
INUIT IMPACT AND BENEFIT AGREEMENT 
for National Wildlife Areas and Migratory Bird Sanctuaries 

in the Nunavut Settlement Area
 

between 

The Inuit of the Nunavut Settlement Area, represented by:

Nunavut Tunngavik Incorporated 

The Kitikmeot Inuit Association 

The Kivalliq Inuit Association

The Qikiqtani Inuit Association 

The Nangmautaq Hunters and Trappers Organization

and

Her Majesty the Queen in Right of Canada, represented by 

The Minister of Environment

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᑦ 

ᒪᑯᓄᖓ ᑲᓇᑕᒥ ᐆᒪᔪᓕᕆᓂᕐᒧᑦ ᓄᓇᖁᑎᖏᓐᓂᒃ ᐊᒻᒪᓗ ᑎᖕᒥᐊᑦ ᐅᑎᖅᑕᖅᐸᒃᑐᑦ 

ᓴᐳᔾᔨᕕᖏᓐᓂᒃ ᓄᓇᓂ ᐃᓗᐊᓂ ᓄᓇᕗᑦ ᓄᓇᓕᖁᖏᑎᖏᑦ ᓄᓇᓂᒃ.

ᐊᑯᓐᓂᖓᓐᓂ 

ᐃᓄᐃᑦ ᓄᓇᕗᒥ ᓄᓇᓕᖁᑎᖏᑦᑕ ᓄᓇᐃᑦ, 

ᑭᒡᒐᖅᑐᖅᑕᐅᓪᓗᑎᒃ ᐅᑯᓄᖓ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ, 

ᐅᑯᐊ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ, 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓇᖕᒪᐅᑕᖅ ᐊᖑᓇᓱᑦᑎᑦ 

ᐊᒻᒪᓗ ᒥᑭᒋᐊᖅᑎᑦ ᑎᒥᖁᑎᐊ. 

ᐊᒻᒪᓗ

ᑯᐃᓐ ᑭᒡᒐᖅᑐᖅᑕᐅᓪᓗᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ, 

ᑭᒐᖅᑐᑕᐅᔪᖅ ᐆᒧᖓ ᒥᓂᔅᑕᒧᑦ ᐊᕙᑎᓕᕆᓂᕐᒧᑦl

ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ   

ᑲᓇᑕᒥ ᐆᒪᔪᖃᕐᕖᑦ, ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᑦ 
ᓄᓇᕗᑦ ᓄᓇᖁᑎᖏᓐᓂ 

 
ᑖᒃᑯᓅᓐᖓ 

 
ᐃᓄᐃᑦ ᓄᓇᕗᒥ ᓄᓇᑖᖃᑕᐅᓯᒪᔪᑦ, ᑭᒡᒐᖅᑐᖅᑕᐅᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᓐᓄᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, 
ᑖᒃᑯᐊᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓇᖕᒪᐅᑕᖅ ᐊᖑᓇᓱᒃᑏ 

ᑲᑐᔾᔨᖃᑎᒌᖏᑦ 

 
 ᐊᒻᒪᓗ  

 
 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ,  
 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, 
 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ,  
 

ᑖᒃᑯᐊᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓇᖕᒪᐅᑕᖅ ᐊᖑᓇᓱᒃᑏ 
  

ᑲᑐᔾᔨᖃᑎᒌᖏᑦ 

 
ᓇᖕᒥᓂᖅ ᑭᒡᒐᖅᑐᖅᑐᑎᒃ ᐊᒻᒪᓗ ᑭᒡᒐᖅᑐᖅᑐᒋᑦ ᐃᓄᐃᑦ ᓄᓇᕗᒥ ᓄᓇᑖᕆᔭᐅᓯᒪᔪᓂ 

 
 ᐊᒻᒪᓗ  

 
ᑯᐃᖕ ᑲᓇᑕᒥ 

ᑭᒡᒐᖅᑐᖅᑕᐅᓪᓗᓂ ᒥᓂᔅᑕᖓᓐᓄᑦ ᐊᕙᑎᓕᕆᔩᑦ 

ᐃᒪᐃᒻᒪᑦ, ᑲᓇᑕᒥ ᐆᒪᔪᖃᕐᕖᑦ (NWAs) ᐋᖅᑭᒃᑕᐅᓯᒪᖕᒪᑕ ᐊᑖᒍᖅᑦ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᓂ 
ᐱᔾᔪᑎᒋᓪᓗᒍ ᐆᒪᔪᕐᓂᖅ ᖃᐅᔨᓴᕐᓂᖅ, ᓴᐳᔾᔭᐅᓯᒪᕖᑦ ᐊᒻᒪᓗ ᑐᑭᑖᖅᑎᑦᓯᔾᔪᑏᑦ; ᐊᒻᒪᓗ  
 
ᐃᒪᐃᒻᒪᑦ ᐅᑎᖅᑕᖅᑐᓄᑦ ᑎᖕᒥᐊᖃᕐᕕᐅᔪᑦ ᐋᖅᑭᒃᑕᐅᓯᒪᖕᒪᑕ ᐊᑖᒍᑦ  ᑖᒃᑯᐊ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᔾᔪᑎᖏᑦ ᐱᖁᔭᑦ ᓴᐳᔾᔭᐅᓯᒪᖁᓪᓗᒋᑦ ᐅᑎᖅᑕᖅᑐᑦ ᑎᖕᒥᐊᑦ ᐊᒻᒪᓗ ᐃᓂᖏᑦ: ᐊᒻᒪᓗ  
 
ᐃᒪᐃᒻᒪᑦ, ᐋᖅᑭᒃᑕᐅᓂᖏᑦ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕕᖏᑦ 
ᐱᕕᒃᓴᖃᕐᕕᐅᔪᓐᓇᕐᒪᑕ ᐃᑲᔪᖅᑕᐅᔾᔪᑎᒃᓴᓂᒃ ᐊᒻᒪᓗ ᐱᐅᓐᖏᑦᑐᒥᒃ ᐊᒃᑐᐃᑐᐃᓐᓇᕆᐊᖃᕐᓂᖓ ᐃᓄᖕᓄᑦ; 
ᐊᒻᒪᓗ  
 
ᐃᒪᐃᒻᒪᑦ, ᐃᓗᐊᓂ 9.4.1 ᐊᒻᒪᓗ 8.4.4 ᐊᒻᒪᓗ ᒪᓕᒡᓗᒍ ᐃᓗᐊᓂ 9.4.2 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂᒃ (NLCA), ᑐᖔᒍᑦ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᑦ 
ᐋᖅᑭᒃᑕᐅᓚᐅᓐᖏᓐᓂᖏᓐᓂ ᓄᓇᕗᒥ ᓄᓇᑖᕐᕕᐅᓯᒪᔪᑦ ᓇᓗᓇᐃᖅᑕᐅᓚᐅᖅᑎᓪᓗᒋᑦ ᑖᒃᑯᐊ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓂ ᐊᒻᒪᓗ ᐃᓘᓐᓇᖏᓐᓄᑦ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕝᕖᑦ ᐋᖅᑭᒃᑕᐅᓯᒪᔪᑦ ᓇᓗᓇᐃᖅᑕᐅᓚᐅᖅᑎᓐᓇᒋᑦ, ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᒐᕙᒪᑐᖃᒃᑯᑦ ᐊᖏᖃᑎᒌᒐᓱᐊᕈᑎᖃᕐᓂᐊᖅᐳᑦ, ᐱᑦᓯᐊᕐᓗᑎᒃ, ᐱᔾᔪᑎᒋᓗᒍ ᐱᐊᓂᒃᑕᐅᒋᐊᖃᕐᓂᖓ 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ (IIBA); ᐊᒻᒪᓗ  
 
ᐃᒪᐃᒻᒪᑦ, ᒪᓕᒡᓗᒍ ᐃᓗᐊᓂ 9.4.1 ᐊᒻᒪᓗ 8.4.4. ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᑖᒃᑯᐊ 
ᐊᖏᖃᑎᒌᒃᓯᒪᔪᑦ ᐊᖏᖃᑎᒌᒐᓱᐊᕐᓂᐊᖅᐳᑦ ᑖᑦᓱᒥᖓ ᐊᒃᑐᖅᑕᐅᓂᕐᒧᑦ ᐊᖏᕈᑎᒥᒃ ᐱᔾᔪᑎᒋᓗᒍ 
ᐅᖃᐅᓯᐅᖁᓪᓗᒋᑦ ᑕᒪᕐᒥᒃ ᐱᔾᔪᑎᖃᖅᑐᑦ ᓄᓇᕗᒥ  ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ 
ᓴᐳᔾᔭᐅᓯᒪᕝᕖᑦ ᓄᓇᕗᒥ ᓄᓇᑖᕆᔭᐅᓯᒪᔪᓂ ᑕᒪᒃᑯᐊ ᐱᕕᒃᓴᖃᕐᕕᐅᔪᓐᓇᕐᒪᑕ ᐃᑲᔪᖅᑕᐅᔾᔪᑎᒃᓴᓂᒃ ᐊᒻᒪᓗ 
ᐱᐅᓐᖏᑦᑐᒥᒃ ᐊᒃᑐᐃᑐᐃᓐᓇᕆᐊᖃᕐᓂᖓ ᐃᓄᖕᓄᑦ ᓄᓇᕗᓕᒫᒥ, ᐊᕕᒃᑐᖅᓯᒪᓂᐅᔪᓂ, ᓄᓇᓕᖕᓂ ᐊᒻᒪᓗ 
ᓴᖅᑭᑎᑕᐅᖁᓪᓗᒋᑦ ᐊᓯᖏᑦ ᑐᕌᒐᐅᔪᑦ ᑕᒡᕙᓂ ᐃᓗᐊᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ; ᐊᒻᒪᓗ  
 
ᐃᒪᐃᒻᒪᑦ ᒪᓕᒡᓗᒍ ᐃᓗᐊᓂ 9.3.2 ᐊᒻᒪᓗ 9.3.7 ᓄᓇᕗᒥ ᓄᓇᑖᕈᑎᓂ, ᑲᓇᑕᒥ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕖᑦ ᐃᑲᔪᖅᑎᒌᒍᑕᐅᓗᑎᒃ ᐊᐅᓚᑕᐅᓂᐊᖅᑐᑦ ᒐᕙᒪᒃᑯᓐᓄᑦ ᐊᒻᒪᓗ 
ᑎᒃᑯᐊᖅᑕᐅᓯᒪᔪᒧᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ; ᐊᒻᒪᓗ  
 
ᐃᒪᐃᒻᒪᑦ, ᑖᓐᓇ ᒥᓂᔅᑕ ᐊᕙᑎᓕᕆᓂᕐᒧᑦ ᑲᒪᒋᔭᖃᕐᒪᑦ ᒪᓕᒐᓕᐅᕐᕕᒡᔪᐊᒧᑦ ᑕᒪᒃᑯᓂᖓ ᓄᓇᕗᒥ ᓄᓇᕗᒥ 
ᐆᒪᔪᖃᕐᕖᑦ  ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᑦ ᐊᒻᒪᓗ ᐊᓕᑎᐅᕆᓯᒪᓪᓗᓂ ᑖᒃᑯᓂᖓ 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂᒃ, ᐱᔪᓐᓇᐅᑎᖃᖅᑐᓂ ᐊᒻᒪᓗ 
ᑭᒡᒐᖅᑐᖅᑐᒍᑦ ᑲᓇᑕᐅᑉ ᒐᕙᒪᖏᑦ; ᐊᒻᒪᓗ  
 
ᐃᒪᐃᒻᒪᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐱᓕᕆᐊᖃᕐᒪᑦ ᐋᖅᑭᒃᑕᐅᓯᒪᔪᓂᒃ ᐊᑖᒍᑦ ᐋᑎᑯ 39 ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓂ. ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ,  
ᑖᒃᑯᐊᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓇᖕᒪᐅᑕᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑖᒃᑯᐊ 
ᑎᒃᑯᐊᖅᑕᐅᓯᒪᖕᒪᑕ ᐃᓄᐃᑦ ᑲᑐᔾᔨᖃᑎᒌᖑᓪᓗᑎᒃ ᐊᑖᒍᑦ ᐋᑎᑯ 39 ᓄᓇᕗᒥ ᓄᓇᑖᕈᑏᑦ ᐊᖏᕈᑎᖏᓐᓂ 
ᐱᓕᕆᐊᖃᖅᑐᑎᒃ ᐊᖏᖃᑎᒌᒐᓱᐊᕈᑕᐅᓂᖏᓐᓄᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᖏᑦ ᐊᒻᒪᓗ ᑕᒪᕐᒥᒃ ᖁᓛᓂ ᑕᐃᔭᐅᔪᑦ ᑲᑐᔾᔨᖃᑎᒌᑦ ᐱᖃᑎᒌᒃᑐᑎᒃ 
ᐊᖏᖃᑎᒌᒍᑎᖃᕐᒪᑕ ᐊᒻᒪᓗ ᐊᑎᓕᐅᖅᑕᐅᓪᓗᓂ ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᑭᒡᒐᖅᑐᖅᑕᐅᓪᓗᑎᒃ ᐊᒻᒪᓗ ᐱᔪᓐᓇᐅᑎᖃᖅᑐᓂ ᐊᒻᒪᓗ ᑭᒡᒐᖅᑐᖅᑐᒋᑦ 
ᐃᓄᓕᒫᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ;   

ᐊᑏ ᐊᑐᓕᕐᓕ, ᐃᓱᒪᒃᓴᖅᓯᐅᕈᑎᒋᓪᓗᒋᑦ ᐱᓂᐊᓂᕋᐃᓯᒪᔪᑦ, ᖃᓄᐃᓕᖓᓂᖏᑦ ᐊᒻᒪᓗ ᒪᓕᒋᐊᓖᑦ 
ᐃᓗᐊᓂᑦᑐᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᐊᒻᒪᓗ ᑖᒃᑯᐊ ᐊᖏᖃᑎᒌᒃᓯᒪᔪᑦ ᐊᖏᕈᑎᖃᖅᐳᑦ ᐅᑯᓂᖓ: 

 ᐋᑎᑯ 1 - ᑐᑭᖏᑦ 
 
1.1 ᐅᖃᐅᓰᑦ, ᑕᐃᒎᓰᓪᓗ ᓇᓗᓇᐃᖅᓯᒍᑕᐅᔪᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ ᐊᒻᒪᓗ 

ᐊᑐᖅᑕᐅᔪᑦ ᑖᒃᑯᐊᑦᓴᐃᓐᓇᐃᑦ ᐃᓗᓕᖏᑦ ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ, ᐱᔾᔪᑎᒋᓪᓗᒍ ᑖᒃᑯᐊ ᐃᑲᔫᓯᐊᕐᓂᕐᒧᑦ ᐊᖏᕈᑏᑦ 
ᑖᒃᑯᓂᖓᑦᓴᐃᓐᓇᖅ ᑐᑭᖃᖅᑎᑕᐅᔪᑦ ᐋᑎᑯ 1-ᒦᑦᑐᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ.  

 
1.2 ᐃᓚᐅᓐᖏᑦᑐᑑᓗᑎᒃ ᐃᓗᓕᖏᑦ ᐊᓯᐊᒎᕆᐊᓖᑦ, ᐱᔾᔪᑎᒋᓗᒍ ᑖᓐᓇ ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ: 
 

"ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ" ᑐᑭᖃᖅᑐᖅ, ᒪᓕᒡᓗᒋᑦ ᐊᑖᓂ 
ᓇᓗᓇᐃᖅᑕᐅᔪᑦ; 

 
 “ᐊᒃᑐᖅᑕᐅᓯᒪᔪᑦ ᓄᓇᓖᑦ” ᑐᑭᖃᖅᑐᖅ ᓄᓇᓖᑦ ᐊᑕᓂᖃᖅᑐᑦ ᓇᓪᓕᐊᓐᓄᑦ ᐊᑕᐅᓯᕐᒧ, 
ᐅᖓᑖᓄᓪᓗᓐᓂᑦ ᓄᓇᕗᒥ ᐆᒪᔪᓕᕆᕝᕖᑦ ᐅᕝᕙᓘᓐᓃᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕖᑦ, ᐋᖅᑭᒃᑕᐅᓯᒪᔪᑦ Schedule 2-1;  
 
 “ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ”(ACMC) ᑐᑭᖃᖅᑐᖅ ᐃᓄᐃᑦ/ᒐᕙᒪᑦ 
ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕕᖏᑦ, 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐱᑕᖃᕆᐊᖃᖅᑎᑕᐅᔪᑦ ᐃᓗᐊᓂ 9.3.2.9.3.7 ᐊᒻᒪᓗ 
8.4.11 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ ᐊᒻᒪᓗ ᐃᓗᐊᓂ 3.2.1 ᑕᒡᕙᓂ 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ; 
 
 “ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᑦ” (CWA) ᑐᑭᖃᖅᑐᖅ ᑖᒃᑯᐊ  ᑲᓇᑕᒥ 
ᐆᒪᔪᓕᕆᓂᕐᒧᑦ ᐱᖁᔭᕐᔪᐊᑦ, ᒪᓕᒐᒃᓴᖏᑦ ᐊᒻᒪᓗ ᓇᓪᓕᐊᑐᐃᓐᓇᖅ ᐃᓇᖐᔪᖅ ᐱᖁᔭᖅ 
ᐱᔾᔪᑎᖃᖅᑐᑦ ᓄᓇᕗᒥ ᐆᒪᔪᖃᕐᕕᐅᔪᑦ; 
 
“ᓄᓇᓖᑦ ᓄᓇᖁᑎᖏᓐᓄᑦ, ᑐᑭᖃᖅᑐᖅ ᓄᓇᒥᐅᑕᕐᓄᓪᓗ ᑲᑎᒪᔨᕋᓛᑦ”, ᑕᐃᒪᓐᓇ 
ᓇᓗᓇᐃᖅᑕᐅᓯᒪᖕᒪᑕ ᐊᑖᓂ;    
 
“ᐃᓕᖅᑯᓯᓕᕆᔩᑦ”  ᑖᒃᑯᐊ ᐊᕕᒃᑐᖅᓯᒪᔪᓂ ᐱᓕᕆᕕᖏᑦ “ᐃᓕᖅᑯᓯᓕᕆᔩᑦ, 
ᐅᖃᐅᓯᓕᕆᔩᑦ, ᐃᓐᓇᑐᖃᓕᕆᔩᑦ, ᐊᒻᒪᓗ ᐅᕕᒃᑲᓕᕆᔩᑦ” ᐊᒻᒪᓗ ᓇᓪᓕᐊᑐᐃᓐᓇᖅ 
ᐃᓇᖐᔪᖅ ᑎᒥᐅᔪᖅ, ᐱᓕᕆᕕᐅᔪᕐᓘᓐᓃᑦ ᐱᓕᕆᐊᖃᖅᑐᖅ ᐃᑦᑕᕐᓂᑕᖃᕐᕕᐅᔪᓂᒃ 
ᐃᓂᓂᒃ ᐊᒻᒪᓗ ᐱᖁᑎᑐᖃᕐᓂᒃ;  
 
 “ᓄᓇᓖᑦ ᓄᓇᖁᑎᖏᓐᓄᑦ, ᓄᓇᒥᐅᑕᕐᓄᓪᓗ ᑲᑎᒪᔨᕋᓛᑦ” (CLARC) ᑐᑭᖃᖅᑐᖅ 
ᑲᑎᒪᔨᕋᓛᑦ, ᖃᓄᖅ ᑕᐃᔭᐅᒐᓗᐊᖅᐸᑕ, ᐋᖅᑭᒃᑕᐅᔪᑦ ᐊᕕᒃᑐᖅᓯᒪᔪᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᑐᓂ ᓄᓇᕗᒥ ᓄᓇᓕᖕᓂ ᐅᖃᐅᔾᔨᒋᐊᖅᑎᐅᓂᐊᕐᓗᑎᒃ ᐊᒻᒪᓗ 
ᐊᑐᓕᖁᔭᓕᐅᖅᑎᐅᓂᐊᕐᓗᑎᒃ ᑕᒪᒃᑯᓄᖓ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐱᔾᔪᑎᖃᖅᑐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᐊᑐᖅᑕᐅᓂᖏᓐᓂᒃ ᐃᓄᐃᑦ ᓇᖕᒥᓂᖁᑎᖏᑦ 
ᓄᓇᐃᑦ ᐊᒻᒪᓗ ᐊᓯᖏᑦ ᓄᓇᐃᑦ, ᐃᒪᐃᓪᓗ, ᐊᒻᒪᓗ ᓄᓇᒥᐅᑕᐃᑦ ᓄᓇᖁᑎᖏᓐᓃᑦᑐᑦ 
ᐊᑐᖅᐸᒃᑕᖏᓐᓂ; 
 
 “ᐃᓕᖅᑯᓯᑐᖃᒃᑯᑦ ᐃᓂᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ”  ᑐᑭᖃᖅᐳᖅ ᐃᓂᐅᔪᑦ ᐱᒻᒪᕆᐅᔪᑦ 
ᐃᓄᖕᓄᑦ ᐃᓕᖅᑯᓯᑐᖃᒃᑯᑦ ᐱᔾᔪᑎᒋᓗᒍ ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒍ ᐃᓗᐊᓂ 6.4.3 
ᐊᒻᒪᓗ 6.4.4;  

“ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᑦ, ᑐᑭᖃᖅᑐᖅ ᓇᓗᓇᐃᖅᑕᐅᔪᑦ ᖁᓛᓂ; 
 
ᑐᑭᖃᖅᑐᖅ ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᖁᑎᖏᑦ ᒐᕙᒪᑐᖃᒃᑯᑦ ᐊᕙᑎᓕᕆᔨᖏᑦᑕ 
ᐊᒻᒪᓗ ᓇᓪᓕᐊᑐᐃᓐᓇᖅ ᐃᓇᖐᔪᖅ ᑎᒥᐅᔪᖅ, ᐱᓕᕆᕕᐅᔪᕐᓘᓐᓃᑦ ᐱᓕᕆᐊᖃᖅᑐᖅ 
ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕕᖏᓐᓂᒃ; 

 
“ᐊᕙᑎᓕᕆᔩᑦ”  (ᓄᓇᕗᑦ) ᑐᑭᖃᖅᑐᖅ ᐊᕕᒃᑐᖅᓯᒪᓂᐅᔪᓂ ᐱᓕᕆᕕᐊᑦ ᐊᕙᑎᓕᕆᔨᒃᑯᑦ 
ᐊᒻᒪᓗ ᓇᓪᓕᐊᑐᐃᓐᓇᖅ ᐃᓇᖐᔪᖅ ᑎᒥᐅᔪᖅ, ᐱᓕᕆᕕᐅᔪᑦ ᐱᓕᕆᐊᖃᖅᑐᖅ 
ᐆᒪᔪᓕᕆᓂᕐᒥᑦ;  
 
 “ᐱᒋᐊᕐᕕᖓ ᐅᓪᓗᖅ” ᑐᑭᖃᖅᑐᖅ ᐅᓪᓗᖅ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᕐᕕᖓᑦ ᑖᒃᑯᓄᖓ ᓄᓇᕗᒥ ᐆᒪᔪᖃᕐᕖᑦ 
ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᑦ ᒪᓕᒡᓗᒋᑦ ᐃᓗᐊᑕ ᐅᐃᒍᖏᓐᓂ 2.2.3 
ᐊᒻᒪ 2.2.4;  
 
 “ᐊᖏᓪᓕᒋᐊᕆᓂᖅ” ᑐᑭᖃᖅᑐᖅ ᓇᓪᓕᐊᑐᐃᓐᓇᖅ ᐊᓯᔾᔨᕈᑕᐅᔪᖅ ᑭᒡᓕᒋᔭᖏᓐᓄᑦ 
ᑖᒃᑯᐊ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᑦ 
ᐊᒃᑐᐃᔪᓐᓇᖅᑐᑦ ᐊᖏᓪᓕᒋᐊᕆᓗᑎᒃ, ᐅᕝᕙᓘᓐᓃᑦ ᐃᓚᐅᓗᑎᒃ ᓄᑖᑦ ᓄᓇᐃᑦ, 
ᐃᒪᐃᓪᓗ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᖕᓂ;  
 
 “ᐋᖅᑭᒃᓯᓂᖅ” ᑐᑭᖃᖅᑐᖅ ᓇᓗᓇᐃᖅᑕᐅᓂᖏᓐᓂᒃ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕖᑦ  
ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᑦ ᐊᑖᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ 
ᐱᖁᔭᑦ ᐅᕝᕙᓘᓐᓃᑦ ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᑦ, 
ᓇᓪᓕᐊᑐᐃᓐᓇᑎᒍᑦ; 
 
 “ᐃᓄᐃᑦ ᐱᖁᑎᑐᖃᖏᓐᓂᒃ ᑎᒍᒥᐊᖅᑏᑦ”, ᑐᑭᖃᖅᑐᖅ ᓇᓗᓇᐃᖅᑕᐅᓂᖓ ᒪᓕᒡᓗᒍ 
ᐃᓗᐊᓂ 1.1.1 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ; 
 
 “ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ”, ᑐᑭᖃᖅᑐᖅ 
ᓇᓗᓇᐃᖅᑕᐅᓯᒪᔪᑦ ᐊᑖᓂ;  
 
 “ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 
ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᐃᑦ” ᑐᑭᖃᖅᑐᖅ ᑖᒃᑯᐊ ᑮᓇᐅᔭᑦ ᐱᑕᖃᖅᑎᑕᐅᔪᑦ, 
ᐱᑕᖃᖅᑎᑕᐅᓂᐊᖅᑐᓪᓘᓐᓃᑦ ᑲᓇᑕᐅᑉ ᒐᕙᒪᖏᓐᓄᑦ ᒪᓕᒡᓗᒍ ᐃᓗᐊᓂ 15.2.1; 
 
 “ᑐᑭᑖᖅᑎᑦᓯᓂᖅ” ᑐᑭᖃᖅᑐᖅ ᐅᖃᐅᓯᒃᑯᑦ ᑐᑭᑖᖅᑎᑦᓯᕙᓪᓕᐊᔪᖅ; 
 
 “ᑐᑭᑖᖅᑎᑦᓯᓂᕐᒧᑦ ᑎᑎᖃᖁᑏᑦ” ᑐᑭᖃᖅᑐᖅ ᑐᑭᓕᐅᕈᑕᐅᓯᒪᔪᑦ ᑎᑎᕋᖅᓯᒪᔪᑦ 
ᐋᖅᑭᒃᓱᖅᑕᐅᔪᑦ ᒪᓕᒃᑐᒍ ᐃᓚᖓ 6.8;” 
 
 “ᐃᓄᖕᓄᑦ ᓇᖕᒥᓂᕆᔭᐅᔪᖅ ᐱᓕᕆᕖᑦ” ᑐᑭᖃᖅᑐᖅ” ᑎᒥᐅᔪᖅ ᐊᔪᓐᖏᑎᑕᐅᔪᖅ 
ᐃᓄᖕᓄᑦ ᓇᖕᒥᓂᕆᔭᐅᓂᖓᓂᒃ ᐊᑖᒍᑦ ᐋᑎᑯ 24 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ;”   

 “ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ”   
ᑐᑭᖃᖅᑐᖅ ᑖᒃᑯᐊ ᐃᑲᔫᓯᐊᖅᑖᕐᓂᕐᒧᑦ ᐊᖏᕈᑏᑦ ᐱᑕᖃᕆᐊᖃᖅᑎᑕᐅᔪᑦ ᐃᓚᖓᓂ 4, 
ᐋᑎᑯ 8 ᐊᒻᒪᓗ ᐃᓚᖓ 4 ᐋᑎᑯ 9 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ;”   

 
 “ᐃᓄᐃᑦ ᐅᖃᐅᓯᖏᑦ” ᑐᑭᖃᖅᑐᖅ ᐃᓄᒃᑎᑐᑦ, ᐃᓄᐃᓐᓇᖅᑐᓪ, ᓇᓪᓕᐊᒃ 
ᐊᑐᕆᐊᖃᖅᐸᑦ; 
 
 “ᐃᓄᐃᑦ ᐊᖏᖃᑎᒌᖃᑕᐅᔪᑦ” ᑐᑭᖃᖅᑐᖅ ᓄᓇᕗᑦ ᑐᓐᖓᕕᒃ ᑎᒥᖓᑦ, ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ,  ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᓇᖕᒪᐅᑕᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᓇᖕᒥᓂᖅ 
ᑭᒡᒐᖅᑐᕐᓗᑎᒃ ᐊᒻᒪᓗ ᑭᒡᒐᖅᑐᕐᓗᒋᑦ ᐃᓄᐃᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ ᓄᓇᓂ:  
 
 “ᐃᓄᐃᑦ ᖃᐅᔨᒪᔭᑐᖃᖏᑦ”  ᑐᑭᖃᖅᑐᖅ ᑕᒪᒃᑯᐊ ᐱᖅᑯᓯᑐᖃᐃᑦ, ᒫᓐᓇᐅᔪᖅ ᐊᒻᒪᓗ 
ᐱᕙᓪᓕᐊᔪᑦ ᐃᓄᐃᑦ ᐅᒃᐱᕆᔭᖏᓐᓃᑦᑐᑦ, ᖃᐅᔨᓯᒪᔭᖏᓐᓂ, ᐃᓱᒪᒋᔭᖏᓐᓂ ᐊᒻᒪᓗ 
ᖃᐅᔨᒪᖏᓐᓂ ᐱᔾᔪᑎᒋᓪᓗᒋᑦ ᐊᕙᑎ, ᐃᓚᐅᓗᑎᒃ ᓄᓇᐃᑦ, ᐃᒪᐃᑦ, ᓂᐅᔪᑏᑦ ᐊᒻᒪᓗ 
ᐃᓄᐃᑦ, ᑎᑭᓪᓗᒍ ᐃᓄᐃᑦ ᐃᓚᒋᔭᐅᓂᖏᓐᓂᒃ ᐊᕙᑎᒧᑦ; 
 
 “ᐃᓄᐃᑦ ᐳᓚᕋᑦᑎᑦᓯᓂᕐᒥᑦ ᐱᑕᖃᖅᑎᑦᓯᔩᑦ” ᑐᑭᖃᖅᑐᖅ ᐃᓄᒃ, ᐃᓄᖕᒧᓪᓘᓐᓃᑦ 
ᓇᖕᒥᓂᕆᔭᐅᔪᖅ ᐱᑕᖃᖅᑎᑦᓯᔪᖅ ᐅᕝᕙᓘᓐᓃᑦ ᐅᖃᖅᓯᒪᔪᑦ ᐱᑕᖃᖅᑎᑦᓯᔪᒪᓗᑎᒃ 
ᐱᖁᑎᓂᒃ, ᐱᔨᑦᓯᕋᐅᑎᓂᓪᓘᓐᓃᑦ ᐳᓚᕋᑦᑐᓕᕆᓂᕐᒧᑦ;  
 
“ᓈᓴᖅᓯᒪᔪᑦ ᐱᖁᑏᑦ” ᑐᑭᖃᖅᑐᖅ ᓈᓴᖅᑕᐅᓯᒪᓂᖏᑦ ᐱᖁᑏᑦ ᐱᒻᒪᕆᐅᔪᑦ ᐃᓄᖕᓄᑦ 
ᐋᖅᑭᒃᓱᖅᑕᐅᓯᒪᔪᑦ ᒪᓕᒃᑐᒍ ᐃᓚᖓ 6.4 ᑎᑭᑦᑐᒍ 6.7; 
 
 “ᐃᓄᐃᑦ ᓇᖕᒥᓂᖏᑦ ᓄᓇᐃᑦ” ᑐᑭᖃᖅᑐᖅ ᐃᓄᖕᓄᑦ ᓇᖕᒥᓂᕆᔭᐅᔪᑦ ᓄᓇᐃᑦ, 
ᒪᓕᒡᓗᒍ ᓇᓗᓇᐃᖅᑕᐅᓯᒪᓂᖏᑦ ᐃᓗᐊᓂ 1.1.1 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ; 
 
 “ᐊᐅᓚᑦᓯᔾᔪᑕᐅᓂᐊᖅᑐᑦ ᐸᕐᓇᐅᑏᑦ” ᑐᑭᖃᖅᑐᑦ ᐊᐅᓚᑦᓯᔾᔪᑎᒃᓴᑦ ᐸᕐᓇᐅᑏᑦ 
ᑕᒪᒃᑯᓄᖓ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ, 
ᑕᐃᒪᓐᓇᐃᒋᐊᖃᖅᑎᑕᐅᖕᒪᑦ ᐃᓗᐊᓂ 9.3.8 ᐊᒻᒪᓗ 8.4.13 ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂ; ᐊᒻᒪᓗ ᐋᑎᑯ 3 ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ; 

 
“ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᑦ, ᓇᓗᓇᐃᖅᑕᐅᔪᖅ ᐊᑖᓂ; 
 
ᑐᑭᖃᖅᑐᖅ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᑦ, ᓇᓗᓇᐃᖅᑕᐅᖕᒪᑕ ᐊᑖᓂ; 

 
 “ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᑦ” (MBCA)  ᑐᑭᖃᖅᑐᖅ ᑖᒃᑯᐊ 
ᒐᕙᒪᑐᖃᒃᑯᑦ ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᖏᑦ  ᐊᑕᔪᑦ ᑖᒃᑯᓄᖓ 
ᐱᖁᔭᕐᓄᑦ, as Schedules, ᒪᓕᒐᒃᓴᖏᑦ ᐊᒻᒪᓗ ᓇᓪᓕᐊᑐᐃᓐᓇᖅ ᐃᓇᖐᔪᖅ ᐱᖁᔭᖅ 
ᐱᔾᔪᑎᖃᖅᑐᖅ ᐅᑎᖅᑕᖅᑐᓄᑦ ᑎ̀ᖕᒥᐊᓄᑦ ᓴᐳᔾᔭᐅᓯᒪᕕᖕᓄᑦ;    
 
 “ᐅᑎᖅᑕᖅᑐᓄᑦ ᑎ̀ᖕᒥᐊᓄᑦ ᓴᐳᔾᔭᐅᓯᒪᕝᕖᑦ” ᑐᑭᖃᖅᑐᖅ ᐅᑎᖅᑕᖅᑐᓄᑦ ᑎ̀ᖕᒥᐊᓄᑦ 
ᓴᐳᔾᔭᐅᓯᒪᕝᕖᑦ ᐋᖅᑭᒃᑕᐅᔪᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ ᐊᑖᒍᑦ  ᐅᑎᖅᑕᖅᑐᓄᑦ 
ᑎ̀ᖕᒥᐊᓄᑦ ᑲᑎᒪᔾᔪᑎᖃᕐᓂᕐᒧᑦ ᐱᖁᔭᑦ; 

“ᒥᓂᔅᑕ” ᑐᑭᖃᖅᑐᖅ ᒐᕙᒪᑐᖃᒃᑯᑦ ᒥᓂᔅᑕᖓᑦ ᐊᕙᑎᓕᕆᓂᕐᒧᑦ, ᒥᓂᔅᑕᐅᓪᓘᓐᓃᑦ 
ᑎᒃᑯᐊᖅᓯᒪᔭᖓ, ᐊᓯᐊᒍᑦ ᐅᖃᖅᓯᒪᓐᖏᑉᐸᑦ;  
 
 “ᑲᓇᑕᒥ ᐆᒪᔪᓕᕆᕝᕖᑦ” ᑐᑭᖃᖅᑐᖅ ᑲᓇᑕᒥ ᐆᒪᔪᖃᕐᕕᐅᔪᑦ ᐋᖅᑭᒃᑕᐅᓯᒪᓪᓗᑎᒃ 
ᓄᓇᕗᒥ ᓄᓇᑖᕐᕕᐅᓯᒪᔪᓄᑦ ᐊᑖᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᖅᑎᒍᑦ; 
 
“ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ” ᑐᑭᖃᖅᑐᖅ ᑖᒃᑯᐊ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑏᑦ, ᓇᓗᓇᐃᖅᑕᐅᓯᒪᔪᑦ ᐊᑖᓂ; 
 
 “ ᓄᓇᕗᒥ ᓄᓇᑖᕐᕕᐅᓯᒪᔪᑦ” ᑐᑭᖃᖅᑐᑦ ᓄᓇᕗᒥ ᐃᓄᖕᓄᑦ ᓄᓇᑖᕆᔭᐅᓯᒪᔪᑦ 
ᓇᓗᓇᐃᖅᑕᐅᓯᒪᔪᑦ ᐃᓗᐊᓂ 1.1.1 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ; 
 
“NTI” ᑐᑭᖃᖅᑐᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ; 
 
 “ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ” ᑐᑭᖃᖅᑐᖅ ᑖᒃᑯᐊ ᐊᖏᕈᑏᑦ ᑖᒃᑯᓄᖓ ᐃᓄᖕᓄᑦ 
ᓄᓇᕗᒥ ᓄᓇᑖᖅᓯᔪᓄᑦ ᐊᒻᒪᓗ ᑯᐃᖕ ᑭᒡᒐᖅᑐᖅᑎᖓ ᑲᓇᑕᒧᑦ ᑖᒃᑯᐊ 
ᓇᓗᓇᐃᖅᑕᐅᓚᐅᖅᑐᑦ ᓂᕈᐊᕐᓂᒃᑯᑦ ᐃᓄᖏᓐᓄᑦ ᓄᓇᕗᑦ ᓄᓇᑖᖅᑐᓄᑦ ᐊᒻᒪᓗ 
ᑖᒃᑯᓄᖓ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐱᖁᔭᕐᔪᐊᖏᑦ,S.C.1993 c.29; 
 
 “ᓄᓇᕗᒥ ᐆᒪᔪᖃᕐᕕᐅᔪᑦ”, ᑐᑭᖃᖅᑐᖅ ᓇᓗᐃᓇᐃᖅᑕᐅᓯᒪᔪᑦ ᖁᓛᓂ; 
 
 “ᐊᖏᖃᑎᒌᒃᑐᑦ” ᑐᑭᖃᖅᑐᖅ ᓄᓇᕗᑦ ᑐᓐᖓᕕᒃ ᑎᒥᖓᑦ, ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ,  ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᓇᖕᒪᐅᑕᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᓇᖕᒥᓂᖅ 
ᑭᒡᒐᖅᑐᕐᓗᑎᒃ ᐊᒻᒪᓗ ᑭᒡᒐᖅᑐᕐᓗᒋᑦ ᐃᓄᐃᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ ᓄᓇᓂ, 
ᐊᒻᒪᓗ ᑯᐃᖕ ᑭᒡᒐᖅᑐᖅᑕᐅᓪᓗᓂ ᒥᓂᔅᑕᒧᑦ; 

 
 “ᐊᕕᒃᑐᖅᓯᒪᓂᐅᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ ᑐᑭᖃᖅᑐᖅ ᑕᒪᒃᑯᐊ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ,  ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ, ᑕᐃᒪᓐᓇᐃᒋᐊᖃᖅᑎᑕᐅᖕᒪᑦ; 
 
 
 “ᖃᐅᔨᓴᖅᑎ” ᑐᑭᖃᖅᑐᖅ ᐃᓄᒃ ᑎᒍᒥᐊᖅᑐᖅ ᐱᔪᓐᓇᐅᑎᒥᒃ ᖃᐅᔨᓴᕈᓐᓇᕐᓂᕐᒧᑦ 
ᑭᒡᓕᖃᕐᕕᒋᔭᖏᓐᓂᒃ ᓄᓇᕗᒥ ᐆᒪᔪᖃᕐᕕᐅᔪᑦ, ᐅᑎᖅᑕᖅᑐᓄᑦ ᑎᖕᒥᐊᓄᓪᓗᓐᓂᑦ 
ᓴᐳᔾᔨᕕᐅᓯᒪᔪᑦ; 
 
 “ᓄᓇᒥᐅᑕᐃᑦ” ᑐᑭᖃᖅᑐᖅ ᐱᕈᒃᑲᓐᓂᕈᓐᓇᖏᑦᑐᑦ, ᐱᕈᒃᑲᓐᓂᕈᓐᓇᖅᑐᓪᓗ 
ᐆᒻᒪᖅᑯᑎᒃᓴᑦ; 
 
 “ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ”, ᑐᑭᖃᖅᑐᖅ ᖁᓛᓂ ᓇᓗᓇᐃᖅᑕᐅᔪᑦ; 
 
“ ᑖᒃᑯᐊ ᓂᕐᔪᑏᑦ ᐊᑦᑕᕐᓇᖅᑐᒦᓐᓂᖏᓐᓄᑦ ᐱᖁᔭᑦ “ ᑐᑭᖃᖅᑐᖅ ᓇᓗᓇᐃᖅᑕᐅᔪᑦ 
ᐊᑖᓂ; 

 “ᓂᕐᔪᑏᑦ ᐊᑦᑕᕐᓇᖅᑐᒦᓐᓂᖏᓐᓄᑦ ᐱᖁᔭᑦ” ᑐᑭᖃᖅᑐᖅ ᒐᕙᒪᑐᖃᒃᑯᑦ ᓂᕐᔪᑏᑦ 
ᐊᑦᑕᕐᓇᖅᑐᒦᓐᓂᖏᓐᓄᑦ ᐱᖁᔭᖓᑦ, ᒪᓕᒐᒃᓴᖏᑦ ᐊᒻᒪᓗ ᓇᓪᓕᐊᑐᐃᓐᓇᖅ ᐃᓇᖐᔪᖅ 
ᐱᖁᔭᖅ; 
 
“ᐊᖑᑕᐅᔪᓐᓇᖅᑐᑦ ᐅᓄᕐᓂᖏᑦ”, ᑐᑭᖃᖅᑐᖅ ᑕᐃᒪᓐᓇ ᓇᓗᓇᐃᖅᑕᐅᓯᒪᖕᒪᑦ ᖁᓛᓂ; 
 
 “ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᑦ” (TAH) ᑐᑭᖃᖅᑐᖅ ᐅᓄᕐᓂᖏᑦ ᐊᓐᖑᑕᐅᔪᓐᓇᖅᑐᑦ 
ᑕᐃᒪᓐᓇ ᓇᓗᓇᐃᖅᑕᐅᓯᒪᔪᑦ ᐃᓗᐊᓂ 5.1.1 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ;  
 
 “ᐳᓛᖅᑐᖅ” ᑐᑭᖃᖅᑐᖅ ᓇᓪᓕᐊᑐᐃᓐᓇᖅ ᐃᓄᒃ ᐃᓚᐅᓪᓗᑎᒃ ᐊᐅᓪᓛᖅᑎᑦᑎᔩᑦ 
ᑮᓇᐅᔭᓕᐅᕈᑎᖃᖅᑐᑦ, ᐃᓗᐊᓅᖅᑐᑦ, ᐊᑐᖅᑐᓪᓘᓐᓃᑦ ᓄᓇᕗᒥ ᐆᒪᔪᖃᕐᕕᓪᓕ ᐊᒻᒪᓗ 
ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕕᖕᓂᑦ, ᐃᓚᐅᓐᖏᑦᑐᑑᓗᑎᒃ: 

 
(a) ᐃᓄᒃ, ᖃᑕᓐᖑᑎᒌᒃᑐᓪᓘᓐᓃᑦ ᐃᖏᕐᕋᖃᑎᖃᖅᑐᑦ ᐃᓄᖕᒥᑦ;  
 
(b) ᐃᓄᒃ ᐊᑐᓃᖅᑐᖅ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᖃᖅᑐᖅ ᐊᑖᒍᑦ ᐃᓗᐊᓂ 

5.7.34 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ; 
 
(c) ᐃᖅᑲᓇᐃᔭᖅᑎ, ᑳᓐᑐᕌᒃᑎᓘᓐᓃᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ, ᐅᕝᕙᓘᓐᓃᑦ 

ᐊᓯᖏᓐᓄᑦ ᒐᕙᒪᒃᑯᑦ ᐱᓕᕆᕕᖓᓐᓄᑦ ᐱᓕᕆᐊᒃᓴᒥᓂᒃ ᒪᓕᒃᑐᖅ ᐅᕝᕙᓗᓐᓂᑦ 
ᐃᖅᑲᓇᐃᔮᒥᓂᒃ, ᑳᓐᑐᕌᒥᓂᓪᓘᓐᓃᑦ; 

 
(d)  ᖃᐅᔨᓴᖅᑎ. 

 
 “ᐆᒪᔪᖃᕐᕕᐅᔪᖅ ᓄᓇᐃᑦ ᐱᒻᒪᕆᐅᔪᑦ ᐃᓄᖕᓄᑦ” ᑐᑭᖃᖅᑐᑦ ᐱᒻᒪᕆᐅᕝᕕᖃᖅᑐᑦ 
ᐃᓄᖕᓄᑦ ᓂᕐᔪᑎᓄᑦ ᐊᒻᒪᓗ ᐊᓯᖏᓐᓄᑦ ᐱᔾᔪᑎᖃᐅᖅᑐᓄᑦ, ᓇᓗᓇᐃᖅᑕᐅᓯᒪᔪᑦ 
ᒪᓕᒃᑐᒍ ᐃᓗᐊᓂ 6.4.3 ᐊᒻᒪᓗ 6.4.4. 

ᐋᑎᑯ 2 – ᑭᓱᑐᐃᓐᓇᐃᑦ ᒪᓕᒋᐊᓖᑦ 

 
Part 2.1  ᑐᓐᖓᕕᐅᔪᑦ 
 
2.1.1 ᑕᒪᓐᓇ ᐊᔾᔨᐅᖏᓐᓂᖓ ᐱᖃᑎᒌᖕᓂᖏᑦ ᑖᒃᑯᐊ ᐃᓄᐃᑦ ᓄᓇᕗᒥ ᐊᒻᒪᓗ ᓄᓇᐃᑦ, ᓂᕐᔪᑏᓪᓗ 

ᑕᒪᒃᑯᓇᓂ ᓄᓇᕗᒥ ᓄᓇᑖᕐᕕᐅᓯᒪᔪᓂ ᐊᕙᑎᐅᖕᒪᑦ ᓱᕐᕋᒃᓯᒪᒐᓂ, ᑕᕐᓂᒃᑰᖓᓪᓗᓂ ᐊᒻᒪᓗ 
ᐃᓅᓯᕐᒨᖓᓪᓗᓂ.  ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᖃᖅᑐᑦ ᑲᑎᓯᒪᐅᕐᒪᑕ ᖃᐅᔨᒪᓂᐅᔪᓂᒃ, 
ᐱᑕᖃᕆᐊᖃᖅᑐᓂᒃ ᐃᒪᐃᓐᓂᐊᕐᓗᓂ ᐊᒻᒪᓗ ᐃᓄᖕᓄᑦ ᓴᖅᑭᑎᑕᐅᓂᐊᖅᑐᑦ ᐊᑐᖅᑕᐅᓗᑎᒃ 
ᐃᓱᒪᓕᐅᕈᑎᖃᕐᓂᐊᖅᑎᓪᓗᒋᑦ ᓄᓇᐃᑦ, ᐃᒪᐃᑦ ᐊᒻᒪᓗ ᑕᕆᐅᕐᒥ ᐃᒪᐃᑦ ᓄᓇᕗᒥ 
ᓄᓇᑖᕐᕕᐅᓯᒪᔪᓂ.  

 
2.1.2 ᓄᓇᕗᒥ ᐆᒪᔪᖃᕐᕕᐅᔪᓄᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ ᐱᒻᒪᕆᐅᔪᒥᒃ 

ᐃᑲᔫᑎᖕᒪᑕ ᐆᒪᔪᕐᓄᑦ ᐊᒻᒪᓗ ᐆᒪᔪᐃᑦ ᐃᓂᖏᓐᓄᑦ ᓴᐳᔾᔭᐅᓯᒪᕕᐅᓪᓗᑎᒃ ᓄᓇᕗᒥ 
ᓄᓇᑖᕐᕕᐅᓯᒪᔪᓄᑦ, ᑲᓇᑕᒥ, ᓄᓇᕐᔪᐊᒥᓗ.  ᑕᒪᒃᑯᐊ ᐃᑲᔪᖅᑎᒌᒃᑐᓄᑦ ᐊᐅᓚᑕᐅᓂᐊᖅᐳᑦ 
ᐃᓄᖕᓄᑦ ᐊᒻᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᒪᓕᒡᓗᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, 
ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᖏᕈᑎᖃᖅᑐᖅ 
ᐊᐅᓚᑦᓯᔾᔪᑎᒃᓴᓄᑦ ᐸᕐᓇᐅᑎᓂᒃ, ᐃᓄᐃᑦ ᖃᐅᔨᒪᔭᑐᖃᖏᑦ, ᖃᓪᓗᓈᑦ ᖃᐅᔨᓴᕐᓂᖏᑎᒍᑦ 
ᑐᑭᓯᒋᐊᕈᑎᒃᓴᑦ ᐊᒻᒪᓗ ᐃᓚᐅᓐᖏᑦᑐᑑᓗᑎᒃ ᒪᓕᓐᖏᒃᑕᕌᖓᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, 
ᑖᒃᑯᐊ ᐅᑎᖅᑕᖅᑐᓄᑦ ᑎ̀ᖕᒥᐊᓄᑦ ᑲᑎᒪᔾᔪᑎᖃᕐᓂᕐᒧᑦ ᐱᖁᔭᑦ, ᑖᒃᑯᐊ ᑲᓇᑕᒥ ᐆᒪᔪᓕᕆᓂᕐᒧᑦ 
ᐱᖁᔭᑦ, ᑖᒃᑯᐊ ᓂᕐᔪᑏᑦ ᐊᑦᑕᕐᓇᖅᑐᒦᑦᑐᑦ ᐱᖁᔭᖏᑦ ᐊᒻᒪᓗ ᐊᓯᖏᑦ ᐊᑐᖅᑐᑦ ᐱᖁᔭᐃᑦ.  

  
2.1.3 ᐃᓄᐃᑦ ᐃᑲᔪᖅᑕᐅᔾᔪᑎᒃᓴᖃᑦᓯᐊᖅᑐᒃᓴᐅᕗᑦ ᐊᒻᒪᓗ ᐃᓚᐅᑦᓯᐊᕐᓗᑎᒃ ᑮᓇᐅᔭᓕᐅᕈᑕᐅᔪᓄᑦ 

ᓴᖅᑭᑎᑕᐅᔪᑦ ᐋᖅᑭᒃᑕᐅᓂᖏᓐᓄᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ ᓄᓇᕗᒥ ᐆᒪᔪᓕᕆᕕᖕᓄᑦ ᐊᒻᒪᓗ 
ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ. 

 
2.1.4 ᐋᖅᑭᒃᑕᐅᓂᖏᑦ, ᐊᑐᓕᖅᑎᑕᐅᓂᖏᓪᓗ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᑎᖕᒥᐊᓄᑦ 

ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᓪᓗ ᓴᖅᑭᑎᑦᓯᔮᔪᒃᓴᐅᖏᓚᑦ ᐃᓕᖅᑯᓯᒃᑯᑦ ᐸᒡᕕᓴᒃᑕᐅᓂᖏᓐᓂᒃ 
ᐃᓄᐃᑦ ᐊᒻᒪᓗ ᐊᑕᓂᖏᑦ ᐊᒻᒪ ᐊᑐᕐᓂᖏᑦ ᓄᓇᓂᒃ (ᐃᓚᐅᓗᑎᒃ ᓄᓇᕗᒥ ᓄᓇᑖᕆᔭᐅᓯᒪᔪᑦ 
ᐃᓄᖕᓄᑦ), ᐃᒪᐃᑦ, ᐊᒻᒪ ᓄᓇᒥᐅᑕᐃᑦ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᓐᓄᑦ ᐊᒻᒪᓗ ᑎᖕᒥᐊᓄᑦ 
ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕕᖕᓂᓗ.  

 
2.1.5 ᐋᖅᑭᒃᑕᐅᓂᖏᑦ, ᐊᑐᓕᖅᑎᑕᐅᓂᖏᓪᓗ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ 

ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖ ᒪᓕᖕᓂᐊᖅᐳᑦ ᐃᓄᐃᑦ ᐊᖑᓇᓱᒍᓐᓇᐅᑎᖏᓐᓂᒃ ᐊᑖᒍᑦ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓂ. 

 
2.1.6 ᐃᓄᐃᑦ ᐅᖃᐅᓯᖓᑦ ᓴᐳᔾᔭᐅᓯᒪᔪᒃᓴᐅᕗᖅ ᐊᒻᒪᓗ ᐊᑐᖅᑕᐅᓂᖓ ᐃᑲᔪᖅᓱᖅᑕᐅᓗᓂ ᐊᒻᒪᓗ 

ᓴᖅᑭᔮᖅᑎᑕᐅᓗᓂ ᑕᒪᒃᑯᐊ ᓴᖅᑭᑎᑕᐅᓂᖏᑎᒍᑦ ᐊᒻᒪᓗ ᐊᐅᓚᑕᐅᓂᖏᑎᒍᑦ ᓄᓇᕗᒥ 
ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ. 

 
2.1.7 ᐃᑦᑕᕐᓂᑕᖃᕐᕕᐅᔪᑦ ᐊᒻᒪᓗ ᐃᓄᐃᑦ ᐱᖅᑯᓯᑐᖃᖏᑦ ᓴᐳᔾᔭᐅᓯᒪᔪᒃᓴᐅᕗᑦ ᐋᖅᑭᒃᑕᐅᓂᖏᑎᒍᑦ 

ᐊᒻᒪᓗ ᐊᐅᓚᑕᐅᓂᖏᑎᒍᑦ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ 
ᓴᐳᔾᔭᐅᓯᒪᕝᕖᑦ. 

2.1.8 ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᑎᒍᑦ 
ᐱᕈᖅᐸᓪᓕᐊᔾᔪᑕᐅᔪᒃᓴᐅᕗᖅ ᐊᒻᒪ ᑎᓕᐅᕆᔾᔪᑕᐅᓗᓂ ᓇᖕᒥᓂᖅ ᒪᑭᒪᔪᓐᓇᕐᓂᕐᒧᑦ ᐊᒻᒪᓗ 
ᐃᓕᖅᑯᓯᐅᔪᑦ ᐊᒻᒪᓗ ᐃᓅᓯᖃᑦᓯᐊᕐᒧᑦ-ᑮᓇᐅᔭᓕᐅᕈᑕᐅᔪᒃᓴᑦ ᐃᓅᑦᓯᐊᕈᑎᒃᓴᖏᓐᓄᑦ ᐃᓄᐃᑦ. 

 
2.1.9 ᐊᑐᓕᖅᑎᑕᐅᓂᖓ ᑖᑦᓱᒪ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 

ᐊᖏᕈᑏᑦ ᐃᑲᔪᖅᑎᒌᒍᑕᐅᔪᒃᓴᐅᕗᖅ, ᐱᑦᓯᐊᖃᑎᒌᒡᓗᑎᒃ ᐊᒻᒪ ᒪᓕᒡᓗᒋᑦ ᑕᒪᒃᑮᒃ 
ᐱᓕᕆᐊᕆᔪᒪᔭᖏᑦ ᐊᖏᖃᑎᒌᒃᓯᒪᔪᑦ. 

 
 
Part 2.2  ᐊᑐᕐᓂᖏᑦ 
 
2.2.1 ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᖓᑦ ᐃᓚᐅᓗᓂ 

ᓇᓪᓕᐊᑐᐃᓐᓇᖅ ᐅᐃᒍᕆᔭᐅᔪᑦ ᑕᒡᕗᖓ ᐊᑕᔪᑦ ᐅᖃᐅᓯᖃᖅᑐᑦ ᓇᓪᓕᐊᓂᒃ ᑕᒪᒃᑯᓇᓂ ᓄᓇᕗᒥ 
ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕕᖕᓂ, ᐋᖅᑭᒃᓯᔪᑦ ᑖᒃᑯᐊ ᑖᓐᓇ 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐱᑕᖃᕆᐊᖃᖅᑐᑦ 
ᐊᑖᒍᑦ ᐋᑎᑯ 8 ᐊᒻᒪᓗ 9 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ ᐊᑐᓂ ᓄᓇᕗᒥ 
ᐆᒪᔪᖃᕐᕕᐅᔪᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕖᑦ ᓇᓗᓇᐃᖅᑕᐅᓯᒪᔪᓂ 
Schedule 2-1.  

 
2.2.2 ᐱᒋᐊᕐᓗᒍ ᐅᓪᓗᖓᓂᒃ ᐊᑐᓕᕐᕕᐊᓂᒃ, ᐅᐃᒍᖏᑦ ᐱᑕᖃᕆᐊᖃᓐᖏᑦᑐᑦ ᑕᒪᒃᑯᓄᖓ ᓄᓇᕗᒥ 

ᐆᒪᔪᖃᕐᕕᖕᓄᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕕᖕᓂ ᑎᑎᖅᑕᐅᓯᒪᔪᑦ Schedule 
2-2.  ᐅᐃᒍᖃᒃᑲᓐᓂᕆᐊᖃᖅᐸᑕ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓄᑦ ᐱᑕᖃᕆᐊᖃᖅᑐᑦ ᐊᑐᓕᕐᕕᖓ ᐱᒋᐊᓚᐅᖅᑎᓪᓗᒍ, ᑖᒃᑯᐊ 
ᐊᖏᖃᑎᒌᒃᑐᑦ ᐋᖅᑭᒋᐊᕆᓂᐊᖅᐳᑦ ᑖᒃᑯᓂᖓ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂᒃ ᒪᓕᒡᓗᒍ ᐃᓗᐊᓂᑦᑐᑦ 2.4.2.  

 
2.2.3 ᒪᓕᒡᓗᒍ ᐃᓗᐊᓃᑦᑐᑦ 2.2.4, ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 

ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᕐᓂᐊᖅᐳᑦ ᑖᓐᓇ ᐊᖏᖃᑎᒌᒍᑕᐅᔪᖅ ᐊᒻᒪᓗ ᐅᐃᒍᖏᑦ 
ᐊᑎᓕᐅᕈᑕᐅᓯᒪᓕᖅᐸᑕ ᒥᓂᔅᑕᒧᑦ ᐊᒻᒪᓗ ᐱᔪᓐᓇᐅᑎᖃᖅᑎᑕᐅᔪᒧᑦ ᑭᒡᒐᖅᑐᐃᔪᒥᒃ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᓐᓂᒃ ᐊᒻᒪᓗ ᑐᕌᕐᕕᐅᔪᑦ ᐊᕕᒃᑐᖅᓯᒪᓂᐅᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ 

 
2.2.4 ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᕐᓂᐊᖅᐳᑦ 

ᓂᒋᒐᕐᓂᖅ ᓄᓇᕗᒥ ᐆᒪᔪᖃᕐᕕᐅᔪᑦ ᐊᑎᓕᐅᕈᑕᐅᓯᒪᓕᖅᐸᑦ ᒪᓕᒡᓗᒍ ᐃᓗᐊᓂ 2.2.3 ᐊᒻᒪᓗ 
ᑖᒃᑯᐊ ᓂᒋᒐᕐᓂᕐᒧᑦ ᐅᐃᒍᐃᑦ ᐊᑎᓕᐅᕈᑕᐅᓯᒪᔪᑦ ᓇᖕᒪᐅᑕᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ.  

 
 

Part 2.3  ᑮᓇᐅᔭᐃᑦ ᑐᓂᔭᐅᔪᑦ 
 
2.3.1 ᐅᓄᕐᓂᖏᑦ ᐊᑭᓖᒍᑕᐅᔪᓐᓇᖅᑐᑦ ᐊᑖᒍᑦ ᑖᑦᓱᒪ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 

ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᒪᓕᖕᓂᐊᖅᑐᑦ, ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ ᑐᓂᔭᐅᔪᑦ 
ᓇᓪᓕᐊᓐᓄᑦ ᐱᔾᔪᑕᐅᔪᒧᑦ ᐊᕐᕌᒍᕆᔭᐅᔫᑉ ᐃᓗᐊᓂ ᑖᒃᑯᐊ ᐅᓄᕐᓂᐅᔪᑦ ᐊᑭᓕᐅᑕᐅᒋᐊᖃᖅᓯᒪᔪᑦ.  

 
 
Part 2.4 ᐋᖅᑭᒋᐊᕆᓂᖅ 

2.4.1 ᒪᓕᒡᓗᒍ ᐃᓗᐊᓂ 2.4.2, ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑎᓪ ᐋᖅᑭᒋᐊᖅᑕᐅᔪᓐᓇᖅᑐᑦ ᑭᓯᐊᓂ ᑎᑎᕋᖅᓯᒪᔪᑎᒍᑦ ᐊᖏᕈᑎᖃᖅᐸᑕ 
ᐊᖏᖃᑎᒌᒃᓯᒪᔪᑦ. 

 
2.4.2 ᐋᖅᑭᒋᐊᕈᑏᑦ. ᐃᓚᒋᐊᕈᑏᓪᓘᓐᓃᑦ ᐅᐃᒍᓕᐅᑎᓯᒪᔪᓄᑦ, ᒪᓕᒋᐊᓕᖕᓄᓪᓘᓐᓃᑦ ᓇᓪᓕᐊᓐᓄᑦ 

ᓄᓇᕗᒥ ᐆᒪᔪᖃᕐᕕᖕᓄᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕖᑦ 
ᐱᑕᖃᕆᐊᖃᕐᓂᐊᖅᑐᑦ ᑎᑎᕋᖅᓯᒪᑐᐃᓐᓇᖅᑐᓂᒃ ᐊᖏᕈᑎᓂᒃ ᑖᒃᑯᓄᖓ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐊᒻᒪᓗ ᐃᓚᐅᔪᖅ ᐊᕕᒃᑐᖅᓯᒪᓂᐅᔪᓂ 
ᐃᓄᐃᑦ ᑲᑐᔾᔨᑎᒌᖏᑦ ᐊᒻᒪᓗ ᑖᒃᑯᐊ ᓂᒋᒐᓂᒃ ᓄᓇᕗᒥ ᐆᒪᔪᖃᕐᕕᐅᔪᑦ, ᑖᒃᑯᐊᓗ ᓇᖕᒪᐅᑕᖅ 
ᐊᖑᓇᓱᒃᑏᑦ ᑲᑐᔾᓕᖃᑎᒌᖏᑦ, 

 
 

Part 2.5 ᐊᓯᖏᑦ ᒪᓕᒐᒃᓴᑦ 
 
2.5.1 ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᖅᑐᑦ ᒪᓕᒐᑎᒍᑦ 

ᐊᒻᒪᓗ ᒪᓕᒃᑎᑕᐅᔪᓐᓇᖅᑐᑦ ᐊᖏᕈᑏᑦ. 
 
2.5.2 ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᐅᓚᑕᐅᔪᖅ 

ᐱᖁᔭᖏᓐᓄᑦ ᓄᓇᕗᑦ ᐊᒻᒪᓗ ᑲᓇᑕ, ᒪᓕᒡᓗᒍ ᐊᑐᖅᑐᖅ ᒪᓕᒐᖅ 
 
2.5.3 ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐃᓚᓕᐅᑎᓐᖏᑦᑐᑦ 

ᓇᓪᓕᐊᓐᓄᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ, ᐊᒻᒪᓗ ᓄᓇᑖᕐᓂᕐᒧᑦ ᐊᖏᕈᑕᐅᓐᖏᑦᑐᑦ 
ᐅᕝᕙᓗᓐᓂᑦ ᐊᖏᕈᑏᑦ ᑐᑭᒋᑎᑕᐅᔪᒥ ᐃᓗᐊᓂ 35 ᑲᓇᑕᐅᑉ ᑐᓐᖓᕐᔪᐊᖓᓄᑦ ᐱᖁᔭᓂ 1982. 

 
2.5.4 ᐱᑕᖃᓐᖏᓚᖅ ᑕᒡᕙᓂ  ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 

ᐊᖏᕈᑎᓂ ᑐᑭᑖᕈᑕᐅᓂᐊᖅᑐᒥᒃ ᓄᖑᑎᕐᓗᒍ, ᐃᓚᖓᓘᓐᓃᑦ ᐲᕐᓗᒍ ᓇᓪᓕᐊᓂᑐᐃᓐᓇᖅ ᒫᓐᓇ 
ᓴᖅᑭᓯᒪᔪᓂᒃ ᓄᓇᖃᖅᑳᖅᓯᒪᔪᑦ, ᐊᖏᕈᑕᐅᓯᒪᔪᓪᓘᓐᓃᑦ ᐱᔪᓐᓇᐅᑎᖏᓐᓄᑦ ᐃᓄᐃᑦ. 

 
2.5.5 ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᒻᒪᓗ 

ᒪᓕᒋᐊᖃᖅᑐᓕᒫᑦ ᐃᓗᐊᓂ ᐅᖃᓕᒫᖅᑕᐅᓂᐊᖅᐳᑦ ᒪᓕᑦᓯᐊᖁᓪᓗᒋᑦ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂᒃ. ᓇᓪᓕᐊᓐᓂᒃ ᒪᓕᓐᖏᑦᑐᖃᕐᓂᖅᐸᑦ, ᐊᑲᐅᓐᖏᓕᐅᕈᑎᖃᖅᐸᓪᓘᓐᓃᑦ ᑖᒃᑯᐊᒃ 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ ᐊᒻᒪᓗ  ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑏᑦ,  ᑖᒃᑯᐊ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᖁᑦᓯᖕᓂᖅᐸᖑᓂᐊᖅᐳᑦ 
ᐃᓚᖓᒍᑦ ᒪᓕᓐᖏᓐᓂᐅᔪᓂᒃ, ᐊᑲᐅᓐᖏᓕᐅᕈᑕᐅᔪᓂᓪᓗ. 

 
2.5.6 ᐱᑕᖃᓐᖏᓚᖅ ᐃᓚᐅᔪᒥᒃ ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 

ᐊᖏᕈᑎᓂ, ᐃᓚᐅᓐᖏᑎᑦᓯᕗᕐᓘᓐᓃᑦ ᐊᑐᖅᑕᐅᔪᒃᓴᓂᒃ ᑐᑭᑖᕈᑕᐅᓂᐊᕐᓗᑎᒃ ᑖᒃᑯᓄᖓ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓂ. 

 
2.5.7 ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᒪᕐᕉᖕᓄᑦ 

ᐊᖏᖃᑎᒌᒍᑕᐅᓐᖏᒻᒪᑕ ᐊᑖᒍᑦ ᐃᓗᐊᓂ 5.7.18  ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ ᐊᒻᒪᓗ 
ᐋᖅᑭᒃᓯᔾᔪᑕᐅᓐᖏᑦᑐᖅ ᓇᓪᓕᐊᑐᐃᓐᓇᕐᓂᒃ ᐃᓱᓕᑦᑕᐅᑎᒃᓴᓂᒃ ᐃᓄᐃᑦ ᐊᑐᕈᓐᓇᕐᓂᖏᓐᓄᑦ 
ᐱᔪᓐᓇᐅᑎᓂᒃ ᐋᖅᑭᒃᑕᐅᓯᒪᔪᑦ ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. 

2.5.8 ᐃᓚᐅᑎᑕᐅᓐᖏᓐᓂᖏᑦ ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑎᓂ ᓇᓪᓕᐊᑐᐃᓐᓇᖅ ᑎᑎᖅᑕᐅᓯᒪᔪᖅ Schedule 8-3 ᑕᒡᕙᓂ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂ ᑐᑭᑖᕈᑕᐅᓂᐊᓐᖏᓚᑦ ᓇᓗᓇᐃᖅᓯᒍᑕᐅᓂᕐᒥᒃ ᑕᒪᓐᓇ ᓈᒻᒪᖏᓐᓂᖓᓂᒃ 
ᐃᓚᐅᑎᑕᐅᒐᔭᕐᓂᖓᓄᑦ ᑕᒡᕗᖓ, ᓇᓪᓕᐊᑐᐃᓐᓇᕐᒧᓪᓗ ᓯᕗᓂᒃᓴᒥ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᒃᓴᓄᑦ.  

 
2.5.9 ᑖᒃᑯᐊ ᑐᑭᓯᒋᐊᕈᑎᒃᓴᑦ ᐊᒻᒪ ᐅᐃᒍᖏᑦ ᐃᓗᓕᕆᓕᖅᑕᖏᑦ ᑖᑦᓱᒪ  ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᒻᒪᓗ 
ᐅᖃᓕᒫᖅᑕᐅᖃᑦᑕᕐᓂᐊᖅᐳᑦ ᐊᑕᐅᑦᑎᒃᑯᑦ ᐊᑕᐅᓯᐅᑎᓪᓗᒋᒃ ᐊᖏᖃᑎᒌᒍᑎᒥ.  ᑖᒃᑯᐊ 
ᐱᒋᐊᕈᑎᖏᑦ, ᐅᒃᐱᕆᔭᐅᔪᑦ ᑐᓐᖓᕕᐅᔪᑦ ᐊᒻᒪᓗ ᑐᕌᖅᑕᐅᔪᑦ ᑕᒡᕙᓂ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ ᐃᑲᔫᑎᒋᐊᖅᓯᒪᔪᑦ 
ᑐᑭᑖᖅᑎᑕᐅᓂᖓᓂᒃ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑏᑦ. 

 
2.5.10 ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐃᓗᓕᖏᑦ 

ᓈᕆᔪᑦ ᐊᖏᖃᑎᒌᒍᑎᓂᒃ ᑖᒃᑯᓄᖓ ᐊᖏᖃᑎᒌᒃᑐᓄᑦ ᐊᒻᒪᓗ ᐱᑕᖃᓐᖏᓚᖅ ᐅᖃᐅᓯᒃᑯᑦ, 
ᑎᑎᕋᖅᓯᒪᔪᑎᒍᓪᓗ ᑭᒡᒐᖅᑐᐃᔪᓂᒃ, ᑳᓐᑐᕌᒍᑎᓂᒃ, ᓇᓪᓕᐅᒃᑯᒫᓄᑦ ᐊᖏᕈᑎᓂᒃ ᐅᕝᕙᓘᓐᓃᑦ 
ᒪᓕᒐᒃᓴᓂᒃ ᐊᒃᑐᐃᔪᓂᒃ ᑖᒃᑯᓂᖓ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑎᓂᒃ ᐃᓚᐅᓐᖏᑦᑐᑑᓗᑎᒃ ᐃᓗᐊᓂ ᐅᖃᖅᑕᐅᓯᒪᔪᑦ.  

 
2.5.11 ᐱᑕᖃᕐᓂᐊᖏᓚᖅ ᐃᓱᒪᒋᔭᐅᔾᔪᑎᒃᓴᓂᒃ ᑕᒪᒃᑯᐊ ᓇᓗᒋᔭᐅᔪᑦ ᑕᒡᕙᓂ ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ ᑐᑭᑖᖅᑎᑕᐅᔾᔪᑎᒃᓴᖏᓐᓂᒃ 
ᐃᑲᔪᖅᓱᕐᓂᖅᓴᐅᓂᖏᓐᓂᒃ ᒐᕙᒪᒃᑯᓐᓂᒃ ᐅᕝᕙᓘᓐᓃᑦ ᐃᓄᖕᓂᑦ ᐊᖏᖃᑎᒌᒃᓯᒪᔪᓂᒃ. 

 
2.5.12 ᐱᑕᖃᖏᓚᖅ ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ 

ᐊᒃᑐᐃᓂᐊᖅᑐᓂᒃ ᐱᔪᓐᓇᐅᑎᖏᓐᓂᒃ ᐅᕝᕙᓗᓐᓂᑦ ᐱᔪᓐᓇᕐᓂᖏᓐᓂᒃ ᐃᓄᐃᑦ ᐃᓚᐅᓂᕐᒧᑦ 
ᑕᒪᒃᑯᓇᓂ ᐊᒻᒪᓗ ᐃᑲᔫᑕᐅᔪᓄᑦ ᐱᓕᕆᐊᖑᔪᓂ ᓄᓇᕗᒥᐅᓄᑦ, ᐃᓄᖕᓄᑦ, ᓄᓇᖃᖅᑳᖅᓯᒪᔪᓄᓪ 

 
2.5.13 ᓇᓪᓕᐊᑐᐃᓐᓇᖅ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ ᒪᓕᒐᓕᐅᖅᑎ ᓇᓪᓕᐊᑐᐃᓐᓇᕐᓂᒃ 

ᐃᓚᐅᔾᔪᑎᑖᕐᓂᐊᖏᓚᖅ, ᐃᓚᖓᓂᓪᓘᓐᓃᑦ ᑖᑦᓱᒪ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᑭᓱᑐᐃᓐᓇᕐᓄᑦ ᐃᑲᔫᑕᐅᔪᓄᑦ ᓴᖅᑭᑦᑐᓄᑦ ᑕᒡᕙᓐᖓᑦ.  

 
2.5.14 ᐱᕕᒃᓴᐅᑎᑕᐅᔪᑦ ᐱᒻᒪᕆᐅᕗᑦ ᐱᓕᕆᐊᖑᒋᐊᖃᕐᓂᖏᓐᓄᑦ ᒪᓕᒋᐊᓖᑦ ᑕᒡᕙᓂ ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ.  
 
2.5.15 ᐊᑐᕐᓂᖅ ᐊᑕᐅᓰᓚᔪᑦ ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 

ᐊᖏᕈᑎᓂ ᐃᓚᐅᑎᑦᓯᕗᖅ ᐊᑕᐅᓯᐅᖏᑦᑐᓂᒃ.  
 
2.5.16 ᒥᓂᔅᑕ ᑎᒃᑯᐊᖅᓯᒑᖓᑦ ᐊᑕᐅᓯᕐᒥ, ᐅᖓᑖᓄᓪᓗ ᐃᓄᖕᓂᑦ ᐱᓕᕆᐊᖃᕐᓂᐊᖅᑐᓂ ᐃᓇᖐᓗᑎᒃ 

ᒥᓂᔅᑕᒥᒃ ᐅᕝᕙᓗᓐᓂᑦ ᑐᓂᓯᒍᓂ ᐱᓕᕆᐊᓴᓂᒃ ᐊᑖᒍᑦ ᑖᑦᓱᒪ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᖃᐅᔨᒃᑲᐃᓂᐊᖅᐳᑦ 
ᐱᓕᕆᐊᒃᓴᓂᒃᑎᑕᐅᔪᓂᒃ, ᑎᒃᑯᐊᖅᑕᐅᔪᓂᒃ ᐃᓄᖕᓄᑦ ᐊᖏᖃᑎᒌᖃᑕᐅᓯᒪᔪᓄᑦ ᐊᒻᒪᓗ ᑖᓐᓇ 
ᒥᓂᔅᑕ ᑲᒪᒋᔭᖃᐃᓐᓇᕐᓂᐊᖅᐳᖅ ᐱᓕᕆᐊᕆᔭᐅᓂᖏᓐᓂᒃ ᑎᒃᑯᐊᖅᑕᖏᑦ ᐊᒻᒪᓗ ᑐᓂᓯᓂᖏᑦ 
ᐱᓕᕆᐊᖑᔪᓂᒃ. 

2.5.17.1 ᓄᓇᕗᑦ ᑐᓐᖓᕕᒃᑯᑦ ᑎᒃᑯᐊᖅᓯᒃᐸᑕ ᐊᑕᐅᓯᕐᒥᒃ, ᐅᖓᑖᓄᓪᓘᓐᓃᑦᑦ ᑲᑐᔾᔨᖃᑎᒌᓂᒃ 
ᐃᓇᖐᓂᐊᖅᑐᒥᒃ ᐃᖕᒥᓂᒃ, ᑐᓂᓯᒃᐸᓪᓘᓐᓃᑦ ᐱᓕᕆᐊᒃᓴᓂᒃ ᐊᑖᒍᑦ ᑖᑦᓱᒪ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ, ᖃᐅᔨᑲᐃᖃᑦᑕᕐᓂᐊᖅᐳᑦ 
ᑎᒃᑯᐊᖅᓯᓂᕐᒥᑦ,  ᑐᓂᓯᓂᕐᒥᓪᓘᓐᓃᑦ ᑐᓂᓗᒋᑦ ᒥᓂᔅᑕᒧᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᑲᒪᒋᔭᖃᐃᓐᓇᕐᓂᐊᖅᐳᑦ ᐱᓕᕆᐊᖑᓂᖏᓐᓂᒃ 
ᑎᒃᑯᐊᖅᓯᔾᔪᑕᐅᔪᓕᒫᑦ ᐱᓕᕆᐊᒃᓴᓄᑦ. 

 
2.5.18  ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 

ᐃᑲᔪᖅᑕᐅᖁᓪᓗᒋᑦ ᑖᒃᑯᓇᓐᖓᑦ ᐊᒻᒪᓗ ᒪᓕᒡᓗᑎᒃ ᐊᖏᖃᑎᒌᒃᓯᒪᔪᑦ ᐊᒻᒪᓗ ᐃᓇᖏᑦᑎᖏᑦ 
ᐊᒻᒪᓗ ᑎᒃᑯᐊᖅᑕᖏᑦ. 

 
2.5.19 ᓇᓪᓕᐊᑐᐃᓐᓇᖅ ᐊᖏᖃᑕᐅᓯᒪᔪᖅ ᓄᒃᑎᕆᔪᓐᓇᖏᓚᖅ ᓇᓪᓕᐊᑐᐃᓐᓇᕐᓂᒃ ᑲᒪᒋᒋᐊᖃᖅᑕᒥᓂᒃ, 

ᐱᓕᕆᐊᒃᓴᕆᑎᑕᐅᔪᒥᓪ ᐊᑖᒍᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑏᑦ ᐃᓄᖕᒥᑦ, ᑎᒥᒥᓪᓘᓐᓃᑦ ᓇᓗᓇᐃᖅᑕᐅᓯᒪᔪᓂᒃ ᑕᒡᕙᓂ ᐊᖏᕈᑎᓂ, 
ᐱᓕᕆᐊᒃᓴᖃᖅᑎᑕᐅᓪᓗᓂ ᐊᓯᐊᓄᑦ ᐃᓄᖕᒧᑦ ᑎᒥᒧᓪᓘᓐᓃᑦ, ᖃᐅᔨᑎᑦᓯᓚᐅᓐᖏᓪᓗᓂ ᐊᒻᒪᓗ 
ᐊᖏᕈᑕᐅᓚᐅᖅᑎᓐᓇᒍ ᐊᖏᖃᑎᒋᓯᒪᔭᒥᓄᑦ, ᑕᐃᒪᓐᓇ ᐊᖏᕈᑕᐅᔪᑦ 
ᓴᖅᑭᑎᑕᐅᑦᑕᐃᓕᒪᓂᐊᓐᖏᓚᑦ.  ᑕᐃᒪᐃᑦᑐᒥᒃ ᐊᖏᕈᑎᖃᓚᐅᖅᑎᓪᓗᒋᑦ, ᓄᒃᑎᕐᕕᐅᔪᖅ 
ᐃᓈᖐᑎᑕᐅᓂᖓᓄᑦ ᐃᓱᒪᒋᔭᐅᓂᐊᖅᐳᖅ, ᑎᒃᑯᐊᖅᑕᐅᓂᖏᓐᓂᓪᓘᓐᓃᑦ ᐊᖏᖃᑎᒌᒃᑐᓄᑦ 
ᑖᓐᓇ ᐱᔾᔪᑎᒋᓗᒍ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ. 

 
2.5.20 ᒪᓕᓐᖏᑦᑐᑦ ᐊᖏᖃᑎᒌᖃᑕᐅᓯᒪᔪᑦ ᒪᓕᒃᑕᐅᒋᐊᖃᕐᓂᖏᓐᓂ ᑖᒃᑯᐊ ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐲᖅᓯᖏᑦᑐᑦ ᒪᓕᒋᐊᓕᖕᓂᑦ, 
ᐊᒃᑐᐃᖏᑦᑐᑦ ᐊᖏᖃᑎᒌᒃᓯᒪᔪᑦ ᐱᔪᓐᓇᐅᑎᖏᓐᓂᒃ ᒪᓕᒃᑎᑦᓯᒋᐊᕈᓐᓇᕐᓂᖏᑦ ᓯᐊᕉᓕᖅᐸᑦ. 

 
2.5.21 ᓇᓪᓕᐊᒃ ᐊᖏᖃᑎᒌᒃᓯᒪᔪᑦ ᑎᒍᓯᒐᓱᕐᓂᐊᓐᖏᓚᑦ, ᖃᓄᐃᓕᐅᕈᑎᖃᕐᓂᐊᖏᓚᑦ ᓇᓂᔭᐅᔪᓂᒃ 

ᓇᓪᓕᐊᑐᐃᓐᓇᕐᓂᒃ ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑎᓂ ᐊᑐᔾᔮᖏᑦᑐᑦ ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓗᑎᒃ.  ᓇᓪᓕᐊᑐᐃᓐᓇᖅ ᒪᓕᒋᐊᓕᒃ ᑕᒡᕙᓂ 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ ᖃᐅᔨᔭᐅᒃᐸᑦ 
ᐃᖅᑲᖅᑐᐃᕕᖕᒧᑦ ᐊᑐᕐᓂᖓᓂᒃ, ᑖᓐᓇ ᒪᓕᒋᐊᓕᒃ ᐲᖅᑎᑕᐅᓯᒪᔪᑎᑐᑦ ᐃᓱᒪᒋᔭᐅᓂᐊᖅᑐᑦ 
ᑕᒡᕙᓂ ᐊᖏᕈᑎᓂ, ᑖᒃᑯᐊ ᐊᒥᐊᒃᑯᖏᑦ ᐃᑲᔫᓯᐊᖅᑖᕐᓂᕐᒧᑦ ᐊᖏᕈᑏᑦ ᑕᒪᕐᒥᒃ 
ᐊᑐᖅᑎᑕᐅᓂᐊᖅᐳᑦ ᐊᒻᒪᓗ ᐊᖏᖃᑎᒌᒃᓯᒪᔪᑦ ᐊᔪᓐᖏᓐᓂᓕᒫᒥᒍᑦ ᐋᖅᑭᑦᓯᐊᕆᒐᓱᐊᕐᓂᐊᖅᐳᑦ 
ᑖᒃᑯᓂᖓ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂᒃ 
ᐋᖅᑭᒋᐊᖁᓪᓗᒍ ᐊᑐᓐᖏᑎᑕᐅᔪᑦ, ᐃᓇᖏᕐᓗᒋᓪᓘᓐᓃᑦ ᐊᑐᖅᑕᐅᖏᒃᑐᑦ ᒪᓕᒋᐊᓖᑦ. 

 
2.5.22 ᒥᓂᔅᑕ ᐅᖃᖃᑎᖃᕐᓂᐊᖅᐳᖅ ᐃᓄᖕᓂᑦ ᐊᖏᖃᑕᐅᓯᒪᔪᓂᒃ ᐊᓯᔾᔨᖅᑕᐅᔪᒪᓂᐊᖅᑎᓪᓗᒋᑦ ᑖᒃᑯᐊ 

ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᑦ, ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᑦ ᐅᕝᕙᓗᓐᓂᑦ 
ᓂᕐᔪᑏᑦ ᐊᑦᑕᕐᓇᖅᑐᒦᓐᓂᖏᓐᓄᑦ ᐱᖁᔭᖅ ᐊᒃᑐᐃᑐᐃᓐᓇᕆᐊᖃᖅᑎᓪᓗᒋᑦ ᓄᓇᕗᒥ ᐆᒪᔪᖃᕐᕖᑦ 
ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕕᖕᓂ.   

 
 

Part 2.6  ᑐᓴᖃᑎᒌᖕᓂᖅ   
 
2.6.1 ᐱᓕᕆᐊᒃᓴᖅ ᑐᓴᖃᑎᒌᖕᓂᕐᒧᑦ, ᓇᓗᓇᐃᖅᑕᐅᓯᒪᔪᑦ ᑕᒡᕙᓂ  ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 

ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ, ᐃᓚᖃᕐᓂᐊᖅᐳᖅ ᒥᑭᓂᖅᐹᕆᓗᒋᑦ: 

(a) ᖃᐅᔨᒃᑲᐃᔾᔪᑏᑦ ᐱᕕᒃᓴᖃᑦᓯᐊᕆᐊᓖᑦ, ᐊᒻᒪᓗ ᐅᓂᒃᑳᖅᓯᒪᑦᓯᐊᕐᓗᑎᒃ ᑖᒃᑯᐊ 
ᐊᖏᖃᑕᐅᓯᒪᔪᑦ ᑐᓴᕋᓱᐊᕐᕕᐅᔪᑦ ᐋᖅᑭᒃᓱᐃᔪᓐᓇᖁᓪᓗᒋᑦ ᐃᓱᒪᒋᔭᒥᓂᒃ;  

 
(b) ᐱᕕᒃᓴᖃᖅᑎᑕᐅᔪᓐᓇᕐᓗᓂ ᐊᖏᖃᑎᒌᖃᑕᐅᓯᒪᔪᑦ ᑐᓴᕐᕕᐅᒐᓱᐊᖅᑐᑦ 

ᐸᕐᓇᒍᑎᖃᕈᓐᓇᖁᓪᓗᒋᑦ ᐃᓱᒪᒋᔭᒥᓂᒃ ᐊᒻᒪᓗ ᐅᖃᐅᓯᖃᕐᕕᖃᕈᓐᓇᖁᓪᓗᒋᑦ 
ᑕᒪᒃᑯᓂᖓ ᐃᓱᒪᒋᔭᒥᓂᒃ ᐱᖃᑎᒋᓗᒋᑦ ᑖᒃᑯᐊ ᑐᓴᕐᕕᖃᕋᓱᐊᖅᑐᑦ ᐊᖏᖃᑕᐅᓯᒪᔪᑦ; 
ᐊᒻᒪᓗ  

 
(c) ᓈᒪᔪᓂᒃ ᐊᒻᒪᓗ ᓈᒻᒪᒃᑐᓂᓪᓗ ᐃᓱᒪᒃᓴᖅᓯᐅᕐᕕᐅᔪᓐᓇᖁᓪᓗᒋᑦ ᓇᓪᓕᐊᑐᐃᓐᓇᖅ 

ᐃᓱᒪᒋᔭᐅᔪᑦ ᓴᖅᑭᑎᑕᐅᔪᑦ. 
 
2.6.2 ᐱᓕᕆᐊᒃᓴᑦ ᐅᖃᕐᕕᖃᕆᖃᕐᓂᖅ ᐊᑐᓃᖅᑐᓂᒃ ᐃᓄᖕᓂᑦ, ᓇᓗᓇᐃᖅᑕᐅᓯᒪᔪᓂᒃ ᑕᒡᕙᓂ ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ, ᐃᓚᖃᕐᓂᐊᕆᕗᖅ, 
ᒥᑭᓂᖅᐹᕆᓗᓂᐅᒃ: 

 
(a) ᓈᒻᒪᒃᑐᒥᒃ ᐊᒻᒪᓗ ᐃᓕᖅᑯᓯᕐᓅᖓᔪᓂᒃ ᑐᓴᖃᑎᒌᖕᓂᖃᖅᐸᒡᓗᑎᒃ, 

ᑐᓴᕐᕕᐅᔪᓐᓇᕐᓂᐊᖅᑐᓂᒃ ᐃᓱᒪᖏᓐᓂᒃ ᐊᑕᐅᓯᕐᒥᒃ ᐅᖃᐅᓯᓖᑦ ᐊᒻᒪᓗ ᐊᓯᖏᑦ ᐃᓄᐃᑦ;  
 
(b) ᐃᓄᒃᑎᑑᓕᖅᑕᐅᕙᒡᓗᑎᒃ ᖃᓪᓗᓈᑎᑐᓪᓘᓐᓃᑦ ᐊᑐᖅᑐᑦ ᑎᑎᕋᖅᓯᒪᔪᑦ, 

ᐱᑕᖃᕆᐊᖃᕌᖓᑕ; ᐊᒻᒪᓗ  
 
(c) ᑭᓯᐊᓂ ᐊᓯᐊᒍᑦ ᐃᓱᒪᓕᐅᕈᑕᐅᒃᐸᑦ ᑕᒪᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 

ᑲᑎᒪᔨᕋᓛᑦ, ᓇᐃᓪᓕᑎᑦᓯᒪᔪᑦ ᑐᓴᖃᑎᒌᒍᑎᕕᓃᑦ ᖃᓪᓗᓈᑎᑐᑦ, ᐃᓄᐃᑦ 
ᐅᖃᐅᓯᖏᑎᒍᓪᓗ. 

  

 
Part 2.7 ᐱᓕᕆᐊᖃᕐᓂᖅ ᐱᓕᕆᐊᒃᓴᕆᑎᑕᐅᔪᓂᒃ  
 
2.7.1 ᐊᖏᖃᑎᒌᒃᑐᑦ ᐊᔪᓐᖏᓐᓂᓕᒫᒥᓂᒃ ᖃᓄᐃᓕᐅᕈᑎᖃᕋᓱᐊᕐᓂᐊᖅᐳᑦ ᓈᒪᔪᒥᒃ 

ᐊᑐᖅᑕᐅᔾᔪᑎᒃᓴᖏᓐᓂᒃ ᑖᒃᑯᐊ ᒪᓕᒋᐊᓖᑦ ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ. 

 
2.7.2 ᑖᓐᓇ ᒥᓂᔅᑕ ᐊᑐᓕᖁᔨᓂᐊᖅᐳᖅ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, ᑲᓇᑕᒥ ᒪᓕᒐᓕᐅᕐᕕᒡᔪᐊᒥᓘᓐᓃᑦ, 

ᑕᐃᒪᐃᒋᐊᖃᕐᒪᑦ, ᑕᒪᒃᑯᐊ ᐱᔭᖁᐃᑦ ᐊᓯᔾᔨᕆᐊᖃᕐᒪᑕ ᐋᖅᑭᖕᓂᐊᕐᓗᒋᑦ ᐊᒃᐸᐃᑦ, ᓂᒋᒐᕐᓂᖅ 
ᐊᒻᒪᓗ ᖃᖁᓪᓗᐃᑦ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᑖᓐᓇ ᒥᓂᔅᑕ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᑐᓕᖁᔨᓂᐊᖅᐳᖅ ᐊᐅᓚᑦᓯᔨᖏᓐᓄᑦ ᐊᒻᒪᓗ ᑲᑎᒪᔨᖏᓐᓄᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᑦᑕ, ᑕᐃᒪᓐᓇ ᐊᓯᔾᔨᕆᐊᖃᖅᐸᑕ ᐃᓚᓕᐅᑎᓂᐊᕐᓗᒋᑦ ᐃᓄᐃᑦ ᓇᖕᒥᓂᖅ 
ᓄᓇᖁᑎᖏᓐᓄᑦ ᐃᓚᐅᓕᑎᔭᐅᓗᑎᒃ ᓂᒋᒐᕐᓂᖅ ᓄᓇᕗᒥ ᐆᒪᔪᖃᕐᕕᐅᔪᓂ ᑕᒡᕗᖓ ᐅᐃᒍᐊᓄᑦ 
9-3 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. 

 
 
Part 2.8  ᖃᐅᔨᒃᑲᐃᓂᖅ 
 
2.8.1 ᐊᓯᐊᒍᑦ ᐅᖃᖅᑕᐅᖏᑉᐸᑦ ᐱᔪᓐᓇᖅᑎᑕᐅᓗᓂ, ᐱᑕᖃᕆᐊᖃᖅᑎᑕᐅᓗᓂᓘᓐᓃᑦ 

ᓇᓪᓕᐊᑐᐃᓐᓇᖅ ᑐᓴᖃᑦᑕᐅᑎᓕᕆᔾᔪᑎᓂᒃ, ᖃᐅᔨᑎᑦᓯᔾᔪᑎᓂᒃ,  ᐱᒍᒪᔪᓂᓪᓘᓐᓃᑦ, 

ᑐᓂᓯᔪᒪᔪᓪᓘᓐᓃᑦ ᐊᖏᖃᑎᒌᖃᑕᐅᓯᒪᔪᑦ ᐊᑖᒍᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᑎᑎᕋᖅᓯᒪᓂᐊᖅᐳᑦ.  ᑕᐃᒪᓐᓇ ᑐᓴᖃᑦᑕᐅᑎᓂᖅ, ᖃᐅᔨᑎᑦᓯᓂᖅ, 
ᐱᒍᒪᓂᕐᓘᓐᓃᑦ ᓴᖅᑭᑎᑕᐅᔪᓐᓇᖅᑐᑦ, ᐊᒡᔭᖅᑕᐅᓗᓂ ᓇᖕᒥᓂᖅ ᐊᑐᓃᖅᑐᒧᑦ ᐃᓄᖕᒧᑦ, 
ᑎᑎᖅᑲᑎᒍᓪᓘᓐᓃᑦ ᔭᒐᔾᔭᐃᒃᑯᓯᖅᓯᒪᔪᒧᑦ, ᖃᕆᓴᐅᔭᑎᒍᓪᓘᓐᓃᑦ, ᓇᓪᓕᐊᖑᒐᓗᐊᖅᐸᑦ 
ᐅᖃᐅᓯᖃᕐᓂᐊᖅᐳᑦ ᐊᖏᖃᑕᐅᓯᒪᔪᓄᑦ ᒪᑯᓂᖓ: 

 
ᑐᕌᖅᐸᑦ ᑲᓇᑕᐅᑉ ᒐᕙᒪᖏᓐᓄᑦ: 
 
Regional Director 
Environmental Conservation Branch 
Prairie and Northern Region 
#200, 4999-98 Ave 
Edmonton, Alberta T6B 2X3 
(780) 951-8853 
(780) 495-3991 (fax) 

 
ᑐᕌᖅᐸᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ: 
 
ᑐᑭᒧᐊᒃᑎᑦᑎᔨ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 
ᑎᑎᖅᑲᒃᑯᕕᐊ 638 
ᐃᖃᓗᐃᑦ, ᓄᓇᕗᑦ,   X0A 0H0 
(867) 975-4900 
(867) 975-4949 (ᓱᑲᔪᒃᑯᑦ) 

 
ᕿᑎᕐᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ: 
 
ᑐᑭᒧᐊᒃᑎᑦᑎᔨ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑎᑎᖅᑲᒃᑯᕕᐊ 18 
ᐃᖃᓗᒃᑑᑦᑎᐊᖅ, ᓄᓇᕗᑦ,  X0B 0C0 
(867) 983-2458 
(867) 983-2701 (ᓱᑲᔪᒃᑯᑦ) 

 
 ᑐᕌᖅᐸᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ: 

 
ᑐᑭᒧᐊᒃᑎᑦᑎᔨ 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 
ᑎᑎᖅᑲᒃᑯᕕᐊ 340 
ᑲᖏᖅᖠᓂᖅ, ᓄᓇᕗᑦ,   X0C 0G0 
(867) 645-2810 
(867) 645-3855 (fax) 
 
 
ᑐᕌᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ: 
 
ᑐᑭᒧᐊᒃᑎᑦᑎᔨ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᑎᑎᖅᑲᒃᑯᕕᐊ 1340 
ᐃᖃᓗᐃᑦ, ᓄᓇᕗᑦ,   X0A 0H0 
(867) 975-8400 
(867) 979-3238 (ᓱᑲᔪᒃᑯᑦ)  
 
 
ᑐᕌᖅᑐᑦ ᓇᖕᒪᐅᑕᖅ ᐊᖑᓴᓱᒃᑏᑦ ᑲᑐᔾᔨᖃᑎᒋᖏᑦ: 
 
ᐃᒃᓯᕙᐅᑕᖅ, 
ᑲᖏᖅᑐᒑᐱᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 
ᑎᑎᖅᑲᒃᑯᕕᐊ 149 
ᑲᖏᖅᑐᒑᐱᒃ, ᓄᓇᕗᑦ  X0A 0E0 
(867) 924-6202 
(867) 924-6197 (ᓱᑲᔪᒃᑯᑦ) 
 
 
 

Schedule 2-1 
 

ᓄᓇᕗᒥ ᐆᒪᔪᖃᕐᕕᖕᓄᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕕᖕᓄᑦ 
ᐊᑐᖅᑐᖅ 

 
 

(ᐃᓗᐊᓂ 2.2.1) 
 
 

ᓄᓇᕗᒥ ᐆᒪᔪᓕᕆᕝᕖᑦ ᐊᒻᒪᓗ ᑎᖕᒥᐊᓄᑦ 
ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ  

 

ᐊᒃᑐᖅᑕᐅᔪᑦ ᓄᓇᓖᑦ 

  
1.         ᐊᒃᐸᐃᑦ ᐆᒪᔪᖃᕐᕕᖓᑦ  ᕿᑭᖅᑖᓗᒃ 
2. ᒥᑦᑎᒪᑕᓕᐅᑉ ᕿᑭᖅᑖᓗᐊᓂ ᑎᖕᒥᐊᖃᕐᕕᒃ ᒥᑦᑎᒪᑕᓕᒃ 
3. Dewey Soper ᑎᖕᒥᐊᖃᕐᕕᒃ ᑭᓐᖓᐃᑦ  
4. ᖃᖅᓴᐅᖅᑑᑉ ᑎᖕᒥᐊᖃᕐᕕᒃ ᓴᓪᓕᖅ 
5. ᐃᒃᑲᑦᑐᐊ ᑎᖕᒥᐊᖃᕐᕕᒃ ᓴᓪᓕᖅ 
6. ᓂᒋᕐᕋᓂᖅ ᐆᒪᔪᖃᕐᕕᒃ ᑲᖏᖅᑐᒑᐱᒃ  
7.          ᑰᒑᕐᔫᑉ ᑎᖕᒥᐊᖃᕐᕕᒃ ᐊᕐᕕᐊᑦ 
8. ᓂᕐᔪᑎᖃᕐᕕᒃ ᐆᒪᔪᖃᕐᕕᖓᑦ ᐊᐅᓱᐃᑦᑐᖅ  
9. ᑐᒃᑐᓕᐊᕐᕕᐅᑉ ᓇᖅᓴᖓᓂ ᐆᒪᔪᖃᕐᕕᒃ ᖃᐅᓱᐃᑦᑐᖅ 
10. ᐊᒃᐸᑦ ᕿᑭᖅᑕᖓᓂ ᑎᖕᒥᐊᖃᕐᕕᒃ ᖃᐅᓱᐃᑦᑐᖅ, ᐃᒃᐱᐊᕐᔪᒃ 
11.         ᖃᖁᓪᓗᐃᑦ ᐆᒪᔪᖃᕐᕕᒃ ᕿᑭᖅᑕᕐᔪᐊᖅ 
12.       ᐱᓗᐃᓕᖅ ᑎᖕᒥᐊᖃᕐᕕᒃ ᐃᖃᓗᒃᑑᑦᑐᐊᖅ, ᐅᖅᓱᖅᑑᖅ, ᐅᒥᖕᒪᒃᑑᖅ 
13.       Seymour Island ᑎᖕᒥᐊᖃᕐᕕᒃ ᖃᐅᓱᐃᑦᑐᖅ 

ᑐᒃᓯᒋᐊᒐᒃᓴᖅ 2-2  

 
ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕖᑦ ᐅᐃᒍᖏᑦ ᐱᑕᖃᕆᐊᑐᓐᖏᑦᑐᑦ 

 
 (ᐃᓗᐊᓂ 2.2.2) 

 
 

 

ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ 
ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ  

 

ᐊᒃᑐᖅᑕᐅᔪᑦ ᓄᓇᓖᑦ 

  

1. ᒥᑦᑎᒪᑕᓕᐅᑉ ᕿᑭᖅᑖᓗᐊᓂ  
      ᑎᖕᒥᐊᖃᕐᕕᒃ 

ᒥᑦᑎᒪᑕᓕᒃ 

2. Dewey Soper ᑎᖕᒥᐊᖃᕐᕕᒃ ᑭᓐᖓᐃᑦ  
3. ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ    
       ᐱᖁᔭᑦ ᑎᖕᒥᐊᖃᕐᕕᒃ 

ᓴᓪᓕᖅ 

4 ᐃᒃᑲᒃᑐᐊᑕ  ᑎᖕᒥᐊᖃᕐᕕᒃ ᓴᓪᓕᖅ 
5.           ᑰᒑᕐᔪᒃ  ᑎᖕᒥᐊᖃᕐᕕᒃ ᐊᕐᕕᐊᑦ 
8. ᓂᕐᔪᑎᖃᕐᕕᒃ ᐆᒪᔪᖃᕐᕕᖓᑦ ᐊᐅᓱᐃᑦᑐᖅ  
9. ᑐᒃᑐᓕᐊᕐᕕᐅᑉ ᓇᖅᓴᖓᓂ ᐆᒪᔪᖃᕐᕕᒃ ᖃᐅᓱᐃᑦᑐᖅ 
10. ᐊᒃᐸᐃᑦ ᕿᑭᖅᑕᖓᓂ  ᑎᖕᒥᐊᖃᕐᕕᒃ ᖃᐅᓱᐃᑦᑐᖅ, ᐃᒃᐱᐊᕐᔪᒃ 
9. ᐃᓗᐃᓪᓕᖅ  ᑎᖕᒥᐊᖃᕐᕕᒃ ᐃᖃᓗᒃᑑᑦᑐᐊᖅ, ᐅᖅᓱᖅᑑᖅ, ᐅᒥᖕᒪᒃᑑᖅ 
10.          Seymour Island  ᑎᖕᒥᐊᖃᕐᕕᒃ ᖃᐅᓱᐃᑦᑐᖅ 

ᐋᑎᑯ 3 —ᐃᑲᔪᖅᑎᒌᒡᓗᓂ-ᐊᐅᓚᑦᓯᖃᑎᒌᖕᓂᖅ 
 

Part 3.1 ᑐᕌᖅᑕᐅᔪᑦ 
 
3.1.1 ᑖᓐᓇ ᐋᑎᑯ ᒪᑯᓂᖓ ᑐᕌᒐᖃᖅᑐᖅ: 

 
(a)  ᐊᑑᑎᖃᖅᑐᒥᒃ ᐊᐅᓚᑦᓯᖃᑎᒌᒍᑕᐅᓗᑎᒃ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ 

ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ ᐃᓄᖕᓄᑦ ᐊᒻᒪ ᑲᓇᑕᒥ ᐆᒪᔪᓕᕆᔨᕐᔪᐊᓄᑦ ᒪᓕᒡᓗᒍ 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᐊᒻᒪᓗ ᐱᓗᐊᖅᑐᒥᒃ ᐋᑎᑯ 9 ᐊᒻᒪᓗ 5 ᑖᒃᑯᓇᓂ 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ; 

 
(b)  ᐃᓱᒪᓕᐅᕈᑕᐅᔪᑦ ᑖᒃᑯᓄᖓ  ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ 

ᓴᐳᔾᔭᐅᓯᒪᕕᖕᓄᑦ ᑐᓴᐅᒪᑦᓯᐊᖁᓪᓗᒋᑦ ᐊᒻᒪᓗ ᐊᑐᑦᓯᐊᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ; ᐊᒻᒪᓗ  

 
(c)   ᓄᓇᓕᖕᓂ ᐃᓄᐃᑦ ᐃᓚᐅᓗᑎᒃ ᐸᕐᓇᒍᑕᐅᓂᖏᓐᓂᒃ, ᐊᐅᓚᑕᐅᓂᖏᓐᓂᒃ ᑕᒪᒃᑯᐊ 

ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ. 
 

 

Part 3.2  ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
 
ᐋᖅᑭᒃᓯᓂᖅ ᐊᒻᒪᓗ ᐱᔾᔪᑎᖓ 
  
3.2.1 ᒪᓕᒡᓗᒍ ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎ ᐋᖅᑭᒃᑕᐅᔪᖅ Schedule 15-2, ᑖᒃᑯᐊ ᐊᖏᖃᑎᒌᒃᑐᑦ 

ᐋᖅᑭᒃᓯᓂᐊᖅᐳᑦ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓂᒃ (ACMC) ᐊᑐᓂ ᑕᒪᒃᑯᓄᖓ 
ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕕᖕᓄᑦ, ᑲᑐᔾᔨᔪᓄᓪᓗᓐᓂᑦ 
ᑎᑎᖅᑕᐅᓯᒪᔪᑦ Schedule 3-1.  ᐊᑐᓂ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐃᓱᒪᒋᔭᐅᓂᐊᖅᐳᑦ ᐋᖅᑭᒃᓯᒪᓕᕐᓂᖏᓐᓂᒃ ᐅᓪᓗᖓ ᑎᒃᑯᐊᖅᑕᐅᕝᕕᖓᓂ ᐃᒃᓯᕙᐅᑕᐅᑉ, 
ᑐᒡᓕᐊᓗ (ᓇᓪᓕᐊᒃ ᑭᖑᓪᓕᐅᒐᓗᐊᖅᐸᑦ) ᐊᑖᒍᑦ ᐃᓗᐊᓂ 3.2.6. 

 
3.2.2 ᐊᑐᓂ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛ ᐃᓂᖃᖅᑎᑦᓯᓂᐊᖅᐳᑦ ᐊᐅᓚᑦᓯᔾᔪᑎᒥᓂᒃ 

ᐊᒃᑐᖅᑕᐅᓯᒪᔪᒥ ᓄᓇᓕᐅᔪᒥ ᑎᑎᖅᑕᐅᓯᒪᔪᑦ Schedule 3-1, ᐃᓚᐅᓐᖏᑦᑐᑑᓗᓂ ᐃᓗᐃᓕᒃ 
ᐅᑎᖅᑕᖅᑐᓄᑦ ᑎᖕᒥᐊᖃᕐᕕᒃ, ᑖᒃᑯᐊ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛ 
ᐊᐅᓚᑦᓯᕕᖃᕐᓂᐊᖅᐳᑦ ᐃᖃᓗᒃᑑᑦᑎᐊᒥ. 

 
3.2.3     ᑖᒃᑯᐊ ᐱᔾᔪᑎᖏᑦ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᒪᑯᐊᖑᓂᐊᖅᐳᑦ: 

 
(a)    ᐅᖃᐅᑎᓗᒍ ᒥᓂᔅᑕ, ᓈᒻᒪᒃᑐᕆᓕᕈᓂᒋᑦ, ᐃᓘᓐᓇᖏᓐᓂᒃ ᐸᕐᓇᐃᓂᐅᔪᓂᒃ ᐊᒻᒪᓗ 

ᐊᐅᓚᑦᓯᔾᔪᑕᐅᔪᓂᒃ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ 
ᓴᐳᔾᔭᐅᓯᒪᕖᑦ ᒪᓕᒡᓗᒍ ᐃᓚᖓ 3.3 ᑖᒃᑯᓇᓂ ᓄᓇᕗᒥ ᐆᒪᔪᖃᕐᕕᖕᓄᑦ ᐊᒻᒪᓗ 
ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕖᑦ, ᒪᓕᒡᓗᒍ ᐃᓚᖓ 3.3 ᑕᒡᕙᓂ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ; 

(b)    ᐋᖅᑭᒃᓱᐃᓗᓂ, ᐋᖅᑭᒋᐊᕆᓗᓂ, ᐊᑐᓕᖁᔭᓕᐅᕐᓗᓂ ᐊᐅᓚᑦᓯᔾᔪᑎᒃᓴᓂᒃ ᐸᕐᓇᐅᑎᓂᒃ 
ᒪᓕᒡᓗᒍ ᐃᓚᖓ 3.5 ᑎᑭᓪᓗᒍ 3.7 ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ; ᐊᒻᒪᓗ  

 
(c)   ᐱᐊᓂᒡᓗᒋᑦ ᐊᓯᖏᑦ ᐱᓕᕆᐊᒃᓴᖏᑦ ᑖᒃᑯᐊ ᐃᓂᐅᔪᒥᒃ ᐊᐅᓚᑦᓯᖃᑎᒋᖕᓂᕐᒧᑦ 

ᑲᑎᒪᔨᕋᓛᑦ ᐋᖅᑭᒃᑕᐅᔪᑦ ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ.  

 
 
 

  ᑎᒃᑯᐊᖅᓯᓂᖅ, ᖃᓄᖅ ᐊᑯᓂᐅᑎᒋᔪᖅ ᑲᑎᒪᔨᐅᓂᒃᓴᖏᑦ 
 
3.2.4    ᐊᑐᓂ ᐃᓂᐅᔪᒥᒃ ᐊᐅᓚᑦᓯᖃᑎᒋᖕᓂᕐᒧᑦ ᑲᑎᒪᔨᕋᓛᑦ ᐅᓄᕐᓂᖃᕐᓂᐊᖅᐳᑦ ᐱᖓᓲᔪᖅᑐᓂᒃ (6) 

ᑲᑎᒪᔨᓂᒃ, ᑎᒃᑯᐊᖅᑕᐅᓗᑎᒃ ᒪᑯᓄᖓ: 
 
(a)   ᐊᑐᖅᑕᐅᔪᑦ ᐊᕕᒃᑐᑦᓯᒪᓂᐅᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ ᑎᒃᑯᐊᖅᓯᓂᐊᖅᐳᑦ 

ᐱᖓᓱᓂᒃ (3) ᑲᑎᒪᔨᓂᒃ, ᑕᒪᕐᒥᒃ ᓄᓇᖃᕐᓗᑎᒃ ᐊᒃᑐᖅᑕᐅᔪᒥ ᓄᓇᓕᖕᒥ ᓄᓇᓕᕆᔩᑦ 
ᐊᒻᒪᓗ ᓄᓇᒥᐅᑕᓕᕆᓂᕐᒧᑦ ᑲᑎᒪᔨᕋᓛᖏᑦ (CLARC); 

 
(b) ᑖᓐᓇ ᒥᓂᔅᑕ ᑎᒃᑯᐊᖅᓯᓂᐊᖅᐳᖅ ᐱᖓᓱᓂᒃ, ᒪᕐᕈᒃ ᑲᑎᒪᔩᑦ ᐊᒃᑐᖅᑕᐅᔪᒦᓐᖔᕐᓗᑎᒃ 

ᓄᓇᓕᐅᔫᑉ ᑲᑎᒪᔨᕋᓛᖏᓐᓂᒃ.  ᒥᓂᔅᑕ ᑎᒃᑯᐊᖅᓯᓂᐊᖅᐳᖅ ᐱᖓᔪᐊᓐᓂᒃ 
ᐃᖅᑲᓇᐃᔭᖅᑎᒋᔭᐅᔪᒥᒃ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ; ᐊᒻᒪᓗ  

 
(c) ᑖᒃᑯᐊ ᐃᓂᐅᔪᒥᒃ ᐊᐅᓚᑦᓯᖃᑎᒋᖕᓂᕐᒧᑦ ᑲᑎᒪᔨᕋᓛᑦ ᑭᒡᒐᖅᑐᐃᒃᐸᑕ ᐊᑕᐅᓯᐅᓐᖏᑦᑐᒥᒃ 

ᐊᒃᑐᖅᑕᐅᓯᒪᔪᒥᒃ ᓄᓇᓕᖕᓂᒃ, ᐋᖅᑭᒃᑕᐅᖕᒪᑕ ᑕᐃᒪᓐᓇ Schedule 3-1, 
ᑲᑎᒪᔨᐅᖃᑕᐅᔪᖅ ᐃᓂᐅᔪᒥᒃ ᐊᐅᓚᑦᓯᖃᑎᒋᖕᓂᕐᒧᑦ ᑲᑎᒪᔨᕋᓛᓂ, ᑕᒪᒃᑯᐊᓕᒫᖅ 
ᓄᓇᓕᐅᔪᑦ ᑎᒃᑯᐊᖅᑕᐅᓂᖃᕈᓐᓇᖅᑐᑦ ᑖᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒋᖕᓂᕐᒧᑦ 
ᑲᑎᒪᔨᕋᓛᓄᑦ ᐊᒻᒪᓗ ᐊᑕᐅᓯᐅᓚᐅᑐᐊᖅᐸᑦ ᑭᒡᒐᖅᑐᐃᔪᖅ ᐊᒃᑐᖅᑕᐅᓯᒪᔪᒥᒃ ᓄᓇᓕᖕᒥᒃ 
ᑕᒡᕙᓂ ᐃᓂᐅᔪᒥᒃ ᐊᐅᓚᑦᓯᖃᑎᒋᖕᓂᕐᒧᑦ ᑲᑎᒪᔨᕋᓛᖏᓐᓂ. 

 
3.2.5 ᐃᓂᐅᔪᒥᒃ ᐊᐅᓚᑦᓯᖃᑎᒋᖕᓂᕐᒧᑦ ᑲᑎᒪᔨᕋᓛᖏᑦᑕ ᑲᑎᒪᔨᖏᑦ ᑕᑯᒃᓴᐅᑎᑦᓯᓗᑎᒃ 

ᐃᓚᐅᒍᒪᓂᕐᒥᓂᒃ, ᖃᐅᔨᒪᓂᕐᒥᓂᒃ, ᖃᐅᔨᓯᒪᔭᕐᒥᓐᓘᓐᓃᑦ ᓴᐳᔾᔭᐅᓯᒪᕕᐅᔪᓂ, ᐆᒪᔪᓕᕆᓂᕐᒥᑦ, 
ᐳᓚᕋᑦᑐᓕᕆᓂᕐᒥᑦ ᐊᒻᒪᓗ/ᐅᕝᕙᓘᓐᓃᑦ ᐃᓄᑦ ᐃᓕᖅᑯᓯᖏᑦ, ᐱᖅᑯᓯᑐᖃᖏᓐᓂᓪᓗ. 

 
3.2.6  ᐊᑐᖅᑕᐅᔪᑦ ᐊᕕᒃᑐᖅᓯᒪᓂᐅᔪᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐃᒪᐃᓐᓂᐊᖅᐳᑦ, ᑐᓴᖃᑎᖃᓚᐅᕐᓗᑎᒃ 

ᒥᓂᔅᑕᒥᒃ, ᑎᒃᑯᐊᖅᓯᓗᑎᒃ ᐃᒃᓯᕙᐅᑕᒃᓴᖏᓐᓂᒃ ᐊᑐᓂ ᐃᓂᐅᔪᓂᒃ ᐊᐅᓚᑦᓯᖃᑎᒋᖕᓂᕐᒧᑦ 
ᑲᑎᒪᔨᕋᓛᑦ ᑲᑎᒪᔨᐅᖃᑕᐅᔪᓂᒃ ᑎᒃᑯᐊᖅᑕᐅᓗᑎᒃ ᑖᒃᑯᓇᓐᖓᑦ    ᓄᓇᓕᖕᓂ ᓄᓇᓕᕆᔩᑦ, 
ᓄᓇᒥᐅᑕᓕᕆᔩᓪᓗ ᑲᑎᒪᔨᕋᓛᖏᓐᓂᒃ.  ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ 
ᑲᑎᒪᔨᐅᖃᑕᐅᔪᑦ ᐱᔨᑦᓯᕐᓂᐊᖅᐳᑦ ᑐᒡᓕᕆᔭᐅᓗᑎᒃ ᐃᒃᓯᕙᐅᑕᖏᓐᓄᑦ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓂ ᐊᒻᒪᓗ ᐃᒃᓯᕙᐅᓗᓂᐅᒋᐊᖃᓐᖏᑦᑐᖅ. 

 
3.2.7 ᐱᒋᐊᕈᑕᐅᓚᐅᖅᑐᑦ ᐊᑯᓂᐅᑎᒋᓂᖏᑦ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓂ 

ᑲᑎᒪᔨᐅᖃᑕᐅᔪᑦ (ᐃᓚᐅᓗᓂ ᐃᒃᓯᕙᐅᑕᖅ) ᑲᑎᒪᔨᐅᖃᑕᐅᔪᑦ ᓄᓇᓕᖕᓂ ᓄᓇᓕᕆᔩᑦ, 
ᓄᓇᒥᐅᑕᓕᕆᔩᓪᓗ ᑲᑎᒪᔨᕋᓛᖏᓐᓄᑦ ᑲᑎᒪᔨᐅᔪᓐᓇᕐᓗᓂ. ᐱᖃᑖ, ᑭᖑᓂᐊᒍᓪᓗ 
ᐊᑯᓂᐅᑎᒋᓂᖏᑦ ᑲᑎᒪᔨᐅᖃᑕᐅᔪᑦ ᒪᓕᖕᓂᐊᖅᐳᑦ ᐋᖅᑭᒃᓯᒪᓂᖏᓐᓂᒃ ᓄᓇᓕᖕᓂ ᓄᓇᓕᕆᔩᑦ, 
ᓄᓇᒥᐅᑕᓕᕆᔩᓪᓗ ᑲᑎᒪᔨᕋᓛᖏᑦᑕ.  ᐱᒋᐊᕈᑎᖏᑦ ᐊᒻᒪᓗ ᑭᖑᓂᖏᓐᓃᑦᑐᑦ 

ᐊᑯᓂᐅᑎᒋᓂᖏᖏᑦ ᑕᒪᒃᑯᐊ ᑲᑎᒪᔨᐅᔪᑦ ᒪᓕᖕᓂᐊᖅᐳᖅ ᐊᑯᓂᐅᑎᒋᓂᖏᓐᓂᒃ ᑲᑎᒪᔨᐅᓗᓂ 
ᑖᒃᑯᐊ ᓄᓇᓕᖕᓂ ᓄᓇᓕᕆᔩᑦ, ᓄᓇᒥᐅᑕᓕᕆᔩᓪᓗ ᑲᑎᒪᔨᕋᓛᖏᑦ.  ᐱᒋᐊᕈᑎᖏᑦ ᐊᒻᒪᓗ 
ᑭᖑᓂᓕᒫᖓᓄᑦ ᐊᑯᓂᐅᑎᒋᓂᐅᔪᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖓᑦ-ᑲᑎᒪᔨᐅᔪᖅ 
ᐊᑯᓂᐅᑎᒋᓂᖃᕐᓂᐊᖅᐳᖅ ᐊᕐᕋᒍᓄᑦ ᐱᖓᓱᓄᑦ 3. 

 
3.2.8  ᑭᖑᓂᐊᒍᑦ ᑲᑎᒪᔨᐅᓂᐊᖅᑐᑦ ᖃᓄᑎᒋᐅᓂᖏᑦ ᑖᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 

ᑲᑎᒪᔨᕋᓛᓂ ᑲᑎᒪᔨᐅᔪᑦ, ᑲᑎᒪᔨᐅᖃᑕᐅᓪᓗᑎᒃ ᑖᒃᑯᓄᖓ ᓄᓇᓕᖕᓂ ᓄᓇᓕᕆᔩᑦ, 
ᓄᓇᒥᐅᑕᓕᕆᔩᓪᓗ ᑲᑎᒪᔨᕋᓛᖏᓐᓄᑦ, ᑖᒃᑯᐊ ᐊᑐᖅᑐᑦ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᒪᐃᓐᓂᐊᖅᐳᑦ ᐃᓗᐊᓂ ᐅᓪᓗᐃᑦ  (30) ᑎᒃᑯᐊᖅᑕᐅᓚᐅᖅᑎᓪᓗᒋᑦ, 
ᓂᕈᐊᖅᑕᐅᒃᑲᓐᓂᓚᐅᖅᑎᓪᓗᒋᓪᓘᓐᓃᑦ ᑖᒃᑯᓗᖓ ᓄᓇᓕᖕᓂ ᓄᓇᓕᕆᔩᑦ, ᓄᓇᒥᐅᑕᓕᕆᔩᓪᓗ 
ᑲᑎᒪᔨᕋᓛᖏᓐᓄᑦ ᐊᒃᑐᖅᑕᐅᔪᓂ ᓄᓇᓕᖕᓂ, ᖃᐅᔨᑎᑦᓯᓂᐊᖅᐳᖅ ᒥᓂᔅᑕᖓᓐᓂᒃ ᑖᒃᑯᐊ 
ᓄᓇᓕᖕᓂ ᓄᓇᓕᕆᔩᑦ, ᓄᓇᒥᐅᑕᓕᕆᔩᓪᓗ ᑲᑎᒪᔨᕋᓛᖏᓐᓄᑦ ᓄᑖᑦ ᑲᑎᒪᔨᕈᑦᑐᑦ ᐊᒻᒪᓗ 
ᑖᒃᑯᓄᖓ ᐊᕕᒃᑐᖅᓯᒪᓂᓐᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐱᖓᓱᑦ (3) ᑎᒃᑯᐊᖅᑕᐅᓗᑎᒃ 
ᑖᒃᑯᓄᖓ ᓄᓇᓕᖕᓂ ᓄᓇᓕᕆᔩᑦ, ᓄᓇᒥᐅᑕᓕᕆᔩᓪᓗ ᑲᑎᒪᔨᕋᓛᖏᓐᓄᑦ.  ᐅᓪᓗᐃᑦ 30 
ᐃᓗᐊᓂ ᐱᓚᐅᕐᓗᓂᐅᒃ ᐊᕕᒃᑐᖅᓯᒪᓂᓐᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᑖᓐᓇ ᒥᓂᔅᑕ 
ᑎᒃᑯᐊᖅᓯᓂᐊᖅᐳᖅ ᒪᕐᕉᖕᓂᑦ (2) ᓄᓇᓕᖕᓂ ᓄᓇᓕᕆᔩᑦ, ᓄᓇᒥᐅᑕᓕᕆᔩᓪᓗ ᑲᑎᒪᔨᕋᓛᖏᓐᓄᑦ 
ᑲᑎᒪᔨᐅᖃᑕᐅᔪᓂᒃ ᑕᒡᕗᖓ ᑎᒃᑯᐊᖅᓯᓗᓂ ᐊᑐᓂ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 
ᑲᑎᒪᔨᕋᓛᖏᓐᓄᑦ. 

 
3.2.9 ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᖏᓐᓄᑦ ᑲᑎᒪᔩᑦ, ᐃᓚᐅᓗᑎᒃ ᐃᒃᓯᕙᐅᑕᖅ, 

ᑐᒡᓕᐊᓗ ᐃᒃᓯᕙᐅᑕᐅᑉ, ᑎᒃᑯᐊᖅᑕᐅᒃᑲᓐᓂᕈᓐᓇᖅᑐᑦ ᐃᓂᒋᓚᐅᖅᑕᖏᓐᓄᑦ.  
 
3.2.10    ᑕᒪᒃᑯᐊ ᐊᕕᒃᑐᖅᓯᒪᓂᓐᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᒥᓂᔅᑕᓘᓐᓃᑦ ᐲᖅᑎᑦᓯᔪᓐᓇᖅᑐᑦ 

ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᖏᓐᓂᒃ ᑲᑎᒪᔨᐅᔪᒥᒃ ᒪᓕᒡᓗᒍ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᖏᑦᑕ ᐊᑐᕆᐊᖃᖅᑕᖏᑦ ᐋᖅᑭᒃᑕᐅᔪᑦ ᒪᓕᒡᓗᒍ ᐃᓗᐊᓂ 
3.2.24.  

 
3.2.11   ᑲᑎᒪᔨᐅᖃᑕᐅᔪᖅ ᐲᖅᑕᐅᒃᐸᑦ, ᓄᖅᑲᖅᐸᓪᓘᓐᓃᑦ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ 

ᑲᑎᒪᔨᕋᓛᓂ, ᑖᒃᑯᐊ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᒥᓂᔅᑕᓘᓐᓃᑦ ᑎᒃᑯᐊᖅᓯᓯᒪᔪᖅ 
ᑲᑎᒪᔨᐅᔪᒥᒃ, ᐱᕕᒃᓴᖃᖅᑎᓪᓗᒍ, ᑎᒃᑯᐊᖅᓯᓂᐊᖅᐳᖅ ᐃᓇᖐᓂᐊᖅᑐᒥᒃ ᖁᓛᓂ 
ᓇᓗᓇᐃᖅᑕᐅᔪᒥᒃ. 

 
3.2.12   ᐊᑐᖅᑕᐅᔪᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔪᓐᓇᖅᐳᑦ, ᓇᖕᒥᓂᖅ ᐊᑭᓖᓗᑎᒃ, 

ᑎᓕᓯᔪᓐᓇᖅᑐᑦ ᐃᓄᖕᒥᑦ ᐃᑲᔪᖅᓱᐃᔨᒋᓂᐊᖅᑕᒥᓂᒃ ᑖᒃᑯᓄᖓ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓂ. 

 
 

ᐃᓕᓐᓂᐊᕐᓂᖅ 
 
3.2.13 ᓯᕗᓪᓕᖅᐹᒥ ᐊᕐᕌᒍᒥ ᐊᐅᓚᓕᕐᓂᕐᒥᓂ ᐊᑐᓂ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 

ᐃᒪᐃᓐᓂᐊᖅᐳᑦ, ᐃᓚᖓᓐᓂ ᑲᑎᒪᑐᐃᓐᓇᕐᓂᖃᕐᓗᑎᒃ, ᐃᓕᓐᓂᐊᖅᑎᑦᓯᓗᑎᒃ ᐊᒻᒪᓗ 
ᑐᑭᓯᒋᐊᖅᑎᑦᓯᓂᕐᒧᑦ ᑲᑎᒪᓗᑎᒃ ᐃᓕᓐᓂᐊᖅᓯᓐᓈᑦ.   

 
3.2.14 ᐱᔾᔪᑎᒋᓂᐊᖅᐸᐅᒃ ᐃᓕᓐᓂᐊᕐᓂᐅᑉ ᑲᑎᒪᓯᓐᓈᑦ ᐃᒪᐃᓕᒐᓱᐊᕐᓗᓂ: 

(a)   ᖃᐅᔨᒪᔮᓕᖅᑎᓪᓗᒋᑦ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᖏᑦᑕ ᑲᑎᒪᔨᖏᑦ 
ᐊᑐᖅᑐᓂᒃ ᐱᖁᔭᕐᓂᒃ, ᑖᒃᑯᓂᖓᓗ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᖏᓐᓂᒃ, ᓄᓇᕗᒥ 
ᐆᒪᔪᓕᕆᕝᕕᐅᔪᑦ, ᑎᖕᒥᐊᓄᓪᓗᓐᓂᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕖᑦ ᐸᕐᓇᐅᑕᐅᓂᖏᓐᓄᑦ 
ᐊᒻᒪᓗ ᐊᐅᓚᑕᐅᕙᓪᓕᐊᒍᑕᐅᓂᐊᖅᑐᑦ, ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ, ᐊᒻᒪᓗ ᐱᓕᕆᐊᖏᓐᓂᒃ ᐊᒻᒪᓗ ᑲᒪᒋᒋᐊᖃᖅᑕᖏᓐᓂᒃ 
ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᑖᒍᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ;  

 
(b) ᐋᖅᑭᒃᓱᐃᓗᑎᒃ ᓈᒻᒪᒃᑐᓂᒃ ᐊᑐᖅᑕᐅᓂᐊᖅᑐᓂᒃ ᐃᑲᔫᑎᒋᓗᒋᑦ ᐃᓄᖕᓄᑦ 

ᑲᑎᒪᔨᐅᖃᑕᐅᔪᓄᑦ ᑖᒃᑯᓇᓂ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓂ 
ᐱᒐᓱᐊᖅᑎᓪᓗᒋᑦ ᐊᒻᒪᓗ ᓴᖅᑭᑎᑦᓯᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑖᒃᑯᓄᖓ 
ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓂ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ; ᐊᒻᒪᓗ  

 
(c)    ᑲᑎᒪᔨᐅᖃᑕᐅᔪᑦ ᐱᓕᕆᐊᖃᑦᓯᐊᕈᓐᓇᖁᓪᓗᒋᑦ ᐊᑖᒍᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 

ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ. 
 

3.2.15 ᑕᒪᓐᓇ ᐃᓕᓐᓂᐊᕐᓂᖅ ᑲᑎᒪᓯᓐᓈᑦ ᐸᕐᓇᒍᑕᐅᓯᒪᓂᐊᖅᐳᖅ, ᐃᑲᔪᖅᑎᒌᒍᑕᐅᓗᓂ ᐊᒻᒪᓗ 
ᓴᖅᑭᑎᑕᐅᓗᓂ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ, ᐃᓚᐅᓐᖏᑦᑐᑑᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ  ᐃᓕᓐᓂᐊᕈᑎᖃᕐᓂᖅ ᑲᑎᒪᓯᓐᓈᑦ ᓴᖅᑭᑎᑕᐅᓂᐊᕐᒪᑦ ᓄᓇᕗᑦ 
ᑐᓐᖓᕕᒃᑯᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᐊᑐᖅᑕᐅᔪᖅ ᐊᕕᒃᑐᑦᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, 
ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᒃᓱᐃᓂᐊᖅᐳᑦ ᐃᓕᓐᓂᐊᒐᒃᓴᓂᒃ ᑲᑎᒪᓯᓐᓈᑦ ᐅᖃᖃᑎᒋᓗᒋᑦ 
ᓄᓇᕗᑦ ᑐᓐᖓᕕᒃᑯᑦ, ᐊᕕᒃᑐᑦᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑖᒃᑯᐊ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ.  ᓄᓇᕗᑦ ᑐᓐᖓᕕᒃᑯᑦ, ᐊᑐᖅᑕᐅᔪᓪᓗᓐᓂᑦ ᐊᕕᒃᑐᑦᓯᒪᔪᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐃᓚᐅᔪᓐᓇᖅᑐᑦ ᑕᒪᑐᒧᖓ ᐃᓕᓐᓂᐊᕐᓂᕐᒧᑦ ᑲᑎᒪᓯᓐᓈᑦ. 

 
 
3.2.16 ᐊᖏᖃᑎᒌᒃᑐᑦ ᓈᒻᒪᒃᓴᖅᐸᑕ, ᐃᑲᔪᖅᑕᐅᑎᒐᓱᐊᕈᓐᓇᖅᑐᑦ ᓄᓇᕗᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ 

ᐃᓕᓐᓂᐊᖅᑎᑦᓯᓂᕐᒧᑦ ᑲᑎᒪᔨᖃᓛᓂᒃ ᐋᖅᑭᒃᓱᐃᕙᓪᓕᐊᓗᑎᒃ ᐃᓕᓐᓂᐊᕈᑎᒃᓴᓂᒃ ᑲᑎᒪᓯᓐᓈᑦ 
ᑖᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᖏᓐᓄᑦ. 

 
3.2.17 ᒪᓕᒡᓗᒍ Schedule 15-2, ᓯᕗᓪᓕᕐᒥ ᐊᕐᕌᒍᒥ ᐋᖅᑭᒃᑕᐅᓯᒪᔪᐃᓐᓇᐅᓕᖅᐸᑕ ᐃᓂᐅᔪᓂᒃ 

ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᑲᑎᒪᓂᖃᕐᓂᐊᖅᐳᑦ ᐃᓕᓐᓂᐊᕐᓂᖃᕐᓗᑎᒃ ᐊᒻᒪᓗ 
ᑕᐅᖅᓰᓗᑎᒃ ᑐᑭᓯᒋᐊᕈᑎᒃᓴᓂᒃ, ᐃᓕᖃᑎᒌᒡᓗᑎᒃ ᐊᒻᒪᓗ ᐊᔪᕐᓇᖏᓐᓂᓕᒫᒥᒍᑦ, 
ᐃᑲᔪᖅᑎᒌᒍᑎᒋᓗᒋᑦ ᐃᖅᑲᓇᐃᔮᓂ. 

 
 
 ᐊᐅᓚᓂᐅᔪᑦ  
 
3.2.18 ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑲᑎᒪᖃᑎᒌᖕᓂᐊᖅᐳᑦ ᑕᐅᑐᖃᑎᒌᒡᓗᑎᒃ ᐃᓗᐊᓂ 

ᑕᖅᑮᑦ ᐱᖓᓱᑦ (3) ᐋᖅᑭᒃᑕᐅᓚᐅᖅᑎᓪᓗᒋᑦ ᐊᒻᒪᓗ ᐊᑕᐅᓯᐊᓚᐅᑐᐊᖅᐸᑦ ᑭᖑᓂᐊᒍᑦ.  
ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐱᓕᕆᔪᓐᓇᕐᒥᔪᑦ ᐅᖄᓚᐅᑎᒃᑯᑦ ᑲᑎᒪᓗᑎᒃ 
ᐊᒻᒪᓗ ᓇᓪᓕᐊᑐᐃᓐᓇᖅ ᐃᓱᒪᓕᐅᕈᑕᐅᔪᖅ ᐊᑐᕐᓂᐊᖅᐳᖅ.    

3.2.19  ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑲᑎᒪᓂᖏᑦ ᒪᑐᐃᖓᓂᐊᖅᐳᑦ ᐃᓄᖕᓄᑦ, ᑭᓯᐊᓂ 
ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᖏᑦ ᑲᑎᒪᓂᖃᕈᓐᓇᖅᑐᑦ ᑲᓐᖑᓇᖅᑐᒃᑰᕐᓗᑎᒃ 
ᖃᖓᐅᓕᕌᖓᑦ, ᐃᓱᒪᒃᐸᑕ ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᑲᑎᒪᓂᖃᖅᑐᒃᓴᐅᓂᖏᓐᓂᒃ. 

 
3.2.20 ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᑐᖃᑦᑕᕐᓂᐊᖅᐳᑦ ᐱᓕᕆᓗᑎᒃ ᐃᓄᐃᑦ 

ᐅᖃᐅᓯᖏᓐᓂᒃ ᐊᒻᒪᓗ ᖃᓪᓗᓈᑎᑐᑦ ᐊᒻᒪᓗ ᑐᓵᔨᖃᕐᓗᑎᒃ, ᐃᓄᑦᑎᑐᓕᕆᔨᖃᕐᓗᑎᒃ, 
ᐱᑕᖃᖅᑎᑕᐅᖃᑦᑕᕐᓂᐊᖅᐳᑦ ᑐᒃᓯᕋᖅᑎᓪᓗᒋᑦ ᑲᑎᒪᔨᐅᖃᑕᐅᔪᑦ. 

 
3.2.21   ᑲᑎᒪᔨᖏᑦ ᓈᒻᒪᒃᓯᖃᑦᑕᕐᓂᐊᖅᐳᑦ ᓇᓪᓕᐊᑐᐃᓐᓇᖅ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 

ᑲᑎᒪᔨᕋᓛᑦ ᑲᑎᒪᓂᖏᓐᓂ ᓯᑕᒪᐅᓗᑎᒃ (4) ᑲᑎᒪᔩᑦ, ᒪᕐᕉᓚᐅᑐᐊᖅᐸᑎᒃ ᑖᒃᑯᓇᓐᖓᑦ 
ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᑎᒃᑯᐊᖅᓯᒪᔭᖏᑦ. 

 
3.2.22 ᑲᑎᒪᔩᑦ ᑎᒃᑯᐊᖅᑕᐅᓯᒪᔪᑦ ᑕᒡᕗᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᖏᓄᑦ 

ᑖᒃᑯᓄᖓ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓇᒃᓴᖃᑦᑕᕐᓂᐊᖅᐳᑦ 
ᐃᓚᐅᕕᒋᔪᒪᔭᖏᓐᓂᒃ ᐃᓄᐃᑦ ᐊᒃᑐᖅᑕᐅᓯᒪᔪᑦ ᓄᓇᓖᑦ, ᑎᒃᑯᐊᖅᓯᓯᒪᔪᖅ ᐊᕕᒃᑐᖅᓯᒪᓂᐅᔪᖅ 
ᐊᒻᒪᓗ ᑖᒃᑯᐊ ᓄᓇᕗᑦ ᓄᓇᑖᕐᕕᒋᓯᒪᔭᖏᑦ ᐊᑕᖏᕐᓗᒍ ᑖᒃᑯᓄᖓ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓄᑦ ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᑎᒃ ᓴᖅᑭᑕᐅᓯᒪᔪᒥᒃ.  ᑲᑎᒪᔩᑦ 
ᑎᒃᑯᐊᖅᓯᒪᔭᖏᑦ ᒥᓂᔅᑕᐅᑉ ᓴᖅᑭᑎᑦᓯᖃᑦᑕᕐᓂᐊᖅᐳᑦ ᐃᓄᖏᑦᑕ ᓄᓇᕗᑦ ᐊᒻᒪᓗ ᑲᓇᑕᐅᑉ 
ᑖᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛ ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ 
ᓴᖅᑭᑎᑕᐅᓯᒪᔪᓂᒃ. 

 
3.2.23   ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛ ᐊᔪᓐᖏᓐᓂᓕᒫᒥᒍᑦ ᐃᓱᒪᓕᐅᕈᑎᖃᕋᓱᐊᕐᓂᐊᖅᐳᑦ 

ᐊᖏᖃᑎᒌᒡᓗᑎᒃ (ᑲᑎᒪᔨᓕᒫᑦ ᐊᖏᖅᑎᓪᓗᒋᑦ).  ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 
ᑲᑎᒪᔨᕋᓛ ᐊᖏᖃᑎᒌᒍᓐᓇᖏᑉᐸᑕ ᑭᓱᑐᐃᓐᓇᕐᒧᑦ ᐅᖃᐅᓯᐅᔪᒧᑦ, ᐃᓱᒪᓕᐅᕈᑎᖃᕈᓐᓇᖅᑐᑦ 
ᓵᓚᒃᓴᖅᑎᑦᓯᓗᑎᒃ ᓂᕈᐊᕐᓂᒃᑯᑦ.  ᑖᓐᓇ ᐃᒃᓯᕙᐅᑕᖅ, ᑐᒡᓕᐊᓗ ᐃᓚᐅᓂᐊᖅᐳᑦ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛ ᐃᓱᒪᓕᐅᕈᑎᖃᖅᑎᓪᓗᒋᑦ.  

 
3.2.24 ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛ ᐃᒪᐃᓐᓂᐊᖅᐳᑦ, ᐃᑲᔪᖅᑕᐅᓗᑎᒃ 

ᐊᖏᖃᑎᒌᒃᓯᒪᔪᓄᑦ, ᐋᖅᑭᒃᓯᓗᑎᒃ ᐃᓕᖅᑯᓯᐅᓂᐊᖅᑐᓂᒃ ᐊᐅᓚᓂᖏᓐᓄᑦ ᐃᓚᐅᓗᑎᒃ 
ᐊᑲᐅᓐᖏᓕᐅᕈᑎᖃᕐᓂᕐᒧᑦ ᒪᓕᒐᓴᑦ ᐊᒻᒪᓗ ᑲᑎᒪᔨᐅᓗᓂ ᐱᑦᓯᐊᕆᐊᖃᕐᓂᕐᒧᑦ ᒪᓕᒐᒃᓴᑦ ᐊᒻᒪᓗ 
ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛ ᐊᒻᒪᓗ ᐊᖏᖃᑎᒌᒃᓯᒪᔪᑦ 
ᒪᓂᒪᑎᑦᓯᓂᐊᖅᐳᑦ ᑕᒪᒃᑯᓂᖓ ᐃᓕᖅᑯᓯᐅᒋᐊᖃᖅᑐᓂᒃ ᑕᖅᑲᒃᑯᓄᖓ.  ᓈᒻᒪᒋᔭᐅᒃᐸᑕ ᐊᒻᒪᓗ 
ᐊᖏᖃᑎᒌᒍᑕᐅᒃᐸᑕ ᐊᑐᖅᑐᓄᑦ ᑲᑎᒪᔨᕋᓛᓄᑦ, ᑕᒪᒃᑯᐊᓕᒫᖅ ᐃᓕᖅᑯᓯᐅᒋᐊᓖᑦ 
ᐊᔾᔨᒌᒃᑎᑕᐅᒐᓱᐊᕐᓂᐊᖅᐳᑦ ᐊᔾᔨᒌᓐᖏᑦᑐᓂ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ.  

 
 
ᑮᓇᐅᔭᐃᑦ ᐊᑐᖅᑐᒃᓴᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑏᑦ 
 
3.2.25 ᐊᑐᖅᑎᓪᓗᒋᑦ ᑕᖅᑮᑦ ᐱᖓᓱᑦ (3) ᐋᖅᑭᒃᑕᐅᓚᐅᖅᑎᓪᓗᒋᑦ ᐊᒻᒪᓗ ᐅᖓᑖᒍᑦ 

ᐃᓱᓕᓐᓂᐊᓕᕌᖓᑕ ᐊᕐᕌᒍᒋᔭᐅᔪᖅ, ᐊᑐᓂ ᑖᒃᑯᐊ ᐊᔾᔨᒌᓐᖏᑦᑐᓂ ᐃᓂᐅᔪᒥᓂ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐸᕐᓇᐅᑎᖃᖃᑦᑕᕐᓂᐊᖅᐳᑦ ᐱᓕᕆᐊᒃᓴᓂᒃ 
ᐸᕐᓇᒃᓯᒪᔾᔪᑎᒃᓴᓂᒃ ᐊᒻᒪᓗ ᑮᓇᐅᔭᓂᒃ ᐊᑐᖅᑕᐅᔪᒃᓴᓂᒃ ᓄᑖᒧᑦ ᐊᕐᕌᒎᓂᐊᖅᑐᒧᑦ. 

3.2.26.1 ᐊᑐᓂ ᐊᔾᔨᒌᓐᖏᑦᑐᓂ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑐᓂᓯᖃᑦᑕᕐᓂᐊᖅᐳᑦ 
ᐊᑐᕈᒪᔭᒥᓂᒃ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᐊᒻᒪᓗ ᑮᓇᐅᔭᓂᒃ ᐊᑐᖅᑐᒃᓴᓂᒃ ᑐᓂᓗᒋᑦ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪᓗ ᐊᑐᖅᑕᐅᔪᑦ ᐊᕕᒃᑐᑦᓯᒪᔪᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᕿᒥᕐᕈᖁᓪᓗᒋᑦ ᐊᒻᒪ ᐊᖏᕈᑎᖃᖁᓪᓗᒋᑦ ᐊᕐᕌᒍᑕᒫᑦ ᕿᒥᕐᕈᓂᐅᔪᒥ ᒪᓕᒡᓗᒍ 
ᐃᓚᖓ 15.4.   

 
3.2.27 ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᑐᓕᖁᔭᓕᐅᕈᓐᓇᖅᑐᑦ ᐊᓯᔾᔨᖅᑕᐅᖁᔭᒥᓂᒃ 

ᐱᓕᕆᐊᓴᖏᑦᑕ ᐸᕐᓇᐅᑎᖏᓐᓂ ᐊᒻᒪᓗ ᑮᓇᐅᔭᐃᑦ ᐊᑐᖅᑕᐅᔪᒃᓴᑦ ᖃᓄᐃᑦᑑᒐᓗᐊᖅᐸᑕ 
ᓇᓪᓕᐊᑐᐃᓐᓇᐅᑎᓪᓗᒍ ᐊᕐᕌᒍᒥ. ᑐᓂᓯᖃᑦᑕᕐᓂᐊᖅᐳᑦ ᓇᓪᓕᐊᑐᐃᓐᓇᕐᓂᒃ 
ᐊᓯᔾᔨᕆᐊᕈᑕᐅᔪᒪᔪᓂᒃ ᐱᓕᕆᐊᒃᓴᖏᑦᑕ ᐸᕐᓇᐅᑎᖏᓐᓄᑦ ᐊᒻᒪᓗ ᑮᓇᐅᔭᓄᑦ ᐊᑐᖅᑐᒃᓴᑦ 
ᑐᓂᓗᒋᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᐊᑐᖅᑕᐅᔪᓄᑦ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᕿᒥᕐᕈᖁᓪᓗᒋᑦ ᐊᒻᒪᓗ ᐊᖏᕈᑎᖃᖁᓪᓗᒋᑦ, 
ᐱᕕᒃᓴᖃᖅᑎᑦᓯᐊᕐᓗᒋᑦ. 

 
3.2.28 ᐃᓱᓕᒃᑳᖓᑕ ᐊᑐᓂ ᐊᕐᕌᒍᒋᔭᐅᔪᑦ, ᐊᑐᓂ ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 

ᐋᖅᑭᒃᓱᐃᖃᑦᑕᕐᓂᐊᖅᐳᑦ ᐅᓂᒃᑳᓕᐊᕆᓯᒪᔪᓂᒃ ᐱᔾᔪᑎᒋᓗᒋᑦ ᓴᖅᑭᒍᓐᓇᖅᓯᒪᔭᓂ ᐊᕐᕌᒎᑉ 
ᐃᓗᐊᓂ ᐱᓕᕆᓐᓇᐅᑎᓪᓗᒍ ᐊᒻᒪᓗ ᐱᔾᔪᑎᒋᓗᒋᑦ ᐊᓯᖏᑦ ᑖᒃᑯᐊ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᓈᒻᒪᒃᓴᖅᐸᑕ.  ᐊᑐᓂ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᑐᓂᓯᖃᑦᑕᕐᓂᐊᖅᐳᑦ ᐅᓂᒃᑳᓕᐊᕆᓯᒪᔪᓂᒃ ᐊᖏᖃᑎᒌᖃᑕᐅᓯᒪᔪᓄᑦ ᕿᒥᕐᕈᖁᓪᓗᒋᑦ 
ᐊᕐᕌᒍᑕᒫᑦ ᕿᒥᕐᕈᓐᓇᐅᑎᓪᓗᒍ ᐊᑖᒍᑦ ᐃᓚᖓ 15.4. 

 
 

ᐊᑭᖏᑦ 
 
3.2.29   ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑮᓇᐅᔭᖅᑑᑎᒃᓴᖏᑦ ᐊᖏᕈᑕᐅᖃᑦᑕᕐᓂᐊᖅᐳᑦ 

ᑐᖔᒍᑦ ᒪᓕᒡᓗᒍ ᐃᓗᐊᓂ 3.2.25 ᐊᒻᒪᓗ 3.2.26 ᒪᓕᒐᑎᒎᖅᑐᑦ ᐃᓂᐅᔪᒥᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓄᑦ ᐊᑭᓕᐅᑐᐅᔪᓐᓇᖅᑐᑦ ᒪᑯᐊᖑᔪᑦ: 

 
 

(a) ᑲᑎᒪᔨᐅᔾᔪᓯᐊᑦ ᑲᑎᒪᔨᖏᓐᓄᑦ ᑖᒃᑯᐊ ᐃᓂᐅᔪiᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐱᓕᕆᓂᖏᓐᓄᑦ, ᑲᑎᒪᔨᐅᖃᑕᐅᔪᖅ ᑕᒪᑐᒧᖓ ᐱᓕᕆᓂᖓᓄᑦ ᐊᓯᐊᒍᑦ 
ᐊᑭᓕᖅᑐᖅᑕᐅᖏᑉᐸᑦ. 

 
(b) ᑖᒃᑯᐊ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑲᑎᒪᓂᖏᑦᑕ ᐊᑭᖏᑦ, 

ᐃᓚᐅᓗᑎᒃ ᐃᖏᕐᕋᔾᔪᑏᑦ, ᓯᓂᒃᑕᕈᑏᑦ ᐊᒻᒪᓗ ᐅᓪᓗᑕᒫᖅᓯᐅᑏᑦ ᐊᑭᓕᕆᐊᓕᖕᓄᑦ 
ᑮᓇᐅᔭᓕᕆᔨᒃᑯᑦ ᐊᑭᓕᐅᑎᒋᕙᒃᑕᖏᑕ ᐊᑭᓕᐅᑎᒋᕙᒃᑕᖏᓐᓂᒃ, ᐃᖏᕐᕋᔭᕋᒋᐊᖃᖅᑐᑦ 
ᑲᑎᒪᔭᖅᑐᕐᓗᑎᒃ ᑖᒃᑯᓄᖓ ᐃᓂᐅᔪᒥiᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᖏᓐᓄᑦ 
ᑲᑎᒪᓂᖏᓐᓄᑦ ᐊᒻᒪᓗ  ᑕᒪᑐᒧᖓ ᐊᓯᐊᒍᑦ ᐊᑭᓕᖅᑐᖅᑕᐅᖏᑉᐸᑕ 
ᐊᑭᓕᕆᐊᓕᖏᓐᓄᑦ; ᐊᒻᒪᓗ  

 
 
(c) ᐊᓯᖏᑦ ᐊᑭᓕᕆᐊᓖᑦ ᑐᕌᖓᔪᑦ ᑖᒃᑯᓄᖓ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ 

ᑲᑎᒪᔨᕋᓛᑦ ᐱᓕᕆᑎᓪᓗᒋᑦ ᐱᓕᕆᐊᒃᓴᖏᓐᓂᒃ ᐊᑖᒍᑦ  ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ.  

3.2.30 ᒪᓕᒡᓗᒍ ᐃᓗᐊᓂ 3.2.33 ᐊᒻᒪᓗ 3.2.34, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᓴᓂᕐᕙᐃᖃᑦᑕᕐᓂᐊᖅᐳᑦ 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 
ᐊᑐᓕᖅᑎᑕᐅᔾᔪᑎᒃᓴᖏᓐᓂᒃ ᑮᓇᐅᔭᓂᒃ ᒪᓕᒡᓗᒋᑦ ᐅᓄᕐᓂᖏᑦ ᓇᓗᓇᐃᖅᑕᐅᓯᒪᔪᑦ 
ᐱᒋᐊᕐᓂᖓᓂ 1 SCHEDULE 15-1 ᐊᑭᓕᐅᑎᒋᓂᐊᕐᓗᒋᑦ ᐊᑭᓕᕆᐊᖃᖅᑕᖏᓐᓄᑦ ᐃᓂᐅᔪᒥᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ. 

 
 
ᐊᓪᓚᒃᑎᕆᔨᐅᓂᕐᒧᑦ ᐃᑲᔪᖅᓱᐃᔩᑦ 
 
3.2.31  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᑕᖃᖅᑎᑦᓯᓂᐊᖅᐳᑦ ᐊᓪᓚᒃᑎᕆᔨᐅᓂᕐᒧᑦ 

ᐃᑲᔪᖅᓱᖅᑕᐅᔾᔪᑎᒃᓴᖏᓐᓂᒃ ᑖᒃᑯᐊ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐋᖅᑭᒃᑕᐅᓯᒪᔪᑦ ᐃᓗᐊᓂ 3.2.32. 

 
3.2.32 ᐊᓪᓚᒃᑎᕆᔨᐅᓂᕐᒧᑦ ᐃᑲᔪᖅᓱᖅᑕᐅᔾᔪᑎᒃᓴᖃᖅᑎᑦᓯᓂᖅ ᐱᑕᖃᖅᑎᑕᐅᔪᑦ ᐃᓚᖃᕐᓂᐊᖅᐳᑦ:  

  
(a) ᐋᖅᑭᒃᓱᕆᐊᓕᖕᓄᑦ ᐃᑲᔪᖅᓱᐃᓂᖅ ᐃᓚᖃᕐᓗᓂ ᐋᖅᑭᒃᓱᕐᓗᒋᑦ ᑲᑎᒪᔨᕋᓛᑦ 

ᑲᑎᒪᓂᒃᓴᖏᑦ, ᐅᖄᓚᐅᑎᒃᑯᑦ ᑲᑎᒪᓂᒃᓴᑦ, ᑐᓴᖃᑎᒌᒍᑎᒃᓴᑦ, ᐃᖏᕐᕋᔭᕋᒍᑎᒃᓴᓂᒃ 
ᐊᒻᒪᓗ ᓯᓂᒃᑕᕐᕕᒃᓴᓂᒃ;  

 
(b) ᐃᑲᔪᖃᑦᑕᕐᓗᓂ ᑖᒃᑯᐊ ᐃᓂᐅᔪᒥᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑮᓇᐅᔭᓂᒃ 

ᐊᑐᒐᒃᓴᖏᓐᓂᒃ ᐋᖅᑭᒃᓱᐃᑎᓪᓗᒋᑦ; 
(c) ᐊᓪᓚᒡᕕᓕᕆᓂᕐᒧᑦ ᐃᑲᔪᖅᓱᐃᓂᖅ ᐊᒻᒪᓗ ᐋᖅᑭᐅᒪᑎᑦᓯᓂᖅ ᑖᒃᑯᐊ ᐃᓂᐅᔪᒥᒃ 

ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑎᑎᖅᑲᖁᑎᖏᓐᓂᒃ ᐊᒻᒪᓗ ᑐᖅᑯᖅᓯᒪᒋᐊᓕᖕᓂᑦ; 
ᐊᒻᒪᓗ  

 
(d) ᐊᓯᖏᑦ ᐱᓕᕆᐊᒃᓴᑦ ᑕᒪᑐᒧᖓ ᑐᕌᖓᔪᑦ ᐱᓕᕆᐊᖑᖁᔭᖏᑦ ᐃᒃᓯᕙᐅᑕᐅᑉ ᐊᒻᒪᓗ 

ᐊᖏᕈᑕᐅᔪᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ. 
 
3.2.33 ᒪᓕᒡᓗᒋᑦ ᓂᕆᐅᒋᔭᐅᔪᑦ ᐊᑭᓕᐅᑕᐅᒐᔪᒃᑐᑦ ᐊᐅᓚᑦᓯᓂᕐᒧᑦ ᐊᑭᐅᔪᑦ ᑖᒃᑯᓄᖓ ᐃᓂᐅᔪᓂᒃ 

ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᓪᓚᒃᑎᖃᖅᑎᑕᐅᓂᖓᓄᑦ ᓇᓗᓇᐃᖅᑕᐅᓯᒪᔪᑦ 3.2.34, 
ᑮᓇᐅᔭᐃᑦ ᐊᑐᖅᑕᐅᔪᒃᓴᑦ ᐊᓪᓚᒃᑎᓕᕆᓂᕐᒧᑦ ᐃᑲᔪᖅᓱᐃᔨᖃᕐᓂᑦᒧ ᓇᓗᓇᐃᖅᑕᐅᔪᑦ ᐃᓗᐊᓂ 
3.2.31 ᐊᒻᒪ 3.2.32 ᐱᔭᐅᖃᑦᑕᕐᓂᐊᖅᐳᑦ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑦᓯᓂᕐᒧᑦ ᑮᓇᐅᔭᖏᓐᓂᒃ. 

 
3.2.34 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᑐᕈᓐᓇᖅᑐᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 

ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᑮᓇᐅᔭᓂᒃ ᐅᓄᕐᓂᖏᑦ 
ᓇᓗᓇᐃᖅᑕᐅᓯᒪᒧᑦ ᒪᓕᒡᓗᒋᑦ ᑐᒡᓕᕐᒥ ᑎᑎᕋᖅᓯᒪᔪᒥ SCHEDULE 15-1 ᐊᑭᓕᐅᑎᒋᓂᐊᕐᓗᒋᑦ 
ᐊᓪᓚᒡᕕᓕᕆᓂᕐᒧᑦ ᐊᑭᓕᐅᑎᒋᒋᐊᖃᖅᑕᖏᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐊᓪᓚᒃᑎᖃᕐᓂᖏᓐᓄᑦ:  ᐅᖄᓚᐅᑏᑦ, ᓱᑲᔪᒃᑰᕈᑏᑦ, ᑎᑎᖅᑲᓂᒃ ᐊᒥᓱᕈᖅᑎᑦᓯᔾᔪᑏᑦ, ᑎᑎᖅᑲᓄᑦ 
ᖃᖓᑦᑕᐅᑏᑦ/ᓱᑲᔪᒃᑰᖅᑎᑦᓯᔾᔪᑏᑦ ᐊᓪᓚᒡᕕᐅᑉ ᓱᓇᒃᑯᑖᖏᓐᓂᒃ ᐊᒻᒪᓗ ᐊᔾᔨᐸᓗᖏᓐᓂᒃ 
ᐊᑭᓕᕆᐊᓕᖕᓂᑦ. 

 
 
Part 3.3  ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᒋᐊᕆᓂᖏᑦ    

3.3.1   ᒪᓕᒡᓗᒍ ᐃᓗᐊᓂ 9.3.7 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ, ᑖᒃᑯᐊ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᒪᐃᑦᑐᓐᓇᖅᑐᑦ, ᐅᖃᐅᔾᔨᒋᐊᕆᓗᑎᒃ ᒥᓂᔅᑕᒥᒃ ᑭᓱᓕᒫᓄᑦ 
ᐱᔾᔪᑎᖃᖅᑐᓂᒃ ᑖᒃᑯᓂᖓ ᐆᒪᔪᓕᕆᕝᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕖᑦ 
ᐊᐅᓚᑕᓂᐅᖏᓐᓄᑦ.  ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᒪᐃᑦᑐᓐᓇᕐᒥᔪᑦ, 
ᓈᒻᒪᒃᓱᕆᑦᓯᒍᑎᒃ, ᐅᖃᐅᑎᒋᐊᕐᓗᒋᑦ ᐊᓯᖏᑦ ᐊᖏᖃᑎᒌᖃᑕᐅᓯᒪᔪᑦ ᐱᔾᔪᑎᒋᓗᒋᑦ ᑕᒪᒃᑯᐊ 
ᐊᐅᓚᑕᐅᓂᖏᑦ  ᐆᒪᔪᖃᕐᕖᑦ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕖᑦ. 

 
3.3.2 ᓇᓗᓇᐃᖅᓯᒪᑦᓯᐊᕐᓂᖅᓴᐅᖁᓪᓗᒍ, ᐃᓗᐊᓂ 2.1.2 ᐊᔪᓕᖅᑎᑦᓯᖏᑦᑐᖅ ᑖᒃᑯᓂᖓ ᐃᓂᐅᔪᒥᒃ 

ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓂᒃ ᐅᖃᐅᔾᔨᒋᐊᕆᔪᓐᓇᕐᓂᖏᓐᓂᒃ ᑖᒃᑯᓂᖓ ᐱᖁᔭᕐᓄᑦ 
ᐊᔾᓯᔾᔨᐅᑕᐅᔪᒪᔪᓂᒃ.  ᒪᓕᓐᖏᓪᓗᒍ ᐃᓗᐊᓂ 2.1.2, ᑲᑎᒪᔨᐅᖃᑕᐅᔪᖅ ᑖᒃᑯᓄᖓ ᐃᓂᐅᔪᒥᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᓴᖅᑭᑎᑦᓯᔪᓐᓇᖅᑐᑦ ᑖᒃᑯᓄᖓ ᐃᓂᐅᔪᒥᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓱᒪᖅᓴᖅᓯᐅᕈᑎᖃᕐᓂᖏᓐᓄᑦ ᐊᒻᒪᓗ ᐃᓱᒪᓕᐅᕈᑎᖏᓐᓄᑦ 
ᐊᒻᒪᓗ ᐊᓯᐊᒍᑦ ᐅᖃᖅᓯᒪᓐᖏᑉᐸᑦ, ᐃᓱᒪᒋᔭᖏᑦ ᓇᓪᓕᐊᑐᐃᓐᓇᕐᒧᑦ ᐃᓱᒪᒃᓴᖅᓯᐅᕈᑕᐅᔪᒧᑦ 
ᑖᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᑕᒪᒃᑯᐊ ᒪᓕᒃᑲᓗᐊᖅᐸᑕ, 
ᒪᓕᓐᖏᒃᑲᓗᐊᖅᐸᑕ ᐱᖁᔭᕐᓂᒃ. 

 
3.3.3   ᐸᕐᓇᐅᑎᖃᖅᐸᓪᓕᐊᓕᕐᓗᑎᒃ ᐅᖃᔾᔨᒋᐊᕈᑎᒃᓴᒥᓂᒃ ᒥᓂᔅᑕᒧᑦ, ᑖᒃᑯᐊ ᐃᓂᐅᔪᓂᒃ 

ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᑦᓯᐊᕐᓂᐊᖅᐳᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᓴᖅᑭᑎᑕᐅᔪᓂᒃ ᓇᓪᓕᐊᓐᓄᑐᐃᓐᓇᖅ ᑲᑎᒪᔨᐅᔪᒧᑦ. 

 
3.3.4   ᐱᓕᕆᐊᒃᓴᖏᑦ ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓚᖃᖅᑐᑦ 

ᐅᖃᐅᔾᔨᒋᐊᕆᔪᓐᓇᕐᓂᕐᒧᑦ ᒪᑯᓂᖓ: 
 

(a) ᑖᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐸᕐᓇᐅᑎᖏᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑏᑦ 
ᐃᓚᖓ 3.4); 

 
(b) ᐊᐅᓚᑦᓯᔾᔪᑕᐅᓂᐊᖅᑐᑦ ᐸᕐᓇᐅᑏᑦ (ᐃᓚᖓ  3.5 ᑎᑭᓪᓗᖑ  3.7);    
 
(c) ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ-ᐃᑲᔪᖅᓱᖅᑕᖏᑦ ᐱᔪᓐᓇᐅᑎᓂᒃ 

ᑐᒃᓯᕋᐅᑏᑦ (ᐃᓚᖓ  4.3); 
 
(d) ᐲᔭᖅᑕᐅᓂᖏᑦ ᐅᒃᑯᓯᒃᓴᐃᑦ ᑖᒃᑯᓇᓐᖓᑦ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ 

ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᑦ (ᐃᓚᖓ  5.4); 
 

(e) ᓄᓇᓕᕋᓛᑦ ᐊᒻᒪᓗ ᐃᒡᓗᕋᓛᑦ ᓯᓂᒃᑕᕐᕖᑦ ᐃᓗᐊᓂ ᓄᓇᕗᒥ ᐆᒪᔪᓕᕆᕝᕕᐅᔪᓂᒃ 
ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᑦ (ᐃᓚᖓ  5.5); 

 
(f) ᓇᓗᓇᐃᔭᖅᑕᐅᓯᒪᓂᖏᑦ ᓄᓇᒥᐅᑕᐃᑦ ᐱᒻᒪᕆᐅᔪᑦ ᐃᓄᖕᓄᑦ, ᐃᓚᐅᓗᑎᒃ ᐅᖃᐅᓯᒃᑯᑦ 

ᑭᖑᓂᕗᑦ ᖃᓄᐃᖃᑦᑕᖅᓯᒪᓂᖏᓐᓄᑦ ᐱᓕᕆᐊᑦ, ᐃᑦᑕᕐᓂᑕᓕᕆᓂᕐᒧᑦ ᐱᓕᕆᐊᑦ ᐊᒻᒪᓗ 
ᐃᓄᐃᑦ ᐅᖃᐅᓯᖏᑎᒍᑦ ᓄᓇᐃᑦ ᐊᑎᓕᖅᑐᖅᑕᐅᓂᖏᑦ (ᐃᓚᖓ  6.4 ᑎᑭᓪᓗᒍ 6.7);  

 
(g) ᓄᓇᕗᒥ ᐆᒪᔪᖃᕐᕕᐅᔪᑦ  ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᑦ 

ᖃᐅᔨᓴᕈᑕᐅᓂᖏᓐᓄᑦ (ᐃᓚᖓ 10.2); 

(h) ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᓕᕆᐊᖃᖅᐳᑦ ᓴᐳᔾᔨᒪᓂᕐᒥᒃ ᐃᑦᑕᕐᓂᑕᖃᕐᕕᑐᖃᕐᓂᒃ, 
ᐱᖁᑎᑐᖃᕐᓂᒃ ᐊᒻᒪ ᐆᒃᑐᕋᒐᒃᓴᖅᑖᕆᔭᐅᔪᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ ᐃᓂᐅᔪᑦ 
ᐱᒻᒪᕆᐅᔪᑦ ᐃᓄᖕᓄᑦ (ᐃᓚᖓ 11.3); 

 
(i) ᑕᒪᒃᑯᐊ ᐊᐅᓚᑕᐅᓂᖏᑦ ᐊᒻᒪᓗ ᓴᐳᔾᔭᐅᓯᒪᓂᖏᑦ ᓂᕐᔪᑏᑦ ᐊᒻᒪᓗ ᐃᓂᖏᑦ ᑕᒪᒃᑯᓇᓂ 

ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂ (ᐃᓚᖓ 
12.2);  

 
(j) ᐋᖅᑭᒃᑕᐅᓂᖏᑦ, ᐊᖏᓪᓕᒋᐊᖅᑕᐅᓂᖏᑦ, ᖃᓄᐃᓕᖓᓂᖏᑦᑕ ᐊᓯᔾᔨᖅᑕᐅᓂᖏᑦ, 

ᒥᑭᓪᓕᒋᐊᖅᑕᐅᓂᖏᑦ, ᓄᖑᑎᖅᑕᐅᓂᖓᓘᓐᓃᑦ ᓄᓇᕗᒥ ᐆᒪᔪᓕᕆᕝᕕᐅᔪᓂᒃ ᐊᒻᒪᓗ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᑦ, ᓇᓪᓕᐊᖑᒃᐸᑦ (ᐃᓚᖓ 13.3 ᐊᒻᒪᓗ 13.5) 

 
(k) ᐳᓚᕋᑦᑏᑦ ᐊᑐᖅᑐᑦ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓂᒃ ᐊᒻᒪᓗ ᐅᑎᖅᑕᖅᑐᓄᑦ 

ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂ, ᐃᓚᐅᓗᑎᒃ ᐊᑐᖁᔭᐅᓯᒪᔪᑦ ᑕᓯᐅᖅᑎᓂᒃ (ᐃᓚᖓ 14.2 
ᐊᒻᒪᓗ 14.4)  

  
3.3.5   ᒥᓂᔅᑕ ᐱᒐᓱᐊᖃᑦᑕᕐᓂᐊᖅᐳᖅ ᐅᖃᐅᔾᔭᐅᒋᐊᕈᑎᒃᓴᓂᒃ ᐊᑐᖅᑕᐅᔪᓂᒃ  ᐃᓂᐅᔪᓂᒃ 

ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓘᓐᓇᖏᓐᓂᒃ ᐱᒻᒪᕆᐅᔪᓂᒃ ᐊᑐᐊᒐᕐᓂᒃ ᐱᔾᔪᑎᖃᖅᑐᓂᒃ 
ᐊᒃᑐᐃᒻᒪᕆᖕᓂᐊᖅᑐᓂᒃ ᑖᒃᑯᓂᖓ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕝᕖᓪᓗ.  ᐱᒻᒪᕆᐅᔪᓂᒃ ᐊᑐᐊᒐᕐᓂᒃ ᐃᓱᒪᓕᐅᕈᑎᖃᕐᓗᓂ ᒥᓂᔅᑕ 
ᐃᓱᒪᒃᓴᖅᓯᐅᕈᑎᖃᑦᓯᐊᕐᓂᐊᖅᐳᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑎᑎᕋᖅᑕᐅᓗᑎᒃ ᐊᒻᒪᓗ 
ᑐᓂᔭᐅᓗᑎᒃ ᒥᓂᔅᑕᒧᑦ ᐊᖅᑯᑎᒋᓗᒋᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ.  

 
3.3.6   ᐃᓚᐅᓐᖏᑦᑐᑑᓗᒋᑦ ᐅᖃᐅᔾᔨᒋᐊᖅᓯᒪᔾᔪᑎᖏᑦ ᐊᕕᒃᑐᖅᓯᒪᓂᐅᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ-

ᐃᑲᔪᖅᓱᖅᑕᐅᔪᑦ ᐱᔪᓐᓇᐅᑎᑖᕈᒪᔾᔪᑏᑦ ᐊᑖᒍᑦ ᐃᓗᐊᓂ 4.3.2, ᐊᐅᓚᑕᐅᔪᖅ ᑕᒪᓐᓇ ᐃᓗᐊᓂ 
4.3.3, ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᒋᐊᕆᓂᖓ ᒥᓂᔅᑕᒧᑦ 
ᒪᓕᒋᐊᖃᖅᑐᖅ ᐃᓕᖅᑯᓯᐅᒋᐊᓕᖕᓂᒃ ᐋᖅᑭᒃᑕᐅᓯᒪᔪᑦ ᐃᓗᐊᓂ 3.3.7. 

 
3.3.7  ᑖᓐᓇ ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᖅ ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 

ᑲᑎᒪᔨᕋᓛᑦ ᐅᖃᐅᔾᔨᒋᐊᕈᑎᖓᓐᓂᒃ ᓇᓪᓕᐊᑐᐃᓐᓇᕐᓄᑦ ᐃᒪᓐᓇ: 
  

(a)  ᓯᕗᓪᓕᑦᐹᒥ ᐱᒍᓂᐅᒃ ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᖏᑦᑕ 
ᐅᖃᐅᔾᔨᒋᐊᕈᑎᖏᑦ, ᑖᓐᓇ ᒥᓂᔅᑕ ᐊᖏᕈᑎᖃᕐᓂᐊᖅᐳᖅ ᐊᒻᒪᓗ ᐊᑐᓕᖅᑎᓪᓗᒋᑦ 
ᐅᕝᕙᓘᓐᓃᑦ ᐊᖏᓐᖏᓪᓗᒋᑦ ᐅᖃᐅᔾᔨᒋᐊᕈᑕᐅᔪᑦ.  ᑖᓐᓇ ᒥᓂᔅᑕ ᐊᖏᓐᖏᑉᐸᑦ ᑖᒃᑯᐊ 
ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᒋᐊᕈᑎᖓᓐᓄᑦ, ᑖᓐᓇ ᒥᓂᔅᑕ 
ᐃᒪᐃᓐᓂᐊᖅᐳᖅ, ᐊᑐᖅᑎᓪᓗᒋᑦ ᐅᓪᓗᐃᑦ 60 ᐱᓚᐅᖅᑎᓪᓗᓂᐅᒃ ᐅᖃᐅᔾᔨᒋᐊᕈᑕᐅᔪᖅ, 
ᑎᑎᕋᖅᓯᒪᔪᑎᒍᑦ ᑭᐅᓗᓂ ᑖᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐊᖏᖅᑕᐅᖏᓐᓂᖏᓐᓂᒃ.  ᑖᓐᓇ ᒥᓂᔅᑕᐅᔪᖅ ᐃᓱᒪᒃᐸᑦ 
ᑐᑭᓯᒋᐊᕈᑎᒃᓴᒃᑲᓐᓂᐅᔪᓐᓇᖅᑐᑦ ᐱᓯᒪᓐᖏᓐᓂᖏᓐᓂᒃ ᑖᒃᑯᐊ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᑖᓐᓇ ᒥᓂᔅᑕ ᐃᒪᐃᓐᓂᐊᖅᐳᖅ, ᒪᓕᒡᓗᒋᑦ 
ᐱᖁᔭᑎᒍᑦ ᐃᓱᓕᑦᑕᕐᕕᐅᔪᑦ ᓴᖅᑭᑎᑦᓯᓂᐊᖅᐳᖅ ᑎᑎᕋᖅᓯᒪᓗᒋᑦ ᐱᔾᔪᑎᓂ; 

 
(b)  ᒥᓂᔅᑕ ᐊᖏᕈᑎᖃᓐᖏᑉᐸᑦ ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 

ᐅᖃᐅᔾᔨᒋᐊᕈᑎᖓᓐᓂᒃ, ᑖᒃᑯᐊ ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ 
ᐅᖃᔾᔨᒋᐊᕈᑎᒥᓂᒃ ᐊᒻᒪ ᐃᒪᐃᑦᑐᓐᓇᖅᑐᑦ, ᐅᓪᓗᐃᑦ 60 ᐊᑐᖅᑎᓪᓗᒋᑦ 



 
   
 
  

 

32

32

ᐱᔭᐅᓚᐅᖅᑎᓪᓗᒍ ᒥᓂᔅᑕᐅᑉ ᐱᔾᔪᑎᖏᑦ ᐊᖏᕈᑎᖃᓐᖏᓐᓂᕐᒧᑦ, ᑐᓂᓯᓗᑎᒃ 
ᐋᖅᑭᒋᐊᖅᓯᒪᔪᒥᒃ ᐅᖃᐅᔾᔨᒋᐊᕈᑎᓂᒃ;  

 
(c)  ᑖᓐᓇ ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᖅ ᓇᓪᓕᐊᓐᓂᑐᐃᓐᓇᖅ ᐋᖅᑭᒋᐊᖅᑕᐅᓯᒪᔪᓂᒃ 

ᐅᖃᐅᔾᔨᒋᐊᕈᑎᓂᒃ ᑐᓂᔭᖏᓐᓂᒃ ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐊᑖᒍᑦ ᐅᐃᒍᐊᑕ (b) ᐊᒻᒪᓗ ᐋᖅᑭᒃᓯᓂᐊᖅᐳᖅ, ᐊᑐᓕᖅᑎᓪᓗᒍᓗ ᑭᖑᓪᓕᖅᐹᒥ 
ᐃᓱᒪᓕᐅᕈᑎᓂ ᐅᓪᓗᐃᑦ 60 ᐊᑐᖅᑎᓪᓗᒋᑦ.  ᑖᓐᓇ ᒥᓂᔅᑕ ᐱᑕᖃᖅᑎᑦᓯᓂᐊᖅᐳᖅ 
ᑎᑎᕋᖅᓯᒪᔪᓂᒃ ᐱᔾᔪᑎᓂᒃ ᑖᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 
ᑲᑎᒪᔨᕋᓛᖏᓐᓄᑦ, ᑎᑭᓪᓗᒍ ᑖᓐᓇ ᒥᓂᔅᑕ ᐊᖏᓐᖏᑕᖏᑦ, ᐋᖅᑭᒋᐊᖅᑕᖏᓪᓗᓐᓂᑦ 
ᑲᑎᒪᔨᕋᓛᑦ ᐅᖃᐅᔾᔨᒋᐊᕈᑎᖓᓐᓄᑦ.  ᑐᓂᓯᓐᖏᓐᓂᖏᑦ ᑖᒃᑯᐊ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐋᖅᑭᒋᐊᖅᓯᒪᔪᓂᒃ ᐅᖃᐅᔾᔨᒋᐊᕈᑎᓂᒃ ᒥᓂᔅᑕᒧᑦ 
ᐅᓪᓗᐃᑦ ᐊᑐᕆᐊᖃᖅᑎᑕᐅᔪᑦ ᐊᑐᖅᑎᓪᓗᒋᑦ, ᓄᖅᑲᕈᑕᐅᓂᐊᖏᓚᖅ ᒥᓂᔅᑕᐅᑉ 
ᐋᖅᑭᒃᓯᓂᖓᓄᑦ ᐊᒻᒪᓗ ᐊᑐᓕᖅᑎᑦᓯᓂᖓᓄᑦ ᑭᖑᓪᓕᖅᐸᒥ ᐃᓱᒪᓕᐅᕈᑕᐅᔪᒥᒃ; 

 
(d)   ᑖᒃᑯᐊ 60 ᐅᓪᓗᐃᑦ ᐃᓱᓕᑦᑕᕐᕕᐅᔪᑦ ᐅᐃᒍᐊᑕ ᐃᓗᐊᓂ (a) (b) ᐊᒻᒪᓗ (c) 

ᖁᓛᓂᑦᑐᑦ ᐅᖓᕝᕙᕆᐊᖅᑕᐅᔪᓐᓇᖅᑐᑦ ᐊᖏᖃᑎᒌᒃᑎᓪᓗᒋᑦ ᒥᓂᒡᑕ, ᓄᓇᕗᑦ 
ᑐᓐᖓᕕᒃᑯᑦ ᐊᒻᒪᓗ ᐊᑐᖅᑐᖅ ᐊᕕᒃᑐᖅᓯᒪᓂᐅᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ; ᐊᒻᒪᓗ  

 
(e)  ᑖᓐᓇ ᒥᓂᔅᑕᐅᑉ ᑎᑎᕋᖅᓯᒪᔪᑦ ᐱᔾᔪᑎᖏᑦ ᐱᑕᖃᖅᑎᑕᐅᔪᑦ ᒪᓕᒡᓗᒍ ᑖᓐᓇ 

ᑎᑎᕋᖅᓯᒪᔪᖅ ᐅᖃᐅᓯᖃᕐᓂᐊᖅᐳᑦ ᓇᓪᓕᐊᑐᐃᓐᓇᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦᓐᓂᒃ 
ᑎᑎᕋᖅᑕᐅᓗᑎᒃ ᐊᒻᒪᓗ ᑐᓂᔭᐅᓗᑎᒃ ᒥᓂᔅᑕᒧᑦ ᑖᒃᑯᓄᖓ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ. 

 
 

Part 3.4  ᓄᓇᕗᒥ ᐆᒪᔪᖃᕐᕕᐅᓂᐊᖅᑐᓂᒃ ᐸᕐᓇᐅᑎᖃᕐᓂᖅ ᐊᒻᒪᓗ    
         ᐱᓕᕆᐊᒃᓴᓂᒃ ᐸᕐᓇᐃᓂᖅ 
 
3.4.1 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᒃᓱᐃᓂᐊᖅᐳᑦ ᑎᑎᕋᕆᐊᓐᖓᐅᑕᐅᔪᓂᒃ ᓄᓇᕗᒥ 

ᐆᒪᔪᖃᕐᕕᐅᓂᐊᖅᑐᑦ ᐸᕐᓇᐅᑏᑦ ᐊᒻᒪᓗ ᖃᓄᐃᓕᐅᕈᑕᐅᓂᐊᖅᑐᓄᑦ ᐸᕐᓇᐅᑏᑦ ᓄᓇᕗᒧᑦ 
ᐅᖃᖃᑎᒋᓯᒪᓗᒋᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᐊᑐᖅᑕᐅᔪᑦ 
ᐊᕕᒃᑐᑦᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ 
ᓄᓇᕗᒥ ᑐᓐᖓᕕᒃᑯᑦ ᑎᒥᖓᑦ. 

 
3.4.2 ᑖᒃᑯᐊ ᐸᕐᓇᐅᑏᑦ ᓇᓗᓇᐃᖅᓯᓂᐊᖅᐳᑦ ᓄᓇᕗᒥ ᐆᒪᔪᖃᕕᐅᓂᐊᖅᑐᓂᒃ, ᑕᒪᒃᑯᐊ ᖄᖓᒍᑦ ᒫᓐᓇ 

ᐋᖅᑭᒃᑕᐅᓯᒫᓂᒃᑐᑦ, ᐱᑕᖃᕆᐊᖃᖅᑐᑦ ᐱᐊᓂᒃᑕᐅᓂᐊᖅᑎᓪᓗᒋᑦ ᐊᑕᖃᑎᒌᖕᓂᖏᑦ ᓄᓇᕗᒥ 
ᐆᒪᔪᖃᕐᕕᐅᔪᑦ ᐊᒻᒪ ᓄᓇᕗᒥ ᓄᓇᑖᕐᕕᐅᓯᒪᔪᑦ.  ᑖᒃᑯᐊ ᐱᓕᕆᐊᒃᓴᓄᑦ ᐸᕐᓇᐅᑏᑦ 
ᐋᖅᑭᒃᓯᓂᐊᖅᑐᑦ ᖃᖓ ᐱᕕᒃᓴᐅᔪᓂᒃ ᐱᐊᓂᒃᑕᐅᔾᔪᑎᒋᓂᐊᖅᑕᖓᓂᒃ ᑖᒃᑯᐊ ᐸᕐᓇᐅᑏᑦ.  ᑖᒃᑯᐊ 
ᐱᕕᒃᓴᐅᔪᑦ ᒪᓕᒋᐊᖃᕐᓂᐊᖅᑐᑦ, ᐊᒻᒪ ᐱᑕᖃᖅᑎᑕᐅᓗᑎᒃ, ᓇᓪᓕᐊᑐᐃᓐᓇᖅ 
ᖃᓄᐃᓕᐅᕆᐊᕈᑕᐅᔪᑦ ᓴᖅᑭᒋᐊᖃᖅᑐᑦ ᒪᓕᒡᓗᒍ ᐋᑎᑯ 13 ᑕᒡᕙᓂ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᖏᓐᓂ.  

 
3.4.3 ᐋᖅᑭᒃᓱᖅᐸᓪᓕᐊᓗᒋᑦ ᑖᒃᑯᐊ ᐸᕐᓇᐅᑏᑦ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 

ᐃᓱᒪᒃᓴᖅᓯᐅᕈᑎᖃᑦᓯᐊᕐᓂᐊᖅᐳᑦ  ᐃᓄᐃᑦ ᖃᐅᔨᒪᔭᐅᖃᖏᓐᓂᒃ ᑎᑎᕋᖅᓯᒪᔪᓂᒃ ᐊᒻᒪ 
ᑐᓂᔭᐅᓪᓗᑎᒃ ᓇᓪᓕᐊᓐᓄᑐᐃᓐᓇᖅ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓄᑦ. 

3.4.4 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑐᓂᓯᓂᐊᖅᐳᑦ ᑎᑎᕋᕆᐊᓐᖓᐅᑎᓂᒃ ᐸᕐᓇᐅᑎᓂᒃ ᐊᒻᒪ 
ᐱᓕᕆᐊᒃᓴᓄᑦ ᐸᕐᓇᐅᑏᑦ ᒥᓂᔅᑕᒧᑦ ᐊᖏᒐᒃᓴᐅᓗᑎᒃ.  ᓇᓪᓕᐊᑐᐃᓐᓇᖅ ᓯᕗᓂᒃᓴᒥ ᓄᓇᕗᒥ 
ᐆᒪᔪᖃᕐᕕᐅᔪᓄᑦ ᐱᒋᐊᖅᑎᑕᐅᔪᑦ ᒪᓕᖕᓂᐊᖅᐳᑦ ᑖᒃᑯᓂᖓ ᐸᕐᓇᐅᑎᓂᒃ ᐊᒻᒪᓗ ᐱᓕᕆᐊᒃᓴᓄᑦ  
ᐸᕐᓇᐅᑎᓂᒃ. 

 
3.4.5  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᒋᐊᕆᔪᓐᓇᖅᑐᑦ ᑖᒃᑯᓂᖓ ᐸᕐᓇᐅᑎᓂᒃ ᐊᒻᒪᓗ ᐱᓕᕆᐊᒃᓴᓄᑦ  

ᐸᕐᓇᐅᑎᓂᒃ ᒪᓕᒡᓗᒋᑦ ᒪᓕᒋᐊᓖᑦ ᐋᖅᑭᒃᑕᐅᓯᒪᔪᑦ ᐃᓗᐊᓂ 3.4.1. ᑎᑭᑦᑐᒍ 3.4.4.   
 
3.4.6   ᑮᓇᐅᔭᖃᖅᑎᑕᐅᓂᖏᑦ ᐱᓕᕆᐊᒃᓴᓕᐊᖑᓯᒪᔪᑦ ᓇᓗᓇᐃᖅᑕᐅᔪᑦ ᑕᒡᕙᓂ ᑎᒍᔭᐅᓐᖏᓪᓗᓂ 

ᑕᒡᕙᓐᖓᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂᒃ ᐊᑐᓕᖅᑎᑦᓯᓂᕐᒧᑦ 
ᑮᓇᐅᔭᕐᓂᒃ. 

 
 

ᐃᓚᖓ 3.5 ᐊᐅᓚᑦᓯᔾᔪᑎᒃᓴᓂᒃ ᐸᕐᓇᒃᐸᓪᓕᐊᔾᔪᑎᖃᕐᓂᕐᒧᑦ ᐊᑐᕆᐊᓖᑦ 
 
3.5.1.1 ᐃᓘᓐᓇᖏᓐᓄᑦ ᓄᓇᕗᒥ ᐆᒪᔪᖃᕐᕕᐅᔪᓂ ᐅᕝᕙᓘᓐᓃᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ 

ᓴᐳᔾᔭᐅᓯᒪᕝᕕᐅᔪᑦ ᓴᖅᑭᓯᒫᓂᓚᐅᖅᑐᑦ ᐅᓪᓗᖓᓂ ᓇᓗᓇᐃᖅᓯᕕᐅᔪᒥ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂ ᐅᕝᕙᓗᓐᓂᑦ ᐋᖅᑭᒃᑕᐅᓚᐅᖅᑐᑦ ᐊᑯᓐᖓᓐᓂ ᑖᒃᑯᐊ ᐅᓪᓗᐃᑦ ᓇᓗᓇᐃᕐᕕᐅᓚᐅᖅᑐᑦ 
ᐊᒻᒪᓗ ᐊᑐᓕᕐᕕᖓ ᑖᑦᓱᒪ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ, 
ᐊᐅᓚᑦᓯᔾᔪᑎᖃᕐᓂᐊᕐᓂᕐᒧᑦ ᐸᕐᓇᐅᑎᖃᕐᓂᖅ ᐱᐊᓂᒃᑕᐅᓂᐊᖅᐳᖅ ᐊᔪᕐᓇᕈᓐᓂᑐᐊᖅᐸᑦ, 
ᒪᓕᒡᓗᒋᑦ ᐋᖅᑭᒃᑕᐅᔪᑦ ᐊᑐᖅᑕᐅᓂᐊᖅᑐᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᒪᓕᒡᓗᒍ Schedule 15-2 ᐊᒻᒪᓗ ᑖᓐᓇ ᐃᓗᐊᓂ 3.5.3, ᑭᓯᐊᓂ ᐅᖓᑖᓄᓐᖏᑦᑐᖅ ᐅᓪᓗᑉ 
ᐊᖏᕈᑕᐅᖅᑲᐅᔫᑉ ᐋᖅᑭᒋᐊᖅᑕᐅᓂᖓᓄᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ.  ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑕᒪᒃᑯᓄᖓ ᐆᒪᔪᖃᕐᕕᐅᔪᓄᑦ ᐊᒻᒪᓗ ᑎᒥᖕᒥᐊᓄᑦ 
ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ ᐋᖅᑭᒃᑕᐅᓂᐊᖅᐳᖅ ᐱᐊᓂᒃᑕᐅᑦᓯᐊᖁᓪᓗᒋᑦ 
ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᒪᓕᒡᓗᒍ ᑖᓐᓇ ᑎᑎᕋᖅᓯᒪᔪᖅ. 

 
3.5.2 ᒪᓕᒡᓗᒍ ᐃᓗᐊᓂ 84.13 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ ᐃᓘᓐᓇᖏᓐᓄᑦ ᓄᓇᕗᒥ 

ᐆᒪᔪᖃᕐᕕᐅᔪᓂ ᐅᕝᕙᓘᓐᓃᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᑦ ᐋᖅᑭᒃᑕᐅᔪᑦ, 
ᑭᖑᓂᐊᒍᓪᓘᓐᓃᑦ ᐊᑐᓕᕐᕕᐊᑕ ᑖᑦᓱᒪ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑏᑦ, ᑖᒃᑯᐊ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᐃᒪᐃᓐᓂᐊᖅᐳᑦ, ᒪᓕᒡᓗᒍ ᐃᓗᐊᓂ 3.5.3, 
ᐱᐊᓂᒃᑕᐅᓗᑎᒃ ᐊᑐᖅᑎᓪᓗᒋᑦ ᑕᓪᓕᒪᑦ (5) ᐊᕐᕌᒍᑦ ᐋᖅᑭᒃᑕᐅᓚᐅᖅᑎᓪᓗᒋᑦ ᑕᒪᒃᑯᐊ ᓄᓇᕗᒥ 
ᐆᒪᔪᖃᕐᕕᐅᔪᑦ ᐅᕝᕙᓘᓐᓃᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᑦ, ᒪᓕᒡᓗᒍᓘᓐᓃᑦ 
ᓇᓪᓕᐊᑐᐃᓐᓇᖅ ᑭᖑᓂᐊᒍᑦ ᐅᓪᓗᖅ ᐊᖏᕈᑕᐅᓯᒪᔪᖅ ᐊᖅᑭᒋᐊᖅᑕᐅᔾᔪᑎᖓᓂ ᑖᒃᑯᐊ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑏᑦ.  ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑕᒪᒃᑯᓄᖓ ᓄᓇᕗᒥ 
ᐆᒪᔪᖃᕐᕕᐅᔪᑦ ᐅᕝᕙᓘᓐᓃᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᑦ ᐋᖅᑭᒃᑕᐅᓂᐊᖅᐳᑦ 
ᐱᐊᓂᒃᑕᐅᑦᓯᐊᖁᓪᓗᒋᑦ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᒪᓕᒡᓗᒍ ᑖᓐᓇ ᑎᑎᕋᖅᓯᒪᔪᖅ 
ᐃᓗᐊᓂ. 

 
3.5.3 ᐊᑐᓂ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐸᕐᓇᐅᑎᖃᕐᓂᐊᖅᐳᑦ 

ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᒃᓯᒪᔾᔪᑎᒃᓴᖏᓐᓂᒃ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ 
3.5.4   ᐸᕐᓇᒍᑎᒋᕙᓪᓕᐊᓗᒍ ᐊᐅᓚᑦᓯᔾᔪᑎᖃᕐᓂᐊᕐᓂᕐᒧᑦ ᐸᕐᓇᐅᑏᑦ, ᑖᒃᑯᐊ ᐃᓂᐅᔪᓂᒃ 

ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ  ᐅᔾᔨᖅᑐᑦᓯᐊᕐᓗᑎᒃ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ 
ᓇᓪᓕᐊᑐᐃᓐᓇᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓴᖅᑭᑎᑕᐅᔪᓂᒃ ᑲᑎᒪᔨᒧᑦ.   

3.5.5 ᓇᓪᓕᐊᑐᐃᓐᓇᖅ ᓄᓇᕗᒥ ᐆᒪᔪᖃᕐᕕᐅᔪᖅ ᐅᕝᕙᓘᓐᓃᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕝᕖᑦ ᑖᒃᑯᐊ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐋᖅᑭᒃᓱᖅᐸᓪᓕᐊᔭᖏᑦ 
ᐊᐅᓚᑦᓯᔾᔪᑎᖃᕐᓂᐊᕐᓂᕐᒧᑦ ᐸᕐᓇᐅᑎᓂᒃ ᐃᓚᖃᕐᓗᑎᒃ ᐃᓄᐃᑦ ᓇᖕᒥᓂᖃᕐᕕᒋᔭᖏᓐᓂᒃ ᓄᓇᓂᒃ, 
ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᖃᑎᖃᕐᓂᐊᖅᐳᑦ ᐊᑐᖅᑕᐅᓂᐊᖅᑐᓂᒃ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᒃ ᑖᒃᑯᐊ 
ᓄᓇᐃᑦ ᐃᓗᐊᓂ ᐃᓄᖕᓄᑦ ᓄᓇᑖᕐᕕᐅᓯᒪᔪᑦ ᐊᒃᑐᖅᑕᐅᖕᒪᖓᑕ, ᐱᐊᓂᒃᑕᐅᓚᐅᓐᖏᓐᓂᖓᓂ 
ᑎᑎᕋᕆᐊᓐᖓᖅᑕᐅᔪᖅ ᐸᕐᓇᐅᑎ. 

  
3.5.6 ᒪᓕᒡᓗᒍ ᐱᓕᕆᐊᒃᓴᒥᓄᑦ ᐸᕐᓇᐅᑎᓂ ᐊᒻᒪᓗ ᑮᓇᐅᔭᐃᑦ ᐊᑐᖅᑐᒃᓴᑦ, ᑖᒃᑯᐊ 

ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐋᖅᑭᒃᓱᐃᔪᓐᓇᖅᐳᑦ ᑖᒃᓂᖓ ᐊᐅᓚᑦᓯᔾᔪᑎᖃᕐᓂᕐᒧᑦ 
ᐸᕐᓇᐅᑎᓂᒃ ᒪᓕᒡᓗᒋᑦ ᑭᓱᑐᐃᓐᓇᖅ ᐊᑐᖅᑕᐅᒋᐊᓖᑦ ᓈᒻᒪᒃᑐᕆᑐᐊᕈᓂᒋᑦ ᐊᒻᒪᓗ 
ᐅᖃᕐᕕᖃᕈᓐᓇᖅᑐᑎᒃ ᓈᒻᒪᒃᓴᕈᑎᒃ.  

 
3.5.7 ᑖᒃᑯᐊ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᐃᓚᖃᕐᓂᐊᖅᐳᑦ ᓇᓗᓇᐃᔭᖅᓯᒪᓗᒋᑦ ᒪᑯᐊ: 
 

(a) ᐱᔾᔪᑎᖏᑦ ᑖᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐅᕝᕙᓗᓐᓂᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕝᕖᑦ; 

 
(b) ᐊᐅᓚᑦᓯᓂᕐᒧᑦ ᑎᑭᑕᐅᒍᒪᔪᑦ, ᑐᕌᖅᑕᐅᔪᓪᓗ;  

 
(c) ᓱᕐᕋᒃᓯᒪᓐᖏᓐᓂᖓ ᐊᒻᒪᓗ ᐃᓕᖅᑯᓯᑐᖃᒃᑯᑦ ᖃᓄᐃᑦᑑᓯᒪᓂᖏᑦ ᐊᒻᒪᓗ 

ᐃᓗᓕᖃᕐᓗᑎᒃ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐅᕝᕙᓘᓐᓃᑦ ᐅᑎᖅᑕᖅᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕝᕖᓪᓗ ᐊᐅᓚᔪᑦ; 

 
(d) ᐊᑐᐊᒐᐃᑦ ᑐᑭᒧᐊᒍᑕᐅᓂᐊᖅᑐᑦ ᐊᐅᓚᑕᐅᓂᖏᓐᓄᑦ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ 

ᐅᕝᕙᓘᓐᓃᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᓪᓗ; ᐊᒻᒪᓗ  
 
(e) ᖃᖓ ᐱᕕᒃᓴᖏᑦ ᐱᐊᓂᒃᑕᐅᕕᒃᓴᖏᑦ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ 

ᖃᓄᐃᓕᐅᕈᑕᐅᒋᐊᓖᑦ. 
 
3.5.8 ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐅᕝᕙᓘᓐᓃᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᓪᓗ 

ᐃᓚᖃᖅᐸᑕ ᐃᓄᐃᑦ ᓇᖕᒥᓂᖃᕐᕕᖏᓐᓂᒃ ᓄᓇᓂᒃ, ᑖᒃᑯᐊ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ 
ᒪᓕᖕᓂᐊᖅᐳᑦ ᐊᒻᒪᓗ ᐅᖃᐅᓯᕆᓗᒋᑦ ᓇᓪᓕᐊᑐᐃᓐᓇᖅ ᐊᑦᑕᕆᔭᐅᔪᑦ ᓴᖅᑭᑦᑐᑦ ᑕᒪᒃᑯᓇᖓᑦ 
ᐃᓄᐃᑦ ᓇᖕᒥᓂᖃᕐᕕᖏᓐᓂᒃ ᓄᓇᓂᒃ.  

 
3.5.9 ᐊᐅᓚᑦᓯᔾᔪᑎᖃᕐᓂᕐᒧᑦ ᐊᕐᓇᐅᑎᓂᒃ ᐱᑕᖄᓂᑳᓪᓚᖕᓂᖅᐸᑦ ᑖᒃᑯᓄᖓ ᓄᓇᕗᒥ ᐆᒪᔪᖃᕐᕕᐅᔪᓂᒃ  

ᐅᕝᕙᓘᓐᓃᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖕᓄᓪᓗᓐᓂᑦ, ᑖᒃᑯᐊ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᓂᐊᖅᐳᑦ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ 
ᐱᒍᒪᒍᑎᒃ ᐃᒪᐃᑦᑐᓐᓇᖅᑐᖅ, ᒪᓕᒡᓗᒍ ᐃᓚᖓ 3.6, ᐊᑐᓕᖁᔨᓗᑎᒃ ᐋᖅᑭᒋᐊᕈᑎᒋᔪᒪᔭᒥᓄᑦ, 
ᐃᓇᖐᒍᑎᒋᔪᒪᔭᓂ ᑕᒡᕗᖓ ᐸᕐᓇᐅᑎᓄᑦ ᓈᒻᒪᒃᑐᕆᒍᓂᔾᔪᒃ.  

 
 
 

Part  3.6 ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᐊᖏᕈᑕᐅᓂᖏᑦ 

3.6.1 ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛ ᐊᑐᓕᖁᔨᓂᐊᖅᐳᑦ ᐱᐊᓂᒃᓯᒪᔪᓂᒃ 
ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑎᓂᒃ ᑐᓂᓗᒋᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᐊᖏᕈᑕᐅᔪᒃᓴᐅᓗᑎᒃ ᒪᓕᒡᓗᒍ ᐃᓗᐊᓂ 5.2.34(c) ᐊᒻᒪᓗ 5.3.16 ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂ. 

 
3.6.2 ᓇᓪᓕᐊᒃ ᓄᓇᕗᒥ ᐆᒪᔪᖃᕐᕕᐅᔪᑦ ᐅᕝᕙᓘᓐᓃᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᑦ 

ᐃᓚᖃᖅᐸᑦ ᐃᓄᐃᑦ ᓇᖕᒥᓂᖏᓐᓂᒃ ᓄᓇᓂᒃ ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛ 
ᐱᑕᖃᖅᑎᑦᓯᓂᐊᖅᐳᑦ ᐊᑐᖅᑕᐅᓂᐊᖅᑐᓄᑦ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ 
ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ ᐊᔾᔨᖏᓐᓂᒃ ᑖᒃᑯᐊ ᐱᐊᓂᒃᓯᒪᔪᑦ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ, 
ᑖᒃᑯᐊ ᓇᒃᓯᐅᔾᔨᓕᕈᑎᒃ ᐸᕐᓇᐅᑎᓂᒃ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.  

 
3.6.3   ᒪᓕᒡᓗᒋᑦ ᐃᓱᒪᓕᐅᕈᑎᖃᖅᐸᓪᓕᐊᓂᕐᒧᑦ ᐊᑐᖅᑕᐅᓂᐊᖅᑐᑦ ᐋᖅᑭᒃᑕᐅᓯᒪᔪᑦ ᐃᓗᐊᓂ 5.2.34(c) 

ᐊᒻᒪᓗ 5.3.17 ᑎᑭᓪᓗᒍ 5.3.23 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. ᑖᒃᑯᐊ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᒥᓂᔅᑕᓘᓐᓃᑦ ᐊᖏᓐᖏᑉᐸᑕ, ᐃᓘᓐᓇᖓᓂᒃ, ᐃᓚᖓᓄᓪᓘᓐᓃᑦ, 
ᑖᒃᑯᐊ ᐱᐊᓂᒃᓯᒪᔪᑦ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᐊᒻᒪᓗ ᑖᒃᑯᐊ ᐸᕐᓇᐅᑎᓕᒫᑦ 
ᐅᑎᖅᑎᑕᐅᓂᐊᖅᐳᑦ ᑖᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓄᑦ 
ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᐊᕐᒪᑕ, ᐊᑐᖅᑕᐅᔪᓪᓗ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛ 
ᐃᓱᒪᒃᓴᖅᓯᐅᕆᐊᒃᑲᓐᓂᕈᑎᖃᕐᓂᐊᖅᐳᑦ ᐸᕐᓇᐅᑎᓂᒃ ᐊᒻᒪᓗ ᑐᓂᒃᑲᓐᓂᓕᕐᒥᓗᒋᑦ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ.  

 
3.6.4   ᒪᓕᒡᓗᒍ ᐃᓗᐊᓂ 8.4.13 ᑖᒃᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᐊᖏᕈᑕᐅᓯᒪᔪᑦ 

ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᒪᓕᒃᓯᒪᓂᐊᖅᐳᑦ ᐊᑐᓕᖁᓯᒪᔭᖏᓐᓂᒃ ᐊᑐᖅᑕᐅᔪᑦ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᓛᑦ, ᐃᓱᒪᒋᒋᐊᕐᓗᒋᑦ ᐊᑐᓕᖁᔭᐅᓯᒪᔪᑦ ᐊᓯᖏᓐᓄᑦ 
ᐃᓚᐅᓂᖃᕈᒪᔪᓄᑦ ᐃᓄᖕᓄᑦ, ᑎᒥᐅᔪᓄᓪᓘᓐᓃᑦ. 

 
3.6.5 ᑖᓐᓇ ᒥᓂᔅᑕ ᐊᖏᕈᑎᖃᓚᐅᖅᑎᓪᓗᒍ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑎᓂᒃ, ᑖᓐᓇ ᒥᓂᔅᑕ 

ᑲᔪᓯᒋᐊᕐᓂᐊᖅᐳᖅ ᖃᓄᐃᓕᐅᕈᑕᐅᒋᐊᖃᖅᑐᓕᒫᓂᒃ ᐊᑐᓕᖅᑎᑕᐅᒍᑎᒋᓂᐊᖅᑕᖏᓐᓂᒃ 
ᐸᕐᓇᐅᑏᑦ. 

 
3.6.6 ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐅᕝᕙᓗᓐᓂᑦ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᓪᓗ 

ᐃᓚᖃᖅᑐᑦ ᐃᓄᐃᑦ ᓇᖕᒥᓂᖅ ᓄᓇᖃᕐᕕᖏᓐᓂᒃ, ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 
ᑲᑎᒪᔨᕋᓛ ᑐᓂᓯᓂᐊᖅᐳᑦ ᐊᔾᔨᖏᓐᓂᒃ ᐊᖏᕈᑕᐅᓯᒪᔪᑦ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑎᓂᒃ 
ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᐊᑐᖅᑕᐅᔪᓂᒃ ᐊᕕᒃᑐᖅᓯᒪᓂᐅᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ. 

 
 

Part 3.7 ᐋᖅᑭᒋᐊᕆᓂᖅ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑎᓂᒃ 
 
3.7.1   ᒐᕙᒪᒃᑯᑦ, ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᓇᓪᓕᐊᑐᐃᓐᓇᖅ ᑲᑎᒪᔨᐅᖃᑕᐅᔪᖅ 

ᑖᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓄᑦ, ᐃᓄᓘᓐᓃᑦ ᐃᓚᐅᕕᒋᔪᒪᔭᖏᑦ 
ᐊᒃᑐᖅᑕᐅᔪᑦ ᑖᒃᑯᓄᖓ ᐊᐅᓚᑦᓯᔾᔪᑎᖃᓂᕐᒧᑦ ᐸᕐᓇᐅᑎᓄᑦ, ᐊᓯᔾᔩᖁᔨᔾᔪᑎᒥᓂᒃ ᑐᓂᓯᔪᓐᓇᖅᑐᖅ 
ᑖᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓄᑦ.  

 
3.7.2   ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ 

ᐊᓯᔾᔨᐅᑕᐅᖁᔭᐅᔪᒥᒃ ᐊᒻᒪᓗ ᐊᑐᓕᖁᔨᔪᓐᓇᖅᑐᑦ ᐊᓯᔾᔨᐅᑎᒃᓴᒥᒃ ᑖᒃᑯᓄᖓ 

ᐊᐅᓚᑦᓯᔾᔪᑎᖃᓂᕐᒧᑦ ᐸᕐᓇᐅᑎᓄᑦ ᒪᓕᒡᓗᒋᑦ ᐃᓕᖅᑯᓯᐅᔭᕆᐊᓖᑦ ᐋᖅᑭᒃᑕᐅᓯᒪᔪᖅ ᐃᓚᖓᓂ 
3.5 ᐊᒻᒪᓗ 3.6. 

Schedule 3-1 
 

ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ   
 

(ᐃᓗᐊᓂ 3.2.1 ᐊᒻᒪᓗ 3.2.2) 
 
ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᑎᖕᒥᐊᓄᑦ 
ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ 

ᐊᒃᑐᖅᑕᐅᔪᑦ ᓄᓇᓖᑦ 

  

1.      ᐊᒃᐸᐃᑦ ᐆᒪᔪᖃᕐᕕᒃ ᐊᒻᒪ ᖃᖁᓪᓗᐃᑦ 
ᐆᒪᔪᓕᕆᕕᖓ 

 ᕿᑭᖅᑕᕐᔪᐊᖅ 

2. ᒥᑦᑎᒪᑕᓕᐅᑉ ᑎᖕᒥᐊᖃᕐᕕᐊ    ᒥᑦᑎᒪᑕᓕᒃ 
3. Dewey Soper ᑎᖕᒥᐊᖃᕐᕕᒃ   ᑭᓐᖓᐃᑦ 
4. ᖃᖅᓴᐅᖅᑑᖅ ᑎᖕᒥᐊᖃᕐᕕᒃ ᐊᒻᒪᓗ ᐃᒃᑲᑦᑐᐊᖅ 

ᑎᖕᒥᐊᖃᕐᕕᒃ 
  ᓴᓪᓕᖅ 

5. ᓂᕿᓐᖓᓂᒃ ᐆᒪᔪᖃᕐᕕᒃ    ᑲᖏᖅᑐᒑᐱᒃ 
6.      ᑰᒑᕐᔪᒃ ᑎᖕᒥᐊᖃᕐᕕᒃ   ᐊᕐᕕᐊᑦ 
7. ᓂᕐᔪᑎᖃᕐᕕᒃ     ᐊᐅᓱᐃᑦᑐᖅ 
8. Polar Bear Pass ᐆᒪᔪᖃᕐᕕᒃ, ᐊᒃᐸᐃᑦ 

ᑎᖕᒥᐊᖃᕐᕕᐊ ᐊᒻᒪᓗ   Seymour Island 

ᑎᖕᒥᐊᖃᕐᕕᒃ 

 ᖃᐅᓱᐃᑦᑐᖅ 

9.       ᐃᓗᐃᓕᒃ ᑎᖕᒥᐊᖃᕐᕕᒃ ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᐅᒥᖕᒪᒃᑑᖅ 

 ᐋᑎᑯ 4-ᐃᓄᐃᑦ ᓇᖕᒥᓂᖏᑦ ᓄᓇᐃᑦ 
 
Part 4.1   ᑐᕌᖅᑕᐅᔪᑦ 
 
4.1.1 ᑖᓐᓇ ᐋᑎᑯ ᒪᑯᓂᖓ ᑐᕋᒐᖃᖅᑐᖅ: 

 
(a) ᐋᖅᑭᐅᒪᑎᓪᓗᒋᑦ ᓱᕐᕋᒃᓯᒪᓐᖏᑦᑐᑦ ᓄᓇᒥᐅᑕᖁᑎᖏᑦ ᐊᑑᑎᖃᕈᑎᒋᔭᖏᑦ ᐃᓄᐃᑦ 

ᓇᖕᒥᓂᖅ ᓄᓇᖃᕐᕕᖏᑦᑕ ᑕᒪᒃᑯᓇᓃᑦᑐᑦ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕕᖕᓂ 
ᐊᒻᒪᓗ ᓄᓇᕗᒥ ᐆᒪᔪᖃᕐᕕᖕᓂ;  

 
(b) ᐃᓕᑕᕆᓯᒪᓗᒋᑦ ᐱᓕᕆᐊᒃᓴᖃᕐᓂᖏᑦ ᐊᒻᒪᓗ ᑲᒪᒋᔭᒃᓴᖃᕐᓂᖏᑦ ᐊᕕᒃᑐᖅᓯᒪᓂᐅᔪᓂ 

ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑖᓐᓇ ᒥᓂᔅᑕ ᐊᐅᓚᑦᓯᑎᓪᓗᒋᑦ ᐃᓄᐃᑦ 
ᓇᖕᒥᓂᖃᕐᕕᒋᔭᖏᓐᓂᒃ ᓄᓇᓂ ᐃᓗᐊᓂᑦᑐᓂᒃ ᑎᖕᒥᐊᓄᑦ ᐅᑎᖅᑕᖅᑐᓄᑦ 
ᓴᐳᔾᔭᐅᓯᒪᕕᖕᓂ ᐊᒻᒪᓗ ᓄᓇᕗᒥ ᐆᒪᔪᖃᕐᕕᐅᔪᓂ;  

 
(c) ᐃᓚᐃᓐᓈᖏᓪᓗᑎᒃ ᐊᒻᒪᓗ ᑕᑉᐱᖅᓯᒪᓐᖏᓪᓗᑎᒃ ᐋᖅᑭᒋᐊᕆᕙᒡᓗᑎᒃ 

ᐊᑲᐅᓐᖏᓕᐅᕈᑎᒋᔭᖏᓐᓂᒃ ᑖᒃᑯᐊ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᔾᔪᑎᒋᓗᒋᑦ ᐱᓕᕆᑎᑦᓯᔪᓐᓇᕐᓂᖅ ᐃᓄᐃᑦ 
ᓇᖕᒥᓂᖃᕐᕕᖏᓐᓂ ᓄᓇᓂ ᐃᓗᐊᓂᑦᑑᓂᒃ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ 
ᑎᖕᒥᐅᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕕᖕᓂ;  

 
(d) ᐱᕕᒃᓴᖃᖅᑎᔾᔫᒥᓗᒋᑦ ᖃᐅᔨᑎᑕᐅᓂᖏᑦ ᐃᓄᐃᑦ ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ 

ᑎᒃᑯᐊᖅᓯᒪᔭᖓᑦ, ᐃᖅᑲᓇᐃᔭᖅᑎᖓᑦ ᐊᒻᒪᓗ ᑳᓐᑐᕌᒃᑎᖏᑦ ᐃᓄᐃᑦ 
ᓇᖕᒥᓂᖃᕐᕕᖏᓐᓂ ᓄᓇᖁᑎᖏᓐᓃᓐᓂᐊᖅᐸᑕ; ᐊᒻᒪᓗ  

 
(e) ᐊᑐᖅᑕᐅᔪᓐᓇᖅᑎᔾᔫᒥᓗᒋᑦ ᑕᒪᒃᑯᐊ ᐊᑭᐅᒎᕈᓐᓇᖅᑎᓪᓗᒋᑦ ᐆᒪᔪᖃᕐᕕᐅᔪᓂ ᐊᒻᒪᓗ 

ᑎᖕᒥᐅᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕕᐅᔪᓪᓗ ᑎᑭᓪᓗᒍ ᐃᓄᐃᑦ ᓇᖕᒥᓂᖅ 
ᓄᓇᖁᑎᖏᓐᓄᑦ. 

 
 
Part 4.2 ᑐᑭᖏᑦ   
 
4.2.1 ᐱᔾᔪᑎᒋᓪᓗᒍ ᑖᓐᓇ ᐋᑎᑯ: 
 

(a)  “ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᑦ 
ᐱᔪᓐᓇᐅᑎᖃᕈᒪᓂᕐᒧᑦ ᑐᒃᓯᕋᐅᑏᑦ” ᑐᑭᖃᖅᑐᖅ ᑐᒃᓯᕋᐅᑏᑦ ᑖᒃᑯᓄᖓ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ, ᐋᖅᑭᒃᑕᖏᑦ, ᐃᑲᔪᖅᓱᖅᑕᖏᓪᓗᓐᓂᑦ ᑎᑎᕋᖅᓯᒪᔪᑎᒍᑦ ᑕᒪᒃᑯᐊ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ 
ᐅᕝᕙᓘᓐᓃᑦ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕕᐅᔪᓄᑦ ᐱᔪᓐᓇᐅᑏᑦ 
ᐱᓕᕆᐊᖃᕈᒪᔪᑦ ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂ, ᐃᓗᐊᓃᑦᑐᓂᒃ ᓄᓇᕗᒥ 
ᐆᒪᔪᖃᕐᕕᐅᔪᑦ ᐊᒻᒪᓗ ᑎᖕᒥᐅᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ, ᐱᑕᖃᕆᐊᖃᖅᐸᑦ, 
ᒪᓕᒡᓗᒍ ᐃᓗᐃᓂ 9.3.3. ᐅᕝᕙᓘᓐᓃᑦ 9.3.4 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂ, ᑕᒪᒃᑯᐊ ᐱᓕᕆᐊᖑᓂᐊᖅᑐᑦ ᐱᔪᓐᓇᐅᑎᖃᕆᐊᖃᖅᐸᑕ ᐊᑖᒍᑦ ᑲᓇᑕᒥ 
ᐆᒪᔪᓕᕆᓂᕐᒧᑦ ᐱᖁᔭᑦ ᐅᕝᕙᓘᓐᓃᑦ ᑎᖕᒥᐊᓄᑦ ᐅᑎᖅᑕᖅᑐᓄᑦ ᑲᑎᒪᔩᑦ ᐱᖁᖏᔭᖏᑦ; 
ᐊᒻᒪᓗ  

(b)  “ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ-ᐃᑲᔪᖅᓱᖅᑕᐅᔪᑦ ᐱᔪᓐᓇᐅᑏᑦ” 
ᑐᑭᖃᖅᑐᖅ “ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ-ᐃᑲᔪᖅᓱᐃᔪᑦ 
ᐱᔪᓐᓇᐅᑎᑖᕈᒪᓂᕐᒧᑦ ᑐᒃᓯᕋᐅᑎᓂᒃ ᐊᖏᕈᑎᖓᓂᒃ ᒥᓂᔅᑕᐅᑉ. 

 
 
Part 4.3  ᑐᖅᑕᐅᓂᖏᑦ ᐃᓄᐃᑦ ᓇᖕᒥᓂᖏᑦ ᓄᓇᐃᑦ ᐊᒡᒍᖅᓯᒪᔪᑦ ᑕᒪᒃᑯᓇᓂ 
ᓄᓇᕗᒥ ᐆᒪᔪᖃᕐᕕᐅᔪᓂ, ᐊᒻᒪ ᑎᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕖᑦ   
 

ᐃᓱᒪᓕᐅᕈᑎᖃᕐᓂᕐᒧᑦ ᖃᐅᔨᓴᕈᑕᐅᔪᑦ 
 
4.3.1 ᒥᓂᔅᑕ ᐊᖏᕈᑎᖃᕐᓂᐊᖅᐳᖅ ᑖᒃᑯᓂᖓ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ-

ᐃᑲᔪᖅᓱᖅᑕᖏᓐᓂᒃ ᐱᔪᓐᓇᐅᑎᖃᕈᒪᓂᕐᒧᑦ ᑐᒃᓯᕋᐅᑎᓂᒃ ᑖᒃᑯᐊ, ᐃᓱᒪᖓᒍᑦ ᐱᑦᓯᐊᖅᑐᑎᒃ 
ᐱᓕᕆᓂᖓᓐᓂᒃ, ᑖᒃᑯᐊᓗ ᐱᓕᕆᐊᖑᔪᒪᔪᑦ ᒪᓕᒃᑐᑎᒃ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᑦ, 
ᐅᕝᕙᓘᓐᓃᑦ ᓂᕐᔪᑏᑦ ᐊᑦᑕᕐᓇᖅᑐᒦᑦᑐᑦ ᐱᖁᔭᖏᑦ, ᓇᓪᓕᐊᑐᐃᓐᓇᖅ ᐊᑐᖅᑐᖅ.  ᕿᒥᕐᕈᓕᖅᐸᑕ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᑦ ᐱᔪᓐᓇᐅᑎᑖᕈᒪᓂᕐᒧᑦ 
ᑐᒃᓯᕋᐅᑏᑦ, ᑖᓐᓇ ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᖅ:  

 
(a) ᐊᒃᑑᑕᐅᔪᓐᓇᖅᑐᑦ ᐱᓕᕆᐊᖑᒍᒪᔪᓄᑦ ᐅᑎᖅᑕᖅᐸᒃᑐᓄᑦ ᑎᖕᒥᐊᑦ ᐅᓄᕐᓂᖏᓐᓄᑦ 

ᐊᒻᒪᓗ ᐃᓂᖏᓐᓄᑦ, ᐆᒪᔪᐃᑦ ᐅᓄᕐᓂᖏᑦ ᐊᒻᒪᓗ ᐃᓂᒋᕙᒃᑕᖏᑦ, ᓇᓪᓕᐊᑐᐃᓐᓇᖅ 
ᐊᑦᑕᕐᓇᖅᑐᒦᑦᑐᑦ, ᐅᓗᕆᐊᓇᖅᑐᒦᑦᑐᑦ ᐅᕝᕙᓘᓐᓃᑦ ᓄᖑᓕᑦᓯᐊᖅᑐᑦ ᓂᕐᔪᑏᑦ 
ᑎᑎᖅᑕᐅᓯᒪᔪᑦ ᑖᒃᑯᓇᓂ ᓂᕐᔪᑏᑦ ᐊᑦᑕᕐᓇᖅᑐᒦᑦᑐᑦ ᐱᖁᔭᕐᓂ, ᐅᕝᕙᓘᓐᓃᑦ ᑕᒪᒃᑯᐊ 
ᓂᕐᔪᑏᑦ ᐃᓂᒋᒋᐊᖃᖅᑕᖏᑦ, ᐃᓚᐅᓗᑎᒃ:  

 
(i) ᖃᓄᐃᑦᑑᓂᖓ, ᖃᓄᕐᓗ ᐊᖏᑎᒋᓂᖏᑦ ᐱᓕᕆᐊᖑᓂᐊᖅᑐᑦ; 
(ii) ᓇᒦᓐᓂᖓ ᐊᒻᒪᓗ ᖃᓄᖅ ᐊᖏᑎᒋᓂᖓ ᓄᓇᒥ ᐱᓕᕆᕕᐅᓂᐊᖅᑐᒥ; 
(iii) ᖃᓄᖅ ᐊᑯᓂᐅᑎᒋᔪᖅ ᐱᓕᐊᖑᓂᐊᕐᓂᖓ; 
(iv) ᐊᒃᑑᑕᐅᑲᓪᓚᒍᓐᓇᖅᑐᑦ ᓴᖅᑭᑦᑐᑦ ᐱᓕᕆᐊᖑᔪᓂᒃ; ᐊᒻᒪᓗ  
(v) ᖃᓄᐃᓕᒐᔭᕐᓂᖏᑦ ᐊᒻᒪᓗ ᐃᓂᒋᔭᖏᓐᓂᒃ ᐅᑎᖅᑎᑦᓯᒐᓱᐊᕐᓂᖅ;  

 
(b) ᐃᓅᓯᕐᓄᑦ, ᐃᓕᖅᑯᓯᕐᓄᑦ, ᑮᓇᐅᔭᓕᐅᕈᑎᖃᕐᓂᕐᒧᑦ ᐱᒻᒪᕆᐅᑎᒋᓂᖓ ᐱᓕᕆᕕᐅᔪᖅ 

ᐃᓄᖕᓄᑦ;  
 
(c) ᑕᒪᒃᑯᐊ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᒃᑐᖅᑕᐅᔪᑦ ᓄᓇᓖᑦ 

ᑐᕌᕋᓱᐊᖅᑕᖏᑦ ᐃᑲᔪᖅᓱᐃᓪᓗᑎᒃ ᐱᓕᕆᐊᒃᓴᓂᒃ; 
 
(d) ᑕᒪᓐᓇ ᑮᓇᐅᔭᓕᐅᕐᕕᐅᔪᓐᓇᕋᔭᕐᒪᖔᑦ ᐊᒻᒪᓗ ᐊᓯᐊᒎᕈᑎᒃᓴᖃᕐᒪᖔᑦ ᐱᓕᕆᐊᕆᓗᒋᑦ 

ᑕᒪᒃᑯᐊ ᐱᓕᕆᐊᖑᔪᒪᔪᑦ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ ᑎᖕᒥᐊᓄᑦ 
ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕕᖕᓂ; 

 
(e) ᓇᓪᓕᐊᑐᐃᓐᓇᖅ ᑲᒪᔨᐅᔫᑉ ᐅᓂᒃᑳᓕᐊᖓ ᐊᑖᒍᑦ ᐃᓗᐊᓂ 4.3.8 ᐊᒻᒪᓗ 

ᓇᓪᓕᐊᑐᐃᓐᓇᖅ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐊᖓᔪᖅᑳᖓᑦᑕ-
ᒥᓂᔅᑕᐅᑉ ᐅᖃᐅᓯᐅᓂᖏᑦ ᐊᑖᒍᑦ ᐃᓗᐊᓂ 4.3.9;  

 
(f) ᐊᓯᖏᓪᓗ ᑖᑦᓱᒪ ᒥᓂᔅᑕᐅᑉ, ᐱᑦᓯᐊᕐᓗᓂ ᐱᓕᕆᒃᐸᑦ, ᓈᒻᒪᒃᑐᕆᒍᓂᒋᑦ; ᐊᒻᒪᓗ  

(g) ᑖᒃᑯᐊᓘᓐᓃᑦ ᓴᖅᑭᒍᓐᓇᕐᓂᐊᕐᒪᖔᑕ ᐱᓕᕆᐊᖑᒍᒪᔪᑦ ᑖᒃᑯᓇᓂ ᓄᓇᕗᒥ 
ᐆᒪᔪᖃᕐᕕᐅᔪᓂ ᐊᒻᒪᓗ ᑎᖕᒥᐊᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕕᐅᔪᓂᓗ, ᖁᓛᓂᑦᑐᑦ 
ᐃᓱᒪᒃᓴᖅᓯᐅᕈᑎᒋᓚᐅᕐᓗᒋᑦ.  

 
 

ᐃᓱᒪᓕᐅᖅᐸᓪᓕᐊᔾᔪᑎᖃᕐᓗᓂ ᐃᓕᖅᑯᓯᐅᒋᐊᓕᑦ 
 
4.3.2 ᐊᑐᖅᑕᐅᔪᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᒋᐊᕈᓐᓇᖅᑐᑦ ᑖᒃᑯᓂᖓ 

ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑭᓱᓕᒫᓂᒃ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᑦ ᐱᔪᓐᓇᐅᑎᖃᕈᒪᓂᕐᒧᑦ 
ᑐᒃᓯᕋᐅᑎᓂᒃ, ᐃᓚᐅᓗᑎᒃ ᓇᓪᓕᐊᑐᐃᓐᓇᖅ ᖃᓄᓕᖓᓂᐅᒋᐊᓕᒃ ᐊᒻᒪᓗ ᒪᓕᒋᐊᓖᑦ 
ᐊᑕᑎᑕᐅᒋᐊᓖᑦ ᑖᒃᑯᓄᖓ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᓐᓄᑦ 
ᐱᔪᓐᓇᐅᑎᖃᕈᒪᓂᕐᒧᑦ ᑐᒃᓯᕋᐅᑎᓂᒃ. 

 
4.3.3  ᐃᓱᒪᓕᐅᕈᑎᖃᖅᐸᓪᓕᐊᓗᓂ ᐃᓕᖅᑯᓯᐅᒋᐊᓕᒃ ᐋᖅᑭᒃᑕᐅᓯᒪᔪᖅ ᐃᓗᐃᓂ 4.3.4 ᑎᑭᓪᓗᒍ 

4.3.13, ᖃᐅᔨᓴᕈᑕᐅᔪᖅ ᐃᓗᐊᓂ 4.3.1, ᐊᑐᖅᑕᐅᓂᐊᖅᑐᖅ ᐃᓘᓐᓇᖏᓐᓄᑦ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᑦ ᐱᔪᓐᓇᐅᑎᖃᕈᒪᓂᕐᒧᑦ 
ᑐᒃᓯᕋᐅᑎᓄᑦ.  ᑕᒪᓐᓇ ᐊᑐᖅᑕᐅᒋᐊᓕᒃ ᐋᖅᑭᒃᑕᐅᓯᒪᔪᖅ ᐃᓗᐃᓂ 3.3.6 ᐊᒻᒪᓗ 3.3.7 
ᐊᑐᕐᓂᐊᖏᓚᖅ ᑖᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐅᖃᐅᔾᔨᒋᐊᕈᑎᖓᓐᓄᑦ ᐱᔾᔪᑎᒋᓗᒍ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ-
ᐃᑲᔪᖅᓱᖅᑕᖏᑦ ᐱᔪᓐᓇᐅᑎᖃᕈᒪᓂᕐᒧᑦ ᑐᒃᓯᕋᐅᑦ.  

 
4.3.4 ᐃᓄᐃᑦ ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᑦ ᐱᔪᓐᓇᐅᑎᖃᕈᒪᓂᕐᒧᑦ ᑐᒃᓯᕋᐅᑏᑦ. ᐃᓚᖃᕐᓗᑎᒃ 

ᐃᑲᔪᖅᓱᐃᔪᓂᒃ ᑎᑎᕋᖅᓯᒪᔪᓂᒃ, ᐅᖃᐅᓯᖃᕐᓂᐊᖅᐳᑦ ᐃᓱᒪᒋᔭᐅᒋᐊᓕᖕᓂᑦ ᐋᖅᑭᒃᑕᐅᔪᓂᒃ 
ᐃᓗᐃᓂ 4.3.1, ᐊᑐᖅᐸᑕ.  ᑕᒪᒃᑯᐊ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑎᑎᕋᕐᓂᐊᖅᐳᑦ ᐊᒻᒪᓗ ᐃᓚᓕᐅᑎᓗᒋᑦ ᐊᑐᖅᑕᐅᔪᓐᓇᖅᑐᑦ ᓇᓪᓕᐊᑐᐃᓐᓇᖅ ᐃᓄᐃᑦ 
ᖃᐅᔨᒪᔭᑐᖃᖏᑦ ᐅᒃᐱᕆᔭᓂ ᐊᑐᕐᓂᖏᓐᓂᒃ ᑖᒃᑯᓄᖓ ᑐᒃᓯᕋᐅᑎᓄᑦ.  ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᑦ ᑐᑭᓯᒋᐊᕈᑎᒃᓴᖅᑖᒃᑲᓐᓂᕈᒪᒍᓐᓇᖅᑐᑦ ᑐᒃᓯᕋᖅᑐᒥᒃ ᑖᒃᑯᐊ ᐃᓄᐃᑦ 
ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᑦ ᐱᔪᓐᓇᐅᑎᖃᕈᒪᓂᕐᒧᑦ ᑐᒃᓯᕋᐅᑏᑦ ᓈᕌᓂᒃᓯᒪᓐᖏᒻᐸᑕ.  

 
4.3.5 ᐱᔭᐅᒃᐸᑦ ᐱᐊᓂᒃᓯᒪᔪᖅ ᐃᓄᐃᑦ ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᑦ ᐱᔪᓐᓇᐅᑎᖃᕈᒪᓂᕐᒧᑦ 

ᑐᒃᓯᕋᐅᑦ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᑎᓴᕋᐃᔾᔫᒥᓂᐊᖅᐳᑦ, ᑲᑎᒻᒪᓗᑎᒃ, ᐅᖄᓚᐅᑎᒃᑯᓪᓘᓐᓃᑦ, ᐅᖃᐅᓯᕆᓗᒍ ᑖᓐᓇ ᑐᒃᓯᕋᐅᑕᐅᔪᖅ. 

 
4.3.6 ᒪᓕᒃᑕᐅᓚᐅᖅᑎᓪᓗᒍ ᐃᓗᐊᓂ 4.3.5 ᐅᖃᐅᓯᐅᔪᑦ, ᓇᓪᓕᐊᑐᐃᓐᓇᖅ ᐊᖏᖃᑎᒌᒃᓯᒪᔪᑦ 

ᐃᓱᒫᓗᑎᖃᖅᐸᑦ ᑖᒃᑯᓂᖓ ᐃᓄᐃᑦ ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᑦ ᐱᔪᓐᓇᐅᑎᖃᕈᒪᓂᕐᒧᑦ 
ᑐᒃᓯᕋᐅᑎᓂᒃ, ᖃᐅᔨᒃᑲᐃᒍᓐᓇᖅᑐᑦ ᓇᓪᓕᐊᓐᓄᑐᐃᓐᓇᖅ ᐊᖏᖃᑎᒌᒃᓯᒪᔪᓄᑦ 
ᐋᖅᑭᖃᑎᒌᒐᓱᒡᕕᒋᔪᒪᔭᒥᓄᑦ ᐃᑲᔪᖅᑎᖃᕐᓂᒃᑯᑦ.  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑎᒍᓯᓂᐊᖅᐳᑦ ᐱᔨᑦᓯᕋᖅᑎᒥᒃ ᐊᖏᕈᑕᐅᔪᒥᒃ 
ᐊᖏᖃᑎᒌᒃᑎᑦᓯᒐᓱᐊᖅᑎᒥᒃ ᐊᒻᒪᓗ ᐃᒪᐃᓐᓂᐊᖅᐳᑦ, ᕿᓚᒥᐅᔾᔫᒥᔪᖅ,  ᐋᖅᑮᒐᓱᐊᕐᓗᑎᒃ 
ᐊᑲᐅᓐᖏᔾᔪᑕᐅᔪᒥᒃ ᐊᑐᕐᓗᒍ ᐊᖏᖃᑎᒌᓕᖅᑎᑦᓯᒐᓱᐊᖅᑎ. 

 
4.3.7 ᐱᐊᓂᒃᑕᐅᓚᐅᖅᑎᓪᓗᒍ ᐃᓗᐊᓂ 4.3.5 ᐅᖃᐅᓯᐅᓂᖏᑦ ᐊᒻᒪᓗ ᓇᓪᓕᐊᑐᐃᓐᓇᖅ 

ᐊᖏᖃᑎᒌᒃᑎᑦᓯᒐᓱᐊᕐᓂᖅ ᒪᓕᒡᓗᖑ ᐃᓗᐊᓂ 4.3.6, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᐃᓱᒫᓗᑎᖃᖅᐸᑕ ᐱᔾᔪᑎᒋᓗᒋᑦ ᑖᒃᑯᐊ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ-

ᐃᑲᐅᔪᖅᓱᖅᑕᐅᔪᑦ ᐱᔪᓐᓇᐅᑎᓂᒃ ᑐᒃᓯᕋᐅᑏᑦ, ᕿᓚᒥᐅᔾᔫᒥᒋᐊᖅᑐᒃᑯᑦ, ᖃᐅᔨᒃᑲᖅᑕᐅᓂᐊᖅᐳᑦ 
ᑖᒃᑯᓄᖓ ᐊᑐᖅᑕᐅᔪᓄᑦ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᑖᒃᑯᐊ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᑐᓂᓯᓂᐊᖅᐳᑦ ᑎᑎᕋᖅᓯᒪᓗᒋᑦ ᐃᓱᒫᓗᑎᒋᔭᓂ.  
ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑎᑎᕋᖅᓯᒪᔪᖁᑎᖏᑦ ᐅᖃᐅᓯᖃᕐᓂᐊᖅᐳᑦ ᓇᓪᓕᐊᑐᐃᓐᓇᕐᓂᒃ 
ᐃᓄᐃᑦ ᖃᐅᔨᒪᑐᖃᖏᑦᑕ ᑎᑎᕋᖅᑕᐅᓯᒪᓂᖏᓐᓂᒃ ᐊᒻᒪᓗ ᑐᓂᓗᒋᑦ ᑕᒪᒃᑯᓄᖓ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 
ᑲᑎᒪᔨᕋᓛᖏᓐᓄᑦ.  

 
4.3.8 ᐃᓱᒪᒃᓴᖅᓯᐅᕈᑎᖃᓚᐅᕐᓗᑎᒃ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒫ.ᓗᑎᖓᑦ ᑎᑎᕋᖅᑕᐅᓯᒪᔪᖅ 

ᒪᓕᒡᓗᒍ ᐃᓗᐊᓂ 4.3.7, ᑖᒃᑯᐊ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᔪᓯᑎᑦᓯᔪᒪᒍᑎᒃ 
ᑖᒃᑯᓂᖓ ᐃᓄᐃᑦ ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᑦ ᐱᔪᓐᓇᐅᑎᖃᕈᒪᓂᕐᒧᑦ ᑐᒃᓯᕋᐅᑎᓂᒃ, 
ᖃᐅᔨᒃᑲᐃᔪᓐᓇᖅᐳᖅ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐋᖅᑮᒐᓱᐊᕈᒪᓂᕐᒥᓄᑦ ᐊᑐᕐᓗᑎᒃ 
ᐊᖏᖃᑎᒌᒐᓱᐊᕐᓂᒃᑯᑦ. ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ 
ᑲᑐᔾᔨᖃᑎᒋᖏᑦ ᐃᒪᐃᓕᕐᓂᐊᖅᐳᑦ, ᕿᓚᒥᐅᔾᔫᒥᔪᒃᑯᑦ, ᓂᕈᐊᕐᓗᑎᒃ ᐊᖏᕈᑕᐅᔪᒥᒃ 
ᐊᖏᖃᑎᒌᒍᓱᐊᖅᑐᒥᒃ ᐊᒻᒪᓗ ᐊᖏᖃᑎᒌᒐᓱᐊᕐᓂᖅ ᐊᑐᖅᑕᐅᓕᐊᖅᑐᑦ ᐊᒻᒪᓗ ᑖᓐᓇ 
ᐊᖏᖃᑎᒌᒐᓱᐊᖅᑎ ᐅᓂᒃᑳᓕᐅᕐᓂᐊᖅᐳᖅ ᑐᓂᓗᒋᑦ ᐊᖓᔪᖅᑳᖏᓐᓄᑦ ᐊᕕᒃᑐᖅᓯᒪᓂᐅᔪᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᒥᓂᔅᑕᒧᑦ.   

4.3.9   
4.3.9 ᐃᓱᒪᒃᓴᖅᓯᐅᕈᑎᒋᓚᐅᕐᓗᒍ ᐊᖏᖃᑎᒌᒐᓱᐊᖅᑎ ᐅᓂᒃᑳᓕᐊᖓ ᐊᑖᒍᑦ ᐃᓗᐊᓂ 4.3.8, ᑖᒃᑯᐊ 

ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒋᖏᑦ ᑲᔪᓯᔾᔪᑎᖃᕈᒪᒃᐸᑕ ᑖᒃᑯᓂᖓ ᐃᓄᐃᑦ 
ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᑦ ᐱᔪᓐᓇᐅᑎᖃᕈᒪᓂᕐᒧᑦ ᑐᒃᓯᕋᐅᑎᓂᒃ, ᑐᓂᓯᔪᓐᓇᖅᑐᑦ 
ᑐᒃᓯᕋᐅᑎᒥᒃ ᐊᖓᔪᖅᑳᖓᓐᓄᑦ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐊᒻᒪᓗ  ᑖᓐᓇ 
ᒥᓂᔅᑕ, ᐃᒪᐃᓕᕐᓂᐊᕐᓗᓂ, ᐊᖏᕈᑕᐅᓯᒪᔪᒥ ᐱᕕᒃᓴᐅᔪᒥᒃ, ᐅᖃᐅᓯᖃᕐᓗᑎᒃ ᑐᒃᓯᕋᐅᑕᐅᔪᒥᒃ 
ᑲᑎᒻᒪᕆᒡᓗᑎᒃ, ᐅᖄᓚᐅᑎᒃᑯᓪᓘᓐᓃᑦ. 

 
4.3.10 ᐱᐊᓂᒃᑕᐅᒃᐸᑦ ᐃᓗᐊᓂ 4.3.9 ᐅᖃᐅᓯᐅᓂᖓ, ᐅᕝᕙᓘᓐᓃᑦ ᑖᓐᓇ ᒥᓂᔅᑕ ᐊᖏᕈᑎᖃᕈᓐᓇᖅᐸᑦ 

ᑖᒃᑯᓂᖓ ᐃᓄᐃᑦ ᑲᑐᔾᔨᖃᑎᒌᖏᑦᑕ-ᐃᑲᔪᖅᓱᖅᑕᖏᑦ ᐱᔪᓐᓇᐅᑎᖃᕈᒪᓂᕐᒧᑦ ᑐᒃᓯᕋᐅᑎᓂᒃ 
ᑐᖔᒍᑦ ᐃᓱᒪᓕᐅᕈᑎᖃᖅᐸᓪᓕᐊᑎᓪᓗᒋᑦ, ᑖᓐᓇ ᒥᓂᔅᑕ ᐃᓱᒪᓕᐅᕈᑎᖃᕐᓂᐊᖅᐳᖅ.  

  
4.3.11 ᑖᓐᓇ ᒥᓂᔅᑕᐅᔪᖅ ᐊᖏᕈᑎᖃᓐᖏᒃᑳᓚᒃᐸᑦ ᑖᒃᑯᓂᖓ ᐃᓄᐃᑦ ᑲᑐᔾᔨᖃᑎᒌᖏᑦᑕ-

ᐃᑲᔪᖅᓱᖅᑕᖏᑦ ᐱᔪᓐᓇᐅᑎᖃᕈᒪᓂᕐᒧᑦ ᑐᒃᓯᕋᐅᑎᓂᒃ, ᑖᓐᓇ ᒥᓂᔅᑕ ᕿᓚᒥᐅᔾᔫᒥᔪᒃᑯᑦ, 
ᑐᓂᓯᓂᐊᖅᐳᖅ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑎᑎᕋᖅᓯᒪᔪᓂᒃ ᐱᔾᔪᑎᖏᓐᓂᒃ 
ᐃᓱᒪᓕᐅᕈᑎᖓᑕ. 

 
4.3.12 ᐱᑕᖃᓐᖏᓚᖅ ᑕᒡᕙᓂ ᐋᑎᑯᒥ ᐃᓱᓕᑦᓯᔪᒥᒃ ᒪᓕᒐᑎᒍᑦ ᐋᖅᑭᒋᐊᕈᑎᒋᔪᓐᓇᖅᑕᖏᓐᓂᒃ 

ᓇᓪᓕᐊᑐᐃᓐᓇᖅ ᐊᖏᖃᑎᒌᒃᓯᒪᔪᑦ. 
 
4.3.13 ᑖᒃᑯᐊ ᐊᖏᖃᑎᒌᒍᓐᓇᐃᓪᓕᔪᑦ ᓇᖕᒥᓂᖅ ᐊᑭᓖᓂᐊᖅᐳᑦ ᐊᑭᖏᓐᓂᒃ ᐊᑲᐅᓐᖏᔾᔪᑕᐅᔪᑦ 

ᐋᖅᑭᒋᐊᖅᑕᐅᓂᖏᓐᓄᑦ ᐊᑖᒍᑦ ᑖᑦᓱᒪ ᐋᑎᑯ, ᐊᒻᒪᓗ ᑖᒃᑯᐊ  ᐊᖏᖃᑎᒌᒃᓯᒪᔪᑦ 
ᐊᕕᑦᓯᐊᕐᓂᐊᖅᐳᑦ ᐊᑭᖏᓐᓂᒃ ᐃᖅᑲᓇᐃᔭᖅᑎᑖᕆᔭᐅᓂᖓ ᐊᖏᖃᑎᒌᒐᓱᐊᖅᑎᑦᓯᔨ, 
ᐊᖏᖃᑎᒌᒐᓱᐊᖅᑎᐅᓪᓘᓐᓃᑦ ᒪᓕᒡᓗᒍ ᐃᓗᐊᓂ 4.3.6 ᐊᒻᒪᓗ 4.3.8.  

 
4.3.14 ᒪᓕᓐᖏᓪᓗᒍ ᐃᓗᐊᓂ 12, ᑖᓐᓇ “ᒥᓂᔅᑕ” ᐅᐃᒍᐊᓂ ᐃᓗᐊᑕ 4.3.1(e) ᐊᒻᒪᓗ ᐃᓗᐊᓂ 4.3.8 

ᑎᑭᓪᓗᒍ 4.3.11 ᑐᑭᖃᖅᑐᖅ ᑖᓐᓇ ᒥᓂᔅᑕ, ᑎᒃᑯᐊᖅᓯᒪᓂᒃᑯᑦ ᐃᓇᖏᖅᑎᒋᓯᒪᓐᖏᑕᖓ.  
ᓇᓗᓇᐃᖅᓯᒪᑦᓯᐊᖁᓪᓗᒍ, ᐃᓗᐊᓂ 4.3.8 ᑖᓐᓇ “ᒥᓂᔅᑕ” ᑐᑭᖃᖅᑐᖅ ᒥᓂᔅᑕ ᑭᓯᐊᓂ ᑕᒪᒃᑯᐊ 

ᓇᓪᓕᐊᑐᐃᓐᓇᖅ ᐊᖏᖃᑎᒌᒐᓱᐊᖅᑏᑦ ᐅᓂᒃᑳᓕᐊᖏᑦ ᑐᓂᔭᐅᓂᐊᖅᑐᑦ ᑭᓯᐊᓂ ᒥᓂᔅᑕᒧᑦ 
ᐊᒻᒪᓗ ᒥᓂᔅᑕᐅᓂᕐᒧᑦ ᑎᒃᑯᐊᖅᑕᐅᓯᒪᔪᒨᓐᖏᑦᑐᖅ;  ᐃᓚᐅᑎᑕᐅᓂᖓ “ᒥᓂᔅᑕ” ᐃᓗᐊᓂ 4.3.8 
ᑐᑭᖃᓐᖏᑦᑐᖅ ᑖᓐᓇ ᒥᓂᔅᑕ ᐃᓚᐅᒋᐊᖃᕐᓂᖓᓂᒃ, ᑎᒃᑯᐊᖅᑕᐅᓯᒪᔫᓐᖏᑦᑐᖅ 
ᓇᓪᓕᐊᓐᓂᑐᐃᓐᓇᖅ ᐊᖏᖃᑎᒌᒐᓱᐊᕐᓂᐅᔪᓂ. 

 
 
  

Part 4.4 ᑭᓱᑐᐃᓐᓇᐃᑦ 
 
4.4.1 ᑐᖔᒍᑦ ᐃᓱᒪᓕᐅᕈᑎᖃᓚᐅᕋᑎᒃ ᐊᒃᑐᐃᑐᐃᓐᓇᕆᐊᖃᖅᑐᓂᒃ ᐃᓄᐃᑦ ᓇᖕᒥᓂᖏᓐᓂᒃ ᓄᓇᐃᑦ 

ᐃᓗᐊᓂ, ᖃᓂᒋᔭᖏᓐᓂᓘᓐᓃᑦ ᓄᓇᕗᒥ ᐆᒪᔪᖃᕐᕕᐅᔪᓂ ᐅᕝᕙᓗᓐᓂᑦ ᑎᖕᒥᐊᓄᑦ 
ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕖᑦ ᐅᖃᖃᑎᖃᕐᓂᐊᖅᐳᑦ ᐊᑐᖅᑕᐅᔪᓂᒃ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ.  ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ ᑎᑎᕋᕐᓂᐊᖅᐳᑦ ᐊᒻᒪ ᑐᓂᓗᒋᑦ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ ᓇᓪᓕᐊᑐᐃᓐᓇᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑑᑎᖃᖅᑐᕆᔭᐅᔪᑦ 
ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᖓᓐᓄᑦ.  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᐱᑕᖃᖅᑎᑦᓯᓂᐊᖅᐳᑦ ᑎᑎᕋᖅᓯᒪᓗᒋᑦ ᐱᔾᔪᑎᖏᑦ ᐃᓱᒪᓕᐅᕈᑎᖏᑦᑕ.  ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᑦ ᐱᔾᔪᑎᖓᑦ ᐅᖃᐅᓯᖃᕐᓂᐊᖅᐳᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑎᑎᕋᖅᓯᒪᔪᓂᒃ ᐊᒻᒪᓗ ᑐᓂᔭᐅᓯᒪᔪᑦ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐅᕝᕙᓘᓐᓃᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ. 

 
 

Part 4.5 ᐃᓄᐃᑦ ᓇᖕᒥᓂᖏᑦ ᓄᓇᐃᑦ ᐃᓗᐊᓂᓐᖏᑦᑐᑦ schedule 9-3 
 
4.5.1 ᐃᓄᐃᑦ ᓇᖕᒥᓂᖏᑦ ᓄᓇᐃᑦ ᐊᒡᒍᖅᓯᒪᔪᑦ ᓯᕗᓂᒃᓴᒥ ᐃᓂᒃᓴᖏᓐᓃᑐᐃᓐᓇᕆᐊᓖᑦ 

ᓴᖅᑭᑎᑕᐅᔪᒪᔪᑦ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂ, 
ᐊᖏᓪᓕᒋᐊᖅᑕᐅᓂᖏᓪᓘᓐᓃᑦ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᐅᔪᑦ ᐊᒻᒪᓗ ᓇᓗᓇᐃᖅᑕᐅᓯᒪᓐᖏᑦᑐᑦ schedule 9-3 ᑖᒃᑯᓇᓂ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓂ ᑭᓯᐊᓂ ᐊᖏᖅᑕᐅᓗᓂ ᑎᑎᕋᖅᓯᒪᔪᑎᒍᑦ ᐊᑐᖅᑕᐅᔪᒧᑦ 
ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓄᓇᕗᑦ ᑐᓐᖓᕕᒃᑯᓪᓘᓐᓃᑦ ᑕᒪᒃᑯᐊ ᐃᓄᐃᑦ 
ᓇᖕᒥᓂᖏᑦ ᓄᓇᐃᑦ, ᓄᓇᐅᑉ ᐃᓗᐊᒍᑦ ᐱᔪᓐᓇᐅᑎᖃᕐᓂᕐᒥᑦ, ᐃᓚᐅᑎᑕᐅᓂᐊᖅᑐᓂᒃ ᑕᒪᒃᑯᓇᓂ 
ᓄᓇᕗᒥ ᐆᒪᔪᖃᕐᕕᐅᔪᓄᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂ.  
ᓇᓗᓇᐃᖅᓯᒪᒋᐊᒃᑲᓐᓂᖁᓪᓗᒍ, ᓇᓪᓕᐊᑐᐃᓐᓇᖅ ᐋᖅᑭᒃᑕᐅᔪᖅ, ᐊᖏᓪᓕᒋᐊᖅᑕᐅᔪᕐᓘᓐᓃᑦ 
ᒪᓕᒋᐊᖃᖅᐳᖅ ᐊᒻᒪᓗ ᐋᖅᑭᒋᐊᕐᓗᓂ ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ. 

 
 

Part 4.6 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᖃᐅᔨᓴᕐᓂᖏᑦ ᐊᒻᒪᓗ ᐊᐅᓚᑦᓯᔾᔪᑎᖃᕐᓂᕐᒧᑦ  
         ᐱᓕᕆᐊᖏᑦ ᐃᓄᐃᑦ ᓇᖕᒥᓂᖏᓐᓂ ᓄᓇᓂ. 
 
4.6.1 ᒪᓕᒡᓗᒍ ᐃᓗᐊ 21.5.4 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᓇᓪᓕᐊᑐᐃᓐᓇᖅ 

ᑎᓕᔭᐅᓯᒪᔪᖅ, ᐃᖅᑲᓇᐃᔭᖅᑎ, ᑳᓐᑐᕌᒃᑎᖓᓗᓐᓂᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᑐᖅᑐᑦ 
ᐱᔪᓐᓇᐅᑎᒥᓂᒃ ᐊᑐᕈᓐᓇᕐᓂᕐᒧᑦ ᐃᓄᐃᑦ ᓇᖕᒥᓂᖏᓐᓂᒃ ᓄᓇᓂ ᐊᒻᒪᓗ ᐃᒪᕐᓂᒃ ᐃᓄᐃᑦ 
ᓇᖕᒥᓂᖏᓐᓂ ᓄᓇᓂᑦᑐᓂ ᑕᒪᒃᑯᓇᓂ ᓄᓇᕗᒥ ᐆᒪᔪᓕᕆᕝᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕕᐅᔪᓂᓗ ᐊᑖᒍᑦ ᐋᑎᑯ 21 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ ᒪᓕᒐᑎᒍᑦ ᒐᕙᒪᒃᑯᑦ 
ᐱᔾᔪᑎᖓᓐᓂᒃ ᐱᔾᔪᑎᒋᓪᓗᒋᑦ ᒪᓕᒐᑎᒍᑦ ᓴᖅᑭᐅᒪᑎᑕᐅᓂᖏᑦ ᐊᒻᒪᓗ ᐊᐅᓚᑕᐅᓂᖏᑦ ᑲᓇᑕᒥ 

ᐆᒪᔪᓕᕆᔨᕐᔪᐊᒃᑯᑦ ᐃᑲᔫᑎᖏᓐᓄᑦ ᐱᓕᕆᐊᖏᓐᓄᑦ ᐊᒻᒪᓗ ᒪᓕᒃᑎᑦᓯᓂᕐᒥᑦ ᐱᖁᔭᕐᓂᒃ ᒪᓕᒡᓗᒍ 
ᐃᓗᐊᓂ 21.3>12(b) ᐊᒻᒪᓗ ᐃᓗᐊᓂ 21.3.13 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. 

 
 
4.6.2 ᒪᓕᒡᓗᒍ ᐃᓗᐊᓂ 21.5.7 ᑖᒃᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᐊᑐᕈᓐᓇᕐᓂᖅ ᐃᓄᐃᑦ 

ᓇᖕᒥᓂᖏᓐᓂᒃ ᓄᓇᓂᒃ ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᐆᒪᔪᓕᕆᓂᕐᒥᑦ 
ᐊᐅᓚᑦᓯᓂᕐᒧᑦ ᐱᔾᔪᑎᖃᕐᓗᑎᒃ ᐊᒻᒪᓗ ᓂᕐᔪᑎᓂᒃ ᖃᐅᔨᓴᕈᑎᖃᕐᓂᕐᒧᑦ ᐊᖏᖅᑕᐅᖅᑳᕆᐊᖃᖅᑐᑦ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐋᔩᖃᑎᒋᓚᐅᕐᓗᒋᑦ ᐊᕕᒃᑐᖅᓯᒪᓂᐅᔪᓂ 
ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ. 

 
4.6.3 ᑕᒪᒃᑯᐊ ᐊᑐᖅᑕᐅᔪᑦ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᐅᒪᑎᑕᐅᒋᐊᖃᕐᓂᖏᑦ 

ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᖃᓄᐃᓕᐅᖅᐸᓪᓕᐊᓂᖏᓐᓂᒃ ᓄᓇᓂ, ᑖᒃᑯᐊ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᑦ ᑎᒃᑯᐊᖅᓯᒪᔭᖓᑦ, ᐃᖅᑲᓇᐃᔭᖅᑎᖓᑦ, ᑳᓐᑐᕌᒃᑎᖓᓪᓘᓐᓃᑦ 
ᐃᒪᐃᓐᓂᐊᕆᕗᖅ, ᓇᓪᓕᐊᒃ ᓈᒻᒪᒃᐸᑦ, ᐊᔪᕐᓇᖏᓐᓂᓕᒫᖓᒍᑦ ᑐᓂᓯᖃᑦᑕᕐᓗᑎᒃ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑎᑎᕋᖅᓯᒪᔪᓂᒃ ᖃᐅᔨᑎᑦᓯᔾᔪᑎᓂᒃ ᑐᖔᒍᑦ 
ᐃᓯᓚᐅᕋᑎᒃ ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓄᑦ.  ᐃᓱᓕᑦᑕᕐᕕᓕᓐᖏᓪᓗᒍ ᖃᓄᑐᐃᓐᓇᖅ 
ᐱᑕᖃᕆᐊᖃᖅᑐᑦ ᐃᓗᐊᓂ 4.6.2, ᐆᒃᑑᑎᒋᓗᒍ ᖃᐅᔨᒃᑲᐃᓂᖅ ᐊᑐᕋᔭᓐᖏᓐᓂᖓᓂ ᑖᒃᑯᓄᖓ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐊᑐᕋᔭᓐᖏᓐᓂᖓᓂᓘᓐᓃᑦ ᐃᓚᖃᖅᑐᑦ 
ᓂᕐᔪᑎᓂᒃ ᓈᓚᐅᑎᖃᖅᑐᓂᒃ ᒪᓕᒐᓱᐊᕐᓂᖅ, ᐃᓯᑲᓪᓚᒃᑐᕕᓂᐅᓗᑎᒃ ᐃᓄᐃᑦ ᓇᖕᒥᓂᖅ 
ᓄᓇᖁᑎᖏᓐᓄᑦ, ᖃᐅᔨᓴᖅᑐᓄᑦ, ᐊᒻᒪᓗ ᖃᓄᐃᓕᓯᒪᔪᓂ ᕿᓂᖅᑐᓄᑦ, ᐊᓯᖏᓐᓄᑦ 
ᑐᐊᕕᕐᓇᖅᑐᓄᑦ ᐊᒻᒪᓗ ᒪᓕᒃᑎᑦᓯᒋᐊᖃᕐᓂᕐᒧᑦ ᐱᖁᔭᕐᓂᒃ.  ᑐᖔᒍᑦ 
ᐃᓯᕈᓐᓇᐅᑎᑖᓚᐅᓐᖏᑦᑐᓂᒃ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᑕᖃᖅᑎᑦᓯᓂᐊᖅᐳᑦ ᖃᐅᔨᒃᑲᐅᑎᓂᒃ 
ᑕᒪᒃᑯᓄᖓ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᓄᑦ ᐊᔪᕐᓇᕈᓐᓃᑐᐊᖅᐸᑦ ᐊᒻᒪᓗ 
ᓈᒻᒪᒃᓯᑐᐊᖅᐸᑦ ᐃᓯᖅᑐᕕᓂᐅᓚᐅᕐᓗᑎᒃ ᐃᓄᐃᑦ ᓇᖕᒥᓂᖏᓐᓄᑦ ᓄᓇᓄᑦ. 

  
4.6.4 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᑕᖃᖅᑎᑦᓯᓂᐊᖅᐳᑦ ᑎᑎᕋᖅᓯᒪᔪᓂᒃ ᑐᑭᒧᐊᒍᑎᓂᒃ 

ᐃᓗᓐᓇᖏᓐᓄᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑎᒃᑯᐊᖅᓯᒪᔭᖏᓐᓄᑦ, ᐃᖅᑲᓇᐃᔭᖅᑎᖏᓐᓄᑦ, 
ᑳᓐᑐᕌᒃᓯᒪᔭᖏᓪᓗᓐᓂᑦ, ᑕᒪᒃᑯᐊ ᐊᑐᓂᖅᑐᑦ ᒪᓕᑦᓯᐊᖁᓪᓗᒋᑦ ᐃᓗᐊᓂᒃ 4.6.3. 

 
 

Part 4.7 ᐊᑐᕈᓐᓇᕐᓂᖅ ᐃᓄᐃᑦ ᓇᖕᒥᓂᖏᓐᓂᒃ ᓄᓇᓂᒃ 
 
4.7.1 ᒪᓕᒋᐊᓕᒃ ᐃᓚᖓᓂ 4.3 ᐊᑐᕐᓂᐊᕐᒥᔪᖅ ᐱᔪᓐᓇᖁᓪᓗᒋᑦ ᑐᒃᓯᕋᐅᑕᐅᔪᑦ ᑖᒃᑯᓄᖓ ᑲᓇᑕᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ ᑐᓂᔭᐅᔪᑦ ᐅᕝᕙᓘᓐᓃᑦ ᐃᑲᔪᖅᓱᖅᑕᐅᔪᑦ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᐱᔾᔪᑎᖃᖅᑐᑦ ᐃᓯᕈᓐᓇᕐᓂᕐᒧᑦ ᑕᒪᒃᑯᑎᒎᓇᖅ ᓄᓇᕗᒥ ᐆᒪᔪᖃᕐᕕᐅᔪᑦ 
ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᑎᒍᑦ ᓄᓇᒥᐅᑕᖁᑎᖏᓐᓅᕐᓘᓐᓃᑦ ᐃᓄᐃᑦ 
ᓇᖕᒥᓂᖏᓐᓂ ᓄᓇᖁᑎᖏᓐᓂ ᐃᓗᐊᓃᕌᕐᔪᒃᑐᑦ ᐅᕝᕙᓘᓐᓃᑦᑕᒪᒃᑯᐊ ᓄᓇᕗᒥ ᐆᒪᔪᖃᕐᕖᑦ 
ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖏᑦᑕ ᑭᒡᓕᖃᖃᑎᒋᔭᖏᑦ, ᐅᕝᕙᓘᓐᓃᑦ ᐃᓂᖃᖅᑐᖅ 
ᒪᑭᑕᔪᓂᒃ ᐊᒻᒪ ᐃᒡᓗᑕᖃᐅᖅᐸᑦ ᐃᓄᐃᑦ ᓇᖕᒥᓂᖏᓐᓂ ᓄᓇᓂ. 

 ᐋᑎᑯ 5 - ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪᓗ ᐊᑐᕈᓐᓇᕐᓂᖏᑦ ᑕᒪᒃᑯᓇᓂ ᓄᓇᕗᒥ 
ᐆᒪᔪᖃᕐᕕᐅᔪᓂᒃ ᐊᒻᒪ ᑎᖕᒥᐅᓄᑦ ᐅᑎᖅᑕᖅᑐᓄᑦ ᓴᐳᔾᔭᐅᓯᒪᕝᕕᖕᓂᑦ  

 

Part 5.1 ᑐᕌᖅᑕᐅᔪᑦ 
 
5.1.1 ᑖᓐᓇ ᐋᑎᑯ ᒪᑯᓂᖓ ᑐᕌᒐᖃᖅᑐᖅ ᓴᖅᑭᒍᒪᓪᓗᒋᑦ: 
 

(a)   ᖃᐅᔨᒪᓂᐅᔪᑦ ᐃᓄᐃᑦ ᐱᔪᓐᓇᐅᑎᖏᑦ ᐊᖑᓇᓱᐊᕈᓐᓇᕐᓂᕐᒧᑦ ᑕᒪᒃᑯᓇᓂ ᓄᓇᕗᒥ 
ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖏᓐᓂ ᑕᐃᒪᓐᓇ 
ᐋᖅᑭᒃᑕᐅᓯᒪᖕᒪᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ; 

  
(b)  ᐅᖃᐅᓯᕆᓗᒋᑦ ᐱᔪᓐᓇᐅᑎᑖᕐᓂᕐᒧᑦ ᒪᓕᒃᑕᐅᒋᐊᖃᖅᑐᑦ ᐱᔾᔪᑎᒋᓗᒋᑦ 

ᐊᐅᓪᓛᖅᑎᑦᓯᔨᖃᕐᓗᓂ ᖁᕕᐊᓲᑎᖃᑐᐃᓐᓇᖅᑐᑎᒃ ᐊᖑᓇᓱᐊᖅᑎᓂᒃ ᑕᒪᒃᑯᓇᓂ 
ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ; 

 
(c) ᐱᑕᖃᖅᑎᑦᓯᓗᓂ ᐊᑐᕈᓐᓇᖅᑎᓪᓗᒋᑦ ᐃᓄᐃᑦ ᐱᔪᓐᓇᐅᑎᒥᓂᒃ ᐲᖅᓯᔪᓐᓇᕐᓗᑎᒃ 

ᐅᒃᑯᓯᒃᓴᓂᒃ ᐅᔭᖅᑲᓂᒃ ᑕᒪᒃᑯᓇᓐᖓᑦ ᓄᓇᕗᒥ ᐆᒪᔪᖃᕐᕕᐅᔪᓂᒃ ᐊᒻᒪ ᐅᑎᖅᑕᖅᑐᑦ 
ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ ᑕᐃᒪᓐᓇ ᐋᖅᑭᒃᑕᐅᓯᒪᖕᒪ ᑖᒃᑯᓇᓂ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓂ; ᐊᒻᒪᓗ  

  
(d) ᐱᑕᖃᖅᑎᑦᓯᓗᓂ ᐃᓄᐃᑦ ᐋᖅᑭᒃᓯᔪᓐᓇᕐᓂᖏᓐᓂᒃ ᓄᓇᓕᕋᓛᓂᒃ ᑕᒪᒃᑯᓇᓂ ᓄᓇᕗᒥ 

ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ, ᑕᐃᒪᓐᓇ 
ᐋᖅᑭᒃᑕᐅᓯᒪᖕᒪᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. 

 
 
Part 5.2  ᐃᓄᐃᑦ ᐊᑐᕈᓐᓇᕐᓂᖏᑦ ᐊᒻᒪᓗ ᐃᓯᕈᓐᓇᕐᓂᖏᑦ ᑕᒪᒃᑯᓄᖓ ᓄᓇᕗᒥ  
                    ᐆᒪᔪᖃᕐᕕᐅᔪᓄᑦ ᐊᒻᒪᓗ ᐅᑎᖅᑕᖅᑐᓄᑦ ᑎᒥᐊᓄᑦ ᓴᐳᔾᔭᐅᓯᒪᕕᖕᓄᑦ 
 
5.2.1 ᐋᖅᑭᒃᑕᐅᖕᒪᑦ ᑕᒡᕙᓂ ᐋᑎᑯ 5 ᐊᒻᒪᓗ ᒪᓕᒡᓗᒍ ᐃᓗᐊᓂ 5.7.18 ᓄᓇᕗᒥ ᓄᓇᑖᕈᑎᓂ, 

ᐃᓄᐃᑦ ᐃᓱᒪᖅᓱᖅᐳᑦ ᐊᒻᒪᓗ ᐃᓱᓕᑦᑕᕐᕕᖃᕈᑕᐅᓐᖏᓚᑦ ᐃᓯᕈᓐᓇᕐᓂᖏᑦ ᐱᔾᔪᑎᖃᕐᓗᑎᒃ 
ᐊᖑᓇᓱᐊᕐᓂᕐᒥᑦ ᓄᓇᓕᒫᓂ, ᐃᒪᕐᓂ ᐊᒻᒪᓗ ᑕᕆᐅᕐᒥ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓂ 
ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ. 

5.2.2  
 ᑕᐃᒪᓐᓇ ᐋᖅᑭᒃᑕᐅᓯᒪᖕᒪᑦ ᐊᒻᒪᓗ ᒪᓕᒡᓗᒍ ᐋᑎᑯ 5 ᓄᓇᕗᒥ ᓄᓇᑖᕈᑎᓂ, ᐃᓚᐅᓗᑎᒃ 

ᐊᓯᖏᑦ ᐊᑐᖅᑐᑦ ᐃᓱᓕᑦᑕᕐᕕᐅᔪᑦ ᐋᖅᑭᒃᑕᐅᓯᒪᔪᑦ ᒪᓕᒃᑐᒍ ᑖᓐᓇ ᐋᑎᑯ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐃᓄᒃ, ᑎᒃᑯᐊᖅᑕᖓᓘᓐᓃᑦ  ᐊᑖᒍᑦ ᐃᓗᐊᑕ 5.7.34 ᓄᓇᕗᒥ 
ᓄᓇᑖᕈᑎᓂ ᐃᒪᑦᑐᓐᓇᖅᐳᖅ, ᐃᓗᐊᓂ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ 
ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ, ᐊᖑᓇᓱᐊᕈᓐᓇᕐᓗᑎᒃ ᓂᕐᔪᑎᓂᒃ ᐊᒻᒪᓗ ᐃᓚᐅᓗᑎᒃ 
ᐱᓕᕆᐊᖑᔪᓂ ᐊᒃᑐᐃᓗᐊᕐᓂᐊᖏᑦᑐᓂᒃ ᐊᖑᓇᓱᐊᕐᓂᒃᑯᑦ ᖃᓄᐃᑦᑐᑐᐃᓐᓇᕐᓂᒃ 
ᓚᐃᓴᓐᔅᓯᖃᓐᖏᓪᓗᓂ, ᐱᔪᓐᓇᐅᑎᖃᓐᖏᓪᓗᓂ, ᑖᒃᓰᔭᓐᖏᓪᓗᓂ, ᐊᑭᓖᓐᖏᓪᓗᓂᓗ ᐊᑖᒍᑦ 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᑎᒍᑦ ᐅᕝᕙᓘᓐᓃᑦ  ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᑦ 

. 

5.2.3 ᓇᓗᓇᐃᖅᓯᒪᓂᖅᓴᐅᖁᓪᓗᒍ, ᒪᓕᑦᓯᐊᓕᖅᑎᓪᓗᒍ ᑖᒃᑯᓂᖓ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᓂᒃ, ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᕐᓂᒃ ᐊᒻᒪᓗ ᓂᕐᔪᑏᑦ 
ᐊᑦᑕᕐᓇᖅᑐᒦᑦᑐᑦ ᐱᖁᔭᖏᑦ ᐊᒻᒪᓗ ᓄᓇᕗᒥ ᐆᒪᔪᓕᕆᓂᕐᒧᑦ ᐱᖁᔭᑦ ᐊᑐᐃᓐᓇᕐᓂᐊᖅᐳᑦ ᑕᒪᒃᑯᓇᓂ 
ᓄᓇᕗᒥ ᐆᒪᔪᖃᕐᕖᑦ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖏᑦ, 

 
5.2.4 ᓄᓇᕗᑦ ᑐᓐᖓᕕᒃᑯᑦ ᐋᖅᑭᒃᓱᐃᔪᓐᓇᖅᑐᑦ ᐃᓄᐃᑦ ᐅᖃᐅᓯᖏᑎᒍᑦ ᐊᒻᒪᓗ ᖃᓪᓗᓈᑎᑐᑦ 

ᑐᑭᓯᒋᐊᕈᑎᒃᓴᓂᒃ ᑎᑎᕋᖅᓯᒪᔪᓂᒃ ᓇᓗᓇᐃᔭᐃᓗᑎᒃ ᐃᓄᐃᑦ ᐊᖑᓇᓱᐊᕐᕕᒋᕙᒃᑕᖏᓐᓂᒃ ᐊᒻᒪᓗ 
ᑐᕌᖓᔪᑦ ᐱᓕᕆᐊᓄᑦ ᐱᔪᓐᓇᐅᑎᖃᕆᐊᖃᓐᖏᑦᑐᓄᑦ ᑕᒪᒃᑯᓇᓂ ᓄᓇᕗᒥ ᐆᒪᔪᓕᕆᕝᕕᐅᔪᓂ 
ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂ.  ᑕᒪᓐᓇ ᓴᖅᑭᓐᓂᖅᐸᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐅᖃᐅᓯᖃᕐᓂᐊᖅᐳᑦ ᑐᑭᓯᒋᐊᕈᑎᒃᓴᓂᒃ 
ᑎᑎᕋᖅᑕᐅᓯᒪᔪᓂᒃ ᐸᐃᑉᐹᓂ. 

 
5.2.5 ᑐᖔᒍᑦ ᐱᒐᓱᐊᓚᐅᕋᓂ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐊᖏᕈᑎᒃᓴᖏᓐᓂᒃ 

ᐃᓱᓕᑦᑕᕐᕈᑕᐅᒐᔭᖅᑐᓂᒃ ᐃᓄᐃᑦ ᐊᖑᓇᓱᐊᕐᓂᖏᑎᒍᑦ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓂ 
ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᐅᖃᕐᕕᖃᕐᓂᐊᖅᐳᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐊᑐᖅᑕᐅᔪᓂᒃ ᐃᓂᐅᐊᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᕿᓂᕋᓱᐊᕐᓗᑎᒃ ᐊᓯᐊᒍᑦ ᒪᓕᒐᖃᖅᑎᑕᐅᓐᖏᑦᑐᒃᑯᑦ 
ᐋᖅᑭᒋᐊᕈᑕᐅᔪᓐᓇᖅᑐᓂᒃ ᑕᒪᑐᒧᖓ ᐱᓕᕆᐊᖑᔪᒧᑦ. 

 
 
Part 5.3   ᖁᕕᐊᓲᑎᖃᑐᐃᓐᓇᖅᑐᑎᒃ ᐊᖑᓇᓱᐊᖅᑐᓂᒃ ᐊᐅᓪᓛᖅᑎᑦᓯᓂᖅ 
 
5.3.1   ᒪᓕᒡᓗᒍ ᐋᑎᑯ 5 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᐃᓚᐅᓗᑎᒃ ᓇᓪᓕᐊᑐᐃᓐᓇᖅ 

ᐃᓱᓕᖅᑕᕈᑕᐅᔪᑦ ᐋᖅᑭᒃᑕᐅᔪᑦ ᑖᒃᑯᓄᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒪᓕᒡᓗᒍ 
ᑖᓐᓇ ᐋᑎᑯ, ᐊᐅᓪᓛᖅᑎᑦᓯᓕᕌᖓᒥᒃ ᐊᖑᓇᓱᐊᖅᑎᑕᐅᔪᓂᒃ, ᐱᖁᑎᖏᓐᓂᓪᓗ ᖃᓄᐃᑦᑐᓂᒃ 
ᓚᐃᓴᓐᔅᓯᖃᓐᖏᓪᓗᓂ, ᐱᔪᓐᓇᐅᑎᖃᓐᖏᓪᓗᓂ, ᑖᒃᓰᔭᓐᖏᓪᓗᓂ, ᐊᑭᓕᐅᑎᓂᓪᓗᓐᓂᑦ ᐊᑖᒍᑦ 
ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᐅᕝᕙᓘᓐᓃᑦ  ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᑦ 
ᐊᐅᓪᓛᖅᑎᑦᓯᓗᑎᒃ, ᐃᖏᕐᕋᑎᑦᓯᓗᑎᒡᓘᓐᓃᑦ  ᖁᕕᐊᓱᑐᐃᓐᓇᖅᑐᑎᒃ ᐊᖑᓇᓱᐊᖅᑎᑕᐅᔪᑦ 
ᐊᒻᒪᓗ ᐱᖁᑎᖏᑦ ᑕᒪᒃᑯᑎᒎᓇᖅ ᓄᓇᕗᒥ ᐆᒪᔪᖃᕐᕕᐅᔪᑎᒍᑦ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕝᕕᖕᓂᓗ ᑎᑭᒐᓱᐊᖅᑕᖓᓄᑦ ᐃᓗᐊᓂ, ᐅᕝᕙᓘᓐᓃᑦ ᓯᓚᑖᓃᑦᑐᑦ ᑕᒪᒃᑯᐊ ᓄᓇᕗᒥ 
ᐆᒪᔪᖃᕐᕕᐅᔪᑦ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕖᓪᓗ.  
ᓇᓗᓇᐃᖅᓯᒪᑦᓯᐊᕐᓂᖅᓴᐅᖁᓪᓗᒍ, ᑖᓇ ᑎᑎᕋᖅᓯᒪᔪᖅ ᐊᒃᑐᐃᒐᓱᐊᖅᓯᒪᓐᖏᑦᑐᖅ 
ᐱᑕᖃᕆᐊᖃᖅᑐᓂᒃ ᖁᕕᐊᓱᑐᐃᓐᓇᖅᑐᑦ ᐊᖑᓇᓱᐊᖅᑏᑦ ᐱᑕᖃᕆᐊᓕᖕᓂᑦ 
ᐱᔪᓐᓇᐅᑎᑖᕋᓱᐊᕐᓂᖓᓄᑦ. 

 
5.3.2 ᒪᓕᒡᓗᒍ ᐋᑎᑯ 5 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ ᐃᓚᐅᓗᑎᒃ ᓇᓪᓕᐊᑐᐃᓐᓇᖅ 

ᐃᓱᓕᖅᑕᕈᑕᐅᔪᖅ ᐋᖅᑭᒃᑕᖓᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᒪᓕᒡᓗᒍ ᑖᓐᓇ 
ᐋᑎᑯ, ᐊᐅᓪᓛᖅᑎᑦᓯᓕᕌᖓᒥᒃ, ᐃᖏᕐᕋᑎᑦᓯᓗᑎᒡᓗᓐᓂᑦ ᖁᕕᐊᓱᑐᐃᓐᓇᖅᑐᓂ 
ᐊᖑᓇᓱᐊᖅᑎᑕᐅᔪᓂᒃ ᐱᖁᑎᖏᓐᓂᓪᓘᓐᓃᑦ  ᑕᒪᒃᑯᑎᒎᓇᖅ ᓄᓇᕗᒥ ᐆᒪᔪᕐᕕᐅᔪᑦ ᐊᒻᒪ 
ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ, ᐃᓄᒃ ᐃᒪᐃᑦᑐᓐᓇᖅᑐᖅ ᖃᓄᐃᑦᑐᓂᒃ 
ᓚᐃᓴᓐᔅᓯᖃᓐᖏᓪᓗᓂ, ᐱᔪᓐᓇᐅᑎᖃᓐᖏᓪᓗᓂ, ᑖᒃᓰᔭᓐᖏᓪᓗᓂ, ᐊᑭᓕᐅᑎᓂᓪᓘᓐᓃᑦ  ᐊᑖᒍᑦ 
ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐅᕝᕙᓗᓐᓂᑦ MBCA, ᑎᒍᒥᐊᕈᓐᓇᖅᑐᑦ ᐊᒻᒪᓗ ᖁᑭᕆᐊᕈᓐᓇᖅᑐᑎᒃ 
ᐃᖕᒥᓂᒃ ᓴᐳᑎᒐᓱᐊᕐᓗᑎᒃ, ᐊᐅᓪᓛᖅᑎᓯᒪᔭᒥᓂᓪᓘᓐᓃᑦ 

Part 5.4   ᐲᖅᓯᓂᖅ ᓴᓇᓐᖑᐊᒐᒃᓴᓂᒃ ᐅᒃᑯᓯᒃᓴᓂᒃ 
 
5.4.1  ᑕᐃᒪᓐᓇ ᐋᖅᑭᒃᑕᐅᓯᒪᖕᒪᑦ ᐃᓗᐊᓂ ᐊᒻᒪᓗ ᒪᓕᒡᓗᒍ ᑎᑎᕋᖅᓯᒪᓂᐊ 19.9.4 ᐊᒻᒪᓗ 19.9.9 

ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᐃᓄᒃ ᐱᔪᓐᓇᐅᑎᖃᖅᐳᖅ ᐲᖅᓯᔪᓐᓇᕐᓗᓂ 
ᑎᑭᓪᓗᒍ 50 cubic ᐆᒃᑑᑏᑦ ᐊᕐᕋᒍᑕᒫᑦ ᐅᒃᑯᓯᒃᓴᕐᓂᒃ ᒐᕙᒪᒃᑯᑦ ᓄᓇᖁᑎᖏᓐᓂᒃ 
ᑕᒪᒃᑯᓇᓂᑦᑐᓂ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ 
ᐊᒻᒪᓗ ᖃᓄᑐᐃᓐᓇᖅ ᐅᓄᕐᓂᖃᖅᑐᓂᒃ ᐅᒃᑯᓯᒃᓴᓂᒃ ᐃᓄᐃᑦ ᓇᖕᒥᓂᖏᓐᓂᒃ ᓄᓇᓂᒃ 
ᐃᓗᐊᓂᑦᑐᓂᒃ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖏᓐᓂ. 

 
5.4.2   ᐃᓄᒃ ᐊᑐᕈᓐᓇᖅᐳᖅ ᐱᔪᓐᓇᐅᑎᒥᓂᒃ ᐋᖅᑭᒃᑕᐅᓯᒪᔪᓂᒃ ᐃᓗᐊᓂ 5.4.1, ᑕᒪᒃᑯᐊ ᓄᓇᒥᑦ 

ᐲᖅᓯᓂᐅᔪᑦ ᐊᒻᒪᓗ ᐃᖏᕐᕋᔾᔪᑕᐅᔪᑦ ᐅᒃᑯᓯᒃᓴᓄᑦ ᑲᒪᒋᔭᐅᒃᐸᑕ ᒪᓕᒡᓗᒋᑦ 
ᐊᑐᓗᐊᖅᑕᐃᓕᒪᓗᑎᒃ ᐆᒪᔪᕐᓂᒃ ᐊᒻᒪ ᐃᓂᒋᔭᖏᓐᓂᒃ, ᐃᓚᐅᓗᑎᒃ ᐋᖅᑭᐅᒪᓂᖏᑦ 
ᓈᒻᒪᑦᓯᐊᖅᑐᑦ ᓂᕐᔪᑏᑦ ᐅᓄᕐᓂᖏᑦ. 

  
5.4.3   ᑖᒃᑯᐊ ᐊᑐᖅᑕᐅᔪᑦ ᐃᓂᐅᔪᓂᒃ ᐊᐅᓚᑦᓯᖃᑎᒋᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᒋᐊᕆᔪᓐᓇᖅᐳᑦ 

ᑖᒃᑯᓂᖓ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓂᒃ, ᐃᓄᖕᓂᑦ ᐊᑐᖅᑐᓂᒃ ᐱᔪᓐᓇᐅᑎᒥᓂᒃ ᐊᑖᒍᑦ ᐃᓗᐊᑕ 
5.4.1 ᐊᒻᒪᓗ 5.4.2 ᐊᒻᒪᓗ ᐃᓄᐃᑦ ᓇᖕᒥᓂᖁᑎᖏᓐᓂ ᓄᓇᓃᑉᐸᑕ ᑕᒪᒃᑯᓇᓂ ᓄᓇᕗᒥ 
ᐆᒪᔪᖃᕐᕕᖏᓐᓂ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ, ᑖᒃᑯᐊ ᐊᑐᖅᑕᐅᔪᑦ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓴᖅᑭᑎᑦᓯᑦᑕᐃᓕᓗᑎᒃ ᐊᒻᒪ ᐋᖅᑭᒃᓯᒐᓱᐊᕐᓗᑎᒃ 
ᐊᖏᖃᑎᒌᒍᑕᐅᔪᓐᓃᖅᑐᓂᒃ ᐱᔾᔪᑎᒋᓪᓗᒋᑦ ᐲᖅᓯᓂᐅᔪᑦ ᐊᒻᒪ ᐃᖏᕐᕋᔾᔪᑎᓄᑦ ᐊᒡᔭᖅᓯᓂᐅᔪᖅ 
ᐅᒃᑯᓯᒃᓴᓂᒃ ᑕᒪᒃᑯᑎᒎᓇᖅ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᓗᑦ 
ᓴᐳᔾᔭᐅᓯᒪᕝᕕᖕᓂᓗ. 

 
5.4.4   ᒪᓕᒡᓗᒍ ᐃᓗᐊᓂ 5.4.1 ᐊᒻᒪᓗ 5.4.2, ᐊᐅᓚᑦᓯᔾᔪᑎᖃᓂᕐᒧᑦ ᐸᕐᓇᐅᑏᑦ 

ᓇᓗᓇᐃᔭᐃᓯᒪᔪᓐᓇᖅᑐᑦ ᐅᒃᑯᓯᒃᓴᖃᕐᕕᖕᓂᑦ ᓴᓇᓐᖑᐊᒐᒃᓴᓂᒃ ᐃᓗᐊᓃᑦᑐᓂᒃ ᓄᓇᕗᒥ 
ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕖᓪᓗ ᐊᒻᒪ ᐃᓚᐅᑎᑦᓯᔪᓐᓇᖅᑐᑦ 
ᐊᑐᓕᖁᔭᒥᓂᒃ ᑐᑭᒧᐊᒍᑕᐅᓂᐊᖅᑐᓂᒃ ᐲᖅᓯᕙᓪᓕᐊᓂᐊᕐᓗᑎᒃ ᐊᒻᒪ ᐊᒡᔭᖅᓯᓂᐊᕐᓗᑎᒃ 
ᐅᒃᑯᓯᒃᓴᓂᒃ ᐅᕝᕙᓘᓐᓃᑦ  ᐋᖅᑮᒐᓱᐊᕐᓗᑎᒃ ᐊᖏᖃᑎᒌᒍᑕᐅᔪᓐᓃᖅᑐᓂᒃ ᐱᔾᔪᑎᒋᓗᒋᑦ 
ᐲᔭᐃᓂᖅ, ᐊᒡᔭᖅᓯᓂᕐᓗ.  ᑕᐃᒪᐃᑦᑐᑦ ᐊᑐᓕᖁᔭᐅᔪᑦ ᐱᔪᓐᓇᖅᑎᑦᓯᓂᐊᖅᑐᑦ ᐃᓄᖕᓂᑦ ᑭᓯᐊᓂ 
ᐊᖏᖃᑎᒌᒍᑕᐅᓚᐅᖅᑎᓪᓗᒋᑦ ᐅᐃᒍᒋᔭᐅᓗᑎᒃ ᑖᒃᑯᓄᖓ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓄᑦ. 

 
 

Part 5.5 ᓄᑖᑦ ᓄᓇᓕᕋᓛᕈᖅᑐᑦ 
 
 
5.5.1 ᐱᔾᔪᑎᒋᓪᓗᒍ ᑖᓐᓇ ᑎᑎᕋᖅᓯᒪᔪᖅ, “ᓄᑖᑦ ᓄᓇᓕᕋᓛᑦ” ᑐᑭᖃᖅᐳᖅ ᓄᓇᓕᕋᓛᑦ ᐋᖅᑭᒃᑕᐅᔪᑦ 

ᐃᓗᐊᓂᑦᑐᑦ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ 
ᐅᓪᓗᖓᓂᒃ ᓇᓗᓇᐃᖅᑕᐅᓚᐅᓂᖓᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ. 

 
5.5.2 ᐊᐅᓚᖅᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᓇᓪᓕᐊᓐᓄᑦ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ 

ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗᓐᓂᒃ ᓇᓗᓇᐃᖅᓯᓂᐊᖅᐳᑦ, ᐊᓯᓐᓂᓪᓗ, ᓇᓪᓕᐊᑐᐃᓐᓇᕐᓂᒃ 
ᐃᓂᐅᔪᓂᒃ ᐋᖅᑭᒃᕕᐅᔪᓂᒃ ᓄᑖᓂᒃ ᓄᓇᓕᕋᓛᓂᒃ ᒪᓕᓐᖏᑦᑐᓂᒃ ᓴᐳᔾᔨᓯᒪᒐᓱᐊᕐᓂᕐᒧᑦ 
ᓂᕐᔪᑎᓂᒃ ᐊᒻᒪᓗ ᓂᕐᔪᑏᑦ ᐃᓂᖓᓐᓂᒃ, ᐃᓚᐅᓗᑎᒃ ᐋᖅᑭᐅᒪᑎᑦᓯᒋᐊᖃᕐᓂᖅ 
ᖃᓄᐃᓐᖏᑦᓯᐊᖅᑐᓂᒃ ᓂᕐᔪᑏᑦ ᐅᓄᕐᓂᖏᓐᓂᒃ. 

5.5.3 ᐃᓄᐃᑦ ᐋᖅᑭᒃᓯᔪᓐᓇᖅᑐᑦ ᓄᑖᓂᒃ ᓄᓇᓕᕋᓛᓂᒃ ᓇᒥᑐᐃᓐᓇᖅ ᐃᓗᖏᓐᓂᒃ ᓄᓇᕗᒥ 

ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂ ᐃᓚᐅᓐᖏᑦᑐᑑᓗᑎᒃ ᐃᓂᐅᔪᑦ 
ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒍ ᐃᓗᐊᓂ 5.5.2. 

 
5.5.4  ᒪᓕᒡᓗᒍ ᐃᓗᐊᓂ 7.2.2. ᓄᓇᕗᒥ ᓄᓇᑖᕈᑎᓂ, ᑕᒪᒃᑯᐊ ᐋᖅᑭᒃᑕᐅᔪᑦ ᓄᑖᑦ ᓄᓇᓕᕋᓛᖑᔪᑦ 

ᒪᓕ ᒋᐊᖃᖅᐳᑦ ᐊᖏᖅᑕᐅᖅᑳᕐᓗᑎᒃ ᐊᑐᖅᑕᐅᔪᓄᑦ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᓐᓄᑦ, ᐊᓯᖏᓐᓄᓪᓘᓐᓃᑦ  ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ.  ᐃᓄᒃ 
ᐋᖅᑭᒃᓯᒍᒪᒍᓂ ᓄᑖᓂ ᓄᓇᓕᕋᓛᓂᒃ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᖏᓐᓂ ᐊᒻᒪᓗ ᐅᑎᖅᑕᖅᑐᑦ 
ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂ ᐅᖃᐅᓯᖃᕐᓂᐊᖅᐳᖅ ᐃᓂᒃᓴᖓᓂᒃ ᓄᓇᓕᕋᓛᑉ ᐱᖃᑎᒋᓗᒋᑦ 
ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐊᑐᖅᑕᐅᔪᑦ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᖏᓐᓄᑦ, ᐃᓱᒪᒋᒋᐊᕐᓗᒋᑦ ᒥᑭᓂᖅᐹᒥᒃ ᐊᒃᑑᑕᐅᔪᓐᓇᖅᑐᑦ, 
ᐱᑕᖃᖅᐸᑦ, ᓂᕐᔪᑎᓄᑦ, ᐃᓂᒋᕙᒃᑕᖏᓐᓄᓪᓗ. 

 
5.5.5  ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐅᔾᔨᕈᓱᓕᖅᐸᑕ ᑖᓐᓇ ᐳᓛᕆᐊᖅᓯᒪᔪᖅ ᐳᓛᕆᐊᕈᒪᒃᐸᑦ 

ᓄᓇᓕᕋᓛᓄᑦ, ᑎᓕᐅᖅᑕᐅᓂᐊᖅᐳᖅ ᐳᓛᖅᑐᖅ ᐅᖃᖃᑎᖃᖁᔭᐅᓗᑎᒃ ᐊᑐᖅᑕᐅᔪᓂᒃ 
ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓂᒃ.  ᑖᒃᑯᐊ ᑲᑎᒪᔨᕋᓛᑦ ᐅᖃᐅᔾᔨᓂᐊᖅᐳᑦ 
ᐳᓛᕆᐊᓯᒪᔪᓂᒃ ᑭᓱᐃᑦ ᓈᒻᒪᖕᓂᖏᓐᓂᒃ ᐳᓛᕐᓂᕐᒧᑦ. 

 ᐋᑎᑯ 6 - ᑐᑭᓯᒋᐊᕈᑎᒃᓴᐃᑦ, ᑎᑎᕋᖅᓯᒪᔪᑦ ᐊᒻᒪᓗ  
           ᐃᒡᓗᖁᑏᑦ 

 
 
Part 6.1 ᑐᕌᖅᑕᐅᔪᑦ: 
 
6.1.1 ᑖᓐᓇ ᐋᑎᑯ ᑎᑎᕋᖅᓯᒪᓂᐊ ᒪᑯᓂᖓ ᑐᕌᒐᖃᖅᑐᖅ: 

 
(a) ᑎᑎᕋᕐᓗᒋᑦ ᑕᒪᒃᑯᐊ ᐃᑦᑕᕐᓂᑕᖃᕐᕕᐅᔪᑦ, ᐃᓅᖃᑎᒌᑦ ᐃᓕᖅᑯᓯᖏᓐᓂᒃ  ᖃᐅᔨᓴᖅᑏᑦ 

ᐊᒻᒪᓗ ᐅᖃᐅᓯᒃᑯᑦ ᐅᓂᒃᑳᖅᑕᐅᓯᒪᔪᑦ ᖃᓄᐃᑦᑑᓯᒪᓂᖏᓐᓄᑦ ᑕᒪᒃᑯᐊ ᓄᓇᕗᒥ 
ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕖᑦ; 

 
(b) ᓇᓗᓇᐃᔭᕐᓗᒋᑦ ᑕᒪᒃᑯᐊ ᐃᓕᖅᑯᓯᑐᖃᒃᑯᑦ ᐃᓂᒋᔭᐅᓯᒪᔪᑦ ᐱᒻᒪᕆᐅᔪᑦ ᐃᓄᖕᓄᑦ 

ᐊᒻᒪᓗ ᐆᒪᔪᖃᕐᕕᐅᔪᓄᑦ ᐱᒻᒪᕆᐅᔪᑦ ᐃᓄᖕᓄᑦ; 
 
(c) ᐊᖅᑭᒃᓱᐃᓗᓂ ᑐᑭᑖᖅᑎᑦᓯᔾᔪᑎᓂᒃ ᑎᑎᕋᖅᓯᒪᔪᓂᒃ ᐃᑲᔪᖅᓱᐃᔾᔪᑎᒋᓗᒋᑦ 

ᐳᓚᕋᑦᑐᓕᕆᓂᕐᒧᑦ ᓈᒻᒪᒃᑐᓂᒃ ᑕᒪᒃᑯᓄᖓ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ 
ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕕᖕᓄᓪᓗ; 

 
(d) ᐃᓕᓐᓂᐊᖅᑎᓪᓗᒋᑦ ᓄᓇᕗᒥᐅᑦ ᐊᒻᒪᓗ ᐳᓚᕋᑉᐸᒃᑐᑦ ᑕᒪᒃᑯᓄᖓ ᓄᓇᕗᒥ 

ᐆᒪᔪᖃᕐᕕᐅᔪᓂᒃ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ ᓄᓇᒥᐅᑕᖁᑎᖏᑦ 
ᐃᓚᐅᓗᑎᒃ ᐱᓗᐊᖅᑐᒥᒃ, ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪᓗ ᐱᖅᑯᓯᑐᖃᒃᑯᑦ 
ᓄᓇᒥᐅᑕᖁᑎᒋᔭᐅᔪᓂ; 

 
(e) ᐊᑐᕐᓗᒋᑦ ᐃᓄᐃᑦ ᐅᖃᐅᓯᖏᑦᑕ ᐃᓄᒃᑎᑐᑦ ᑕᐃᔾᔪᓯᖏᑦ ᐋᖅᑭᒃᑕᐅᓯᒪᔪᓂᒃ ᐊᒻᒪᓗ 

ᐊᐅᓚᑕᐅᔪᓂ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕝᕕᖕᓂ; ᐊᒻᒪᓗ  

 
(f) ᓴᖅᑭᔮᖅᑎᓪᓗᒋᑦ ᑐᑭᓯᐅᒪᔭᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪᓗ ᐊᓯᖏᑦ ᐃᓄᐃᑦ 

ᐃᓕᖅᑯᓯᖏᓐᓅᖓᔪᑦ ᐊᒻᒪᓗ ᐱᖅᑯᓯᑐᖃᖏᓐᓄᑦ. 
 

 
Part 6.2  ᐃᓄᒃᑎᑑᓕᕆᐊᓕᖕᓄᑦ, ᖃᓪᓗᓈᑎᑑᓕᕆᐊᓕᖕᓄᑦ ᐱᑕᖃᕆᐊᖃᕐᓂᖓ 
 
6.2.1 ᒪᓕᒡᓗᒍ ᐃᓗᐊᓂ 8.4.16 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᖄᖓᒍᑦ ᐊᓯᖏᑦᑕ 

ᐃᓄᒃᑎᑑᓕᕆᐊᓖᑦ ᐃᓗᐊᓃᑦᑐᑦ ᑖᑦᓱᒪ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᒪᐃᓐᓂᐊᖅᐳᑦ, ᓇᖕᒥᓂᖅ 
ᐊᑭᓖᓗᑎᒃ, ᐃᓄᒃᑎᑑᓕᖅᑎᑦᓯᓗᑎᒃ ᐊᒻᒪᓗ ᐱᑕᖃᖅᑎᑦᑐᓐᓇᕐᓗᒋᑦ ᐃᓄᐃᑦ ᐅᖃᐅᓯᖏᑎᒍᑦ 
ᑎᑎᕋᖅᓯᒪᔪᓕᒫᓂᒃ (ᐃᓚᐅᓗᑎᒃ ᖃᕆᓴᐅᔭᒃᑰᖅᑐᑦ), ᑕᕐᕆᔭᐅᑎᑎᒍᑦ ᐊᒻᒪᓗ ᑕᕆᔭᐅᑎᑎᒍᑦ 
ᑐᑭᓯᒋᐊᕈᑎᒃᓴᓕᐊᒥᑎᒍᑦ ᓴᖅᑭᑎᑕᐅᔪᑦ ᐃᓕᓐᓂᐊᖅᑎᑦᓯᔾᔪᑎᒃᓴᐅᓗᑎᒃ, ᑐᓴᖅᑎᑦᓯᔾᔪᑎᒃᓴᓗᑎᒡᓗ 
ᐃᓄᖕᓄᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕝᕖᓪᓗ. 

Part 6.3 ᐱᓕᕆᐊᒃᓴᐃᑦ ᒪᓕᒡᓗᒋᑦ ᑮᓇᐅᔭᐃᑦ ᐊᑐᖅᑐᒃᓴᑦ 
 
6.3.1 ᓄᓇᕗᑦ ᑐᓐᖓᕕᒃᑯᑦ ᐱᓕᕆᐊᒃᓴᖏᑦ ᐊᑖᒍᑦ ᐃᓚᖓᑕ 6.4 ᑎᑭᓪᓗᒍ 6.8 

ᒪᓕᒃᓯᒪᓂᐊᖅᑐᐃᓐᓇᐃᑦ ᓈᒻᒪᖕᓂᖏᓐᓂᒃ ᑮᓇᐅᔭᖅᑑᑎᒃᓴᑦ ᑎᑎᕋᖅᓯᒪᔪᑦ 3-ᒥ ᐊᒻᒪ 4-ᒥ 
ᑕᒪᒃᑯᓇᓂ schedule 15-1.   

 
 
Part 6.4 ᓈᓴᖅᑕᐅᓯᒪᓂᖏᑦ ᓄᓇᒥᐅᑕᐃᑦ ᐱᒻᒪᕆᐅᔪᑦ ᐃᓄᖕᓄᑦ:  ᑭᓱᑐᐃᓐᓇᐃᑦ 

ᒪᓕᒐᒃᓴᑦ 
 
6.4.1   ᓄᓇᕗᑦ ᑐᓐᖓᕕᒃᑯᑦ ᑳᓐᑐᕌᖕᓂᐊᖅᐳᑦ ᐸᕐᓇᒍᑕᐅᕙᓪᓕᐊᓂᖏᓐᓂᒃ ᓈᓴᖅᑕᐅᓯᒪᔾᔪᑎᒃᓴᑦ 

ᓄᓇᒥᐅᑕᐅᔪᓄᑦ ᐱᒻᒪᕆᐅᔪᓄᑦ ᐃᓄᖕᓄᑦ (ᑖᒃᑯᐊ “ᓈᓴᖅᑕᐅᓯᒪᔪᑦ”), ᓴᖅᑭᓚᐅᖅᑎᓪᓗᒋᑦ 
ᐊᖏᕈᑕᐅᔪᖅ ᑳᓐᑐᕋᖕᓂᕐᒧᑦ ᒪᓕᒃᑕᐅᓂᐊᖅᑐᑦ ᐊᒻᒪᓗ ᐊᑐᖅᑕᐅᔪᒃᓴᑦ ᐃᓗᓐᓇᖏᓐᓄᑦ, 
ᐃᓚᖏᓐᓄᓪᓗᓐᓂᑦ ᑕᒪᒃᑯᓇᓂ ᓄᓇᕗᒥ ᐆᒪᔪᓕᕆᕝᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕝᕕᐅᔪᓄᑦ ᓇᓗᓇᐃᖅᑕᐅᓯᒪᔪᑦ Schedule 6-1.  ᑕᒪᒃᑯᐊ ᓈᓴᖅᑕᐅᓯᒪᔪᑦ 
ᐱᒋᐊᖅᑕᐅᓂᐊᖅᐳᑦ, ᐱᐊᓂᒃᑕᐅᓗᑎᒡᓗ ᒪᓕᒡᓗᒍ Schedule 15-2, ᐊᖅᑭᒋᐊᖅᑕᐅᓗᓂ 
ᐊᖏᕈᐅᔪᓄᑦ ᑕᒪᒃᑮᖕᓄᑦ ᐊᖏᖃᑎᒌᒃᓯᒪᔪᓄᑦ ᐊᕐᕋᒍᑕᒫᖅ ᕿᒥᕐᕈᓂᖃᓕᕈᑎᒃ, ᒪᓕᒡᓗᒋᑦ 
ᒪᓂᒪᔪᑦ ᑮᓇᐅᔭᐃᑦ ᐊᑐᖅᑐᒃᓴᑦ ᐊᒻᒪᓗ ᑖᒃᑯᐊ ᐊᖏᖃᑎᒌᒃᓯᒪᔪᑦ ᖃᐅᔨᓴᕈᑎᖃᕐᓂᕐᒧᑦ 
ᓯᕗᓪᓕᐅᑎᓯᒪᔭᖏᑦ.  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᑕᖃᖅᑎᑦᓯᓂᐊᖅᐳᑦ ᓄᓇᕗᑦ ᑐᓐᖓᕕᒃᑯᑦ 
ᑖᒃᑯᓂᖓ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 
ᑮᓇᐅᔭᖏᓐᓂᒃ ᐅᓄᕐᓂᖃᕐᓗᑎᒃ ᓇᓗᓇᐃᖅᑕᐅᓯᒪᔪᓂᒃ Schedule 15-1 ᐸᕐᓇᒃᐸᓪᓕᐊᓗᓂ 
ᓈᓴᐃᓂᐅᓂᐊᖅᑐᒧᑦ. 

 
6.4.2   ᐱᔾᔪᑎᒋᔭᖏᑦ ᑕᒪᑐᒪ ᓈᓴᐃᓂᐅᑉ ᒪᑯᐊᖑᔪᑦ: 

 
(a) ᐃᑲᔪᖅᓱᐃᓗᓂ ᐱᕙᓪᓕᐊᑎᑕᐅᓂᖓᓂᒃ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ; 
 
(b) ᐃᑲᔪᖅᓱᐃᓗᓂ ᐱᕙᓪᓕᐊᑎᑕᐅᓂᖏᓐᓂᒃ ᑐᑭᑖᖅᑎᑦᓯᔾᔪᑕᐅᓯᒪᔪᑦ ᑎᑎᖃᐃᑦ 

                  ᓇᓗᓇᐃᖅᑕᐅᓯᒪᔪᑦ ᐃᓚᖓᓂ 6.8  
 

(c) ᑎᑎᕋᕐᓗᒋᑦ ᑐᑭᓯᒋᐊᕈᑎᒃᓴᑦ ᐃᓕᖅᑯᓯᒃᑯᑦ ᐱᒻᒪᕆᐅᔪᑦ ᐃᓄᖕᓄᑦ; 
 
(d) ᐃᑲᔪᖅᓱᕐᓗᒋᑦ ᐱᕙᓪᓕᐊᑎᑕᐅᓂᖏᑦ ᐃᓄᒃᑎᑐᑦ ᑕᐃᒎᓯᒻᒪᕆᐅᓂᐊᖅᑐᑦ ᐊᑐᖏᓐᓄᑦ 

ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕝᕕᐅᔪᓂᓗ ᐊᒻᒪ ᐃᓂᐅᔪᓂᒃ ᑭᖑᓂᐊᒍᑦ. 

 
6.4.3   ᑕᒪᓐᓇ ᓈᓴᐃᓂᖅ ᐃᓚᖃᕐᓂᐊᖅᐳᖅ ᒪᑯᓂᖓ, ᒪᓕᒡᓗᒋᑦ ᓈᒻᒪᒃᑐᕆᔭᖏᑦ ᑕᒪᒃᑮᒃ 

ᐊᖏᖃᑎᒌᒃᓯᒪᔪᑦ: 

(a)  ᐃᓄᐃᑦ ᐅᖃᐅᓯᖏᑎᒍᑦ ᐅᓂᒃᑳᖅᐸᓪᓕᐊᓂᕐᒧᑦ ᑎᑎᕋᖅᑕᐅᕙᓪᓕᐊᔾᔪᑏᑦ ᐱᓕᕆᐊᑦ 
ᐊᒻᒪᓗ ᐃᑦᑕᕐᓂᑕᓕᕆᓂᕐᒧᑦ ᐱᓕᕆᐊᒃ ᓇᓗᓇᐃᖅᑕᐅᓯᒪᔪᑦ ᐃᓚᖓᓂ 6.ᑦ ᐊᒻᒪᓗ 6.6 
ᐊᑖᓂ;  

 
(b)  ᓇᓗᓇᐃᔭᖅᑕᐅᓂᖏᑦ ᐊᒻᒪᓗ ᖃᓄᐃᓕᖓᓂᖏᓂᒃ ᓇᓗᓇᐃᔭᖅᑕᐅᓗᑎᒃ 

ᐆᒪᔪᖃᕐᕕᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ ᐃᓂᕕᓂᑦ ᐱᒻᒪᕆᐅᔪᑦ 
ᐃᓄᖕᓄᑦ; ᐊᒻᒪᓗ  

 
(c)  ᓇᓗᓇᐃᔭᕐᓗᒋᑦ ᐊᑐᖅᑕᐅᔪᓐᓇᖅᑐᑦ ᐃᓄᐃᑦ ᐅᖃᐅᓯᖏᑎᒍᑦ ᑕᐃᒎᓰᑦ ᑕᒪᒃᑯᓄᖓ 

ᐃᓂᖏᓐᓄᑦ ᓄᓇᕗᒥ ᐆᒪᔪᖃᕐᕕᐅᔪᓄᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕝᕕᐅᔪᓄᓪᓗ ᐊᒻᒪᓗ ᐱᒻᒪᕆᐅᓂᖏᑦ ᐃᓂᐅᔪᑦ ᑭᖑᓂᐊᒍᑦ ᑕᒪᑐᒪ, ᐊᑐᕐᓗᒋᑦ 
ᐋᖅᑭᒃᑕᐅᓯᒪᔪᑦ ᐃᓗᐊᓂ 6.7.1 ᐊᑖᓂ. 

 
6.4.4 ᐆᒪᔪᖃᕐᕕᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ ᐃᓂᑐᖃᐅᔪᑦ ᐱᒻᒪᕆᐅᔪᑦ 

ᐃᓄᖕᓄᑦ ᓇᓗᓇᐃᔭᖅᑕᐅᓂᐊᖅᐳᑦ ᐊᑐᕐᓗᒋᑦ ᓱᕐᓗ ᐅᖃᐅᓯᒃᑯᑦ ᐅᓂᒃᑳᖅᑕᐅᔪᑦ ᑎᑎᕋᖅᑕᐅᓗᑎᒃ 
ᐊᐱᖅᓱᐃᓂᒃᑯᑦ, ᕿᒥᕐᕈᓗᒋᑦ ᒫᓐᓇᐅᔪᖅ ᑐᑭᓯᒋᐊᕈᑕᐅᔪᓐᓇᖅᑐᑦ ᐊᒻᒪᓗ ᐅᖃᖃᑎᒋᓗᒋᑦ 
ᓄᓇᓕᖕᒥᐅᑦ ᐃᓄᐃᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᑖᒃᑯᐊᓗ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, (ᓄᓇᕗᑦ), 
ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᔨᒃᑯᑦ, ᐅᕕᒃᑲᓕᕆᔨᒃᑯᓪᓗ ᐊᒻᒪᓗ ᐃᓄᐃᑦ 
ᐱᖅᑯᓯᑐᖃᖏᓐᓂᑦ ᐸᐸᑦᓯᔩᑦ.  ᒥᑭᓂᖅᐹᕆᓗᒍ, ᐆᒪᔪᖃᕐᕕᐅᔪᓂᒃ ᐱᒻᒪᕆᐅᔪᓂᒃ ᐃᓄᖕᓄᑦ 
ᐅᓂᒃᑳᓕᐊᕆᓯᒪᔪᑦ ᐃᓚᖃᕐᓂᐊᖅᐳᑦ ᐃᓂᖏᑦᑕ ᓇᒦᓐᓂᖏᓐᓂᒃ ᑕᐃᒪᓐᓇ ᐃᓂᐅᔪᑦ ᐊᒻᒪᓗ 
ᓇᓗᓇᐃᔭᕐᓗᒋᑦ ᓂᕐᔪᑏᑦ ᓄᓇᒥᐅᑕᐃᑦ ᐊᒻᒪᓗ ᐱᒻᒪᕆᐅᓂᖏᑦ ᐃᓄᖕᓄᑦ. 

 
6.4.5 ᓴᖅᑭᓯᒫᓂᒃᑐᑦ ᐅᖃᐅᓯᒃᑯᑦ ᐅᓂᒃᑳᖑᓯᒪᔪᑦ, ᐃᑦᑕᕐᓂᑕᖃᕐᕖᑦ ᐊᒻᒪᓗ ᐆᒪᔪᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᑦ ᐊᑐᖅᑕᐅᓂᐊᖅᑐᑦ ᓈᓴᐃᓗᓂ ᐊᒻᒪᓗ ᐅᖃᐅᓯᒃᑯᑦ  ᐅᓂᒃᑳᖑᓯᒪᔪᑦ, 
ᐃᑦᑕᕐᓂᑕᖃᕐᕕᓕᕆᓂᕐᒧᓪᓗ ᐱᓕᕆᐊᖑᓂᐊᖅᑐᑦ ᐱᓕᕆᐊᕆᔭᐅᓂᐊᖅᐳᑦ ᑕᐃᒪᓐᓇᐃᓕᐅᕐᓗᓂ 
ᐃᔾᔪᐊᖅᓯᒐᔭᓐᖏᒃᑲᓗᐊᕐᒪᖔᑦ ᒫᓐᓇ ᑐᑭᓯᒋᐊᕈᑎᒃᓴᐅᕌᓂᒃᑐᓂᒃ. 

 
6.4.6   ᐸᕐᓇᐅᑎᒋᕙᓪᓕᐊᓗᒍ ᓈᓴᐃᓂᐊᕐᓂᖅ, ᓄᓇᕗᑦ ᑐᓐᖓᕕᒃᑯᑦ ᑳᓐᑐᕌᒃᑎᖃᕆᐊᖃᕐᓂᐊᖅᑐᖅ 

ᑕᒪᑐᒥᖓ ᐱᓕᕆᐊᖃᕐᓂᐊᖅᑐᒥᒃ, ᓈᒻᒪᓈᖅᐸᑦ, ᑕᒪᒃᑯᓄᖓ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, (ᓄᓇᕗᑦ), ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᔨᒃᑯᑦ, 
ᐅᕕᒃᑲᓕᕆᔨᒃᑯᓪᓗ ᐊᒻᒪᓗ ᐃᓄᐃᑦ ᐱᖅᑯᓯᑐᖃᓕᕆᔭᐅᓂᖏᓐᓄᑦ ᐸᐸᑦᓯᔩᑦ, ᑖᒃᑯᐊᓗ 
ᐊᑐᖅᑕᐅᔪᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᓄᓇᓕᖕᒥᐅᑦ ᐃᓄᐃᑦ.  
ᐃᓗᓐᓇᑎᒃ ᓈᓴᐃᓂᕐᒧᑦ ᐱᓕᕆᐊᖑᔪᓕᒫᑦ ᒪᓕᖕᓂᐊᖅᐳᑦ ᐊᑐᖁᔭᐅᔪᓂᒃ ᑕᒡᕙᓂ ᓄᓇᕗᒥ 
ᐃᑦᑕᕐᓂᑕᓕᕆᓂᕐᒧᑦ ᐊᒻᒪᓗ ᐃᓅᓯᕐᓂᒃ ᖃᐅᔨᓴᕐᓂᖅ ᓇᑭᓐᖔᕐᓂᒥᓂᖏᓐᓂᒃ ᒪᓕᒐᒃᓴᖏᑦ ᐊᒻᒪᓗ 
ᐋᑎᑯ 33 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᐊᑐᖅᐸᑕ.  

 
6.4.7 ᓄᓇᕗᑦ ᑐᓐᖓᕕᒃᑯᑦ ᐊᒥᓱᕈᖅᑎᑦᓯᓂᐊᖅᐳᖅ ᐱᐊᓂᒃᑕᐅᓯᒪᔪᓂᒃ ᓈᓴᕈᑕᐅᔪᓂᒃ 

ᐱᔭᐅᔪᓐᓇᖅᑎᓪᓗᐱᑦ ᐊᒃᑐᖅᑕᐅᓯᒪᔪᒧᑦ ᓄᓇᓕᖕᓄᑦ ᑐᓂᐅᖅᑲᐃᓗᓂ ᐊᔾᔨᖏᓐᓂᒃ 
ᐅᖃᓕᒫᒐᖃᕐᕕᖕᓄᑦ, ᐃᓕᓐᓂᐊᕐᕕᓐᓄᑦ ᐊᒻᒪᓗ ᐊᓯᖏᓐᓄᑦ ᓈᒻᒪᒃᑐᓄᑦ ᐃᓂᐅᔪᓄᑦ. 

 
6.4.8 ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐃᓂᐅᔪᓂᒃ ᐊᐅᓚᑦᓯᖃᑎᒋᖕᓂᕐᒧᑦ ᑲᑎᒪᔨᕋᓛᑦ ᐊᔪᓐᖏᓐᓂᓕᒫᒥᒍᑦ 

ᐱᓕᕆᖃᑎᒌᒐᓱᐊᕐᓂᐊᖅᐳᑦ ᐱᐊᓂᒐᓱᐊᕐᓗᒋᑦ ᓈᓴᖅᑕᐅᔪᑦ ᐊᒻᒪᓗ ᐸᕐᓇᒍᑕᐅᕙᓪᓕᐊᓂᖓᓂᒃ 
ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑎᒃᓴᖅ. 

Part 6.5  ᐅᖃᐅᓯᒃᑯᑦ ᐅᓂᒃᑳᕈᑎᖃᕐᓂᕐᒧᑦ ᐱᓕᕆᐊᑦ 
 
6.5.1   ᐊᑐᓂ ᐅᖃᐅᓯᒃᑯᑦ ᐅᓂᒃᑳᓕᕆᔾᔪᑕᐅᔪᑦ ᐱᓕᕆᐊᑦ ᐃᓚᖃᕐᓂᐊᖅᐳᑦ ᐊᐱᖅᓲᑎᕕᓂᕐᓂᒃ 

ᐱᖃᑎᖃᕐᓗᑎᒃ ᖃᐅᔨᒪᔪᓂᒃ ᐃᓐᓇᒻᒪᕆᖕᓂᑦ ᐊᒻᒪᓗ ᕿᒥᕐᕈᓗᒋᑦ ᒪᓂᒪᔪᑦ ᑐᑭᓯᒋᐊᕈᑎᒃᓴᑦ 
ᐱᔾᔪᑎᖃᖅᑐᑦ Schedule 6-1 ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕝᕕᐅᔪᓪᓗ.  ᐊᐱᖅᓲᑕᐅᔪᓐᓇᖅᑐᑦ ᐃᓚᖃᕈᓐᓇᖅᑐᑦ, ᐃᓱᓕᑦᑕᕐᕕᓕᓐᖏᓪᓗᒋᑦ; 

 
(a) ᖃᓄᐃᑦᑑᓯᒪᓂᖏᑦ ᐊᑕᖃᑎᒌᒍᑎᖏᑦ ᐃᓄᐃᑦ, ᓂᕐᔪᑏᑦ ᑕᒫᓂ ᓄᓇᒦᑦᑐᑦ ᐊᒻᒪᓗ 

ᐊᖑᓇᓱᒡᕕᐅᕙᒃᑐᑦ ᐊᒻᒪᓗ ᐃᓂᖏᑦ; 
 
(c) ᐅᓂᒃᑳᖅᑐᐊᑦ, ᐅᓂᒃᑳᓪᓗ 
 
(c) ᖃᖓ ᖃᐅᔨᔭᐅᓂᕕᓂᖏᑦ; ᐊᒻᒪᓗ  
 
(d) ᐃᓂᖏᑦ ᐊᒻᒪᓗ ᓇᓗᓇᐃᔭᖅᑕᐅᓯᒪᓂᖏᑦ ᐃᓕᖅᑯᓯᑐᖃᒃᑯᑦ ᐃᓂᑐᖃᕕᓂᑦ ᐱᒻᒪᕆᐅᔪᑦ 

ᐃᓄᖕᓄᑦ ᐊᒻᒪᓗ ᐆᒪᔪᖃᕐᕕᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ. 
 
6.5.2   ᐃᓚᒋᓗᓂᐅᒃ ᐅᖃᐅᓯᒃᑯᑦ ᐅᓂᒃᑳᖅᑎᑦᓯᓂᕐᒧᑦ ᐱᓕᕆᐊᑦ, ᐊᔪᕐᓇᖏᑉᐸᑦ ᑮᓇᐅᔭᖅᑑᑎᒃᓴᑎᒍᑦ 

ᐃᓚᐅᓂᖃᕈᒪᔪᑦ ᐃᓐᓇᒻᒪᕇᑦ ᐊᒃᑐᖅᑕᐅᓯᒪᔪᓂ ᓄᓇᓕᖕᓂ ᓄᓇᑐᐃᓐᓇᕐᒨᖅᑎᑕᐅᓂᐊᖅᐳᑦ 
ᐳᓛᕆᐊᖅᑎᑕᐅᓗᑎᒃ ᐃᑦᑕᕐᒧᓂᑕᖃᕐᕕᖕᓄᑦ ᐃᓂᐅᔪᓄᑦ ᐊᒻᒪᓗ ᐱᑕᖃᖅᑎᑦᓯᔪᓐᓇᕐᓗᑎᒃ 
ᐅᓂᒃᑳᒃᑲᓐᓂᕐᓂᒃ, ᑐᑭᓯᒋᐊᕈᑎᒃᓴᒃᑲᓐᓂᕐᓂᓪᓗ.  

 
6.5.3   ᓄᓇᕗᑦ ᑐᓐᖓᕕᒃᑯᑦ ᑳᓐᑐᕋᒃᑎᒥᓂᒃ ᐱᑕᖃᖅᑎᑦᓯᓂᐊᖅᐳᖅ ᐊᔾᔨᖏᓐᓂᒃ ᐊᐱᖅᓲᑎᒋᓚᐅᖅᑕᖏᑕ 

ᐅᖃᐅᓯᒃᑯᑦ ᐅᓂᒃᑳᖅᑐᓕᕆᓂᕐᒧᑦ ᐱᓕᕆᐊᑎᒍᑦ, ᐊᒻᒪᓗ ᐅᓂᒃᑳᖅᓯᒪᔪᓂᒃ ᓇᐃᓈᖅᓯᒪᔪᓂᒃ 
ᖃᓪᓗᓈᑎᑐᑦ, ᐃᓄᐃᑦ ᐅᖃᐅᓯᖏᑎᒍᓪᓗ. 

 
6.5.4   ᐱᕙᓪᓕᐊᑎᑕᐅᑎᓪᓗᒍ ᐊᒻᒪᓗ ᑐᓂᐅᖅᑲᐅᑕᐅᑎᓪᓗᒍ ᐅᖃᐅᓯᒃᑯᑦ ᐅᓂᒃᑳᖅᑕᐅᓂᑯᐃᑦ 

ᑎᑎᕋᖅᓯᒪᔪᑦ ᐊᑖᒍᑦ ᑖᑦᓱᒪ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑏᑦ, ᑖᒃᑯᐊ ᐊᖏᖃᑎᒌᒃᓯᒪᔪᑦ ᐃᒃᐱᒋᔭᖃᑦᓯᐊᕆᐊᕐᓂᐊᖅᐳᑦ ᓇᖕᒥᓂᕆᕐᔭᐅᓂᖏᓐᓂᒃ 
ᐊᒻᒪᓗ ᐃᖕᒥᒃᑰᕆᐊᖃᕐᓂᖏᓐᓂᒃ ᐃᓄᐃᑦ ᑐᓴᖅᑎᑦᓯᔪᑦ, ᐅᖃᓕᒪᖃᑎᒌᒃᑎᓪᓗᒋᑦ ᐱᖃᑎᒋᓗᒋᑦ 
ᑕᒪᒃᑯᐊ ᑐᓴᖅᑎᑦᓯᔪᑦ. 

 
 
Part 6.6 ᐃᑦᑕᕐᓂᑕᓕᕆᓂᕐᒧᑦ ᐱᓕᕆᐊᑦ 
 
6.6.1   ᑎᑭᓪᓗᒍ ᓈᒻᒪᒋᔭᐅᓕᕐᓂᖓ ᐃᓄᖕᓄᑦ ᐊᖏᖃᑎᒌᖃᑕᐅᓯᒪᔪᓄᑦ, ᐅᖃᓕᒪᖃᑎᒋᓗᒋᑦ ᑲᓇᑕᒥ 

ᐆᒪᔪᓕᕆᔨᕐᔪᐊᒃᑯᑦ, ᐊᑐᓂ ᐃᑦᑕᕐᓂᑕᓕᕆᓂᕐᒧᑦ ᐱᓕᕆᐊᑦ ᐃᓚᖃᕐᓂᐊᖅᐳᑦ 
ᓈᓴᖅᑕᐅᓯᒪᓂᖏᓐᓂᒃ ᐊᒻᒪᓗ ᖃᐅᔨᓴᕈᑕᐅᓯᒪᓂᖏᓐᓂᒃ ᐃᑦᑕᕐᓂᑕᖃᕐᕕᖕᒦᑦᑐᑦ ᓄᓇᒥᐅᑕᐃᑦ 
ᐱᒻᒪᕆᐅᔪᑦ  ᐃᓚᒋᓪᓗᓂᒋᑦ Schedule 6-1 ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ 
ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᐅᔪᓪᓗ ᐊᒻᒪᓗ ᖃᓂᒋᔭᖏᑦ, ᓇᓗᓇᐃᖅᑕᐅᓯᒪᔪᑦ 

ᐅᖃᓕᒪᖃᑎᒋᓪᓗᒋᑦ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᔨᒃᑯᑦ, 
ᐅᕕᒃᑲᓕᕆᔨᒃᑯᓪᓗ, ᑖᒃᑯᐊᓗ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᓄᓇᓕᖕᒥᐅᑦ 
ᐃᓄᐃᑦ.  ᓴᖅᑭᓯᒫᓂᒃᑐᑦ ᓈᓴᐅᑎᕕᓂᑦ ᐊᒻᒪᓗ ᖃᐅᔨᓴᕈᑎᕕᓃᑦ ᐅᓪᓗᒥᒧᑦ 
ᐊᓐᖑᑎᒋᐊᖅᑕᐅᑐᐃᓐᓇᕆᐅᓖᑦ ᐃᓚᒋᓗᓂᒋᑦ ᑕᒪᑐᒪ ᐱᓕᕆᐊᑉ. 

 
6.6.2  ᐱᑕᖃᕆᐊᖃᖅᐸᑦ ᐊᖏᓂᖓᓄᑦ ᐊᑐᖅᑕᓂᖏᑦᑕ ᐃᓄᕈᓘᔭᕐᓄᑦ ᐊᒻᒪᓗ ᐊᔪᕐᓇᖏᑉᐸᑦ ᑮᓇᐅᔭᐃᑦ 

ᒪᓕᒡᓗᒋᑦ, ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᒪᐃᑦᑐᓐᓇᖅᑐᑦ, 
ᐱᖃᑎᒋᓗᒋᑦ ᐅᖃᓕᒪᖃᑎᒋᓪᓗᒋᑦ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᔨᒃᑯᑦ, 
ᐅᕕᒃᑲᓕᕆᔨᒃᑯᓪᓗ, ᐊᑐᓕᖁᔨᓗᑎᒃ ᐅᓂᒃᑳᖅᓯᒪᑦᓯᐊᖅᑐᓂᒃ ᖃᐅᔨᓴᖅᑕᐅᖁᓪᓗᒍ ᓇᓪᓕᐊᒃ, 
ᐊᑐᖅᑕᐅᒍᒪᔪᖅ ᖃᐅᔨᓴᕈᑕᐅᓗᓂ. 

 
6.6.3  ᓄᓇᕗᑦ ᑐᓐᖓᕕᒃᑯᑦ ᐱᑕᖃᕆᐊᖃᖅᑎᑦᓯᔪᑦ ᑳᓐᑐᕌᒃᑎᖁᑎᖏᑦ ᑲᑎᒪᖃᑎᒋᖃᑦᑕᕐᓗᒋᑦ, ᑐᖔᒍᑦ, 

ᑭᖑᓂᐊᒍᓪᓗ ᐃᑦᑕᕐᓂᑕᓕᕆᓂᕐᒧᑦ ᐱᓕᕆᔪᖃᓚᐅᖅᑎᓪᓗᒍ ᐊᒻᒪᓗ ᐅᓂᒃᑳᕈᑎᓕᐅᕐᓗᓂ 
ᓴᖅᑭᑦᑐᓂᒃ ᐱᓕᕆᐊᖏᑎᒍᑦ. 

 
6.6.4  ᐃᑦᑕᕐᓂᑕᖃᕐᕕᖕᓂᑦ ᓈᓴᐃᓂᖅ ᐊᒻᒪᓗ ᖃᐅᔨᓴᕈᑎᖃᕐᓂᖅ ᐊᑕᐅᑦᓯᒃᑰᖃᑕᐅᓂᐊᖅᐳᖅ 

ᐅᖃᐅᓯᒃᑯᑦ ᐅᓂᒃᑳᖅᑐᓂᒃ ᐱᓕᕆᐊᖃᖅᑎᓪᓗᒋᑦ ᑕᒪᑐᒧᖓᑦᓴᐃᓐᓇᖅ ᐃᓂᐅᔪᒧᑦ. 
 
 
Part 6.7 ᐃᓄᐃᑦ  ᑕᐃᒎᓯᖏᑎᒍᑦ ᐊᑦᓯᖅᑐᐃᓂᖅ ᑕᒪᒃᑯᓇᓂ ᐅᑎᖅᑕᖅᑐᓄᑦ    
         ᑎ̀ᖕᒥᐊᓄᑦ ᓴᐳᔾᔭᐅᓯᒪᕝᕕᖕᓂ, ᓄᓇᕗᒥ ᐆᒪᔪᖃᕐᕕᐅᔪᓂᒃ ᐊᒻᒪᓗ ᐃᓂᐅᔪᑦ 

ᐊᑎᖏᑦ ᐅᖓᑖᓄᓪᓗ 
 
6.7.1   ᐃᓚᒋᓗᓂᐅᒃ ᐅᖃᐅᓯᒃᑯᑦ ᐅᓂᒃᑳᖅᑐᓕᐅᓂᑉ ᓇᓗᓇᐃᖅᑕᐅᔪᖅ ᐃᓚᖓᓂ 6.5, ᓄᓇᕗᑦ 

ᑐᓐᖓᕕᒃᑯᑦ ᓴᖅᑭᑎᑦᓯᒋᐊᖃᕐᓂᐊᖅᐳᑦ ᑳᓐᑐᕌᒃᑎᖁᑎᒥᓂᒃ ᐅᖃᕐᕕᖃᕆᐊᖃᕐᓗᑎᒃ ᑖᒃᑯᓂᖓ 
ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓂᒃ, ᖃᐅᔨᒪᔪᓂᒃ ᐃᓐᓇᒻᒪᕆᖕᓂᑦ ᐊᒻᒪᓗ 
ᓄᓇᓐᖑᐊᑦ ᐋᖅᑭᒃᓱᖅᑐᑕᐅᓗᑎᒃ ᑖᒃᑯᓄ ᐃᓄᐃᑦ ᐱᖁᑎᑐᖃᖏᓐᓂᒃ ᑎᒍᒥᐊᖅᑏᑦ,  ᓄᓇᕗᒥᒃ 
ᐸᕐᓇᐃᓂᕐᒧᑦ ᑲᑎᒪᔩᑦ ᐊᒻᒪ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, 
ᓇᓗᓇᐃᔭᐃᓂᐊᕐᓗᑎᒃ ᐃᓄᐃᑦ ᐅᖃᐅᓯᖏᑎᒍᑦ ᐊᑎᖃᕈᑎᒋᒐᔭᖅᑕᖏᓐᓂᒃ ᑕᒪᒃᑯᐊ ᓄᓇᕗᒥ 
ᐆᒪᔪᖃᕐᕕᐅᔪᑦ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᐅᔪᓪᓗ ᐊᒻᒪ ᐱᒻᒪᕆᐅᔪᑦ ᐃᓂᐅᔪᑦ 
ᐃᓗᐊᓂ. 

 
6.7.2 ᒪᓕᒡᓗᒋᑦ ᑐᑭᓯᒋᐊᕈᑎᒃᓴᑦ ᐋᖅᑭᒃᓱᖅᑕᐅᔪᑦ ᒪᓕᒡᓗᒍ ᐃᓗᐊᓂ 6.7.1, ᓄᓇᕗᑦ ᑐᓐᖓᕕᒃᑯᑦ 

ᐊᒻᒪᓗ ᒥᓂᔅᑕ ᐱᖃᑎᒌᒡᓗᑎᒃ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ ᑭᓱᐃᑦ ᓈᒻᒪᖕᓂᖏᓐᓂᒃ 
ᐊᓯᔾᔨᐅᑎᒋᓗᒋᑦ.  ᐃᓕᑕᕆᔭᐅᓯᒪᓗᑎᒃ ᑕᐃᒎᓯᒃᓴᖏᑦ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ 
ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕖᓪᓗ ᐃᒪᓐᓇ ᓴᖅᑭᓯᒪᖃᑦᑕᕐᓗᑎᒃ {ᐃᓄᒃᑎᑐᑦ ᑕᐃᔭᐅᔾᔪᓯᖓ} 
ᓄᓇᕗᒥ ᐆᒪᔪᖃᕐᕕᐅᔪᑦ” ᐊᒻᒪ  “{ᐃᓄᒃᑎᑐᑦ ᑕᐃᔭᐅᔾᔪᓯᖓ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕝᕕᖏᑦ”. 

 
6.7.3 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᓚᐅᑎᑦᓯᓂᐊᖅᐳᑦ ᑕᒪᒃᑯᐊ ᐃᓄᐃᑦ ᐅᖃᐅᓯᖏᑎᒍᑦ ᐊᑎᕐᓂᒃ 

ᐋᖅᑭᒃᑕᐅᔪᓂᒃ ᒪᓕᒡᓗᒍ ᐃᓗᐊᓂ 6.7.2 ᑖᒃᑯᓇᓂᓕᒫᖅ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ 
ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖕᓂᓗ ᓄᓇᓐᖑᐊᖏᓐᓂ, ᐊᒥᓱᕈᖅᑎᑕᐅᓗᑎᒃ ᐊᒻᒪᓗ 
ᑐᓂᐅᖅᑲᐅᑕᐅᓗᑎᒃ (ᐸᐃᑉᐸᑎᒍᑦ, ᖃᕆᓴᐅᔭᒃᑯᓪᓗ).  

Part 6.8  ᑐᑭᑖᖅᑎᑦᓯᔾᔪᑕᐅᔪᑦ ᑎᑎᕋᖅᓯᒪᔪᑦ 
 
6.8.1   ᓄᓇᕗᑦ ᑐᓐᖓᕕᒃᑯᑦ ᐋᖅᑭᒃᓱᐃᓂᐊᖅᐳᑦ, ᑲᓐᑐᕌᒃᑎᑦᓯᓗᑎᒡᓗᓐᓂᑦ ᐊᖅᑭᒃᓱᖅᑕᐅᓂᖏᓐᓄᑦ 

ᑐᑭᑖᖅᑎᑦᓯᔾᔪᑕᐅᔪᑦ ᑐᑭᓯᒋᐊᕈᑎᒃᓴᑦ ᑎᑎᕋᖅᓯᒪᔪᑦ, ᓇᑉᐸᖅᑎᓯᒪᔪᓪᓗ ᐊᑎᐅᔪᑦ, 
ᑕᑯᒃᓴᐅᑎᑕᐅᔪᓪᓗ, ᐅᖃᓕᒫᒐᐃᓪᓗ ᐊᒻᒪᓗ ᐊᓯᖏᓪᓗ ᑐᑭᓯᒋᐊᕈᑎᒃᓴᑦ ᐱᔾᔪᑎᒋᓗᒋᑦ ᑕᒪᒃᑯᐊ 
ᓱᕐᕋᒃᓯᒪᓐᖏᑦᑐᑦ ᐊᒻᒪᓗ ᐃᓕᖅᑯᓯᒃᑯᑦ ᐊᑐᖅᑕᐅᕙᒃᑐᑦ ᓄᓇᒥᐅᑕᐃᑦ ᐃᓗᐊᓂ ᐊᒻᒪᓗ 
ᐊᕙᓗᖓᓂᓗ ᐃᓗᓐᓇᖓᓄᑦ, ᐃᓚᐃᓐᓇᖓᓄᓪᓘᓐᓃᑦ  ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ 
ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᐅᔪᓪᓗ ᓇᓗᓇᐃᖅᑕᐅᓯᒪᔪᑦ Schedule 6-1 (ᑖᒃᑯᐊ 
“ᑐᑭᑖᖅᑎᓯᒪᔾᔪᑕᐅᔪᑦ ᑎᑎᕋᖅᓯᒪᔪᑦ”).  ᑕᒪᒃᑯᐊ ᑐᑭᑖᖅᑎᑦᓯᔾᔪᑕᐅᓯᒪᔪᑦ ᑎᑎᕋᖅᓯᒪᔪᑦ 
ᐱᒋᐊᖅᑎᑕᐅᓂᐊᖅᐳᑦ ᐊᒻᒪ ᐱᐊᓂᒃᑕᐅᓗᑎᒃ ᒪᓕᒡᓗᒍ Schedule 15-2, ᐋᖅᑭᒋᐊᖅᑕᐅᓗᓂ 
ᓈᒻᒪᒋᔭᖏᓐᓄᑦ ᐊᖏᖃᑎᒌᒃᓯᒪᔪᑦ ᐊᕐᕋᒍᑕᒫᖅ ᕿᒥᕐᕈᓂᖃᖅᑎᓪᓗᒋᑦ, ᒪᓕᒡᓗᒋᑦ ᑮᓇᐅᔭᐃᑦ 
ᒪᓂᒪᔪᑦ ᐊᒻᒪᓗ ᐃᓄᐃᑦ ᐊᖏᖃᑕᐅᓯᒪᔪᑦ ᓯᕗᓪᓕᐅᑎᓯᒪᔭᖏᑦ.  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᐱᑕᖃᖅᑎᑦᓯᓂᐊᖅᐳᑦ ᓄᓇᕗᑦ ᑐᓐᖓᕕᒃᑯᓐᓄᑦ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑕᐅᓂᖏᓐᓄᑦ ᑮᓇᐅᔭᓂᒃ ᐅᓄᕐᓂᖃᕐᓗᑎᒃ 
ᓇᓗᓇᐃᖅᑕᐅᓯᒪᔪᓂᒃ ᑎᑎᕋᖅᓯᒪᔪᑦ ᓯᑕᒪᒋᔭᖓᓐᓂ ᑕᒡᕙᓂ Schedule 15-1 
ᐋᖅᑭᒃᓱᐃᓂᐊᕐᓗᑎᒃ, ᐅᕝᕙᓘᓐᓃᑦ  ᑳᓐᑐᕌᒃᑎᑦᓯᓗᑎᒡᓘᓐᓃᑦ  ᐋᖅᑭᒃᓱᖅᑕᐅᕙᓪᓕᐊᓂᖏᓐᓄᑦ 
ᑖᒃᑯᐊ ᑐᑭᑖᕈᑕᐅᓯᒪᔪᑦ ᑎᑎᕋᖅᓯᒪᔪᑦ. 

 
6.8.2 ᑖᒃᑯᐊ ᐱᔾᔪᑎᒋᓂᐊᖅᑕᖏᑦ ᑐᑭᑖᖅᑎᑦᓯᔾᔪᑕᐅᔪᑦ ᑎᑎᕋᖅᓯᒪᔪᑦ ᐱᕙᓪᓕᐊᔾᔪᑎᒋᔪᒪᓪᓗᒋᑦ 

ᐊᕙᑎᓂᒃ ᐋᖅᑭᐅᒪᑎᑦᓯᔪᓐᓇᖅᑐᓂᒃ ᐳᓚᕋᑦᑐᓕᕆᓂᕐᒧᑦ ᐊᒻᒪᓗ ᑐᑭᒧᐊᒍᑕᐅᓗᑎᒃ ᐃᓗᐊᓂ 
ᐊᒻᒪᓗ ᐊᕙᓗᖏᓐᓂᒃ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕝᕕᐅᔪᓪᓗ. 

 
6.8.3 ᓄᓇᕗᑦ ᑐᓐᖓᕕᒃᑯᑦ ᐋᖅᑭᒃᓱᐃᓂᐊᖅᐳᑦ ᑐᓐᖓᕕᐅᓂᐊᖅᑐᓂᒃ ᑕᒪᒃᑯᐊ, ᐃᓄᐃᑦ ᐳᓚᕋᑦᑎᑦᓯᔩᑦ, 

ᐊᓯᖏᓪᓗᓐᓂᑦ ᐃᓄᐃᑦ, ᑎᒥᐅᔪᓪᓘᓐᓃᑦ  ᐊᔾᔨᐸᓗᖏᓐᓂᒃ ᐃᓚᐅᓂᖃᕈᒪᔪᑦ ᐊᑐᕈᓐᓇᖁᓪᓗᒋᑦ 
ᑮᓇᐅᔭᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓗᐊᓂ 6.8.2 ᐊᒻᒪᓗ ᐃᒪᐃᓐᓂᐊᖅᐳᑦ, ᐊᓯᐊᒍᑦ 
ᐊᖏᕈᑕᐅᓯᒪᓐᖏᑐᐊᖅᐸᑦ, ᐃᓚᐅᓗᑎᒃ ᐱᑕᖃᕆᐊᖃᕐᓂᖓ ᓇᓕᒧᒋᔭᖓᓂᒃ ᐱᓗᑎᒃ ᑮᓇᐅᔭᓂᒃ 
ᐊᓯᖏᓐᓂᒃ ᑮᓇᐅᔭᖅᑖᕐᕕᒃᓴᓂᒃ. 

 
6.8.4 ᐃᓚᒋᓗᓂᐅᒃ ᑕᒪᑐᒪ ᑐᑭᑖᖅᑎᑦᓯᓂᐅᑉ ᑎᑎᕋᖅᑕᐅᓂᖓᑕ, ᓄᓇᕗᑦ ᑐᓐᖓᕕᒃᑯᑦ 

ᐋᖅᑭᒃᓱᐃᓂᐊᖅᐳᑦ ᐳᓚᕋᑦᑎᑦᓯᔨᓄᑦ ᐊᒻᒪᓗ ᐱᓗᐊᖅᑐᒥᒃ ᑕᓯᐅᖅᑏᑦ, ᐊᐅᓪᓛᖅᑎᑦᓯᔩᑦ ᐊᒻᒪᓗ 
ᑐᓵᔨᖃᖅᑎᓪᓗᒋᑦ ᑐᑭᑖᖅᑎᑕᐅᓯᒪᔪᓄᑦ ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᐱᔨᑦᓯᕋᐅᑕᐅᒐᔪᒃᑐᓄᑦ 
ᐳᓚᕋᑦᑐᓄᑦ ᐱᒻᒪᕆᐅᔪᓂ ᓱᕐᕋᒻᒪᐃᑦᑐᓂ ᐊᒻᒪᓗ ᐃᓕᖅᑯᓯᑐᖃᕐᕕᐅᔪᑦ ᐃᓗᐊᓂ ᐊᒻᒪᓗ 
ᐊᕙᓗᖏᓐᓂ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᐅᔪᓪᓗ. 

 
 
6.8.5   ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᑲᔪᕐᓂᐊᖅᐳᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐋᖅᑭᒃᓱᐃᕙᓪᓕᐊᑎᓪᓗᒋᑦ 

ᑎᑎᕋᖅᓯᒪᔪᓂᒃ ᐃᓗᐊᓂᓐᓂᐊᖅᑐᓂᒃ ᓇᓪᓕᐊᑐᐃᓐᓇᖅ ᐳᓚᕋᑦᑎᑦᓯᔨᐅᔪᑦ ᑐᑭᒧᐊᒍᑎᖏᓐᓂ 
ᐱᔾᔪᑎᒋᓗᒋᑦ ᑕᒪᒃᑯᐊ ᓱᕐᕋᒃᓯᒪᓐᖏᑦᑐᑦ ᐃᓗᐊᓂ ᐊᒻᒪᓗ ᐊᕙᓗᖏᓐᓂ ᑕᒪᒃᑯᐊ ᓄᓇᕗᒥ 
ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᐅᔪᓪᓗ. 

6.8.6 ᑐᑭᑖᖅᑎᑦᓯᔾᔪᑕᐅᓯᒪᔪᑦ ᑎᑎᕋᖅᓯᒪᔪᑦ ᐃᓚᓕᐅᔾᔨᓂᐊᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᐱᔾᔪᑎᒋᓗᐊᕐᓗᒋᑦ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᐅᔪᓪᓗ 
ᑕᐅᑐᓐᖏᑦ, ᓄᓇᐃᑦ, ᐆᒪᔪᐃᑦ ᐊᒻᒪᓗ ᐃᓄᑦ ᐱᖁᓯᑐᖃᖏᑦ ᐊᒻᒪᓗ ᐃᓕᖅᑯᓯᖏᑦ. 

 
 
6.8.7 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᕿᓚᒥᐅᔾᔫᒥᔪᖅ ᕿᒥᕐᕈᒋᐊᕐᓂᐊᖅᐳᑦ ᐃᓗᓐᓇᖏᓂᒃ ᐆᒪᔪᓕᕆᓂᕐᒧᑦ, 

ᓄᓇᓕᕆᓂᕐᒧᓪᓗ ᑐᑭᓯᒋᐊᕈᑎᒃᓴᓂᒃ ᐃᓗᐊᓂᓐᓂᐊᖅᑐᓂᒃ ᑖᒃᑯᐊ ᑐᑭᑖᑦᑎᑦᓯᔾᔪᑕᐅᓯᒪᔪᑦ 
ᑎᑎᕋᖅᓯᒪᔪᑦ (ᐃᓚᐅᑎᑕᐅᓗᑎᒃ ᐃᓄᐃ ᖃᐅᔨᒪᔭᑐᖃᖏᑦ), ᑕᒪᒃᑯᐊ ᑕᒻᒪᖅᓯᒪᓐᖏᑦᓯᐊᖁᓪᓗᒋᑦ 
ᑐᑭᓯᒋᐊᕈᑎᒃᓴᓕᐊᖑᔪᑦ. 

 
6.8.8 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᓚᐅᑎᑦᓯᓂᐊᖅᐳᑦ ᐃᓚᐅᓗᑎᒃ ᖃᕆᓴᐅᔭᒃᑯᑦ ᐊᓯᖏᑎᒍᓪᓗ 

ᓴᖅᑭᔮᖅᑎᑦᓯᔾᔪᑎᒃᓴᑦ ᑎᑎᕋᖅᓯᒪᔪᓄᑦ ᐱᔭᐅᔪᓐᓇᕐᓗᑎᒃ ᐳᓚᕋᑦᑎᓄᑦ, ᐃᓄᖕᓄᓪᓘᓐᓃᑦ  
ᖃᐅᔨᒋᐊᕐᓂᖃᕈᒪᔪᓄᑦ ᑕᒪᒃᑯᓂᖓ ᓄᓇᕗᒥ ᐆᒪᔪᖃᕐᕕᖕᓂᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕝᕕᖕᓂᓪᓗ: 

 
(a) ᐊᑎᖏᑦ ᐊᒻᒪᓗ ᑐᕌᕈᑎᖏᑦ ᐳᓚᕋᑦᑎᑦᓯᔨᐅᔪᑦ ᐊᑐᓂ ᐊᒃᑐᖅᑕᐅᓯᒪᔪᓂ ᓄᓇᓕᐅᔪᓂ, 

ᐱᑕᖃᖅᑎᑕᐅᖕᒪᑕ ᓄᓇᕗᑦ ᑐᓐᖓᕕᒃᑯᓐᓄᑦ, ᐊᑐᖅᑕᐅᔪᓄᓪᓘᓐᓃᑦ  ᐊᕕᒃᑐᑦᓯᒪᓂᐅᔪᓂ 
ᐃᓄᐃᑦ ᑲᑐᔾᔨᖃᑎᒌᖏᑦ;  

 
(b) ᖃᓪᓗᓈᑎᑐᑦ-ᐃᓄᒃᑎᑐᑦ ᐅᖃᐅᓰᑦ ᑕᐃᒎᓰᑦ ᐅᖃᖅᑕᐅᒐᔪᒃᑐᓂᒃ ᐊᒻᒪᓗ ᑐᑭᖏᓐᓂᒃ 

ᐊᑐᖅᑕᐅᔪᓐᓇᖅᑐᓂᒃ ᐳᓚᕋᑦᑐᓄᑦ; 
 
(c) ᓇᓪᓕᐊᑐᐃᓐᓇᖅ ᑐᑭᒧᐊᒍᑎᒃᓴᓅᖓᔪᑦ ᐱᑕᖃᕆᐊᖃᖅᑐᑦ ᐅᕝᕙᓘᓐᓃᑦ ᐊᑐᓕᖁᔭᐅᔪᑦ 

ᓇᓗᓇᐃᖅᑕᐅᔪᑦ ᒪᓕᒡᓗᒍ ᐃᓚᖓ 10.6 ᐅᕝᕙᓘᓐᓃᑦ  14.4 ᐊᑖᓂ; ᐊᒻᒪᓗ  
 
(d) ᐊᓯᖏᑦ ᓈᒻᒪᒃᑐᑦ ᑐᑭᓯᒋᐊᕈᑎᒃᓴᑦ ᓴᖅᑭᔮᖅᑎᑦᓯᔾᔪᑕᐅᔪᑦ ᑕᒪᒃᑯᓄᖓ ᓄᓇᕗᒥ 

ᐆᒪᔪᖃᕐᕕᖕᓄᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖏᓐᓄᑦ ᐊᒻᒪᓗ ᑖᒃᑯᐊ 
ᐊᕕᒃᑐᑦᓯᒪᓂᐅᔪᑦ ᐱᑕᖃᖅᑐᑕᐅᔪᑦ ᒐᕙᒪᒃᑯᓐᓄᑦ, ᐳᓚᕋᑦᑐᓕᕆᔩᑦ ᑲᑐᔾᔨᖃᑎᒌᖏᓐᓄᑦ, 
ᐅᕝᕙᓘᓐᓃᑦ ᐃᓄᖕᓄᑦ ᓇᖕᒥᓂᖅ ᐱᓕᕆᕕᖃᖅᑐᓄᑦ. 

 
Part 6.9 ᐊᑐᕐᓂᖅ ᓄᓇᓕᖕᓂ ᐱᖁᑎᓂᒃ 
 
6.9.1   ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑕᑯᒃᓴᐅᑎᑦᓯᒃᐸᑕ ᑐᑭᓯᒋᐊᕈᑎᒃᓴᓂᒃ ᐱᔾᔪᑎᒋᓗᒋᑦ ᑖᒃᑯᐊ 

ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᐅᔪᓪᓗ, ᐊᑐᖃᑦᑕᕐᓂᐊᖅᐳᑦ 
ᐳᓚᕋᑦᑐᓄᑦ ᑐᑭᓯᒋᐊᕐᕕᐅᔪᓂᒃ ᐊᒻᒪᓗ ᐊᔾᔨᐸᓗᖏᓐᓂᒃ ᐃᒡᓗᓂᒃ ᐊᒃᑐᖅᑕᐅᓯᒪᔪᓂ ᓄᓇᓕᖕᓂ. 

Schedule 6-1 

 
 

 
ᓈᓴᐃᓂᖅ ᐊᒻᒪᓗ ᑐᑭᑖᖅᑎᑦᓯᓂᕐᒧᑦ ᑎᑎᕋᖅᓯᒪᔪᑦ 

 
(ᐃᓗᐊᓂ 6.4.1, 6.5.1, 6.6.1, 6.8.4) 

 
 
ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ 
ᑎᖕᒥᐊᑦ ᓴᐳᔾᔭᐅᓯᒪᕝᕕᖏᑦ 

ᐊᒃᑐᖅᑕᐅᔪᑦ ᓄᓇᓖᑦ 

  
1.      ᐊᒃᐸᐃᑦ ᐆᒪᔪᖃᕐᕕᐊᑦ ᕿᑭᖅᑕᕐᔪᐊᖅ 
2. ᒥᑦᑎᒪᑕᓕᐅᑉ ᐅᑎᖅᑕᖅᑐᓄᑦ  
       ᑎᖕᒥᐊᖃᕐᕕᒃ 

ᒥᑦᑎᒪᑕᓕᒃ 

3. Dewey Soper ᐅᑎᖅᑕᖅᑐᓄᑦ  
       ᑎᖕᒥᐊᖃᕐᕕᒃ 

ᑭᓐᖓᐃᑦ 

4. ᖃᖅᓴᐅᖅᑑᖅ ᐅᑎᖅᑕᖅᑐᓄᑦ  
       ᑎᖕᒥᐊᖃᕐᕕᒃ 

ᓴᓪᓕᖅ 

5. ᐃᒃᑲᑦᑐᐊᖅ ᐅᑎᖅᑕᖅᑐᓄᑦ  
       ᑎᖕᒥᐊᖃᕐᕕᒃ 

ᓴᓪᓕᖅ 

6. ᓂᒋᒐᓂᒃ ᐆᒪᔪᖃᕐᕕᐊ ᑲᖏᑦᑐᒑᐱᒃ  
7.     ᑰᒑᕐᔫᑉ ᐅᑎᖅᑕᖅᑐᓄᑦ  
       ᑎᖕᒥᐊᖃᕐᕕᒃ 

ᐊᕐᕕᐊᑦ 

8. ᓂᕐᔪᑎᖃᕐᕕᐅᑉ ᐆᒪᔪᖃᕐᕕᐊᑦ ᐊᐅᓱᐃᑦᑐᖅ 
9. ᑐᒃᑐᓕᐊᕐᕕᐅᑉ ᓇᖅᓴᖓᑕ ᐆᒪᔪᖃᕐᕕᐊᑦ ᖃᐅᓱᐃᑦᑐᖅ 
10 ᐊᒃᐸᐃᑦ ᐅᑎᖅᑕᖅᑐᓄᑦ  
       ᑎᖕᒥᐊᖃᕐᕕᒃ 

ᖃᐅᓱᐃᑦᑐᖅ, ᐃᒃᐱᐊᕐᔪᒃ 

11.    ᖃᖁᓪᓗᐃᑦ ᐆᒪᔪᖃᕐᕕᐊᑦ ᕿᑭᖅᑕᕐᔪᐊᖅ 
12.     ᐃᓗᐃᓕᖅ ᐅᑎᖅᑕᖅᑐᓄᑦ  
       ᑎᖕᒥᐊᖃᕐᕕᒃ 

ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᐅᒥᖕᒪᒃᑑᖅ 

 ᐊᑎᑯ 7 - ᐳᓚᕋᑦᑐᓕᕆᓂᖅ ᐊᒻᒪᓗ ᐊᓯᖏᑦ ᐱᓕᕆᐊᕆᓗᒋᑦ ᐃᑲᔫᑎᔪᓐᓇᖅᑐᑦ 
 
Part 7.1 ᑐᕌᖅᑕᐅᔪᑦ 

 
7.1.1  ᑖᓐᓇ ᐋᑎᑯ ᒪᑯᓂᖓ ᑐᕋᒐᖃᖅᑐᖅ: 
 

(a) ᓴᖅᑭᔮᖅᑎᓪᓗᒋᑦ  ᑕᒪᒃᑯᐊ ᑮᓇᐅᔭᓕᐅᕈᓐᓇᕐᓂᒃᑯᑦ ᓇᖕᒥᓂᖅ ᒪᑭᒪᔪᓐᓇᕐᓂᖅ ᐊᒻᒪᓗ 
ᐃᓕᖅᑯᓯᖏᑦ ᐊᒻᒪᓗ ᐃᓅᑦᓯᐊᕈᓐᓇᕐᓂᖏᑦ ᐃᓄᐃᑦ;  

 
(b) ᐊᖅᑭᒃᓱᐃᓗᑎᒃ ᓈᒻᒪᒃᑐᓂᒃ ᐳᓚᕋᑦᑐᓕᕆᔾᔪᑎᒃᓴᓂᒃ ᐊᒻᒪᓗ ᐊᓯᖏᓐᓂᒃ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐃᓗᐊᓂ ᐊᒻᒪᓗ ᐊᕙᓗᐊᓂ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕖᑦ 
ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕖᓪᓗ; 

 
(c) ᐃᓕᓐᓂᐊᖅᑎᑦᓯᓗᑎᒃ ᐊᒻᒪᓗ ᑲᔪᓯᓯᒪᔪᒥᒃ ᐃᑲᔪᖅᓱᐃᓗᑎᒃ ᐃᓄᖕᓂᒃ ᐊᒃᑐᖅᑕᐅᓯᒪᔪᓂᒃ 

ᓄᓇᓕᖕᓂ; 
 
(d) ᐱᔪᓐᓇᖅᑎᓪᓗᒋᑦ ᐃᓄᐃᑦ ᐋᖅᑭᒃᓯᓗᑎᒃ, ᐋᖅᑭᐅᒪᑎᑦᓯᓗᑎᒃ ᐳᓚᕋᑦᑐᓕᕆᓂᕐᒨᖓᔪᓂᒃ 

ᓇᖕᒥᓂᖅ ᐱᓕᕆᕕᐅᔪᓂᒃ ᐊᒻᒪᓗ ᐃᖅᑲᓇᐃᔮᕆᓕᕈᓐᓇᖅᑕᖏᓐᓂᒃ;  
 
(e) ᐅᓄᖅᓯᒋᐊᕐᓗᒋᑦ ᐳᓚᕋᑦᑐᓕᕆᓂᕐᒨᖓᔪᑦ ᐱᔨᑦᓯᕋᐅᑏᑦ ᐊᒻᒪᓗ ᐱᔪᓐᓇᕐᓂᖏᑦ 

ᐊᒃᑐᖅᑕᐅᔪᓂ ᓄᓇᓕᖕᓂ; 
 
(f) ᐅᓄᖅᓯᒋᐊᕐᓗᒋᑦ ᓄᓇᓂᒃ-ᐳᓚᕋᑦᑎᑦᓯᓂᐅᑉ ᐊᑐᕐᓂᖓ ᑖᒃᑯᓇᓂ ᓄᓇᕗᒥ 

ᐆᒪᔪᓕᕆᕝᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᐅᔪᓪᓗ, ᐃᓄᖕᓄᑦ; 
ᐊᒻᒪᓗ  

 
(g) ᐃᔪᕐᓗᑎᒃ ᐋᖅᑭᐅᒪᑎᑕᐅᓂᖏᓐᓄᑦ ᐱᕙᓪᓕᐊᑎᑕᐅᔪᑦ ᓄᓇᕗᒥ ᓄᓇᑖᕆᔭᐅᓯᒪᔪᓂ.  

 
 
Part 7.2 ᐃᓄᖕᓄᑦ ᐳᓚᕋᑦᑎᑦᓯᔨᓄᑦ ᑮᓇᐅᔭᐃᑦ 
 
7.2.1  ᓄᓇᕗᑦ ᑐᓐᖓᕕᒃᑯᑦ ᐋᖅᑭᒃᓯᓂᐊᖅᐳᑦ ᐊᒻᒪᓗ ᐊᐅᓚᑦᓯᓗᑎᒃ ᐃᓄᖕᓄᑦ ᐳᓚᕋᑦᑎᑦᓯᔨᓄᑦ 

ᑮᓇᐅᔭᓂᒃ ᐱᕈᖅᐸᓪᓕᐊᔾᔪᑕᐅᓂᐊᖅᑐᒥᒃ ᐃᓄᖕᓄᑦ ᐳᓚᕋᑦᑎᑦᓯᔨᐅᔪᓄᑦ ᑕᒪᒃᑯᓇᓂ 
ᐊᒃᑐᖅᑕᐅᓯᒪᔪᓂ ᓄᓇᓕᖕᓂ ᐊᒻᒪ ᐱᕙᓪᓕᐊᑎᑦᓯᓗᑎᒃ ᐊᑑᑎᖃᖅᑐᒥᒃ ᓄᓇᓕᖕᓂ 
ᐳᓚᕋᑦᑐᓕᕆᓂᕐᒧᑦ ᐱᔨᑦᓯᕋᐅᑕᐅᔪᓂᒃ.  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᑕᖃᖅᑎᑦᓯᓂᐊᖅᐳᑦ 
ᓄᓇᕗᑦ ᑐᓐᖓᕕᒃᑯᓐᓄᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᓂᒃ ᐅᓄᕐᓂᖃᕐᓗᑎᒃ ᓇᓗᓇᐃᖅᑕᐅᓯᒪᔪᓂᒃ 
ᑎᑎᕋᖅᓯᒪᓂᐊᓂ 5 ᑖᒃᑯᓇᓂ Schedule 15-1 ᐃᓄᖕᓄᑦ ᐳᓚᕋᑦᑎᑦᓯᔨᐅᔪᓄᑦ ᑮᓇᐅᔭᕐᓂᒃ.  

 
7.2.2 ᑖᒃᑯᐊ ᑮᓇᐅᔭᐃᑦ ᑐᓂᐅᖅᑲᐅᑕᐅᔪᓐᓇᖅᑐᑦ ᒪᑯᓄᖓ ᐊᒻᒪ ᐊᔾᔨᐸᓗᖏᓐᓄᑦ ᐊᑐᖅᑕᐅᓂᐊᕐᓗᑎᒃ: 
  

 (a) ᐃᓕᓐᓂᐊᕈᑎᒃᓴᖃᕐᓗᑎᒃ ᐳᓚᕋᑦᑐᓕᕆᔩᑦ ᒪᑯᓂᖓ, ᐃᓱᓕᑦᑕᕐᕕᒋᓐᖏᓪᓗᒋᑦ:  

(i) ᐋᖅᑭᒃᓱᐃᓂᖅ ᑮᓇᐅᔭᓂᒃ ᑐᒃᓯᕋᐅᑎᒃᓴᓂᒃ; 
 
(ii) ᐊᖅᑭᒃᓱᐃᓂᖅ ᐱᓕᐊᒃᓴᓂᒃ ᐸᕐᓇᒍᑎᖃᕐᓂᕐᒥᑦ; 
 
(iii) ᐋᖅᑭᒃᓱᐃᓗᓂ ᐳᓚᕋᑦᑐᓕᕆᓂᕐᒧᑦ ᑲᑎᓯᒪᔪᓂᒃ ᑐᑭᓯᒋᐊᕈᑎᒃᓴᓂᒃ ᒪᓕᒃᑐᓂᒃ 

ᑭᓐᖒᒪᒋᔭᖏᓐᓂᒃ ᐊᒻᒪᓗ ᓂᕆᐅᒋᔭᖏᓐᓂᒃ ᑕᒪᒃᑯᐊ ᐊᑐᖅᑎᐅᔪᓐᓇᖅᑐᑦ;  
 
(iv) ᐋᖅᑭᒃᓱᐃᓗᓂ ᐃᑲᔪᖅᑕᐅᓂᐊᖅᑐᓄᑦ ᐱᔨᑦᓯᕋᐅᑎᒃᓴᓂᒃ ᒪᓕᒃᑐᓂᒃ 

ᐃᑲᔪᖅᑕᐅᔾᔪᑕᐅᒍᒪᒐᔪᒃᑐᓂᒃ ᐃᑲᔪᖅᑕᐅᔪᓄᑦ; 
 
(v) ᓂᐅᕈᑎᖃᕋᓱᐊᕐᓂᖅ ᐳᓚᕋᒍᑕᐅᔪᓐᓇᖅᑐᓂᒃ ᐊᒻᒪᓗ ᐊᓯᖏᓐᓂᒃ 

ᐱᔨᑦᓯᕋᐅᑎᓂᒃ;  
 
(vi) ᐋᖅᑭᐅᒪᑎᑦᓯᓗᓂ ᐱᓕᕆᐊᖑᓯᒪᔪᑦ ᑎᑎᕋᖅᑕᐅᒋᐊᖃᕐᓂᖏᓐᓂᒃ ᐊᒻᒪᓗ 

ᑮᓇᐅᔭᒃᑯᕕᖃᕐᕖᑦ; ᐊᒻᒪᓗ  
 
(vii) ᐱᑕᖃᖅᑎᑦᓯᓂᕐᒥᑦ ᑐᑭᖏᓐᓂᒃ ᓱᕐᕋᒃᓯᒪᓐᖏᑦᑐᑦ ᐊᒻᒪᓗ ᑕᒪᒃᑯᐊ ᓄᓇᒥᐅᑕᐃᑦ; 

 
(b) ᐃᓕᓐᓂᐊᖅᑎᑉᐸᓪᓕᐊᓗᒋᑦ ᐱᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ ᐳᓚᕋᑦᑐᓕᕆᔨᓐᖑᕈᒪᔪᑦ 

ᐋᖅᑭᒃᓯᓗᑎᒃ ᐳᓚᕋᑦᑐᓕᕆᔨᐅᔪᓂᖅ ᐱᔾᔪᑎᒋᓗᒍ ᐱᑕᖃᕈᑕᐅᖁᓪᓗᒋᑦ ᑲᔪᓯᓯᒪᔪᒥᒃ 
ᐃᑲᔪᖅᓱᐃᔾᔪᑎᓂᒃ ᐊᒻᒪ ᐃᑲᔪᖅᑕᐅᔾᔪᑎᓂᒃ ᐊᒻᒪ ᐃᓕᓐᓂᐊᖅᑎᑦᓯᔾᔪᑎᓂᑦ;  

 
(c)  ᐊᖅᑭᒃᓯᓗᓂ ᓄᓇᓕᖕᓂ ᐱᔨᑦᓯᕋᐅᑎᓂᒃ ᐳᓚᕋᑦᑎᓄᑦ ᐊᒻᒪᓗ ᐱᓗᐊᖅᑐᒥᒃ ᐳᓚᕋᑦᑐᑦ 

ᐅᒥᐊᕐᔪᐊᒃᑯᑦ;  
 
(d) ᐊᑭᓖᓂᖅ ᓇᖕᒥᓂᖃᕐᓂᕐᒧᑦ ᐊᒻᒪᓗ ᓇᓪᓕᐅᒃᑯᒫᓄᑦ ᐊᑭᓕᐅᑎᓂᒃ ᐊᒻᒪᓗ 

ᐊᔾᔨᐸᓗᖏᓐᓂᒃ ᐊᑭᓕᖅᑐᕆᐊᓕᖕᓂᑦ; ᐊᒻᒪᓗ  
 
(e) ᐋᖅᑭᒃᓱᐃᓗᓂ ᐳᓚᕋᑦᑐᓕᕆᓂᕐᒧᑦ ᐸᕐᓇᒃᓯᒪᔾᔪᑎᒃᓴᓂᒃ, ᐳᓚᕋᑦᑐᓕᕆᓂᕐᒧᑦ ᑲᑎᓯᒪᔪᑦ 

ᑐᑭᓯᒋᐊᕈᑎᒃᓴᑦ ᐊᒻᒪᓗ ᓂᐅᕈᑎᖃᕋᓱᐊᕐᓂᕐᒧᑦ ᐸᕐᓇᐅᑏᑦ, ᑐᒃᓯᕋᖅᑕᐅᒃᐸᑕ ᓄᓇᓕᖕᓄᑦ 
ᐊᒃᑐᖅᑕᐅᔪᓄᑦ. 

 
7.2.3 ᑖᒃᑯᐊ ᑮᓇᐅᔭᐃᑦ ᐱᔭᐅᔪᓐᓇᕐᓂᐊᖅᑐᑦ ᐅᑯᓄᖓ ᐊᒻᒪᓗ ᐃᑲᔫᑕᐅᓗᑎᒃ ᐃᓄᖕᓄᑦ 

ᐳᓚᕋᑦᑎᑦᓯᔨᐅᔪᓄᑦ ᒪᓕᒡᓗᒋᑦ ᑐᓐᖓᕕᓕᐊᖑᓯᒪᔪᑦ ᐋᖅᑭᑕᐅᔪᑦ ᓄᓇᕗᑦ ᑐᓐᖓᕕᒃᑯᓐᓄᑦ, ᑖᒃᑯᐊ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓇᖕᒪᐅᑕᓕᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 
ᐅᖃᓕᒪᖃᑎᒋᓗᒋᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ.   

 
7.2.4 ᓄᓇᕗᑦ ᑐᓐᖓᕕᒃᑯᑦ ᐱᑕᖃᑎᑦᓯᓂᐊᖅᐳᑦ ᐊᖏᖃᑎᒌᖃᑕᐅᓯᒪᔪᓄᑦ ᐊᕐᕋᒍᑕᒫᑦ ᓇᐃᓈᖅᓯᒪᔪᓂᒃ  

ᐱᒋᐊᖅᑎᑕᐅᓯᒪᔪᓂᒃ ᐱᔾᔪᑎᒋᓗᒍ ᑖᓐᓇ ᐋᑎᑯ, ᖃᐅᔨᓴᕈᑕᐅᓂᖏᑦ ᓯᕗᒻᒧᐊᑦᓯᐊᖅᓯᒪᔪᑦ 
ᐱᒋᐊᖅᑎᑕᐅᓯᒪᔪᑦ ᐊᒻᒪᓗ ᐊᑐᓕᖁᔭᐅᔪᑦ ᖁᒡᕙᕆᐊᕈᑕᐅᔪᓐᓇᖅᑐᑦ ᐃᓄᐃᑦ ᐊᔪᓐᖏᓐᓂᖏᓐᓄᑦ. 

 ᐋᑎᑯ 8 - ᐃᓄᐃᑦ ᑳᓐᑐᕌᖕᓂᖏᑦ ᐊᒻᒪᓗ ᐱᓕᕆᕕᒃᓴᖃᕈᓐᓇᕐᓂᖏᓪᓗ 
 
Part 8.1 ᑐᕌᖅᑕᐅᔪᑦ: 
 
8.1.1   ᑖᓐᓇ ᐋᑎᑯ ᒪᑯᓂᖓ ᑐᕌᒐᖃᖅᑐᖅ:  
 

(a)  ᓴᖅᑭᔮᖅᑎᓪᓗᒋᑦ ᐃᓄᐃᑦ ᐃᓚᐅᓂᖏᑦ ᒐᕙᒪᒃᑯᑦ ᑳᓐᑐᕌᒃᑎᑦᓯᓂᖏᓐᓂᒃ ᐅᓄᕐᓂᖏᑦ 
ᓈᒻᒪᒋᐊᕐᓗᑎᒃ ᓄᓇᕗᒥ ᓄᓇᑖᕐᕕᐅᓯᒪᔪᓂ ᓄᓇᓂ ᑕᒡᕘᓇ ᐋᑎᑯ 24 ᑖᒃᑯᓇᓂ  
ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ; ᐊᒻᒪᓗ  

 
(b) ᐱᐅᓯᕚᓪᓕᕐᓗᒋᑦ ᐊᔪᓐᖏᓐᓂᖏᑦ ᐃᓄᐃᑦ ᑳᓐᑐᕌᒃᑎᑦᓯᔨᐅᓂᖏᑦ ᑐᓂᔭᐅᓂᐊᖅᑐᓂᒃ 

ᒐᕙᒪᒃᑯᓐᓄᑦ ᑳᓐᑐᕌᑦ.  
 
 
Part 8.2   ᑐᑭᖏᑦ 
 
8.2.1 ᐱᔾᔪᑎᒋᓪᓗᒍ ᑖᓐᓇ ᑎᑎᕋᖅᓯᒪᓂᐊ ᐋᑎᑯ:  
  

(a)   “ᓄᓇᖃᖅᑳᖅᓯᒪᔪᑦ ᓇᖕᒥᓂᖃᕐᓂᖏᑦ ᑐᑭᖃᖅᑐᖅ ᓄᓇᖃᖅᑳᖅᓯᒪᔪᑦ ᓇᖕᒥᓂᖃᖅᑐᑦ 
ᑕᐃᔭᐅᔾᔪᑎᖓ ᓇᓗᓇᐃᖅᑕᐅᓯᒪᔪᖅ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᑦ 
ᓂᐅᕕᕈᑎᖃᕐᓂᕐᒧᑦ ᐊᑐᐊᒐᖏᑦ, ᐱᓕᕆᐊᖑᒋᐊᓕᖕᓄᑦ  ᑐᕌᖅᑕᐅᔪᑦ (ᑳᓐᑐᕌᒃᑎᑦᓯᓂᕐᒧᑦ 
ᐊᑐᐊᒐᕐᓄᑦ ᖃᐅᔨᑎᑦᓯᔾᔪᑏᑦ 1996-6), ᐋᖅᑭᒋᐊᖅᑕᐅᒋᐊᖃᓕᕌᖓᑕ 
ᐋᖅᑭᒋᐊᖅᑕᐅᕙᒃᑐᑦ ᐊᒻᒪᓗ ᐃᓚᐅᓗᑎᒃ “ᐃᓄᐃᑦ ᓇᖕᒥᓂᖏᑦ” ᑕᐃᔭᐅᔾᔪᑎᖏᑦ 
ᓇᓗᓇᐃᖅᑕᐅᓯᒪᔪᑦ ᐋᑎᑯ 24 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. 

 
(b)  “ᓇᖕᒥᓂᖅ ᐱᓕᕆᕕᖃᕐᓂᕐᒧᑦ ᐱᕕᒃᓴᐅᔪᓐᓇᖅᑐᑦ ᐅᕝᕙᓘᓐᓃᑦ  ᐱᓕᕆᐊᖑᓂᐊᖅᑐᑦ” 

ᑐᑭᖃᖅᑐᖅ ᒪᓕᒡᓗᒍ ᐅᐃᒍᐊ ᐃᓗᐊᓂ (c) ᑳᓐᑐᕋᒃ ᑕᑭᓂᖃᖅᑐᑦ ᐊᕐᕌᒍᒥᒃ 
ᐅᖓᑖᓄᓪᓗ, ᐅᕝᕙᓘᓐᓃᑦ  ᑖᒃᑯᐊᑦᓴᐃᓐᓇᐃᑦ ᑳᓐᑐᕌᑦ ᓴᖅᑭᑎᑕᐅᕙᒃᑐᑦ ᐅᖓᑖᓄᑦ 
ᐊᕐᕌᒎᑉ: 

 
(i)  ᐃᓗᓕᖃᕐᓗᑎᒃ ᑐᖔᓕᐅᖏᑦᑐᖅ 60 ᐅᓪᓗᐃᑦ ᐊᕐᕌᒍᒥ; ᐅᕝᕙᓘᓐᓃᑦ 
 
(ii)  ᑳᓐᑐᕌᓂᒃ ᐊᑭᖃᖅᑐᓂᒃ ᑐᖔᓂ $20,000 ᐊᕐᕋᒍᒥ ᐊᑕᐅᓯᕐᒥ; ᐊᒻᒪᓗ  
 
(iii) ᑕᐃᒪᐃᑦᑐᑦ ᐊᓯᖏᑦ ᑳᓐᑐᕌᑦ ᐅᕝᕙᓘᓐᓃᑦ  ᑲᓐᑐᕌᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 

ᐊᒻᒪᓗ ᐊᑐᖅᑕᐅᔪᑦ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᖏᕈᑎᒋᔭᖏᑦ ᖃᖓᐅᓕᕌᖓᑦ, ᑎᑎᕋᖅᓯᒪᓗᒋᑦ, 
ᐱᓕᕆᕕᒃᓴᖃᕐᕕᐅᔪᓐᓇᖅᑐᑦ; 

(c)    a ᐱᓕᕆᐊᒃᓴᖃᕐᕕᐅᔪᓐᓇᖅᑐᑦ ᐱᓕᕆᐊᖑᔪᓐᓇᖅᑐᓪᓗᓐᓂᑦ  
                 ᐃᓚᐅᑎᑦᓯᓂᐊᖏᓚᑦ:  

 
(i) ᑳᓐᑐᕌᑦ ᐱᓕᐊᖑᓂᐊᖅᓯᒪᔪᑦ ᐊᑐᖅᑎᓪᓗᒋᑦ ᑕᖅᑮᑦ 12, ᐱᓕᕆᐊᖑᔪᑦ 

ᐅᖓᑖᓅᕐᓂᐊᖅᑐᑦ ᐊᕐᕌᒎᑉ ᑭᖑᕙᕐᓂᖏᓐᓄᑦ, ᓈᒪᖏᑦᑐᖃᕐᓂᖓᓄᑦ, 

ᓂᕆᐅᓇᓐᖏᑦᑐᖃᕐᓂᖓᓄᓪᓘᓐᓃᑦ  ᐊᕐᕌᒎᑉ ᐃᓚᖓᓂ ᓴᖅᑭᒋᐊᓕ ᖕᑳᓐᑐᕌᑦ 
ᐱᓕᐊᖑᓂᐊᖅᓯᒪᔪᑦ ᐊᑐᖅᑎᓪᓗᒋᑦ ᑕᖅᑮᑦ 12, ᐱᓕᕆᐊᖑᔪᑦ 
ᐅᖓᑖᓅᕐᓂᐊᖅᑐᑦ ᐊᕐᕌᒎᑉ ᑭᖑᕙᕐᓂᖏᓐᓄᑦ, ᓈᒪᖏᑦᑐᖃᕐᓂᖓᓄᑦ, 
ᓂᕆᐅᓇᓐᖏᑦᑐᖃᕐᓂᖓᓄᓪᓘᓐᓃᑦ  ᐊᕐᕌᒎᑉ ᐃᓚᖓᓂ ᓴᖅᑭᑦᑐᓂᒃ;  

 
(ii) ᐃᖅᑲᓇᐃᔭᖅᑎᑦᓯᓂᕐᒧᑦ ᑳᓐᑐᕌᑦ; 

 
(iii)    ᑕᐃᒪᐃᑦᑐᑦ ᐊᓯᖏᑦ  ᑲᓐᑐᕌᑦ ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ 

ᐊᑐᖅᑕᐅᔪᑦ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᕈᑎᒋᔭᖏᑦ 
ᖃᖓᐅᓕᕌᖓᑦ, ᑎᑎᕋᖅᓯᒪᓗᒋᑦ, ᐱᓕᕆᕕᒃᓴᐅᔪᓐᓇᖅᑐᑦ; 

(d)  “ᑳᓐᑐᕌᑦ” ᑐᑭᖃᖅᑐᖅ ᑕᒪᕐᒥᒃ ᑳᓐᑐᕌᑦ, ᐃᓚᐅᓐᖏᑦᑐᑑᓗᑎᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᑦᓯᓂᖏᑦ ᐃᓗᐊᒍᑦ ᑐᑭᖓᑕ ᐋᑎᑯ 23 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂ, ᓴᖅᑭᑎᑕᐅᔪᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕖᓪᓗ, ᐃᓚᐅᓗᑎᒃ, 
ᐃᓱᓕᑦᑕᕐᕕᖃᓐᖏᓪᓗᑎᒃ;  

 
(i) ᑳᓐᑐᕌᑦ ᖃᐅᔨᓴᕈᑕᐅᔪᑦ ᐊᔪᕐᓇᕋᔭᓐᖏᒻᒪᖔᑦ, ᐋᖅᑭᒃᓯᒪᓂᖏᑦ, 

ᐱᕙᓪᓕᐊᑎᑕᐅᓂᖏᑦ, ᓂᐅᕕᖅᑕᐅᓂᖏᑦ, ᓴᓇᔭᐅᓂᖏᑦ, ᐋᖅᑭᒃᓱᖅᑕᐅᓂᖏᑦ, 
ᐱᐅᓯᕚᓪᓕᖅᑕᐅᓂᖏᑦ, ᐊᐅᓚᑕᐅᓂᖏᑦ, ᐋᖅᑭᐅᒪᑎᑕᐅᓂᖏᑦ, ᓱᕋᒃᓯᒪᔪᑦ 
ᐋᖅᑭᒃᓱᖅᑕᐅᓂᖏᑦ ᐅᕝᕙᓘᓐᓃᑦ  ᐲᖅᑕᐅᓂᖏᑦ ᐃᒡᓗᖁᑕᐅᔪᑦ, 
ᒪᑭᒪᔪᓪᓘᓐᓃᑦ ᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕖᑦ ᐊᒻᒪ 
ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕖᓪᓗ; 

 
(ii) ᑳᓐᑐᕌᒃᑎᑦᓯᓂᖅ ᐱᕙᓪᓕᐊᑎᑕᐅᓂᖏᓐᓄᑦ ᑐᑭᓯᒋᐊᕈᑎᒃᓴᑦ, 

ᓴᖅᑭᔮᖅᑎᑦᓯᔾᔪᑎᒃᓴᐃᓪᓗ ᑎᑎᕋᖅᓯᒪᔪᑦ; ᐊᒻᒪᓗ  
 
(iii) ᓇᓪᓕᐊᑐᐃᓐᓇᖅ ᓂᐅᕕᕐᓂᕐᒧᑦ ᑳᓐᑐᕌᒃᑕᐅᔪᖅ ᐊᑐᖅᑕᐅᒋᐊᓖᑦ ᐊᑖᒍᑦ ᑖᒃᑯᐊ 

ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ; 
ᐊᒻᒪᓗ  

 
(e)  ᐃᓄᐃᑦ ᑳᓐᑐᕌᒃᑎᑦᓯᔩᑦ” ᑐᑭᖃᖅᑐᖅ ᐃᓄᒻᒪᕆᒃ ᐅᕝᕙᓘᓐᓃᑦ ᐃᓄᐃᑦ ᓇᖕᒥᓂᖓᑦ” 

 
 
Part 8.3 ᑳᓐᑐᕌᓂᒃ ᐊᐅᓚᑦᓯᓂᖅ 
 
8.3.1 ᐊᖏᖃᑎᒌᒃᑐᑦ ᐊᖏᖃᑎᒌᒃᐳᑦ ᑖᒃᑯᐊ ᒐᕙᒪᒃᑯᑦ ᓂᐅᕕᕐᓂᕐᒧᑦ ᐸᕐᓇᐅᑎᖏᑦ ᓄᓇᖃᖅᑳᖅᓯᒪᔪᑦ 

ᓇᖕᓂᖃᕐᕕᖏᓐᓄᑦ ᑕᒪᒃᑯᓇᓂ ᓄᓇᕗᒥ ᓄᓇᑖᕐᕕᐅᓯᒪᔪᓂ. 
 
8.3.2 ᓇᓗᓇᐃᖅᓯᒪᒃᑲᓐᓂᖁᓪᓗᒍ, ᐃᓗᓐᓇᑎᒃ ᑲᓐᑐᕌᑦ ᒪᓕᖕᓂᐊᖅᐳᑦ ᐱᑕᖃᕆᐊᖃᖅᑎᑕᐅᔪᓂᒃ 

ᑖᒃᑯᓇᓂ PSAB ᐊᒻᒪᓗ ᐋᑎᑯ 24 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. 
 
8.3.3 ᑕᒪᕐᒥᒃ ᑳᓐᑐᕌᑦ ᓴᓂᕐᕙᖅᑕᐅᓯᒪᖃᑦᑕᕐᓂᐊᖅᐳᑦ ᓄᓇᖃᖅᑳᖅᓯᒪᔪᑦ ᓇᖕᒥᓂᖃᕐᕕᖕᓐᓄᑦ ᐊᑖᒍᑦ 

PSAB. 

8.3.4 ᑳᑐᕌᓄᑦ ᐱᑕᖃᕆᐊᖃᖅᑐᓕᒫᓄᑦ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᔭᐃᓂᐊᖅᐳᑦ 

ᐊᔪᓐᖏᑦᑐᓂᒃ ᐃᓄᖕᓂᑦ ᑳᓐᑐᕌᒃᑎᐅᔪᓂᒃ ᐊᑐᕐᓗᒋᑦ ᑕᑯᒃᓴᐅᑎᑦᓯᓂᖅ ᐊᑐᖅᑕᐅᔪᓂ ᓄᓇᓕᖕᓂ, 
ᐊᕕᒃᑐᖅᓯᒪᓂᐅᔪᒥᓗᓐᓂᑦ ᐊᒻᒪᓗ ᓈᒻᒪᓈᖅᐸᑦ, ᐅᑭᐅᖅᑕᖅᑑᑉ ᑐᓴᖃᑦᑕᐅᑎᖏᑎᒍᑦ ᐊᒻᒪᓗ 
ᕿᓂᕐᓗᓂ ᐃᓄᐃᑦ ᓇᖕᒥᓂᖏᓐᓂᒃ ᑎᑎᖅᑕᐅᓯᒪᔪᓂᒃ ᐋᖅᑭᐅᒪᑎᑕᖏᓐᓂᒃ ᓄᓇᕗᑦ ᑐᓐᖓᕕᒃᑯᑦ 
ᒪᓕᒡᓗᒍ ᐃᓗᐊᓂ 24.7.1 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. 

 
8.3.5 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ ᐊᑕᐅᓯᕐᒧᑦ ᑳᓐᑐᕌᒃᑕᐅᔪᓐᓇᖅᑐᓂᒃ 

ᐊᔪᓐᖏᒃᑐᓄᒃ ᐃᓄᖕᓄᑦ ᑳᓐᑐᕌᒃᑎᐅᔪᒧᑦ ᑕᒪᓐᓇ ᐊᑕᐅᓯᕐᒧᑦ ᑳᓐᑐᕌᒃᑎᑦᓯᓂᖅ ᒪᓕᒡᓗᓂ 
ᒪᓕᒋᐊᖃᖅᑎᑕᖏᓐᓂᒃ ᑖᒃᑯᓇᓂ PSAB.  

 
 
Part 8.4 ᐃᓄᐃᑦ ᐱᔪᓐᓇᐅᑎᖏᑦ ᕿᐱᓘᑎᖃᖅᑳᕈᓐᓇᕐᓂᕐᒧᑦ ᐱᓕᕆᐊᒃᓴᓂᒃ 

ᐱᓕᕆᐊᖑᓂᐊᖅᑐᓂᓪᓗ 
 
8.4.1 ᒪᓕᒡᓗᒍ  ᐃᓗᐊᓂ 8.4.9 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᑎᒃᑯᐊᖅᑕᐅᓯᒪᔪᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᐱᔪᓐᓇᐅᑎᖃᖅᐳᑦ ᓯᕗᓪᓕᐅᓗᑎᒃ ᕿᐱᓗᑎᖃᖅᑳᕈᓐᓇᖅᑐᑦ 
ᐊᐅᓚᑦᓯᔪᓐᓇᕐᓂᕐᒥᑦ ᓇᖕᒥᓂᖅ ᐱᓕᕆᕕᖃᕈᑕᐅᔪᓐᓇᖅᑐᓂᒃ ᐊᒻᒪᓗ ᐱᓕᕆᖑᔪᓐᓇᖅᑐᓂᒃ.  

 
8.4.2  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᑕᖃᖅᑎᑦᓯᓂᐊᖅᐳᑦ ᑕᒪᒃᑯᐊ ᐱᔪᓐᓇᐅᑎᐅᔪᑦ ᓯᕗᓪᓕᐅᓗᑎᒃ 

ᕿᐱᓗᑎᖃᕈᓐᓇᕐᓂᕐᒧᑦ ᐱᓕᕆᐊᒃᓴᓂᒃ ᐊᒻᒪᓗ ᐱᓕᕆᐊᖑᔪᓐᓇᖅᑐᓂᒃ ᒪᔨᓗᒋᑦ ᐊᑐᕆᐊᓖᑦ 
ᐋᖅᑭᒃᑕᐅᓯᒪᔪᑦ ᐊᑖᓂ.  

 
8.4.3 ᑕᒪᒃᑯᐊ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓯᕗᓪᓕᐅᓗᑎᒃ ᕿᐱᓗᑎᖃᕈᓐᓇᕐᓂᖏᑦ 

ᐊᑐᖅᑐᑦ ᓄᑖᕈᕆᐊᖅᑕᐅᔪᓄᑦ, ᐋᖅᑭᒋᐊᖅᑕᐅᔪᓄᓪᓘᓐᓃᑦ ᓴᖅᑭᓯᒫᓂᒃᑐᓄᑦ 
ᓇᖕᒥᓂᖃᕐᕕᒃᓴᐅᔪᓄᑦ, ᐱᓕᕆᕕᒃᓴᐅᔪᓪᓘᓐᓃᑦ ᑕᒪᒃᑯᐊ ᓄᑖᕈᕆᐊᖅᑕᐅᔪᓄᑦ, 
ᐋᖅᑭᒋᐊᖅᑕᐅᔪᓄᓪᓗᓐᓂᑦ ᐊᔾᔨᒋᓐᖏᓐᓂᖃᒻᒪᕆᒃᐸᒍ ᖃᓄᐃᑦᑑᓂᖓ, ᓇᒦᓐᓂᖓᓗᓐᓂᑦ 
ᒫᓐᓇᐅᔪᖅ ᑳᓐᑐᕌᒥᒃ ᐊᒻᒪ ᑐᓂᓯᓂᖅ ᐅᕝᕙᓘᓐᓃᑦ ᐊᓯᖏᑦ ᓄᒃᑎᖅᑕᐅᔪᑦ ᓴᖅᑭᓯᒫᓂᒃᑐᑦ 
ᓇᖕᒥᓂᖃᕐᕕᐅᔪᓐᓇᖅᑐᑦ, ᐱᓕᕆᕕᐅᔪᓐᓇᖅᑐᓪᓗ. 

 
8.4.4   ᓄᓇᕗᑦ ᑐᓪᖓᕕᒃᑯᑦ ᐱᑕᖃᖅᑎᑦᓯᓂᐊᖅᐳᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᑎᑎᕋᖅᓯᒪᔪᓂᒃ 

ᑕᒪᒃᑯᓂᖓ ᑎᒃᑯᐊᖅᑕᐅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᒪᓕᒡᓗᒍ ᐃᓗᐊᓂ 8.4.9 ᑖᒃᑯᓇᓂ 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ ᐊᒻᒪᓗ ᓄᓇᒥ ᓇᒦᓐᓂᖓ ᑕᒪᒃᑯᐊ ᐊᑐᓂ ᑎᒃᑯᐊᖅᑕᐅᓯᒪᔪᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᐅᓚᓂᖃᖅᑐᑦ.  ᓄᓇᕗᑦ ᑐᓐᖓᕕᒃᑯᑦ ᑐᓴᖅᑎᑦᓯᓂᐊᖅᐳᑦ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓂᒃ ᓇᓪᓕᐊᓂᑐᐃᓐᓇᖅ ᐊᓯᔾᔨᐅᑕᐅᔪᓂᒃ ᑖᒃᑯᓇᓂ ᑎᒃᑯᐊᖅᑕᐅᓯᒪᓂᖏᓐᓂᒃ 
ᐃᓄᐃᑦ ᑲᑐᔾᔨᖃᑎᒌᖏᑦᑕ ᖃᓄᐃᓕᖓᓂᖏᑦ ᑕᒡᕗᖓ ᒪᓕᒐᒃᓴᒧᑦ.  

 
8.4.5   ᑕᒪᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑳᓐᑐᕌᒃᑎᑦᓯᓂᐊᖅᐸᑕ ᐱᓕᕆᕕᐅᔪᓐᓇᖅᑐᓂᒃ, 

ᐱᓕᕆᐊᖑᔪᓐᓇᖅᑐᓂᓪᓗᓐᓂᑦ, ᖃᐅᔨᒃᑲᐃᓂᐊᖅᐳᖅ ᐊᑐᖅᑐᓄᑦ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᑎᑎᕋᖅᓯᒪᓗᒋᑦ.  

 
8.4.6 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᖃᐅᔨᒃᑲᐅᑎᖏᑦ ᐊᑖᒍᑦ 8.4.5 ᐅᖃᖅᓯᒪᓂᐊᖅᐳᖅ ᐱᕕᒃᓴᖃᕐᔫᒥᔪᒥᒃ 

ᐅᓪᓗᒥᒃ ᑭᐅᔾᔪᑎᒋᔪᓐᓇᕐᓗᒍ ᑖᒃᑯᓇᓐᖓᑦ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 
ᒥᑭᓂᖅᓴᐅᓂᐊᖏᓚᑦ ᐅᓪᓗᐃᑦ 30 ᑕᒡᕙᓐᖓᑦ ᐅᓪᓗᖓᓂᒃ ᖃᐅᔨᒃᑲᐅᑕᐅᒋᐊᓐᖓᖅᑐᒥᒃ.  

8.4.7 ᒪᓕᒡᓗᒍ ᐃᓗᐊᓂ 8.4.9 ᑖᒃᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᑖᒃᑯᐊ ᑎᒃᑯᐊᖅᑕᐅᓯᒪᔪᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᐱᔪᓐᓇᖅᑎᑕᐅᓂᐊᖅᐳᑦ ᑐᒃᓯᕋᕐᓗᑎᒃ ᑎᑎᕋᖅᓯᒪᓂᖏᓐᓂᒃ 
ᐅᓂᑳᓕᐊᕆᔭᐅᓯᒪᔪᓕᒫᑦ ᐊᒻᒪᓗ ᐊᓯᖏᑦ ᑎᑎᕋᖅᓯᒪᔪᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᓯᒪᔭᖏᑦ 
ᐊᑑᑎᖃᖅᑐᑦ ᑮᓇᐅᔭᓕᐅᕈᑕᐅᔪᓐᓇᕐᒪᖔᑕ ᐱᓕᕆᕕᐅᔪᓐᓇᖅᑐᑦ, ᐱᓕᕆᐊᒃᓴᓪᓘᓐᓃᑦ.  

 
8.4.8 ᑖᒃᑯᐊ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᓯᒃᐸᑕ ᑭᐅᔾᔪᑎᓂᒃ ᐅᓪᓗᓂ ᑕᐃᔭᐅᓯᒪᔪᑦ 

ᐃᓗᐊᓂ ᒪᓕᒃᑐᑦ ᑎᑎᕋᖅᓯᒪᒋᐊᖃᖅᑐᓕᒫᓂᒃ ᐱᔾᔪᑎᒋᓗᒍ ᑳᓐᑐᕌᒃᑯᑦ ᐱᑕᖃᕆᐊᖃᖅᑐᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᑦ ᑲᓐᑐᕌᖃᑎᖃᕐᓂᐊᖅᐳᑦ ᑖᒃᓂᖓ ᑎᒃᑯᐊᖅᑕᐅᓯᒪᔪᓂᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐱᓕᕆᐊᖑᔪᓐᓇᖅᑐᓄᑦ, ᐱᓕᕆᐊᒃᓴᓄᓪᓗᓐᓂᑦ. 

 
  
Part 8.5  ᐊᕐᕌᒍᑕᒫᑦ ᕿᒥᕐᕈᓂᖅ 
 
8.5.1   ᐊᕐᕌᒍᑕᒫᑦ ᕿᒥᕐᕈᒋᐊᖃᕐᓂᒃᑯᑦ ᒪᓕᒡᓗᒍ ᐃᓚᖓ 15.4 ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 

ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐅᓂᒃᑳᖃᑦᑕᕐᓂᐊᖅᐳᑦ 
ᐊᖏᖃᑎᒌᒃᓯᒪᔪᓄᑦ ᐃᓘᓐᓇᖏᓐᓄᑦ ᖃᓄᐃᓕᐅᕆᐊᕈᑕᐅᓯᒪᔪᓄᑦ ᐋᖅᑭᒃᑕᒥᓂᒃ ᒪᓕᒡᓗᒍ ᑖᓐᓇ 
ᐋᑎᑯ, ᐋᑎᑯ 24 ᑕᒡᕙᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ ᐊᒻᒪᓗ PSAB, ᐃᓚᐅᓗᑎᒃ 
ᓈᒻᒪᒃᑐᑦ ᑐᑭᓯᒋᐊᕈᑎᒃᓴᑦ ᐱᔾᔪᑎᒋᓗᒋᑦ ᑳᓐᑐᕌᑦ ᐋᖅᑭᒃᑕᐅᔪᑦ. 

 ᐋᑎᑯ 9 - ᐃᓕᓐᓂᐊᖅᑐᓕᕆᓂᖅ, ᐃᖅᑲᓇᐃᔭᖅᑐᓕᕆᓂᕐᓗ 
 
Part 9.1 ᑐᕌᖅᑕᐅᔪᑦ 
 
9.1.1  ᑖᓐᓇ ᑎᑎᕋᖅᓯᒪᔪᖅ ᐋᑎᑯ ᒪᑯᓂᖓ ᑐᕌᒐᖃᖅᑐᖅ: 
 

(a) ᐃᖅᑲᓇᐃᔭᖅᑎᑖᕐᓗᑎᒃ, ᐃᓕᓐᓂᐊᖅᑎᑦᓯᓗᑎᒃ ᐃᖅᑲᓇᐃᔭᖅᑎᑦᓯᓗᑎᒃ ᐃᓄᖕᓂᑦ 
ᓴᐳᔾᔨᓯᒪᓂᕐᒧᑦ ᑐᕌᖓᔪᓂᒃ ᐱᓕᕆᕕᐅᔪᓐᓇᖅᑐᓂᒃ; 

 
(b) ᐊᑐᓕᕐᓗᒋᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ, 

ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᑦᓯᓂᕐᒧᑦ ᐃᓕᖅᑯᓯᐅᕙᒃᑐᑦ ᒪᓕᖁᓪᓗᒋᑦ 
ᐃᓄᐃᑦ ᐃᓕᖅᑯᓯᖏᓐᓄᑦ ᐅᒃᐱᕆᔭᐅᔪᖅ ᐊᒻᒪᓗ ᖃᓄᐃᓕᖓᓂᐅᔪᓂ;  

 
(c) ᐅᓄᖅᓯᒋᐊᕐᓗᒋᑦ ᐱᕕᒃᓴᐅᔪᓐᓇᖅᑐᑦ ᐃᓄᖕᓄᑦ ᐱᓕᕆᐊᖃᕋᓱᐊᖅᑐᓂᒃ ᐊᒻᒪᓗ 

ᓯᕗᒻᒧᐊᑦᓯᐊᖅᑐᓂᒃ ᓴᐳᔾᔨᓯᒪᒐᓱᐊᕐᓂᕐᒧᑦ ᑐᕋᖓᔪᓂᒃ ᐃᖅᑲᓇᐃᔭᕐᓂᒃᑯᑦ, 
ᐃᖅᑲᓇᐃᔮᖃᕐᓂᒃᑯᑦ; ᐊᒻᒪᓗ  

 
(d)  ᓴᖅᑭᔮᖅᑎᓪᓗᒋᑦ ᐃᓄᐃᑦ ᐃᓚᐅᓂᖏᑦ ᓴᐳᔾᔨᓯᒪᒐᓱᐊᕐᓂᕐᒧᑦ-ᑐᕌᖓᔪᓂᒃ 

ᐃᖅᑲᓇᐃᔭᕐᓂᖏᓐᓂᒃ ᑭᒡᒐᖅᑐᖅᑕᐅᑦᓯᐊᖅᑐᓂᒃ ᐅᓄᕐᓂᖏᑎᒍᑦ ᑕᒪᒃᑯᓇᓂ ᓄᓇᕗᒥ 
ᓄᓇᑖᕐᕕᐅᓯᒪᔪᓂ, ᒪᓕᒡᓗᒍ ᐋᑎᑯ 23 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. 

 
 
Part 9.2 ᐃᓕᓐᓂᐊᖅᑎᓄᑦ ᐱᒋᐊᖅᑎᑕᐅᔪᑦ 
 
9.2.1    ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑲᔪᓯᓯᒪᓂᐊᖅᐳᑦ ᐱᓕᕆᖃᑎᖃᕐᓗᑎᒃ ᓄᓇᕗᑦ ᒐᕙᒪᖏᓐᓂᒃ 

ᐱᕙᓪᓕᐊᑎᑦᓯᑎᓗᒋᑦ ᑎᑎᕋᖅᓯᒪᔪᓂᒃ ᐊᒻᒪᓗ ᑐᑭᓯᒋᐊᕈᑎᒃᓴᓂᒃ ᐋᖅᑭᒃᓱᖅᑕᐅᓯᒪᔪᑦ 
ᐅᓂᒃᑳᕈᑎᖃᖅᑐᑎᒃ ᓴᐳᔾᔨᓯᒪᓂᕐᒧᑦ-ᑐᕌᖓᔪᓂᒃ ᐃᖅᑲᓇᐃᔭᕐᕕᒃᓴᖃᕐᓂᖓᓄᑦ, 
ᐃᖅᑲᓇᐃᔮᕆᔭᐅᓕᕈᓐᓇᕐᓂᖏᑦ ᐊᒻᒪᓗ ᐱᓕᕆᐊᒃᓴᖃᕈᓐᓇᕐᓂᖏᓐᓄᑦ ᓄᓇᕗᒥ ᒪᒃᑯᒃᑐᑦ. 

 
9.2.2    ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᑖᕐᓂᐊᖅᐳᑦ, ᐃᓕᓐᓂᐊᖅᑎᑦᓯᓗᑎᒃ, ᐱᖃᑎᒋᓗᒍ 

ᐃᓕᓐᓂᐊᖅᑎᓯᓐᓈᖃᑦᑕᕐᓗᒍ, ᓴᐳᔾᔨᓯᒪᓂᕐᒧᑦ-ᑐᕌᖓᔪᓂᒃ ᐃᖅᑲᓇᐃᔮᒃᓴᓂᒃ ᑕᒪᒃᑯᓇᓂ ᓄᓇᕗᒥ 
ᐊᒻᒪᓗ ᔭᓗᓇᐃᕝ ᐊᓪᓚᒡᕕᖓᓂ, ᐊᒥᓲᒍᓐᓇᕐᓂᓕᒫᖏᑦ ᐃᓄᐃᑦ ᐃᓕᓐᓂᐊᖅᑏᑦ ᒪᓕᒡᓗᒋᑦ 
ᑮᓇᐅᔭᐃᑦ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᓂᐊᑕ 6-ᖓᓐᓂ ᑖᒃᑯᓇᓂ Schedule 15-1 
ᒪᓕᒃᑕᐅᔪᓐᓇᖅᐸᑦ, ᑭᓯᐊᓂ ᐅᓄᓐᖏᓐᓂᖅᓴᐅᓂᐊᓐᖏᓚᑦ ᐊᑕᐅᓯᕐᒥᑦ ᐃᓕᓐᓂᐊᖅᑎᒥᒃ ᐃᓄᖕᒥᒃ 
ᐊᑕᐅᓯᕐᒧᑦ ᐊᓪᓚᒡᕕᖕᒧᑦ, ᓯᑕᒪᐅᓚᐅᑐᐊᖅᐸᑕ ᑕᖅᑮᑦ ᐊᕐᕌᒍᒥ.  ᓇᓗᓇᐃᖅᓯᒪᑦᓯᐊᒃᑲᓐᓂᖁᓪᓗᒍ, 
ᑕᒪᓐᓇ ᐱᓕᕆᐊᖑᓂᐊᖅᑐᖅ ᖄᖓᒎᖅᑐᖅ ᓴᖅᑭᓯᒫᓂᒃᑑᑉ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ ᒐᕙᒪᑐᖃᒃᑯᓐᓄᑦ. 

 
9.2.3 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᓴᓂᕐᕙᐃᓂᐊᖅᐳᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 

ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂᒃ ᐊᑐᓕᖅᑎᑦᓯᓂᕐᒧᑦ ᑮᓇᐅᔭᐃᑦ ᐅᓄᕐᓂᖏᑦ ᒪᓕᒡᓗᒋᑦ 
ᑎᑎᖅᑕᐅᓯᒪᔪᑦ 6-ᖓᓂ ᑖᒃᑯᐊ Schedule 15-1 ᐊᑭᓕᐅᑎᒃᓴᑦ ᐃᓄᖕᓄᑦ ᐃᓕᓐᓂᐊᖅᑎᓄᑦ 
ᐃᖅᑲᓇᐃᔭᖅᑕᐅᑲᐃᓐᓇᖅᑐᓄᑦ ᒪᓕᒡᓗᒍ ᓇᓗᓇᐃᖅᑕᐅᓯᒪᔪᖅ ᐃᓗᐊᓂ 9.2.2. 

Part 9.3 ᐃᓱᓕᑦᑕᕐᕕᓖᑦ, ᐃᓱᓕᑦᑕᕐᕕᖃᓐᖏᑦᑐᓪᓗ  ᐊᒻᒪᓗ ᐃᖅᑲᓇᐃᔭᖅᑎᑦᓯᓂᕐᒧᑦ  
          ᐊᑐᖅᑕᐅᒐᔪᒃᑐᑦ 
 
9.3.1  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐅᖃᖃᑎᖃᕐᓂᐊᖅᐳᑦ ᓄᓇᕗᑦ ᑐᓐᖓᕕᒃᑯᓐᓂᒃ ᒪᑭᒃᑯᐊ 

ᐱᔾᔪᑎᒋᓗᒋᑦ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᖅ ᐃᓱᓕᕝᕕᖃᓐᖏᑦᑐᓂᒃ 
ᐊᒻᒪᓗ ᐃᓱᓕᕝᕕᖃᖅᑐᓂᒃ ᐃᖅᑲᓇᔭᖅᑎᓄᑦ ᐃᓂᐅᔪᓂᒃ ᓄᓇᕗᒥ: 

 
(a) ᐊᑐᐊᒐᐃᑦ ᐊᒻᒪᓗ ᐃᓕᖅᑯᓯᐅᓂᐊᖅᑐᑦ ᐃᓐᓄᖕᓂᐊᕐᓗᒋᑦ ᐃᓂᐅᔪᑦ, ᐃᓚᖃᖅᑐᑦ ᖃᓄᖅ 

ᓴᖅᑭᔮᖅᑎᑦᓯᒋᐊᖃᕐᓂᕐᒥᑦ; 
 
(b) ᐃᖅᑲᓇᐃᔭᖅᑎᑖᕐᓂᕐᒧᑦ ᑐᓐᖓᕕᐅᔪᑦ ᐊᒻᒪᓗ ᐊᔪᓐᖏᓐᓂᐅᒋᐊᖃᖅᑐᑦ, ᐃᓚᐅᓗᑎᒃ 

ᖃᓄᖅ ᐃᑲᔫᑎᓂᖏᑦ ᐊᑕᑎᑕᐅᔪᑦ ᒪᑯᐊ: ᐊᒻᒪᓗ  
 
(c) ᐃᖅᑲᓇᐃᔮᒃᓴᐃᑦ ᓇᓗᓇᐃᔭᖅᓯᒪᓂᖏᑦ ᐊᒻᒪᓗ ᐅᖃᖅᓯᒪᓂᖏᑦ ᖃᐅᔨᒪᓂᐅᒋᐊᓖᑦ. 

 
9.3.2    ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᓚᐅᑎᑦᓯᓂᐊᖅᐳᑦ ᒪᑯᓂᖓ ᖃᐅᔨᓴᕐᓂᕐᒧᑦ ᑐᓐᖓᕕᐅᓂᐊᖅᑐᓂᒃ 

ᐊᒻᒪᓗ ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᓐᓂᒃ ᐃᓱᓕᑦᑕᕐᕕᖃᓐᖏᑦᑐᓄᑦ, 
ᐃᓱᓕᑦᑕᕐᕕᖃᖅᑐᓄᓪᓗ ᐃᓂᐅᔪᓄᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ, 

 
(a) ᖃᐅᔨᒪᓂᖏᑦ ᐃᓄᐃᑦ ᐃᓕᖅᑯᓯᕐᓂᒃ, ᐃᓅᖃᑎᒌᖕᓂᕐᒥᑦ ᐊᒻᒪᓗ ᑮᓇᐅᔭᓕᐅᕈᑎᖏᑦ; 
 
(b) ᓄᓇᓖᑦ ᐅᔾᔨᕈᓱᖕᓂᖏᑦ; 
 
(c) ᓈᒻᒪᓈᖅᐸᑦ, ᐅᖃᕈᓐᓇᑦᓯᐊᕐᓗᑎᒃ ᐃᓄᒃᑎᑐᑦ; 
 
(d) ᖃᐅᔨᒪᓂᖃᕐᓗᑎᒃ ᐊᕙᑎᖓᑕ ᖃᓄᐃᓐᓂᖏᓐᓂᒃ ᓄᓇᕗᒥ ᓄᓇᑖᕐᕕᐅᓯᒪᔪᑦ; 
 
(e) ᓈᒻᒪᒃᑐᓂᒃ ᐅᑭᐅᖅᑕᖅᑐᒥᒃ ᖃᐅᔨᓯᒪᓂᖃᕐᓗᓂ; ᐊᒻᒪᓗ  
 
(f)    ᑐᑭᓯᐅᒪᓂᖃᕐᓗᓂ ᑖᒃᑯᓂᖓ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ.  

 
9.3.3 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑐᓂᓯᖁᔨᓂᐊᖅᐳᑦ ᓄᓇᕗᑦ ᑕᓐᖓᕕᒃᑯᓐᓂᒃ ᓂᕈᐊᒐᒃᓴᒥᒃ 

ᐃᒃᓯᕙᖃᑕᐅᓂᐊᕐᓗᓂ ᓂᕈᐊᖅᓯᖅᑎᐅᓂᐊᖅᑐᓂᒃ ᖃᖓᒃᑯᑦ ᓄᑖᓂᒃ ᐃᖅᑲᓇᐃᔭᖅᑖᕆᐊᖃᖅᐸᑕ 
ᐃᓱᓕᑦᑕᕐᕕᖃᓐᖏᑦᑐᓄᑦ ᐃᖅᑲᓇᐃᔭᖅᑎᓄᑦ ᐃᓂᐅᔪᓂᒃ ᓄᓇᕗᒥ ᐊᒻᒪ ᐃᓂᐅᔪᓄᑦ 
ᐊᖓᔪᖅᑳᖑᓂᐊᖅᑐᓂᒃ ᐅᑭᐅᖅᑕᖅᑐᒥ ᓄᖑᓗᐊᖅᑕᐃᓕᒪᑎᑦᓯᓂᕐᒧᑦ ᐱᓕᕆᕕᐅᔪᒥᒃ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓂ, ᐅᕝᕙᓘᓐᓃᑦ ᐃᓇᖐᔪᖅ ᐃᓂᐅᔪᒥᒃ ᐊᔾᔨᐸᓗᖏᓐᓂᒃ ᐱᓕᕆᐊᖃᖅᑐᑦ. 

.   
9.3.4.1 ᐃᖅᑲᓇᐃᔭᖅᑎᑖᕋᓱᐊᕐᓗᓂ ᐃᓱᓕᑦᑕᕐᕕᖃᓐᖏᑦᑐᓄᑦ, ᐃᓱᓕᑦᑕᕐᕕᓕᖕᓄᓪᓗ ᐃᓂᐅᔪᓄᑦ ᓄᓇᕗᒥ,  

ᑲᓇᑕᒥ ᐆᒪᔪᓕᕆᔨᕐᔪᐊᒃᑯ ᓂᕈᐊᕐᓂᖅᓴᐅᓂᐊᖅᐳᑦ ᐊᔪᓐᖏᑦᑐᓂᒃ ᐃᓄᖕᓂᑦ. 
 
9.3.5 ᖄᖏᓚᐅᖅᑎᓪᓗᒍ ᐊᑐᓕᕆᐊᕐᕕᖓ ᐅᓪᓗᖅ, ᓄᑖᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᖏᓐᓂ 

ᐃᓱᓕᑦᑕᕐᕕᖃᓐᖏᑦᑐᓄᑦ, ᐃᓱᓕᑦᑕᕐᕕᓕᖕᓄᓪᓗ ᐃᓂᐊᔪᑦ, ᐱᓕᕆᐊᕆᓗᐊᕐᓂᐊᖅᑕᖓ 

ᐱᔾᔪᑎᖃᖅᑐᖅ ᑕᒪᒃᑯᓂᖓ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕖᓪᓗ ᐊᒻᒪᓗ ᐊᑐᓕᖅᑎᑕᐅᓂᖓ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ, ᐃᓂᖃᕐᓂᐊᖅᐳᖅ ᓄᓇᕗᒥ. 

 
 
Part 9.4  ᐃᓱᓕᑦᑕᕐᕕᓖᑦ, ᐃᓱᓕᑦᑕᕐᕕᖃᓐᖏᑦᑐᓪᓗ  ᐊᒻᒪᓗ ᐃᖅᑲᓇᐃᔭᖅᑏᑦ  
          ᐃᓕᓐᓂᐊᖅᑎᑕᐅᓂᖏᑦ 
 
9.4.1 ᑐᖔᒍᑦ ᓇᓪᓕᐊᓐᓂᒃ ᐃᖅᑲᓇᐃᔭᖅᑖᓚᐅᕋᑎᒃ ᐃᓱᓕᑦᑕᕐᕕᖃᓐᖏᑦᑐᓄᑦ, ᐃᓱᓕᑦᑕᕐᕕᓕᖕᓄᓪᓗ 

ᐃᓄᖕᓂᑦ ᐃᖅᑲᓇᐃᔭᖅᑎᓂᒃ ᐊᒻᒪᓗ ᑎᓕᐅᕈᑎᖃᕐᓗᓂ ᖁᒡᕙᕆᐊᕈᓐᓇᕐᓂᖏᓐᓂᒃ ᐃᓄᐃᑦ, 
ᐃᖅᑲᓇᐃᔭᖅᑎᐅᔫᑉ ᐊᖓᔪᖅᑳᖓ ᐃᒪᐃᓐᓂᐊᖅᐳᖅ, ᐱᖃᑎᒋᓗᒍ ᐃᖅᑲᓇᐃᔭᖅᑎ, 
ᐋᖅᑭᒃᓱᐃᓗᑎᒃ ᐃᖅᑲᓇᐃᔮᕆᓂᐊᓕᖅᑕᖓᓄᑦ ᐊᒻᒪᓗ ᐃᓕᓐᓂᐊᕈᑎᒃᓴᖏᓐᓄᑦ 
ᐸᕐᓇᐅᑎᓕᐅᕐᓗᑎᒃ. 

 
9.4.2 ᐃᖅᑲᓇᔮᕆᔭᓄᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ ᐸᕐᓇᐅᑏᑦ ᐱᑕᖃᕆᐊᖃᖅᑐᑦ ᐊᑖᒍᑦ ᐅᐃᒍᐊᑕ 9.4.1 

ᐃᓚᖃᕐᓂᐊᖅᐳᖅ ᐃᓱᓕᑦᑕᕐᕕᒋᓐᖏᓪᓗᒍ: 
 

(a) ᓇᓗᓇᐃᖅᔭᖅᓯᒪᓗᒋᑦ ᐃᖅᑲᓇᐃᔭᖅᑎᐅᑉ ᓯᕕᑭᑦᑐᒧᑦ, ᓯᕕᑐᔪᒧᓪᓗ 
ᐃᖅᑲᓇᐃᔮᕆᓂᐊᓕᖅᑕᖓᓄᑦ ᑐᕌᖅᑕᐅᓂᐊᖅᑐᑦ; ᐊᒻᒪ  

 
(b) ᖃᓄᐃᓕᐅᕆᐊᕈᑎᒃᓴᑦ ᐋᖅᑭᒃᓱᖅᑕᐅᓯᒪᔪᑦ ᐃᑲᔫᑎᖁᓪᓗᒋᑦ ᐃᖅᑲᓇᐃᔭᖅᑎ 

ᒪᓕᒐᓱᐊᖅᑎᓪᓗᒍ ᐃᖅᑲᓇᐃᔮᕆᓕᖅᑕᒥᓄᑦ ᑐᕌᖅᑕᒥᓂᒃ. 
 
9.4.3 ᐃᖅᑲᓇᔮᕆᔭᓄᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ ᐸᕐᓇᐅᑏᑦ ᐃᓱᓕᑦᑕᕐᕕᖃᓐᖏᑦᑐᓄᑦ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓱᓕᑦᑕᕐᕕᖃᖅᑐᓄᑦ ᐃᖅᑲᓇᐃᔭᖅᑎᓄᑦ ᐊᕐᕌᒍᓪᓗᐊᒥᒃ 
ᐅᖓᑖᓄᓪᓗᓐᓂᑦ ᐃᓚᖃᕐᓂᐊᖅᐳᑦ: 

 
(a) ᐋᖅᑭᒃᓱᖅᓯᒪᔪᓂᒃ ᐃᓕᓐᓂᐊᕈᑎᒃᓴᓂᒃ ᖁᒡᕙᕆᐊᕈᑎᒋᓂᐊᕐᓗᒋᑦ 

ᖃᐅᔨᒪᒋᐊᖃᖅᑕᖏᓐᓄᑦ ᐃᖅᑲᓇᐃᔭᖅᑎᐅᔫᑉ ᐃᓂᖓᓂ; 
 

(b) ᐃᓄᒃᑎᑐᑦ, ᖃᓪᓗᓈᑎᑐᓪᓗ ᐃᓕᓐᓂᐊᖅᑎᑕᐅᓂᖅ, ᑕᐃᒪᓐᓇ ᐃᓕᓐᓂᐊᕐᓂᖅ 
ᐃᑲᔫᑎᒐᔭᖅᐸᑦ ᐃᖅᑲᓇᐃᔭᖅᑎᐅᑉ ᐱᓕᕆᑦᓯᐊᕐᓂᖓᓄᑦ ᐊᒻᒪ ᐱᑕᖄᓂᒃᐸᑦ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᓂᒃ ᒪᓂᒪᔪᓂᒃ; ᐊᒻᒪ  

 
(c) ᐊᓯᖏᑦ ᓈᒻᒪᒃᑐᑦ ᐃᓕᓐᓂᐊᕐᕕᐅᔪᓐᓇᖅᑐᑦ, ᐃᓚᖃᕈᓐᓇᖅᑐᑦ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᖅᐸᓪᓕᐊᓂᖅ, ᑲᔪᓯᓯᒪᔾᔪᑎᖃᕐᓂᖅ ᐃᓕᓐᓂᐊᕐᓂᕐᒥᑦ ᐊᒻᒪ 
ᐃᓕᓐᓂᐊᑲᐃᓐᓇᕐᓗᓂ ᓄᖅᑲᖓᔪᓐᓇᕐᓂᖅ. 

 
9.4.4 ᐃᓕᓐᓂᐊᕐᕕᐅᔪᓐᓇᖅᑐᑦ ᐱᑕᖃᖅᑎᑕᐅᔪᑦ ᐊᑖᒍᑦ ᐅᐃᒍᐊᑕ 9.4.3 ᐋᖅᑭᒃᓱᖅᑕᐅᓯᒪᓂᐊᖅᐳᖅ 

ᒪᓕᒍᓐᓇᕐᓗᓂ ᐃᖅᑲᓇᐃᔭᖅᑎᐅᑉ ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᓐᓂᒃ, ᐃᓚᐅᓗᑎᒃ: 
 

(a) ᑎᑭᓪᓗᒍ ᐊᔪᕐᓇᖏᓐᓂᓕᒫᖓ, ᐃᓕᓐᓂᐊᖅᑎᑦᓯᓗᑎᒃ ᐃᓄᐃᑦ ᐅᖃᐅᓯᖏᑎᒍᑦ; 
 
(b) ᐱᑕᖃᖅᑎᑦᓯᓗᓂ ᐃᑲᔪᖅᑎᐅᑲᑦᑕᖅᑐᓂᒃ ᐱᖃᑎᖃᕐᓗᓂ; ᐊᒻᒪ  

(c) ᓴᖅᑭᑎᑦᓯᓗᓂ ᐃᓕᓐᓂᐊᕐᓂᕐᒥᑦ ᓄᓇᕗᒥ, ᑕᐃᒪᑦᑐᑦ ᐃᓕᓐᓂᐊᕈᑏᑦ ᐱᑕᖃᖅᐸᑕ. 

 
9.4.5 ᑮᓇᐅᔭᖃᖅᑎᓪᓗᒋᑦ ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᔪᑦ ᐃᓚᖓᓂ 9.3 ᐊᒻᒪᓗ 9.4 

ᐲᖅᑕᐅᓂᐊᓐᖏᓚᑦ ᑖᒃᑯᓇᓐᖓᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᖏᓐᓂᒃ. 

 
 
Part 9.5 ᐊᕐᕌᒎᑉ ᐃᓚᖓᒍᑦ ᖃᐅᔨᒋᐊᖃᑦᑕᕐᓂᖅ 
 
9.5.1 ᑖᒃᑯᐊ ᐊᖏᖃᑎᒌᒃᑐᑦ ᐊᖏᖃᑎᒌᒃᐳᑦ ᕿᒥᕐᕈᓂᐊᕐᓂᕐᒥᓂᒃ ᐊᒻᒪᓗ 

ᐃᓱᒪᒃᓴᖅᓯᐅᕈᑎᖃᒃᑲᓐᓂᐊᓂᕐᒥᓂᒃ ᐋᖅᑭᒃᑕᐅᒐᔭᕐᓂᖏᓐᓂᒃ ᐊᕐᕌᒎᑉ ᐃᓚᖓᒍᑦ 
ᖃᐅᔨᒋᐊᖃᑦᑕᕐᓂᕐᒧᑦ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓄᑦ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕖᓪᓗ 6-ᒋᔭᖓ ᕿᒥᕐᕈᓂᖃᓕᕈᑎᒃ ᖃᖓᐅᒋᐊᖃᕐᓂᖏᓐᓂᒃ ᐊᑖᒍᑦ ᐃᓚᖓ 15.4 
ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᑎᓂ. 
ᓈᒻᒪᒃᓱᕆᑦᓯᒍᑎᒃ, ᑖᒃᑯᐊ ᐊᖏᖃᑎᒌᒃᓯᒪᔪᑦ ᐋᖅᑭᒃᓯᔪᓐᓇᖅᑐᑦ ᑕᐃᒪᓐᓇ ᐱᓕᕆᐊᒃᓴᓂᒃ 
ᓯᕗᓂᒃᓴᒥ ᐋᖅᑭᒋᐊᕆᓂᒃᑯᑦ ᐅᕝᕙᓘᓐᓃᑦ ᐊᖏᖃᑎᒌᒐᓱᐊᒃᑲᓐᓂᕈᑎᖃᕐᓗᑎᒃ ᑖᒃᑯᓂᖓ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂᒃ. 

 
 
Part 9.6 ᐊᕐᕌᒍᑕᒫᖅ ᕿᒥᕐᕈᓂᐅᔪᑦ 
 
9.6.1 ᐃᓚᒋᓗᓂᐅᒃ ᑕᒪᑐᒪ ᐊᕐᕌᒍᑕᒫᑦ ᕿᒥᕐᕈᓂᐅᑉ ᐊᑖᒍᑦ ᐃᓚᖓᑕ 15.4 ᑖᑦᓱᒪ ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᐅᑉ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᐱᑕᖃᖅᑎᑦᓯᓂᐊᖅᐳᑦ ᐊᖏᖃᑎᒌᒃᓯᒪᔪᓄᑦ ᓇᐃᓪᓕᑎᖅᓯᒪᔪᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕈᑕᐅᔪᓂᒃ ᐊᒻᒪᓗ ᐃᓕᓐᓂᐊᖅᑎᑦᓯᔾᔪᑕᐅᔪᓂᒃ ᐊᑖᒍᑦ ᑖᑦᓱᒪ ᐋᑎᑯ, 
ᖃᐅᔨᓴᕈᑕᐅᓂᖏᑦ ᓯᕗᒻᒧᐊᑦᓯᐊᕐᓂᖏᑦᑕ ᐱᓕᕆᐊᖑᒐᓱᐊᖅᑐᑦ ᐊᒻᒪᓗ ᐊᑐᓕᖁᔭᐅᔪᑦ 
ᑭᖑᓪᓕᕐᒧᑦ ᐊᕐᕌᒍᒧᑦ. 

 ᐋᑎᑯ 10 - ᖃᐅᔨᓴᕈᑎᖃᕐᓂᖅ 
 
Part 10.1 ᑐᕌᖅᑕᐅᔪᑦ 
 
10.1.1 ᑖᓐᓇ ᑎᑎᕋᖅᓯᒪᔪᖅ ᐋᑎᑯ ᒪᑯᓂᖓ ᑐᕌᒐᖃᖅᑐᖅ: 
  

(a) ᐅᓄᖅᓯᒋᐊᕐᓗᒋᑦ ᐃᓄᐃᑦ ᐃᓚᐅᓂᖏᑦ ᐆᒪᔪᓕᕆᓂᕐᒧᑦ ᐊᒻᒪᓗ ᐆᒪᔪᐃᑦ ᐃᓂᖏᓐᓂᒃ 
ᖃᐅᔨᓴᕐᓂᒃᑯᑦ ᐊᒻᒪᓗ ᐃᓕᓐᓂᐊᕐᓂᒃᑯᑦ;  

  
(b) ᑎᓕᐅᕆᓗᓂ ᐊᒻᒪᓗ ᐱᑕᖃᖅᑎᑦᓗᓂ ᐃᓄᖕᓂᑦ ᓯᕗᒻᒧᐊᑦᓯᐊᖅᑐᓂᒃ 

ᓴᐳᔾᔨᓯᒪᒐᓱᐊᕐᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᑐᕌᖓᔪᓂᒃ ᐃᖅᑲᓇᔭᕐᕕᖃᓂᕐᒧᑦ, 
ᐃᖅᑲᓇᐃᔮᖃᓕᕐᓂᕐᒧᑦ;  

 
(c)  ᐃᑲᔪᖅᑎᒌᒃᑐᓄᑦ ᐊᐅᓚᑕᐅᓗᑎᒃ ᖃᐅᔨᓴᕈᓐᓇᖅᑎᑕᐅᔪᑦ ᑖᒃᑯᓄᖓ ᑲᓇᑕᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᐊᑐᖅᑐᑦ ᑕᒪᒃᑯᓄᖓ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ; 

 
(d) ᓴᖅᑭᔮᖅᑎᓪᓗᒋᑦ ᑎᑎᕋᖅᓯᒪᔪᓂᒃ ᐊᒻᒪᓗ ᐊᑐᖅᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᒻᒪᓗ ᐃᓄᐃᑦ ᐅᖃᐅᓯᒃᑯᑦ ᐅᓂᒃᑳᖏᑦ ᖃᓄᐃᑦᑑᓯᒪᓂᐅᔪᓄᑦ ᖃᐅᔨᓴᕐᓂᒃᑯᑦ; 
 

(e) ᑐᓴᖅᑎᓪᓗᒋᑦ ᐊᒃᑐᖅᑕᐅᔪᑦ ᓄᓇᓖᑦ ᐱᔾᔪᑎᒋᓗᒋᑦ ᑕᒪᒃᑯᐊ ᖃᐅᔨᓴᕈᑎᖃᕐᓂᕐᒧᑦ 
ᐱᓕᕆᐊᖑᓂᐊᖅᑐᑦ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕕᖕᓂᓗ; 

 
(f) ᓴᖅᑭᑎᑦᓯᑦᑕᐃᓕᓗᓂ, ᒥᑭᓂᖅᐹᖑᑎᒋᐊᕐᓗᒍᓘᓐᓃᑦ ᖃᐅᔨᓴᕈᑎᖃᕐᓂᕐᒧᑦ ᐸᒡᕕᓴᐃᓂᖓ 

ᐃᓄᐃᑦ ᐊᑐᖅᑕᖏᓐᓂᒃ ᐊᒻᒪᓗ ᖁᕕᐊᒋᔭᖏᓐᓂᒃ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᑦ 
ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕕᖕᓂᓗ; ᐊᒻᒪᓗ  

 
(g) ᓴᖅᑭᑎᑦᓯᑦᑕᐃᓕᓗᓂ, ᒥᑭᓂᖅᐹᖑᑎᒋᐊᕐᓗᒍᓘᓐᓃᑦ ᐊᑲᐅᓐᖏᓕᐅᕈᑎᒋᔪᓐᓇᖅᑕᖏᑦ 

ᑕᒪᒃᑯᐊ ᖃᐅᔨᓴᕐᓂᐅᔪᑦ ᐊᒻᒪᓗ ᐆᒪᔪᐃᑦ, ᑕᐃᒪᐃᒋᐊᖃᖅᐸᑦ ᐊᑐᖅᐸᒡᓗᑎᒃ 
ᑕᓯᐅᖅᑎᐅᔪᓂᒃ ᐊᐅᓪᓛᖅᑎᑦᓯᔨᓂᒃ. 

 
 

Part 10.2 ᖃᐅᔨᓴᕈᑎᖃᕐᓂᕐᒧᑦ ᐱᔪᓐᓇᐅᑏᑦ 
 
10.2.1 ᑖᒃᑯᐊ ᐊᑐᖅᑕᐅᔪᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᓂᐊᖅᐳᑦ ᒥᓂᔅᑕᒥᒃ 

ᑭᓱᓕᒫᓄᑦ ᖃᐅᔨᓴᕐᓂᕐᒨᖓᔪᓂᒃ ᐱᖃᑎᒋᓗᒋᑦ ᐊᑐᓂ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ 
ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕕᖕᓂᓗ, ᐊᒻᒪᓗ ᐅᖃᐅᔾᔨᓂᐊᖅᐳᖅ ᒥᓂᔅᑕᒥ 
ᖃᓄᐃᓕᖓᓂᖏᓐᓂᒃ, ᒪᓕᒋᐊᖃᖅᑕᖏᓐᓂᓪᓗ ᐊᑕᑎᑕᐅᔭᕆᐊᖃᖅᑐᑦ ᑖᒃᑯᓄᖓ ᐱᔪᓐᓇᐅᑎᓄᑦ. 

 
10.2.2 ᖃᐅᔨᓴᕈᑎᖃᕐᓂᕐᒧᑦ ᐱᔪᓐᓇᐅᑎᓕᒫᑦ ᐃᓚᖃᕐᓂᐊᖅᐳᑦ ᐱᑕᖃᕆᐊᖃᕐᓂᖓᓂᒃ ᑖᒃᑯᐊ 

ᖃᐅᔨᓴᖅᑎᐅᔪᑦ:  

(a)   ᐸᕐᓇᐃᓗᑎᒃ ᑐᑭᓯᓇᖅᑐᓂᒃ ᐅᖃᐅᓯᖏᑎᒍᑦ ᖃᓪᓗᓈᑦ ᓇᐃᓈᖅᓯᒪᔪᓂᒃ 
ᖃᐅᔨᓴᕈᑎᕕᓂᖏᓐᓂᒃ; 

 
(b)   ᓇᐃᓈᖅᓯᒪᔪᑦ ᐃᓄᒃᑎᑑᓕᖅᑕᐅᑎᓪᓗᒍ ᐃᓄᐃᑦ ᐅᖃᐅᓯᖏᑎᒍᑦ; 
 
(c) ᐱᑕᖃᖅᑎᑦᓯᓗᓂ ᐊᔾᔨᖏᓐᓂᒃ ᐃᓄᒃᑎᑑᓕᖅᓯᒪᔪᑦ ᓇᐃᓈᖅᓯᒪᔪᑦ ᐊᑐᖅᑕᐅᔪᓄᑦ 

ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᐊᓯᖏᑦ ᓄᓇᓕᖕᓂ 
ᑲᑐᔾᔨᖃᑎᒌᖑᔪᑦ ᐃᓚᐅᓂᖃᕈᒪᓯᒪᔪᑦ ᖃᐅᔨᓴᕈᑎᖃᕐᓂᕐᒥᑦ; ᐊᒻᒪᓗ  

 
(d) ᐃᓚᓕᐅᑎᓗᒋᑦ  ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ/ᐅᕝᕙᓘᓐᓃᑦ ᐃᓄᐃᑦ ᐅᖃᐅᓯᒃᑯᑦ 

ᐅᓂᒃᑳᖅᓯᒪᔭᖏᑦ ᖃᓄᐃᑦᑑᓯᒪᓂᑐᖃᐅᔪᓂᒃ ᐃᓚᓕᐅᑎᓗᒋᑦ ᖃᐅᔨᓴᕈᑎᓄᑦ, 
ᐊᑑᑎᖃᖅᐸᑕ. 

 
 
Part 10.3 ᐃᓄᐃᑦ ᖃᐅᔨᓴᕐᓂᕐᒧᑦ ᐃᑲᔪᖅᑎᐅᔪᑦ 
 
10.3.1  ᐊᓯᐊᒍᑦ ᐊᖏᕈᑕᐅᓐᖏᑉᐸᑦ ᐱᖃᑎᒋᓗᒋᑦ ᐊᑐᖅᑕᐅᔪᑦ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᓇᖕᒪᐅᑕᓕᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᑦ (ᐃᓚᐅᓗᑐᒃ ᑕᒪᕐᒥᒃ ᐃᖅᑲᓇᐃᔭᖅᑎᖏᑦ ᐊᒻᒪᓗ ᑳᓐᑐᕌᒃᑎᖏᑦ) 
ᐃᒪᐃᓐᓂᐊᖅᐳᑦ ᐊᑐᓂ ᓄᓇᒦᓐᓂᕐᒥᓄᑦ ᐊᕐᕌᒎᑉ ᐃᓚᖓᓂ: 

 
(a) ᐃᖅᑲᓇᐃᔭᖅᑎᑖᕐᓗᑎᒃ ᐅᓄᕐᓂᖅᐹᖑᔪᓐᓇᖅᑐᓂᒃ ᐃᓄᖕᓂᒃ ᖃᐅᔨᓴᕐᓂᕐᒧᑦ 

ᐃᑲᔪᖅᑎᐅᓂᐊᖅᑐᓂᒃ ᑮᓇᐅᔭᖅᑑᑎᒃᓴᖏᑦ ᓇᓗᓇᐃᖅᑕᐅᓯᒪᔪᑦ ᐃᓗᐊᓂ 10.3.2 
ᐊᑐᖅᑕᐅᑦᓯᐊᕈᓐᓇᖅᐸᑦ ᐊᒻᒪᓗ ᐊᑖᓂᓐᖏᓪᓗᒍ ᐊᑕᐅᓯᐅᑉ ᖃᐅᔨᓴᕐᓂᕐᒧᑦ ᐃᑲᔪᖅᑎᐅᔪᑦ 
ᐊᑕᐅᓯᕐᒧᑦ ᖃᐅᔨᓴᕐᓂᐅᔪᒧᑦ ᐱᓕᕆᐊᓂ; ᐊᒻᒪᓗ  

 
(b) ᐱᑕᖃᖅᑎᑦᓯᓗᓂ ᓄᓇᒥ ᐃᓕᓐᓂᐊᖅᑎᓯᓐᓂᕐᒥᑦ ᐃᖅᑲᓇᐃᔭᖅᑎᓄᑦ ᐃᓂᐅᔪᓂᒃ ᑕᒡᕙᓂ 

10.3.1(a), ᐊᒻᒪᓗ ᐅᖃᐅᓯᒃᑯᑦ, ᑎᑎᕋᖅᓯᒪᔪᑎᒍᓪᓗ ᖃᐅᔨᓴᕈᑕᐅᓗᑎᒃ ᐊᑐᓂ ᐃᓄᐃᑦ 
ᐱᓕᕆᑦᓯᐊᓂᖏᑦ, ᐱᓕᕆᑦᓯᐊᖏᓐᓂᖏᑦ ᐃᓱᓕᕝᕕᖏᓐᓂ ᐃᖅᑲᓇᐃᔭᕐᓂᖏᑦᑕ. 

 
10.3.2   ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᓴᓂᕐᕙᐃᓂᐊᖅᐳᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 

ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐅᓄᕐᓂᖏᑦ 
ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᓂᐊᓂ 7 ᑖᒃᑯᓇᓂ Schedule 15-1 ᑮᓇᐅᔭᖃᕈᑕᐅᓂᐊᖅᑐᑦ 
ᐊᑭᖏᓐᓄᑦ ᐃᓄᐃᑦ ᖃᐅᔨᓴᕐᓂᕐᒧᑦ ᐃᑲᔪᖅᑎᐅᔪᓄᑦ ᓇᓗᓇᐃᖅᑕᐅᓯᒪᔪᑦ ᐃᓗᐊᓂ 10.3.1.  
ᐊᑐᓂ 1.00-ᒧᑦ ᓇᓗᓇᐃᖅᑕᐅᔪᒧᑦ ᓇᓕᒧᒋᓕᖅᑕᐅᔪᒧᑦ ᑖᒃᑯᓇᓂᖓᑦ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ 
ᑮᓇᐅᔭᓂᒃ, ᑎᑭᑦᑐᓐᓇᕐᓗᒍ ᐊᖏᓂᖅᐹᖑᔪᓐᓇᖅᑐᖅ ᓇᓗᓇᐃᖅᑕᐅᔪᖅ ᑎᑎᕋᖅᓯᒪᓂᐊᓂ 7 
Schedule 15-1.  

 
10.3.3   ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᔪᓐᖏᓐᓂᓕᒫᒥᒍᑦ ᓇᓗᓇᐃᖅᓯᒐᓱᐊᕐᓂᐊᖅᐳᑦ ᑮᓇᐅᔭᓂᒃ , 

ᐊᓯᖏᓐᓂᒃ ᑮᓇᐅᔭᖅᑖᕐᕕᐅᔪᓐᓇᖅᑐᓂᒃ ᓴᓂᐊᓂᒃ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᖏᓐᓂᒃ, ᓈᒻᒪᒃᑐᓂᒃ 
ᐊᖏᓂᖅᐸᖑᔪᓐᓇᖅᑐᒥᒃ ᓇᓕᒧᒋᓕᖅᑕᐅᓗᓂ ᑮᓇᐅᔭᐃᑦ ᐱᔭᐅᔪᓐᓇᖅᑐᑦ ᐊᑖᒍᑦ Schedule 15-
1. 

10.3.4 ᐱᓕᕆᐊᒃᓴᖏᑦ ᐃᓄᐃᑦ ᖃᐅᔨᓴᕐᓂᕐᒧᑦ ᐃᑲᔪᖅᑎᐅᔪᑦ ᐃᖅᑲᓇᐃᔭᖅᑖᕆᐅᔭᔪᑦ ᑕᒪᑐᒧᖓ 

ᐃᓚᖃᕐᓂᐊᖅᐳᑦ ᖃᐅᔨᓴᒻᒪᕆᖕᓂᕐᒥᑦ, ᓄᓇᒥᐅᑕᐃᓂᓪᓘᓐᓃᑦ ᖃᐅᔨᓴᕈᑎᖃᕐᓂᕐᒥᑦ 
ᐱᓕᕆᐊᖃᕐᓂᖅ ᐃᓕᑉᐸᓪᓕᐊᔾᔪᑎᒋᔪᓐᓇᕐᓂᐊᖅᑕᖏᑦ ᐊᒻᒪᓗ ᐃᖅᑲᓇᐃᔮᕆᓕᕈᒪᔾᔪᑎᒃᓴᖏᑦ. 

 
10.3.5 ᐃᓚᒋᓗᓂᐅᒃ ᐊᕐᕌᒍᑕᒫᑦ ᕿᒥᕐᕈᓂᐅᑉ ᐊᑖᒍᑦ ᐃᓚᖓᑕ 15.4, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 

ᐱᑕᖃᖅᑎᑦᓯᓂᐊᖅᐳᑦ ᐊᖏᖃᑎᒌᒃᓯᒪᔪᓄᑦ ᑎᑎᕋᖅᓯᒪᔪᓂᒃ ᐃᓄᖕᓂᑦ 
ᐃᖅᑲᓇᐃᔭᖅᑎᑖᕆᔭᐅᓯᒪᔪᓂᒃ ᐊᑕᐅᑦᓯᒃᑰᖃᑎᒋᓪᓗᒋᑦ ᖃᐅᔨᓴᕈᑎᖃᕐᓂᕐᒧᑦ ᐱᓕᕆᐊᑦ 
ᑕᒪᒃᑯᓇᓂ ᓄᓇᕗᒥ ᓄᓇᑖᕐᕕᐅᓯᒪᔪᓂ ᐃᓂᐅᔪᓂ, ᓇᐃᓈᖅᓯᒪᓗᒍ ᑮᓇᐅᔭᐃᔭᕈᑎᒃᓴᑦ 
ᐱᓕᕆᐊᓄᑦ, ᑮᓇᐅᔭᓕᕆᔾᔪᑕᐅᔪᑦ ᓇᑭᓐᖔᕐᓂᖏᑦ ᐊᑐᖅᑕᐅᔪᑦ ᑮᓇᐅᔭᖃᕈᑕᐅᓪᓗᑎᒃ ᑕᒡᕙᓂ 
ᐊᕐᕌᒍᒥ ᐃᓄᐃᑦ ᖃᐅᔨᓴᕐᓂᕐᒧᑦ ᐃᑲᔪᖅᑎᒋᔭᐅᔪᑦ ᐊᒻᒪᓗ ᐊᑐᓕᖁᔭᐅᔪᑦ 
ᐅᓄᖅᓯᒋᐊᕈᑕᐅᖁᔭᐅᓪᓗᑎᒃ ᐃᓄᖕᓄᑦ ᖃᐅᔨᓴᕐᓂᕐᒧᑦ ᐃᑲᔪᖅᑎᒋᔭᐅᔪᑦ ᐃᖅᑲᓇᐃᔭᖅᑎᓄᑦ 
ᑭᖑᓪᓕᕐᒧᑦ ᓄᓇᓂ ᖃᐅᔨᓴᕐᓂᐅᓂᐊᖅᑐᓄᑦ ᐊᕐᕌᒎᑉ ᐊᓚᖓᓂ.  

 
 
Part 10.4 ᐃᓄᐃᑦ ᖃᐅᔨᓴᖅᑏᑦ 
 
10.4.1 ᑐᒃᓯᕋᖅᑐᖃᖅᑎᓪᓗᒋ ᐃᓄᖕᒥᒃ ᖃᐅᔨᓴᖅᑎᒥᒃ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 

ᐱᑕᖃᖅᑎᑦᓯᖃᑦᑕᕐᓂᐊᖅᐳᑦ ᖃᐅᔨᓴᖅᑎᒧᑦ ᒪᑯᓂᖓ: 
 

(a) ᐊᑐᖅᑎᒍᓐᓇᕐᓗᒋᑦ ᑲᓐᖑᓇᖅᑐᒃᑰᕆᐊᖃᓐᖏᑦᑐᓂᒃ ᑐᑭᓯᒋᐊᕈᑎᒃᓴᓂᒃ ᐱᑕᖃᖅᑐᓂᒃ 
ᑖᒃᑯᓇᓂ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓂ ᐊᒻᒪᓗ ᐃᑲᔫᑎᒐᔭᖅᑐᑦ ᖃᐅᔨᓴᖅᑎᒧᖅ 
ᐱᓕᕆᐊᖃᖅᑎᓪᓗᒍ ᖃᐅᔨᓴᕐᓂᕐᒥᓂᒃ, ᐃᓚᐅᓗᑎᒃ ᐊᑑᑎᖃᖅᑐᑦ ᖃᐅᔨᓴᕈᑎᕕᓂᑦ 
ᐅᓂᒃᑲᓕᐊᕆᓯᒪᔪᑦ, ᑐᒃᓯᕋᐅᑏᑦ, ᑐᑭᓯᒋᐊᕈᑎᒃᓴᑦ ᐊᒻᒪᓗ ᐊᓯᖏᑦ 
ᑐᑭᓯᒋᐊᕈᑕᐅᔪᓐᓇᖅᑐᑦ;  

    
(b) ᓈᒻᒪᑐᒥᒃ ᐊᑐᖅᑎᑕᐅᔪᓐᓇᕐᓗᑎᒃ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᒡᓗᖁᑎᖏᓐᓂᒃ, 

ᐱᖁᑎᖏᓐᓂᓪᓗ, ᐱᑕᖃᖅᐸᑕ, ᑲᑎᖅᓱᐃᑎᓪᓗᒋᑦ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ 
ᑐᑭᓯᒋᐊᕈᑎᒃᓴᑦ ᕿᒥᕐᕈᔭᐅᑎᓪᓗᒋᑦ ᖃᐅᔨᓴᕐᓂᐅᔪᖅ ᐊᑐᖅᑎᓪᓗᒍ; 

 
(c) ᐲᖅᑕᐃᓐᓇᕆᓗᒋᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᑭᓖᑎᑦᓯᔾᔪᑎᖏᑦ ᑐᕌᖓᔪᑦ 

ᖃᐅᔨᓴᖅᑏᑦ ᖃᐅᔨᓴᕐᓂᖏᓐᓄᑦ ᐱᓕᕆᐊᓄᑦ; ᐊᒻᒪᓗ  
 
(d) ᓈᒻᒪᓈᕌᖓᑦ ᐊᒻᒪᓗ ᐱᑕᖃᖅᐸᑦ, ᐊᑐᕈᓐᓇᕐᓗᑎᒃ ᐊᑭᖃᓐᖏᑦᑐᒥᒃ ᖃᐅᔨᓴᖅᑎᒧᑦ 

ᖃᖓᑕᔫᒥᒃ, ᓄᓇᓯᐅᑎᓂᒃ ᐅᕝᕙᓘᓐᓃᑦᐃᒪᒃᑰᕈᑏᑦ ᐊᑐᖅᑐᐊᕐᓂᖅ ᐅᕝᕙᓘᓐᓃᑦ ᐊᓯᐊᒍᑦ 
ᐋᖅᑭᒃᑕᐅᔪᑦ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐱᔾᔪᑎᒋᓗᒍ ᐊᐅᓚᓯᓂᖅ, 
ᖃᐅᔨᓴᕈᑎᖃᕐᓂᕐᓘᓐᓃᑦ ᑕᒪᒃᑯᓇᓂ ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᑦ ᑎᖕᒥᐊᑦ 
ᓴᐳᔾᔭᐅᓯᒪᕕᖕᓂᓗ.  

 
10.4.2 ᓇᓗᓇᐃᖅᓯᒪᑦᓯᐊᖁᓪᓗᒋᑦ, ᐃᓄᐃᑦ ᖃᐅᔨᓴᖅᑎᐅᔪᑦ ᒪᓕᒋᐊᖃᕐᓂᐊᖅᑐᑦ ᒪᓕᒋᐊᖃᖅᑐᓂᒃ 

ᑕᒡᕙᓂ ᑎᑎᕋᖅᓯᒪᔪᒥ ᐋᑎᑯᒥ. 

Part 10.5 ᐃᓄᐃᑦ ᐊᑐᕐᓂᖏᑦ, ᑲᔾᔮᕈᑎᖃᕐᓂᖏᓪᓗ 
 
10.5.1  ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᑕᒪᒃᑯᓄᖓ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᓄᑦ 

ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓄᓪᓗ ᓇᓗᓇᐃᕆᓂᐊᖅᐳᑦ: 
 

(a) ᐃᓂᐅᔪᓂᒃ ᐃᓗᐊᓂ ᐊᒻᒪᓗ ᐊᕙᓗᖏᓐᓂᒃ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓄᓪᓗ ᐊᕐᕋᒎᑉ ᐃᓚᖓᓂ ᐊᑐᖅᑕᐅᑎᓪᓗᒋᑦ 
ᖃᐅᔨᓴᖅᑎᓄᑦ ᐃᓚᐅᓗᑎᒃ ᐃᓂᐅᔪᑦ ᓯᕕᑐᔪᒧᑦ  ᐊᒻᒪ ᖃᐅᔨᓴᕐᕕᐅᖏᓐᓇᕐᓂᐊᖅᑐᑦ 
ᐊᑐᖅᑕᐅᔪᑦ; ᐊᒻᒪ  

 
(b) ᐊᖅᑯᑎᒃᓴᑦ ᒥᑭᓂᖅᐹᖑᑎᒐᓱᐊᕐᓗᒋᑦ ᓈᒻᒪᓈᖃᑦᑕᐅᑎᒍᓐᓃᖅᐸᑕ ᖃᐅᔨᓴᕐᓂᕐᒧᑦ 

ᐱᓕᕆᐊᑦ ᐱᖃᑎᒋᓗᒋᑦ ᐃᓄᐃᑦ ᐊᑐᕐᓂᖏᑦ ᐊᒻᒪᓗ ᑲᔾᔮᕐᓂᖏᑦ ᑕᒪᒃᑯᓇᓂ ᓄᓇᕗᒥ 
ᐆᒪᔪᖃᕐᕕᐅᔪᓂ ᐊᒻᒪ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓄᓪᓗ, ᐃᓚᐅᓗᑎᒃ 
ᐊᑐᓕᖁᔭᐅᔪᑦ ᐅᕝᕙᓘᓐᓃᑦ ᐃᓱᓕᑦᑕᕐᕕᐅᔪᑦ, ᓈᒻᒪᓈᖅᐸᑕ, ᑖᓐᓇ ᖃᐅᔨᓴᖅᑎᐅᔪᖅ 
ᐊᑐᕐᓂᖓᓂ ᑕᒪᒃᑯᓂᖓ ᓄᓇᕗᒥ ᐆᒪᔪᖃᕐᕕᐅᔪᓂᒃ ᐊᒻᒪ ᐅᑎᖅᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᖕᓄᓪᓗ. 

 
10.5.2 ᖃᐅᔨᓴᕈᑎᖃᕐᓂᕐᒧᑦ ᐱᔪᓐᓇᐅᑏᑦ ᐃᓚᖃᒃᓂᐊᖅᐳᑦ ᐊᖅᑯᑕᐅᓂᐊᖅᑐᓂᒃ ᓇᓗᓇᐃᖅᑕᐅᓯᒪᔪᑦ 

ᒪᓕᒡᓗᒋᑦ ᐅᐃᒍᐊᓄᑦ 10.5.1(b) ᐊᒻᒪᓗ ᓇᓪᓕᐊᑐᐃᓐᓇᖅ ᐊᓯᖏᑦ ᓈᒻᒪᒃᑐᑦ ᐊᑐᕐᓗᒋᑦ 
ᐱᑕᖃᕆᐊᖃᖅᑐᓄᑦ ᒥᑭᓂᖅᐹᖑᑎᑦᓯᒐᓱᐊᕈᑏᑦ ᓈᒻᒪᓈᖃᑦᑕᐅᑎᒍᓐᓃᕋᔭᕐᓂᖏᓐᓄᑦ 
ᖃᐅᔨᓴᕐᓂᕐᒧᑦ ᐱᓕᕆᐊᑦ ᐊᒻᒪᓗ ᐃᓄᐃᑦ ᐊᑐᕐᓂᖏᑦ, ᖃᔾᔮᕈᑎᖃᕐᓂᖏᓪᓗ. 

 
 
Part 10.6 ᐊᑐᓕᖁᔭᐅᔪᑦ ᐅᕝᕙᓘᓐᓃᑦ ᑕᓯᐅᖅᑎᖃᕆᐊᖃᖅᑐᑦ ᐊᐅᓪᓛᖅᑎᑦᓯᔨᓂᒃ  
           ᓄᓇᐃᑦ 
 
10.6.1 ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᓇᓗᓇᐃᖅᓯᑦᓯᐊᕋᓱᐊᕐᓂᐊᖅᐳᑦ ᒪᑯᓂᖓ 

ᐊᔪᕐᓇᖏᓐᓂᓕᒫᖓᓄᑦ: 
 

(a) ᐃᓂᐊᔪᑦ ᐊᑐᓕᖁᔭᐅᓯᒪᔪᑦ ᐅᕝᕙᓘᓐᓃᑦ ᐱᑕᖃᕆᐊᖃᖅᑎᑦᓯᔪᑦ ᑕᒪᒃᑯᐊ ᖃᐅᔨᓴᖅᑏᑦ 
ᐱᖃᑎᖃᕆᐊᖃᖅᑎᓪᓗᒋᑦ ᖃᐅᔨᒪᔪᓂᒃ ᐃᓄᖕᓂᑦ ᑕᓯᐅᖅᑎᓂᒃ ᐊᐅᓪᓛᖅᑎᑦᓯᔨᓂᒃ; 
ᐊᒻᒪᓗ  

 
(b) ᑕᒪᒃᑯᐊ ᐊᑐᓕᖁᔭᐅᔪᑦ ᖃᐅᔨᒪᓂᐅᖁᔭᐅᔪᑦ ᑕᐃᒪᓐᓇ ᑕᓯᐅᖅᑎᓄᑦ, ᐃᓚᐅᓗᑎᒃ 

ᐊᑐᓕᖁᔭᐅᔪᑦ ᐱᔾᔪᑎᒋᓪᓗᒋᑦ ᓇᓪᓕᐅᒃᑯᒫᖃᖅᑎᑦᓯᓂᖅ. 
 
10.6.2 ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒋᖕᓂᕐᒧᑦ ᑲᑎᒪᔨᕋᓛᑦ ᐅᖃᖃᑎᖃᕐᓂᐊᖅᐳᑦ ᐊᑐᖅᑕᐅᔪᓂᒃ 

ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐃᓂᐅᔪᓂᒃ ᓇᓗᓇᐃᔭᖅᑕᐅᒋᐊᖃᖅᑐᓂᒃ 
ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑎᓂ ᒪᓕᒡᓗᒍ ᐅᐃᒍᐊ ᐃᓗᐊᓂ 10.6.1.(a).  

 
10.6.3 ᐊᖏᕈᑕᐅᓚᐅᖅᑎᓪᓗᒍ ᑖᒃᑯᐊ ᐊᐅᓚᑦᓯᔾᔪᑎᖃᓂᕐᒧᑦ ᐸᕐᓇᐅᑏᑦ, ᑖᒃᑯᐊ ᐊᑐᖅᑕᐅᔪᑦ ᐃᓂᐅᔪᑦ 

ᐊᐅᓚᑦᓯᖃᑎᒌᒍᑕᐅᓂᖏᓐᓄᑦ ᑲᑎᒪᔨᕋᓛᑦ ᖃᐅᔨᒃᑲᖅᑕᐅᓗᓂ ᓇᒦᓐᓂᐊᕐᓂᖏᓐᓂᒃ ᑖᒃᑯᐊ 
ᐊᑐᖅᑕᐅᓂᐊᖅᑐᑦ ᖃᐅᔨᒪᔪᒧᑦ ᑕᓯᐅᖅᑎᒧᑦ ᐊᑐᓕᖁᔭᐅᔪᒃᓴᐅᕗᑦ, 

ᐱᖃᕆᐊᖃᖅᑎᑕᐅᓗᑎᒡᓘᓐᓃᑦ, ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ ᑕᒪᑐᒥᖓ ᐊᒻᒪ 
ᐊᑐᖅᑕᐅᓂᐊᖅᑐᓂᒃ ᐋᖅᑭᒋᐊᕆᓂᕐᒧᑦ ᐊᐅᓚᑦᓯᔾᔪᑎᖃᓂᕐᒧᑦ ᐸᕐᓇᐅᑎᓂᒃ ᑕᐃᒪᓐᓇ 
ᐋᖅᑭᒃᑕᐅᓯᒪᔪᑦ ᐃᓚᖓᓂ 3.7 ᐊᑐᕐᓂᐊᖅᐳᖅ. 

 
10.6.4 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᓚᓕᐅᔾᔨᓂᐊᖅᐳᑦ ᐱᔪᓐᓇᐅᑎᖃᕐᓂᕐᒧᑦ ᓇᓪᓕᐊᓐᓄᑐᐃᓐᓇᖅ 

ᑕᓯᐅᖅᑎᖃᕆᐊᖃᖅᑐᒧᑦ-ᑐᕌᖓᔪᑦ ᐱᔪᓐᓇᐅᑏᑦ ᐱᑕᖃᕆᐊᖃᖅᑐᓂᒃ ᐊᒻᒪᓗ ᐊᑕᓕᖅᑎᓪᓗᒋᑦ 
ᐱᔪᓐᓇᐅᑎᒧᑦ ᓇᓪᓕᐊᑐᐃᓐᓇᕐᒧᑦ ᑕᓯᐅᖅᑎᖃᕆᐊᖃᖅᑐᒧᑦ-ᑐᕌᖓᔪᑦ ᐊᑐᓕᖁᔭᐅᔪᑦ 
ᓇᓗᓇᐃᖅᑕᐅᔪᑦ ᑖᒃᑯᓇᓂ ᐊᐅᓚᑦᓯᔾᔪᑎᖃᓂᕐᒧᑦ ᐸᕐᓇᐅᑎᓂ.  

 ᐋᑎᑯ 11 - ᐃᓕᖅᑯᓯᑐᖃᒃᑯᑦ, ᐱᖅᑯᓯᑐᖃᒃᑯᓪᓗ ᐱᖁᑏᑦ 
 
Part 11.1 ᑐᕌᖅᑕᐅᔪᑦ 
 
11.1.1 ᑖᓐᓇ ᐋᑎᑯ ᒪᑯᓂᖓ ᑐᕋᒐᖃᖅᑐᖅ: 
 

(a) ᓴᐳᑎᓗᒋᑦ ᐊᒻᒪᓗ ᓄᖑᑎᑦᑕᐃᓕᓗᒋᑦ ᐃᑦᑕᕐᓂᑕᖃᕐᕕᐅᔪᑦ, ᐃᑦᑕᕐᓂᑕᐃᑦ ᐱᖁᑏᑦ 
ᐊᒻᒪᓗ ᐃᓕᖅᑯᓯᑐᖃᒃᑯᑦ ᐃᓂᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ; ᐊᒻᒪᓗ  

 
(b) ᑕᒪᒃᒥᓕᒫᖅ ᐱᓕᕆᐊᑦ ᑖᒃᑯᓇᓂ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ 

ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂ ᒪᓕᒡᓗᑎᒃ ᒪᓕᒋᐊᖃᖅᑎᑕᐅᔪᓂᒃ ᑖᒃᑯᓇᓂ  
ᓄᓇᕗᒥ ᐃᑦᑕᕐᓂᑕᓕᕆᓂᕐᒧᑦ ᐃᓅᓯᕐᓂᒃ ᖃᐅᔨᓴᕐᓂᖅ ᓇᑭᓐᖔᕐᓂᒥᓂᖏᓐᓂᒃ 
ᐃᓂᐅᔪᓄᑦ ᒪᓕᒋᐊᓖᑦ ᐊᒻᒪᓗ ᐋᑎᑯ 33 ᑖᒃᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. 

 
 

Part 11.2 ᑐᑭᖏᑦ 
 
11.2.1 ᑖᑦᓱᒪ ᐱᔾᔪᑎᖓ ᑎᑎᕋᖅᓯᒪᔫᑉ ᐋᑎᑯ: 
 

(a) “ᐃᑦᑕᕐᓂᑕᐃᑦ ᐱᖁᑏᑦ” ᑕᐃᒫᑦᓴᐃᓐᓇᖅ ᑐᑭᖃᖅᑐᖅ ᑕᒡᕙᓂ ᓄᓇᕗᒥ  
ᐃᑦᑕᕐᓂᑕᓕᕆᓂᕐᒧᑦ ᐃᓅᓯᕐᓂᒃ ᖃᐅᔨᓴᕐᓂᖅ ᓇᑭᓐᖔᕐᓂᒥᓂᖏᓐᓂᒃ  ᐃᓂᐅᔪᓄᑦ 
ᒪᓕᒋᐊᓕᖕᓂ;  

 
(b) “ᐃᑦᑕᕐᓂᑕᕐᓂᖅ ᖃᐅᔨᓴᕈᑎᒃᓴᖅᑖᕐᓂᖅ” ᑕᐃᒫᑦᓴᐃᓐᓇᖅ ᑐᑭᖃᖅᑐᖅ ᑕᒡᕙᓂ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂ. 
 
(c) “ᐃᑦᑕᕐᓂᑕᖃᕐᕖᑦ ᐃᓂᐅᔪᑦ” ᑐᑭᖃᖅᑐᖅ ᑕᐃᒪᓐᓇ ᓇᓗᓇᐃᖅᑕᐅᓯᒪᖕᒪᑦ ᐊᑖᒍᑦ 

ᓇᓪᓕᐊᒍᑐᐃᓐᓇᖅ ᒪᓕᒋᐊᓕᒃᑎᒍᑦ ᐅᕝᕙᓗᓐᓂᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ; 
ᐊᒻᒪᓗ   

 
(d) “ᒪᓕᒋᐊᓖᑦ” ᑐᑭᖃᖅᑐᖅ ᑖᒃᑯᐊ ᓄᓇᕗᒥ ᐃᑦᑕᕐᓂᑕᓕᕆᓂᕐᒧᑦ ᐃᓅᓯᕐᓂᒃ ᖃᐅᔨᓴᕐᓂᖅ 

ᓇᑭᓐᖔᕐᓂᒥᓂᖏᓐᓂᒃ ᐃᓂᐅᔪᓄᑦ ᒪᓕᒐᒃᓴᑦ. 
 
 
Part 11.3 ᐃᓕᖅᑯᓯᑐᖃᒃᑯᑦ ᐃᓂᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ 
 
11.3.1 ᐊᖏᖃᑎᒌᒃᑐᑦ ᐃᓕᑕᖅᓯᕗᑦ ᑖᓐᓇ ᒥᓂᔅᑕᖓᑦ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 

ᐃᓐᓇᑐᖃᓕᕆᔨᒃᑯᑦ, ᐅᕕᒃᑲᓕᕆᔨᒃᑯᓪᓗ ᐊᒻᒪ ᐃᓄᐃᑦ ᐱᖅᑯᓯᑐᖃᖏᓐᓂᒃ ᐸᐸᑦᓯᔩᑦ 
ᖃᐅᔨᒪᓂᖃᕐᒪᑕ ᐊᒻᒪᓗ ᐱᔪᓐᓇᕐᓂᖃᖅᑐᑎᒃ ᐱᑕᖃᕆᐊᖃᖅᑐᓂᒃ ᓴᐳᔾᔨᓯᒪᓗᑎᒃ ᐊᒻᒪᓗ 
ᔭᒐᑎᑦᓯᑦᑕᐃᓕᒪᓗᑎᒃ ᐃᑦᑕᕐᓂᑕᖃᕐᕖᑦ ᐃᓂᖏᓐᓂᒃ, ᐃᑦᑕᕐᓂᑕᕐᓂᒃ ᖃᐅᔨᓴᒐᒃᓴᓂᒃ ᐊᒻᒪᓗ 
ᐃᑦᑕᕐᓂᑕᐃᑦ ᐱᖁᑎᑐᖃᑦ ᐃᓂᖃᑦᑐᑦ ᑕᒪᒃᑯᓇᓂ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓄᓪᓗ. 

11.3.2 ᓄᓇᕗᑦ ᑐᓐᖓᕕᒃᑯᑦ ᐱᑕᖃᖅᑎᑦᓯᐊᖅᐳᑦ ᐃᓕᖅᑯᓯᓕᕆᔨᒃᑯᓐᓄᑦ, ᐃᓄᐃᑦ ᐱᖅᑯᓯᑐᖃᖏᓐᓂᒃ 
ᐸᐸᑦᓯᔩᑦ ᐊᒻᒪᓗ ᑲᓇᑕᒥ ᐆᒪᔪᓕᔨᕐᔪᐊᒃᑯᑦ ᑐᑭᓯᒋᐊᕈᑎᒃᓴᓂᒃ ᐱᔾᔪᑎᒋᓗᒋᑦ ᐃᑦᑕᕐᓂᑕᖃᕐᕖᑦ 
ᐃᓂᐅᔪᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ ᐃᓂᕕᓃᑦ ᐱᒻᒪᕆᐅᔪᑦ ᐃᓄᖕᓄᑦ ᐱᔭᐅᓯᒪᔪᑦ ᓈᓴᖅᑕᐅᓪᓗᑎᒃ 
ᐊᑖᒍᑦ ᐃᓚᖓ 6.4 ᑎᑭᓪᓗᒍ 6.7 ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᑎᓂ.  ᒥᑭᓂᖅᐹᕆᓗᒍ, ᑕᐃᒪᓐᓇ ᑐᑭᓯᒋᐊᕈᑎᒃᓴᑦ ᐃᓚᐅᑎᑦᓯᓂᐊᖅᐳᑦ 
ᐃᓂᖏᓐᓂᒃ ᐃᓘᓐᓇᑎᒃ ᐃᑦᑕᕐᓂᑕᖃᕐᕖᑦ ᐊᒻᒪᓗ ᓇᓗᓇᐃᔭᕐᓗᒋᑦ ᐊᑐᓂ ᐃᓂᐅᔪᑦ 
ᐱᒻᒪᕆᐅᑎᒋᓂᖏᓐᓂᒃ ᐃᓕᖅᑯᓯᕆᔭᐅᔪᓄᑦ.  

 
11.3.3 ᑖᓐᓇ ᒥᓂᔅᑕ ᑕᒪᒃᑯᓂᖓᓕᒫᖅ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ, ᑳᓐᑐᕌᒃᑎᖏᓐᓂᒃ 

ᒪᓕᒃᑎᖃᑦᑕᕐᓗᒋᑦ ᒪᓕᒐᒃᓴᓂᒃ, ᐊᒻᒪᓗ ᖃᓄᐃᓕᐅᕆᐊᕈᑎᖃᖃᑦᑕᕐᓂᐊᖅᐳᖅ ᑕᒪᒃᑯᐊ 
ᐱᔪᓐᓇᐅᑎᖃᖅᑏᑦ ᐊᑖᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᑦ ᐊᒻᒪ ᐅᑎᖅᑕᖅᑐᑦ ᑎᖕᒥᐊᑦ 
ᑲᑎᒪᔨᖏᓐᓄᑦ ᐱᖁᔭᑦ ᑐᓴᐅᒪᑎᑕᐅᒋᐊᕐᓗᒋᑦ ᒪᓕᒐᒃᓴᓂᒃ ᐊᒻᒪ ᒪᓕᒋᐊᖃᕐᓂᖏᓐᓂᒃ.  

 
11.3.4 ᓄᓇᒥ ᐱᓕᕆᓗᑎᒃ ᓇᓪᓕᐊᒃ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ, 

ᑳᓐᑐᕌᒃᑎᖏᓪᓘᓐᓃᑦ ᑎᑭᐅᑎᔪᑦ ᐃᑦᑕᕐᓂᑕᖃᕐᕕᖕᓄᑦ, ᐃᑦᑕᕐᓂᑕᕐᓂᒃ ᐆᒃᑑᑎᖃᕐᕕᒃᓴᑦ, 
ᐃᑦᑕᕐᓂᑕᐃᓪᓘᓐᓃᑦ ᐱᖁᑎᑐᖃᑦ ᓇᓗᓇᐃᖅᑕᐅᓯᒪᓐᖏᑦᑐᑦ ᓈᓴᐃᓂᒃᑯᑦ ᑐᕋᖓᔪᑦ ᐃᓚᖓᓂ 
6.4 ᑎᑭᓪᓗᒍ 6.6 ᑖᒃᑯᓇᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑎᓂ, ᐊᔾᔨᓕᐅᕆᓂᐊᖅᐳᑦ ᐊᒻᒪ ᑎᑎᕋᕐᓗᒋᑦ ᓄᓇᒥ ᓇᒦᓐᓂᖓᓂᒃ, ᐃᓂᖓ, ᓱᓇᒃᑯᑖᕕᓂᑦ, 
ᐱᖁᑎᑐᖃᕕᓂᓪᓗ ᐊᒻᒪ ᑕᒪᑐᒥᖓ ᑐᑭᓯᒋᐊᕈᑎᒃᓴᒥᒃ ᑐᓂᓯᓂᐊᖅᐳᑦ ᐃᓕᖅᑯᓯᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᔨᒃᑯᑦ, ᐅᕕᒃᑲᓕᕆᔨᒃᑯᓪᓗ, ᐃᓄᐃᑦ ᐱᖅᑯᓯᑐᖃᖏᓐᓂᒃ 
ᐸᐸᑦᓯᔩᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᐊᔪᕐᓇᕈᓐᓃᑐᐊᖅᐸᑦ.   

  
 11.3.5   ᐱᑎᑕᐅᓚᐅᕐᓗᓂ ᖃᐅᔨᒃᑲᐅᑎᒥᒃ ᓇᓪᓕᐊᓂᑐᐃᓐᓇᖅ ᐃᓄᖕᒥᑦ ᐃᓱᒫᓗᑎᖃᖅᑐᒥᒃ ᐱᔾᔪᑎᒋᓗᒍ 

ᓴᐳᔾᔭᐅᓯᒪᓂᖏᑦ, ᐊᐅᓚᑕᐅᓂᖏᓪᓗᓐᓂᑦ ᐃᑦᑕᕐᓂᑕᖃᕐᕖᑦ ᐃᓂᖏᑦ, ᐃᑦᑕᕐᓂᑕᕐᓂᒃ 
ᐆᒃᑐᕋᐅᑎᒃᓴᖃᕐᕖᑦ, ᐃᑦᑕᕐᓂᑕᓂᑕᑐᖃᐃᑦ ᐱᖁᑏᑦ ᐅᕝᕙᓘᓐᓃᑦ ᐃᓕᖅᑯᓯᑐᖃᒃᑯᑦ ᐃᓂᑐᖃᐅᔪᑦ 
ᐱᒻᒪᕆᐅᔪᑦ ᐃᓄᖕᓄᑦ ᐃᓂᖏᓐᓂᑦᑐᑦ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᓪᓗ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐅᖃᐅᔾᔨᓂᐊᖅᐳᑦ 
ᑖᑦᓱᒥᖓ ᐃᓄᖕᒥᑦ ᐅᖃᕐᕕᖃᑲᐅᑎᒋᖁᓗᒋᑦ ᐃᓕᖅᑯᓯᓕᕆᔨᒃᑯᓐᓂᒃ, ᐃᓄᐃᑦ ᐱᖅᑯᓯᑐᖃᖏᓐᓂᒃ 
ᑎᒍᒥᐊᖅᑏᑦ ᐱᔾᔪᑎᒋᓗᒍ ᐃᓱᒫᓗᑕᐅᔪᖅ.  

 
11.3.6  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐅᖃᕐᕕᖃᕐᓂᐊᖅᐳᑦ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 

ᐃᓐᓇᑐᖃᓕᕆᔨᒃᑯᑦ, ᐅᕕᒃᑲᓕᕆᔨᒃᑯᓪᓗ, ᐃᓄᐃᑦ ᐱᖅᑯᓯᑐᖃᖏᓐᓂᒃ ᐸᐸᑦᓯᔨᒃᑯᓐᓂᒃ 
ᓇᓪᓕᐊᓐᓂᑐᐃᓐᓇᖅ ᐃᑲᔪᕈᑎᒋᔪᓐᓇᖅᑕᖏᓐᓂᒃ ᑖᒃᑯᐊ  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᖄᖓᒍᑦ 
ᐱᑕᖃᖅᑎᒋᐊᖃᖅᑕᖏᑦᑕ ᐃᓗᐊᓂ 11.3.3 ᑎᑭᓪᓗᒍ 11.3.5 ᓴᐳᔾᔭᐅᓯᒪᔭᐅᒋᐊᖃᕐᓂᖏᓐᓄᑦ 
ᑕᒪᒃᑯᐊ ᐃᑦᑕᕐᓂᑕᖃᕐᕖᑦ ᐃᓂᖏᑦ, ᐃᑦᑕᕐᓂᑕᕐᓂᒃ ᐆᒃᑐᕋᐅᑎᒃᓴᖃᕐᕖᑦ, ᐃᑦᑕᕐᓂᑕᓂᑕᑐᖃᐃᑦ 
ᐱᖁᑏᑦ ᐅᕝᕙᓘᓐᓃᑦ ᐃᓕᖅᑯᓯᑐᖃᒃᑯᑦ ᐃᓂᑐᖃᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ ᐃᓂᖏᓐᓃᑦᑐᑦ 
ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ.  
ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᒋᐊᕈᓐᓇᖅᑐᑦ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓂᒃ ᐱᓕᕆᐊᖃᖁᔨᓗᑎᒃ ᑕᐃᒪᓐᓇ.  

 
11.3.7  ᓴᖅᑭᑳᓪᓚᖕᓂᖅᐸᑦ ᑕᒪᒃᑯᐊ ᐃᑦᑕᕐᓂᑕᖃᕐᕕᐅᔪᑦ, ᐃᓕᖅᑯᓯᑐᖃᒃᑯᓪᓘᓐᓃᑦ ᐃᓂᐅᔪᑦ ᐱᒻᒪᕆᐅᔪᑦ 

ᐃᓄᖕᓄᑦ ᖄᖓᓂᑉᐸᑕ ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᑐᓴᖅᑎᑦᓯᓂᐊᖅᐳᖅ ᑐᕌᕐᕕᐅᔪᓂᒃ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᖃᓄᐅᓕᐅᕈᑕᐅᔪᓕᒫᓂᒃ ᐊᑖᒍᑦ ᑖᑦᓱᒪ ᐋᑎᑯ. 

11.3.8  ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑕᐅᔪᖅ ᑐᕌᖓᑎᑕᐅᔪᑦ ᑕᒪᒃᑯᓄᖓ ᓄᓇᕗᒥ ᐆᒪᔪᖃᕐᕕᖕᓂ ᐊᒻᒪᓗ 

ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ ᐃᒪᐃᓕᖓᓂᐊᖅᐳᑦ, ᒪᓕᒡᓗᒋᑦ 
ᐅᖃᐅᔾᔨᒋᐊᕆᓂᖏᑦ ᐃᓕᖅᑯᓯᓕᕆᔨᒃᑯᑦ ᐃᓄᐃᑦ ᐱᖅᑯᓯᑐᖃᖏᓐᓂᒃ ᐸᐸᑦᓯᔨᒃᑯᑦ, 
ᓇᓗᓇᐃᖅᓯᓗᑎᒃ ᓇᒦᓐᓂᖓᓂᒃ ᐃᑦᑕᕐᓂᑕᖃᕐᕕᐅᒧᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ ᐃᓂᐅᔪᑦ 
ᐱᒻᒪᕆᐅᔪᑦ ᐃᓄᖕᓄᑦ ᐊᒻᒪᓗ ᐅᖃᐅᓯᕆᓗᒋᑦ ᒪᓕᒃᑕᐅᒋᐊᖃᖅᑐᓕᒫᑦ ᐊᑐᖅᑎᐅᔪᓄᑦ ᑖᒃᑯᐊ  
ᒪᓕᒐᒃᓴᓂ ᐊᒻᒪᓗ ᐃᑲᔪᖃᑦᑕᖁᓗᒋᑦ ᓴᐳᔾᔭᐅᓯᒪᓂᖏᓐᓄᑦ ᑕᒪᒃᑯᐊ ᐃᓂᐅᔪᑦ.  

 
11.3.9  ᐊᐅᓚᖅᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᐸᕐᓇᐅᑕᐅᔪᖅ ᑐᕌᖓᑎᑕᐅᔪᑦ ᑕᒪᒃᑯᓄᖓ ᓄᓇᕗᒥ 

ᐆᒪᔪᖃᕐᕕᖕᓄᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ 
ᐃᓱᒪᒋᔭᖃᕆᐊᕆᐊᕐᓂᐊᖅᐳᑦ ᐃᓕᖅᑯᓯᕆᔭᐅᔪᓂᒃ ᐊᒻᒪᓗ ᐱᖅᑯᓯᑐᖃᕐᓄᑦ ᐱᒻᒪᕆᐅᑎᑕᐅᔪᓂᒃ 
ᑕᒪᒃᑯᓇᓂ ᒪᓕᒡᓗᒋᑦ ᑖᑦᓱᒪ ᑐᕌᒐᖏᑦ ᐋᑎᑯ. 

   ᐋᑎᑯ 12 - ᐆᒪᔪᓕᕆᓂᖅ 
 
Part 12.1 ᑐᕌᖅᑕᐅᔪᑦ 

 
12.1.1  ᑖᓐᓇ ᐋᑎᑯ ᒪᑯᓂᖓ ᑐᕌᒐᖃᖅᑐᖅ: 
 

(a) ᓴᐳᑎᓯᒪᓗᒋᑦ, ᓄᖑᑎᑦᑕᐃᓕᓗᒋᑦ ᓂᕐᔪᑏᑦ ᐊᒻᒪᓗ ᐃᓂᒋᕙᒃᑕᖏᑦ; ᐊᒻᒪ  
 
(b) ᓈᒻᒪᒃᑐᓂᒃ ᐊᑭᓕᕐᓗᒋᑦ ᐃᓄᐃᑦ ᑐᐊᕕᕐᓇᖅᑐᓄᑦ, ᐱᕐᕈᐊᕿᓂᕐᒧᑦ ᐅᕝᕙᓘᓐᓃᑦ ᒪᓕᒐᓂᒃ 

ᓱᕋᐃᓗᓂ ᓇᓐᓄᖕᓂᐅᔪᓄᑦ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᖅᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ. 

 
 
Part 12.2 ᐆᒪᔪᓕᕆᓂᕐᒥᑦ ᐊᐅᓚᑦᓯᓂᖅ 
 
12.2.1 ᓄᓇᕗᑦ ᑐᓐᖓᕕᒃᑯᑦ ᑐᓂᓯᓂᐊᖅᐳᑦ ᑖᒃᑯᓄᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, 

ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪ ᐊᓯᖏᑦ ᑎᒥᐅᔪᑦ ᐱᔪᓐᓇᐅᑎᖃᕐᕕᖃᖅᑐᑦ ᐆᒪᔪᓕᕆᓂᕐᒥᑦ 
ᑐᑭᓯᒋᐊᕈᑎᒃᓴᓂᒃ ᐱᔾᔪᑎᒋᓪᓗᒋᑦ ᐆᒪᔪᓕᕆᕕᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ ᐊᑐᖅᑕᐅᔪᑦ ᒪᓕᒃᑐᒍ 
ᐋᑎᑯ 6 ᓈᓴᐃᓂᖅ. 

 
12.2.2 ᐅᖃᐅᔾᔨᒋᐊᖅᑎᓪᓗᒋᑦ ᐊᑐᖅᑕᐅᔪᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᑲᓇᑕᒥ 

ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᔭᐃᓂᐊᖅᐳᑦ ᐆᒪᔪᖃᕐᕕᐅᔪᓂᒃ ᐱᒻᒪᕆᐅᔪᓂᒃ ᐃᓄᖕᓄᑦ 
ᑕᒪᒃᑯᓇᓂᓕᒫᖅ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ 
ᓄᓇᓐᖑᐊᖏᓐᓂ ᐊᒥᓱᕈᖅᑎᓪᓗᒍ, ᑐᓂᐅᖅᑲᐅᑎᒋᓗᒍᓗ ᐸᐃᑉᐹᑎᒍᑦ, ᖃᕆᓴᐅᔭᒃᑯᓪᓗ) 
ᐊᑐᓕᖅᑎᑕᐅᓚᐅᖅᑎᓪᓗᒋᑦ ᐅᓪᓗᖓᓂᒃ, ᑕᒪᒃᑯᐊ ᑐᑭᒋᐊᕈᑎᒃᓴᐃᑦ ᐱᑕᖃᖅᐸᓪᓕᐊᑎᓪᓗᒋᑦ. 

 
12.2.3 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᓯᓂᐊᖅᐳᑦ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᓄᑦ 

ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ, ᐃᓚᐅᓗᑎᒃ ᐆᒪᔪᖃᕐᕕᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ, 
ᐃᑲᔪᖅᑎᒋᓗᒋᑦ ᐊᓯᖏᑦ ᑎᒥᐅᔪᑦ ᐱᔪᓐᓇᐅᑎᖃᕐᕕᖃᖅᑐᑦ ᐆᒪᔪᓕᕆᓂᕐᒥᑦ ᐊᒻᒪᓗ ᐊᓯᖏᑦ 
ᒪᓕᒡᓗᒋᑦ ᐋᑎᑯ 5-ᒥ ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. ᑕᒪᑐᒧᖓ ᐃᓱᐊᓄᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᑦ ᐃᒪᐃᓐᓂᐊᖅᐳᑦ:  

 
(a) ᒥᑭᓂᖅᐹᖑᑎᒋᐊᕐᓗᒋᑦ ᐸᒡᕕᓴᐃᓂᐅᔪᑦ ᓂᕐᔪᑎᓂᒃ ᐊᒻᒪᓗ ᓂᕐᔪᑏᑦ ᐃᓂᖏᓐᓂᒃ ᐊᒻᒪ 

ᓴᖅᑭᔮᖅᑎᑦᓯᓗᓂ ᐃᒃᐱᒍᓱᑦᓯᐊᕆᐊᖃᕐᓂᕐᒥᑦ, ᖃᓄᐃᓐᓂᖏᓐᓂᒃ ᓂᕐᔪᑏᑦ; 
 
(b) ᐱᓕᕆᐊᕆᒐᓱᐊᕐᓗᒋᑦ ᐊᔪᕐᓇᖏᓐᓂᓕᒫᖓᒍᑦ, ᒪᓕᒡᓗᒋᑦ ᒥᓂᔅᑕᐅᑉ ᒥᔪᓐᓇᕐᓂᖃᕐᕕᖏᑦ 

ᐊᑖᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᑦ, ᓂᕐᔪᑏᑦ ᐊᑦᑕᕐᓇᖅᑐᒦᑦᑐᑦ ᐱᖁᔭᖏᑦ, 
ᐊᑎᖅᑕᐅᓂᖏᓐᓂᒃ, ᐱᔾᔪᑎᒋᓪᓗᒋᑦ ᐃᓕᖅᑯᓯᒃᑯᑦ ᐱᒻᒪᕆᐳᔪᑦ ᐆᒪᔪᖃᕐᕕᐅᔪᑦ 
ᐃᓄᖏᓄᑦ, ᐃᓱᒪᒋᒋᐊᕐᓗᒋᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᕐᓗᒋᑦ ᐊᒻᒪᓗ ᑐᓂᓗᒋᑦ  
ᐃᓄᖕᓄᑦ ᐊᒻᒪᓗ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᐊᓯᖏᑦ 
ᖃᐅᔨᒪᒋᐊᖃᖅᑐᑦ ᐊᖏᖃᑎᒌᖃᑕᐅᓯᒪᔪᑦ; 

(c) ᖃᐅᔨᓴᕐᓗᒋᑦ ᐃᓱᒫᓗᑕᐅᔪᑦ ᐱᔾᔪᑎᒋᓪᓗᒋᑦ ᓴᐳᔾᔭᐅᓯᒪᒋᐊᖃᕐᓂᖏᑦ ᐅᕝᕙᖂ 
ᐊᐅᓚᑕᐅᓂᖏᑦ ᓂᕐᔪᑏᑦ ᐊᒻᒪᓗ ᑎᑎᕋᕐᓗᒋᑦ ᑭᐅᔾᔪᑎᖏᑦ, ᑐᕌᖅᑎᓪᓗᒋᓪᓗᓐᓂᑦ 
ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᑎᒥᐅᔪᑦ ᐱᔪᓐᓇᕐᓂᖃᕐᕕᖃᖅᑐᑦ; ᐊᒻᒪᓗ  

 
(d) ᓈᒻᒪᓈᖅᐸᑦ, ᐅᖃᕐᕕᒋᓗᒋᑦ ᐃᓄᐃᑦ ᑲᑐᔾᔨᖃᑎᒌᖏᑦ. 

 
12.2.4 ᒪᓕᒡᓗᒍ ᑎᑎᕋᖅᓯᒪᓂᐊ 4.6.1, ᑐᖔᒍᑦ ᐊᐅᓚᑦᓯᔾᔪᑎᖃᕐᓂᕐᒧᑦ ᖃᓄᐃᓕᐅᕆᐊᕈᑎᖃᓚᐅᕋᑎᒃ 

ᐱᔾᔪᑎᒋᓗᒋᑦ ᐃᓄᐃᑦ ᓇᖕᒥᓂᖅ ᓄᓇᖁᑎᖏᑦ ᐃᓗᐊᓃᑦᑐᑦ ᒪᓕᒡᓗᒍ ᐃᓗᐊᓂ 12.2.3, ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᑦ ᖃᐅᔨᒃᑲᐃᓂᐊᖅᐳᑦ ᐊᑐᖅᑕᐅᔪᓂᒃ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ 
ᑲᑐᔾᔨᖃᑎᒌᖏᑦ,  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐅᓂᒃᑳᖃᑦᑕᕐᓂᐊᖅᐳᑦ ᐊᕐᕌᒍᑕᒫᑦ 
ᐊᐅᓚᑦᓯᔾᔪᑎᖃᓂᕐᒧᑦ ᖃᓄᐃᓕᐅᕈᑎᒥᓂᒃ ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂ ᒪᓕᒡᓗᒍ ᐃᓗᐊᓂ 
12.5.1. 

 
12.2.5  ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᓇᓗᓇᐃᔭᐃᓂᐊᖅᐳᑦ ᑭᓲᓂᖏᓐᓂᒃ, ᐱᑕᖃᖅᐸᑦ, 

ᖃᓄᐃᓕᖓᔾᔪᑎᑕᖃᒃᑲᓐᓂᕆᐊᖃᖅᐸᑦ, ᖄᖓᒍᑦ ᐱᑕᖃᖅᑎᑕᐅᔪᑦ ᐃᓗᐊᓂ 12.1.1 ᑎᑭᓪᓗᒍ 
12.2.4, ᓴᐳᑎᓯᒪᓗᒋᑦ ᐊᒻᒪᓗ ᓄᖑᑎᑦᑕᐃᓕᒪᓗᒋᑦ ᓂᕐᔪᑏᑦ ᐊᒻᒪ ᓂᕐᔪᑏᑦ ᐃᓂᖏᑦ 
ᐊᒃᑐᐊᓂᖃᖅᑐᑦ ᑖᒃᑯᓄᖓ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᖕᓂᓗ, ᐃᓚᐅᓗᑎᒃ ᐆᒪᔪᖃᕐᕕᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ.  

 
12.2.6 ᓇᓗᓇᐃᖅᓯᒪᑦᓯᐊᖁᓪᓗᒍ, ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 

ᐅᖃᐅᔾᔨᒋᐊᕈᓐᓇᖅᑐᑦ ᒥᓂᔅᑕᒥᒃ ᑭᓱᓕᒫᓄᑦ ᐱᔾᔪᑎᖃᖅᑐᓂᒃ ᐊᐅᓚᑕᐅᓂᖏᓐᓄᑦ ᐊᒻᒪ 
ᓴᐳᑎᓯᒪᔭᐅᓂᖏᓐᓄᑦ ᓂᕐᔪᑏᑦ ᐊᒻᒪ ᓂᕐᔪᑏᑦ ᐃᓂᖏᑦ ᑖᒃᑯᓇᓂ ᓄᓇᕗᒥ ᐆᒪᔪᖃᕐᕕᓐᓂ ᐊᒻᒪ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ.   

 
 
Part 12.3 ᑐᖂᑦᓯᓂᖅ ᑐᐊᕕᕐᓇᖅᑐᑎᒍᑦ, ᒪᓕᒐᕐᓂᒃ ᓱᕋᐃᓂᒃᑯᑦ, 

ᑐᖂᑦᓯᒋᐊᓐᖏᓪᓗᓂᓘᓐᓃᑦ ᓇᓄᕐᓂᒃ, ᐊᒃᖤᓂᒡᓗ  
 
12.3.1 ᓴᖅᑭᑎᑕᐅᓐᓂᖅᐸᑕ ᑐᐊᕕᕐᓇᖅᑐᓄᑦ, ᐱᕐᕈᐊᕿᔪᓄᑦ, ᒪᓕᒐᕐᓂᒃ ᓱᕋᐃᓪᓗᑎᒃ ᐱᓕᕆᔪᓄᓪᓗᓐᓂᑦ, 

ᓇᓄᕐᒥᑦ, ᐊᒃᖤᒥᒡᓘᓐᓃᑦ ᑐᖁᑦᓯᔪᖃᕐᓂᖅᐸᑦ ᑖᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ, ᑖᓐᓇ ᐱᓪᓗᒍ ᐃᓗᐊᑕ ᐅᐃᒍᐊ (a), 
ᐅᐸᒐᓱᐊᕐᓗᓂ, ᐊᓂᒐᓱᐊᕐᓗᓂᓘᓐᓃᑦ ᑖᒃᑯᓇᓐᖓᑦ ᓄᓇᕗᒥ ᐆᒪᔪᖃᕐᕕᖏᓐᓂ ᐊᒻᒪᓗ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᑭᓖᓂᐊᖅᐳᑦ 
ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ ᐊᒃᑐᖅᑕᐅᔪᓂ ᓄᓇᓕᖕᓂ ᓂᕕᑲᑖᕐᒥᑦ, 
ᐊᑐᖅᑕᐅᓂᐊᖅᓯᒪᔪᑦ ᓇᓄᕐᓄᑦ ᐃᒪᐃᓕᖓᓗᒍ:  

 
 

(a)  ᓇᓄᕐᒥᒃ ᑐᖂᑦᓯᔪᖃᖅᐸᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᓐᓄᑦ, 
ᑳᓐᑐᕌᒃᑎᖏᓐᓄᓪᓘᓐᓃᑦ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᑭᓖᓂᐊᖅᐳᑦ ᒪᓕᒡᓗᒍ ᐃᓗᐊᓂ 
12.3.2(a) ᐊᒻᒪᓗ 12.3.5 ᑎᑭᓪᓗᒍ 12.3.7 ᓇᖕᒥᓂᖅ ᑮᓇᐅᔭᖁᑎᒥᓂᒃ; ᐊᒻᒪᓗ   

 
(b) ᓇᓄᕐᒥᒃ ᑐᖁᑕᐅᔪᖃᖅᐸᑦ ᓇᓪᓕᐊᑐᐃᓐᓇᕐᓄᑦ ᐊᓯᖏᓐᓄᑦ ᐱᔪᓐᓇᖅᑎᑕᐅᔪᒧᑦ ᑲᓇᑕᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓯᕈᓐᓇᖅᑎᓪᓗᒋᑦ ᑖᒃᑯᓄᖓ ᓄᓇᕗᒥ ᐆᒪᕕᐅᔪᑦ ᐊᒻᒪᓗ 

ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᐊᑭᓖᓂᐊᖅᐳᑦ ᒪᓕᒡᓗᒍ ᐃᓗᐊᓂ 12.3.2(b) ᐊᒻᒪᓗ 12.3.8 ᑖᒃᑯᓇᓐᖓᑦ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ 
ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ ᑕᒪᑐᒧᖓ ᐊᑐᖅᑐᒃᓴᑦ. 

 
12.3.2 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᑭᓖᓂᐊᖅᐳᑦ ᓄᓇᓖᑦ ᐊᖑᓇᓱᐊᒃᑎᖏᑦᑕ ᑲᑐᔾᔨᖃᑎᒌᖏᓐᓂᒃ 

ᐊᒃᑐᖅᑕᐅᔪᓂ ᓄᓇᓕᖕᓂ ᐅᓄᕐᓂᖃᖅᑐᓂᒃ ($5,000) ᐊᑐᓂ ᓇᓄᐃᑦ ᓂᕕᑲᑖᖏᓐᓄᑦ 
ᔭᒐᐃᔭᐅᔪᓄᑦ ᓄᓇᓕᓄᑦ ᐱᔾᔪᑎᒋᓗᒍ ᓇᓄᐃᑦ ᑐᖁᑕᐅᓂᖏᓐᓄᑦ, ᐊᒃᖤᐃᓪᓘᓐᓃᑦ ᐊᑐᓂ 
ᑐᖁᑕᐅᔪᓄᑦ ᐱᕕᒃᓴᐅᔪᖅ ᑕᐃᔭᐅᓯᒪᔪᖅ ᐊᑐᖅᑎᓪᓗᒍ: 

 
(a) ᐱᓪᓗᒍ ᐃᓗᐊᓂ ᐅᐃᒍᐊ 12.3.1(a), ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᑭᓖᓂᐊᖅᐳᑦ 

ᐅᓪᓗᐃᑦ 30 ᐊᓂᒍᓚᐅᖅᑎᓪᓗᒋᑦ ᐅᓪᓗᖓᓂᒃ ᑖᒃᑯᐊ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᑦ ᐊᒃᑐᖅᑕᐅᔪᒥ ᓄᓇᓕᖕᓂ ᖃᐅᔨᑎᑦᓯᓚᐅᖅᑎᓪᓗᒋᑦ ᑕᐃᒪᓐᓇ 
ᑐᖁᑕᐅᔪᒥᒃ; ᐊᒻᒪᓗ  

 
(b) ᐱᓪᓗᒍ ᐅᐃᒍᐊ 12.3.1(b) ᑐᖂᑦᓯᓂᖅ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯ ᐊᑭᓖᖃᑦᑕᕐᓂᐊᖅᐳᑦ 

ᐅᓪᓗᐃᑦ 30 ᐊᓂᒍᓚᐅᖅᑎᓪᓗᒋᑦ ᐅᓪᓗᖓᓂᒃ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 
ᖃᐅᔨᑎᑦᓯᓚᐅᖅᑎᓪᓗᒋᑦ ᒪᓕᒡᓗᒍ ᐃᓗᐊᓂ 12.3.3. 

 
12.3.3 ᓇᓄᕐᒥᒃ ᑐᖁᑕᐅᔪᖃᖅᐸᑦ ᐊᑐᖅᑎᓪᓗᒋᒃ ᓇᓗᓇᐃᖅᑕᐅᓯᒪᔪᑦ ᐅᐃᒍᐊᓂ ᐃᓗᐊᑕ 12.3.1.(b), 

ᓄᓇᕗᑦ ᑐᓐᖓᕕᒃᑯᑦ ᐃᒪᐃᓐᓂᐊᖅᐳᑦ, ᑐᖔᒍᑦ ᓇᓪᓕᐊᑐᐃᓐᓇᖅ ᐊᑭᓖᓚᐅᖅᑎᓐᓇᒍ 
ᑖᒃᑯᓇᓐᖓᑦ  ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 
ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᖏᓐᓂᒃ, ᖃᐅᔨᓴᕐᓗᑎᒃ ᑖᒃᑯᐊ ᐃᑲᔫᓯᐊᕐᓂᕐᒧᑦ 
ᐊᖏᕈᑎᓂᓐᖔᖏᑦᑐᓂᒃ ᐊᑭᓖᔾᔪᑎᒃᓴᓂᒃ ᐱᑕᖃᕐᒪᖔᑦ.  ᒪᓕᒡᓗᒍ ᖃᐅᔨᓴᕐᓂᖃᓚᐅᕐᓗᓂ, 
ᓄᓇᕗᑦ ᑐᓐᖓᕕᒃᑯᑦ ᐃᓱᒪᓕᐅᕈᑎᖃᖅᐸᑕ ᐃᒪᐃᓐᓂᖏᓐᓂᒃ (i) 
ᖃᓄᐃᓕᐅᕈᑎᖃᖅᑲᓐᓂᕆᐊᒃᓴᖅ ᐊᔪᕐᓇᕐᓂᐊᖅᑑᔮᖅᐸᑦ ᐊᑭᓖᒍᑕᐅᓂᐊᖅᑐᓂᒃ 
ᑖᒃᑯᓇᓐᖓᐅᖏᑦᑐᖅ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏ 
ᑮᓇᐅᔭᖏᓐᓂᒃ ᐊᔪᕐᓇᕐᓂᐊᖅᐳᑦ ᐊᒻᒪᓗ (ii) ᐊᑭᓕᖅᑕᐅᔪᖃᕆᐊᖃᖅᑎᓪᓗᒍ, ᖃᐅᔨᒃᑲᐃᓂᐊᖅᐳᑦ 
ᑖᒃᑯᓇᓐᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓂᒃ.  ᐱᑐᐊᕈᑎᒃ ᓄᓇᕗᑦ ᑐᓐᖓᕕᒃᑯᑦ 
ᖃᐅᔨᑎᑦᓯᔾᔪᑎᖓᓐᓂᒃ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᒪᓕᒡᓗᒍ ᐃᓗᐊᓂ 12.3.8 ᐊᑭᓖᓂᐊᖅᐳᑦ 
ᓇᓪᓕᐊᑐᐃᓐᓇᕐᓂᒃ ᐊᑭᓕᕆᐊᓕᖕᓂᑦ ᐱᔭᐅᒋᐊᖃᖅᑐᓂᒃ ᑖᒃᑯᓇᓐᖓᑦ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ 
ᑮᓈᐅᔭᓂᒃ. 

 
12.3.4 ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᑭᓖᓚᐅᖅᑎᓪᓗᒋᑦ ᒪᓕᒡᓗᒍ ᐃᓗᐊᓂ 12.3.3, 

ᐊᑭᓖᓚᐅᖅᑎᓪᓗᒋᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑖᒃᑯᓄᖓ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᑦ ᐊᑭᓕᖅᑕᐅᖏᑎᓪᓗᒋᑦ ᓯᓚᑖᓂᒥᐅᓄᑦ, ᓄᓇᕗᑦ ᑐᓐᖓᕕᒃᑯᑦ ᐅᖃᐅᓯᒃᑯᑦ, 
ᑎᑎᖅᑲᑎᒍᓪᓗ ᑐᒃᓯᕋᕐᓂᐊᖅᐳᑦ ᐅᑎᖅᑎᑕᐅᖁᓗᒋᑦ ᐊᑭᓕᖅᑕᐅᔾᔪᑎᕕᓂᓂ ᑖᒃᑯᓇᓐᖓᑦ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ.  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑮᓇᐅᔭᓂᒃ ᐅᑎᖅᑎᑕᐅᔪᓂᒃ 
ᐃᓕᓯᖃᑦᑕᕐᓂᐊᖅᐳᑦ ᑖᒃᑯᓄᖓ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᖏᓐᓄᑦ ᓴᓂᕐᕙᖅᑕᐅᓯᒪᔪᑦ ᒪᓕᒃᑐᒍ ᐃᓗᐊᓂ 12.3.8 
ᐅᐃᒍᐊᓄᑦ 12.3.1(b) ᑐᖁᑕᐅᔪᑦ.  ᓄᓇᕗᑦ ᑐᓐᖓᕕᒃᑯᑦ ᐱᓕᕆᐊᒃᓴᖃᒃᑲᓐᓂᕐᓂᐊᖏᓚᑦ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ ᐊᑭᓖᒃᑲᓐᓂᕆᐊᖃᕐᓂᕐᒧᑦ, ᐊᐅᓚᑕᐅᓕᕐᓂᖓᓄᑦ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᓐᓄᑦ. 

12.3.5 ᐅᓪᓗᐃᑦ 30 ᐊᑐᖅᑎᓪᓗᒋᑦ ᐋᖅᑭᒋᐊᖅᑕᐅᓂᖃᓚᐅᖅᑎᓪᓗᒋᑦ ᒪᓕᒋᐊᓖᑦ, ᐊᓯᖏᓪᓗᓐᓂᑦ 

ᐊᑐᖅᑕᐅᕙᒃᑐᑦ ᐋᖅᑭᒃᓯᒍᑕᐅᓪᓗᑎᒃ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᓐᓄᑦ ᓇᓄᕐᓄᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯ ᐊᑭᓖᓂᐊᖅᐳᑦ ᓄᓇᓖᑦ ᐊᖑᓇᓱᐊᒃᑎᖏᑦᑕ ᑲᑐᔾᔨᖃᑎᒌᖏᓐᓂᒃ 
ᐊᒃᑐᖅᑕᐅᔪᓂ ᓄᓇᓕᖕᓂ ᐅᓄᕐᓂᖃᖅᑐᓂᒃ ($5,000) ᐊᑐᓂ ᓇᓄᐃᑦ ᓂᕕᑲᑖᖏᓐᓄᑦ 
ᔭᒐᐃᔭᐅᔪᓄᑦ ᓄᓇᓕᓄᑦ ᐊᕐᕌᒍᒥ ᑐᖅᑰᑦᓯᕕᐅᒐᓗᐊᖅᐸᑦ, ᑭᖑᓪᓕᕐᒥᓘᓐᓃᑦ ᐊᕐᕌᒍᒥ, 
ᓴᖅᑭᑎᑕᐅᓗᓂ ᓇᓄᕐᒥᒃ ᑐᖂᑦᓯᓂᕐᒧᑦ.  ᓇᓪᓕᐊᑐᐃᓐᓇᖅ ᐊᑭᓖᒍᑕᐅᔪᖅ ᒪᓕᒡᓗᒍ ᑖᓐᓇ 
ᑎᑎᕋᖅᓯᒪᔪᖅ ᐱᔭᐅᓂᐊᖅᐳᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯ ᓇᖕᒥᓂᖅ ᑮᓇᐅᔭᖁᑎᖏᓐᓂᒃ 
ᓇᓐᓄᒃᑐᖃᕐᓂᖅᐸᑦ ᐊᑐᖅᑎᓪᓗᒍ ᓇᓗᓇᐃᖅᑕᐅᔪᖅ ᐃᓗᐊᑕ ᐅᐃᒍᐊᓂ 1.2.3.1(b). 

 
12.3.6 ᑲᓇᑕᒥ ᐆᒪᔪᓕᕆᔨᕐᔪᐊᒃᑯ ᐅᖃᖃᑎᖃᕐᓂᐊᖅᐳᑦ ᐊᕙᑎᓕᕆᔨᖏᓐᓂᒃ (ᓄᓇᕗᑦ) ᐊᒻᒪᓗ 

ᑐᕌᕐᕕᐅᔪᑦ ᓄᓇᓕᖕᓂᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐅᓄᕐᓂᖏᓐᓂᒃ 
ᓂᕕᑲᑖᑦ, ᐱᔭᒃᓴᓪᓘᓐᓃᑦ ᐊᑭᓕᖅᑐᖅᑕᐅᔾᔪᑕᐅᓂᐊᖅᑐᑦ ᐊᑖᒍᑦ ᐃᓗᐊᑕ 12.3.5. 

 
12.3.7 ᐱᓪᓗᒍ ᓄᓇᕗᑦ ᒐᕙᒪᖏᑦᑕ ᐊᑐᐊᒐᖏᑦ, ᐅᕝᕙᓘᓐᓃᑦ ᓄᓇᕗᑦ ᒐᕙᒪᖏᑦᑕ 

ᑐᑭᓯᒋᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᖏᑦ ᐱᑕᖃᕈᑕᐅᔪᑦ ᐊᑭᓕᖅᑕᐅᓂᕐᒧᑦ ᓇᓄᕐᒥᒃ 
ᑐᓘᓐᓃᑦᓯᓂᕐᒧᑦ ᐅᓄᕐᓂᖃᖅᑐᑦ ᐅᖓᑖᓄᑦ $5,000, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᑭᓖᓂᐊᖅᐳᑦ 
ᐅᓄᖅᓯᒋᐊᖅᓯᒪᔪᒥᒃ ᑐᖁᑦᓯᓚᐅᕐᓂᕐᒧᑦ ᓇᓄᕐᒥᒃ, ᐊᒃᖤᒥᓪᓘᓐᓃᑦ ᒪᓕᒡᓗᒍ ᑖᓐᓇ ᐋᑎᑯ.  

 
12.3.8  ᑲᓇᑕᒥ ᐆᒪᔪᓕᕆᔨᕐᔪᐊᒃᑯ ᓴᓂᕐᕙᐃᓂᐊᖅᐳᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 

ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᓂᒃ ᐅᓄᕐᓂᖏᑦ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᓂᐊᓂ 8 
ᑖᒃᑯᓇᓂ Schedule 15-1 ᐊᑭᓕᐅᑎᒋᓗᒋᑦ ᐅᐃᒍᐊᓄᑦ  12.3.1.(b) ᑐᖁᑕᐅᔪᑦ.  
ᐊᑭᓖᔪᖃᑦᓯᐊᖅᖃᑦ ᐊᑖᒍᑦ ᐅᐃᒍᐊᑕ 12.3.1(b) ᓄᖑᑕᐅᓗᑎᒃ ᑮᓇᐅᔭᐃᑦ ᓇᓗᓇᐃᖅᑕᐅᓯᒪᔪᑦ 
ᑕᒡᕙᓂ Schedule 15-1, ᑖᒃᑯᐊ ᐊᖏᖃᑎᒌᒃᓯᒪᔪᑦ ᓴᓂᕐᕙᐃᒃᑲᓐᓂᕈᓐᓇᖅᑐᑦ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ 
ᑮᓇᐅᔭᖏᓐᓂᒃ ᐊᑭᓕᐅᑎᒃᓴᓂᒃ. ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᓕᕆᐊᒃᓴᖃᕐᓂᐊᖏᓚᑦ 
ᐊᑭᓖᒋᐊᖃᕐᓗᑎᒃ ᐃᓗᐊᓂ 12.3.1(b) ᑐᖁᑕᐅᔪᑦ ᐅᖓᑖᓄᑦ ᑖᒃᑯᐊ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ 
ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ ᑕᒪᑐᒧᖓ ᐊᑐᖅᑐᒃᓴᑦ. 

 
12.3.9 ᓇᓄᕐᒥᒃ ᑐᖁᔪᖃᖅᐸᑦ ᓴᖅᑭᑦᑐᒥᒃ ᓇᓗᓇᐃᖅᑕᐅᓂᖓᒍᑦ ᐃᓗᐊᓂ 12.31, ᑲᓇᑕᒥ 

ᐆᒪᔪᓕᕆᔨᕐᔪᐊᒃᑯ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᐅᓂᒃᑳᕆᐊᖃᖅᑐᓂᒃ ᓄᓇᕗᒥ 
ᐆᒪᔪᓕᕆᓂᕐᒧᑦ ᐱᖁᔭᕐᓂ ᒪᓕᖕᓂᐊᖅᐳᑦ. 

 
12.3.10 ᓇᓗᓇᐃᖅᓯᒪᓂᖅᓴᐅᖁᓪᓗᒍ, ᐋᑎᑯ 6 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ 

ᑲᔪᓯᓯᒪᓂᖃᖅᐳᑦ ᒪᓕᒡᓗᑎᒃ ᐃᓗᐊᓂ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕖᓪᓗ. 

 

 
Part 12.4 ᐃᒋᑦᓯᓂᖅ ᐊᑑᑎᖃᖅᑐᓂᒃ  

12.4.1 ᓇᓪᓕᐊᑐᐃᓐᓇᖅ ᐊᑑᑎᖃᖅᑐᖅ ᓂᕐᔪᑎᐅᑉ ᐃᓚᖓ ᑐᖁᑕᐅᔪᑦ ᑐᐊᕕᕐᓇᖅᑐᒃᑯᑦ, ᒪᓕᒐᑎᒍᑦ 
ᓯᖁᒥᑦᓯᓐᓂᒃᑯᑦ, ᐱᕐᕈᐊᕿᓂᒃᑯᓪᓘᓐᓃᑦ ᑐᖁᑕᐅᔪᑦ ᐃᒋᑕᐅᖃᑦᑕᕐᓂᐊᖅᐳᑦ ᒪᓕᒡᓗᒍ ᐃᓗᐊᓂ 
5.6.55 ᑕᒡᕙᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ. 

 
 
Part 12.5 ᐅᓂᒃᑳᕆᐊᖃᕐᓂᖅ 
 
12.5.1 ᐊᕐᕌᒍᑕᒫᖅᓯᐅᒻᒥ ᕿᕐᒥᕐᕈᓂᒃᑯᑦ ᒪᓕᒡᓗᒍ ᐃᓚᖓ 15.4 ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 

ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐅᓂᒃᑳᓕᐅᕐᓂᐊᖅᐳᑦ 
ᐊᖏᖃᑎᒌᒃᓯᒪᔪᓄᑦ ᐃᓘᓐᓇᓕᒫᖏᓐᓄᑦ ᖃᓄᐃᓕᐅᕆᐊᕈᑕᐅᓯᒪᔪᓄᑦ ᒪᓕᓗᒍ ᑖᓐᓇ ᐋᑎᑯ.  
ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐅᓂᒃᑳᓂᒃ ᒪᓂᒪᑎᑦᓯᓂᐊᕆᕗᑦ ᑖᒃᑯᓄᖓ ᐃᓂᐅᔪᓂᑦ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓄᑦ, ᐊᑐᖅᑕᐅᔪᓄᑦ ᓄᓇᓖᑦ ᐊᖑᓇᓱᒃᑎᖏᑦᑕ ᑲᑎᒪᔨᖏᑦ, 
ᐊᑐᖅᑕᐅᔪᑦ ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ, ᑖᒃᑯᐊᓗ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ ᐊᑎᓯᖏᑦ ᑎᐅᒥᐅᔪᑦ ᐱᔪᓐᓇᕐᕕᖃᖅᑐᑦ ᐆᒪᔪᓕᕆᓂᕐᒥᑦ.  

 ᐋᑎᑯ 13 - ᐊᓯᔾᔨᖅᑕᐅᓂᖏᑦ ᐅᑎᖅᑕᖅᑐᑦ ᑎᖕᒥᐊᑦ ᓴᐳᔾᔭᐅᓯᒪᕝᕕᖏᑦ ᐊᒻᒪᓗ 
ᓄᓇᕗᒥ ᐆᒪᔪᖃᕐᕖᑦ ᐃᓂᖏᑦ 

  
Part 13.1 ᑐᕌᖅᑕᐅᔪᖅ:  
 
13.1.1 ᑖᑦᓱᒪ ᐋᑎᑯ ᑐᕌᖅᑕᖏᑦ ᒪᑯᐊᖑᔪᑦ:  
 

(a) ᐋᖅᑭᒃᓯᓗᓂ ᖃᓄᖅᑑᕈᑕᐅᔪᓐᓇᖅᑐᓂᒃ ᐊᒻᒪ ᐊᑑᑎᖃᖅᑐᓂᒃ ᓄᓇᒥᐅᑕᕐᓄᑦ 
ᖃᐅᔨᓴᕈᑎᒃᓴᓄᑦ ᐊᑐᖅᑕᐅᓂᐊᖅᑐᓂᒃ, ᐊᖏᓪᓕᒋᐊᕈᑕᐅᓂᐊᖅᑐᓂᒃ ᐊᒻᒪᓗ 
ᖃᓄᐃᓕᖓᓂᐅᔪᓄᑦ ᐊᓯᔾᔨᐅᑕᐅᓂᐊᖅᑐᑦ;  

 
(b) ᐱᑕᖃᖅᑎᓪᓗᒋᑦ ᐃᓄᐃᑦ ᐊᒻᒪᓗ ᒐᕙᒪᒃᑯᑦ ᑐᑭᓯᒋᐊᕈᑎᒃᓴᓂᒃ ᐱᔾᔪᑎᒋᓗᒋᑦ ᓄᓇᐃᑦ 

ᐱᓕᕆᐊᖑᔪᓐᓇᖅᑐᑦ ᐋᖅᑭᒃᑕᐅᒍᒪᔪᑦ, ᐊᖏᓪᓕᒋᐊᖅᑕᐅᒍᒪᔪᑦ, 
ᖃᓄᐃᓕᖓᓂᖏᓪᓘᓐᓃᑦ ᐊᓯᔾᔨᖅᑕᐅᒍᒪᔪᑦ ᐊᒻᒪ ᑕᒪᒃᑯᐊ ᐱᓕᕆᐊᖑᒍᒪᔪᑦ 
ᐃᓱᒪᒃᓴᖅᓯᐅᕈᑕᐅᖅᑳᑦᓯᐊᕐᓗᑎᒃ ᐋᖅᑭᒃᑕᐅᓚᐅᓐᖏᓐᓂᖏᓐᓂ, ᐊᖏᓪᓕᒋᐊᖅᑕᐅᒍᒪᔪᑦ, 
ᖃᓄᐃᓕᖓᓂᖏᓪᓘᓐᓃᑦ ᐊᓯᔾᔨᖅᑕᐅᓚᐅᓐᖏᓐᓂᖏᓐᓂ; 

 
(c) ᑕᒪᒃᑯᐊ ᐋᖅᑭᒃᑕᐅᓂᖏᑦ, ᐊᖏᓪᓕᒋᐊᖅᑕᐅᒍᒪᔪᑦ, ᖃᓄᐃᓕᖓᓂᖏᓪᓗᓐᓂᑦ 

ᐊᓯᔾᔨᖅᑕᐅᓂᖏᑦ, ᒥᑭᓪᓕᒋᐊᖅᑕᐅᓂᖏᑦ, ᐲᖅᑕᐅᓂᖏᑦ ᓴᖅᑭᒍᓐᓇᖅᑐᑦ ᑭᓯᐊᓂ 
ᐅᖃᓕᒪᖃᑎᒌᓚᐅᖅᑎᓪᓗᒋᑦ ᐊᒻᒪᓗ ᐊᔪᕐᓇᖏᒃᑳᖓᑦ ᐃᑲᔪᖅᓱᖅᑕᐅᓯᒪᓗᑎᒃ 
ᓄᓇᓕᖕᓄᑦ ᓄᓇᕗᒥ ᐊᒻᒪᐃᓄᐃᑦ ᐃᓚᐅᕕᒋᔪᒪᔭᖏᑦ ᐊᒻᒪᓗ ᐅᖃᐅᓯᒃᓴᖃᕐᕕᒋᔭᖏᑦ 
ᓲᕐᓗ ᐃᓄᐃᑦ ᓇᖕᒥᓂᖅ ᓄᓇᖁᑎᖏᑦ ᐃᓱᒪᒃᓴᖅᓯᐅᕈᑕᐅᑦᓯᐊᖁᓪᓗᒋᑦ 
ᐱᒋᐊᕈᑕᐅᓂᐊᖅᑐᓕᒫᓄᑦ; 

 
(d) ᑕᒪᒃᑯᐊ ᐊᒃᑑᑕᐅᔪᑦ ᐊᒻᒪᓗ ᐃᑲᔫᓯᐊᖅᑖᕈᑕᐅᔪᑦ ᐃᓄᖕᓄᑦ ᐅᖃᐅᓯᐅᓗᑎᒃ 

ᐋᖅᑭᒃᓯᔪᖃᕐᓂᐊᕐᓂᖅᐸᑦ, ᐊᖏᓪᓕᒋᐊᕆᔪᖃᕐᓗᓂ, ᖃᓄᐃᓕᖓᓂᖏᑦ ᐊᓯᔾᔨᖅᐸᑕ, 
ᒥᑭᓪᓕᒋᐊᖅᑕᐅᒃᐸᑕ, ᐲᔭᖅᑕᐅᒃᐸᑕ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ 
ᐊᒻᒪᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᑦ; ᐊᒻᒪ  

 
(e) ᒥᑭᓪᓕᒋᐊᕆᔪᓐᓇᕐᓂᖅ ᐊᒻᒪ ᐲᖅᓯᔪᓐᓇᕐᓂᖅ ᑕᒪᒃᑯᓂᖓ ᓄᓇᕗᒥ ᐆᒪᖃᕐᕕᐅᔪᓂᒃ 

ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ ᐊᒻᒪ ᐊᖏᖃᑎᒌᒐᓱᐊᕈᑎᖃᕐᓂᖅ 
ᑕᐅᖅᓰᖃᑎᖃᕐᓂᐊᕐᓗᓂ ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂᒃ ᑎᒍᒥᐊᖅᑕᐅᔪᑦ ᑖᒃᑯᓄᖓ 
ᓄᓇᕗᒥ ᐆᒪᔪᖃᕐᕕᐅᔪᓄᑦ ᐊᒻᒪ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ. 

 
 
Part 13.2  ᑐᑭᖏᑦ 
 
13.2.1   ᑖᓐᓇ ᐱᔾᔪᑎᒋᓪᓗᒍ ᐋᑎᑯ: 
 

(a) “ᕿᒥᕐᕈᔩᑦ ᑲᑐᔾᔨᔪᑦ” ᑐᑭᖃᖅᑐᖅ ᑖᒃᑯᐊ ᒐᕙᒪᒃᑯᑦ ᐊᒻᒪᓗ ᐃᓄᐃᑦ ᑭᒡᒐᖅᑐᐃᔨᖏᑦ  
ᐋᖅᑭᒃᑕᐅᔪᑦ ᐃᓚᖓᓂ 13.4; 

(b) “ᐲᖅᓯᓂᖅ” ᑐᑭᖃᖅᑐᖅ ᐲᖅᑕᐅᓂᖏᑦ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᓪᓗ;  

 
(c) “ᓯᕗᓪᓕᖅᐹᖅ 1 ᖃᐅᔨᓴᕐᓂᖅ” ᑐᑭᖃᖅᑐᖅ ᐱᖁᑎᖏᑦ ᖃᐅᔨᓴᕐᓂᖅ ᒪᓕᒡᓗᒋᑦ 

ᖃᐅᔨᓴᕈᑕᐅᓯᒪᔪᑦ ᒫᓐᓇ ᑐᑭᓯᒋᐊᕈᑎᒃᓴᓂᒃ;  
 
(d)  “ᑐᒡᓕᐊ 2 ᖃᐅᔨᓴᕐᓂᖅ” ᑐᑭᖃᖅᑐᖅ ᖃᐅᔨᓴᕈᑎᖃᕆᐊᒃᑲᓐᓂᕐᓂᖅ, ᒪᓕᒡᓗᒍ 

ᓯᕗᓪᓕᕐᒥ 1 ᕿᒥᕐᕈᓂᐅᖅᑲᐅᔪᒃᑯᑦ ᐊᒻᒪᓗ ᐃᓚᐅᓗᑎᒃ ᓄᓇᒥ ᖃᐅᔨᓴᕈᑎᕕᓂᑦ ᐊᒻᒪᓗ 
ᕿᒥᕐᕈᒋᐊᒃᑲᓐᓂᕐᓗᒋᑦ;”  

 
(e) “ᒥᑭᓪᓕᒋᐊᕆᓂᖅ” ᑐᑭᖃᖅᑐᖅ ᓇᓪᓕᐊᑐᐃᓐᓇᖅ ᐊᓯᔾᔨᐅᑕᐅᔪᖅ ᑭᒡᓕᖏᓐᓄᑦ ᑕᒪᒃᑯᐊ 

ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕖᓪᓗ 
ᐊᒃᑐᐃᒐᔭᖅᑐᑦ ᒥᑭᓪᓕᒋᐊᖅᑕᐅᓂᖏᓐᓂᒃ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ ᐅᕝᕙᓘᓐᓃᑦ ᑎᒍᓯᓂᖅ ᓄᓇᒥᒃ, ᐃᒪᕐᒥᒃ 
ᑕᒪᒃᑯᓇᓐᖓᑦ ᓄᓇᕗᒥ ᐆᒪᔪᖃᕐᕕᐅᔪᓂ, ᐅᑎᖅᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᖕᓂᓘᓐᓃᑦ; 

 
(f) “ᓄᓇᒥᐅᑕᕐᓂᖅ ᖃᐅᔨᓴᕐᓂᖅ” ᑐᑭᖃᖅᑐᖅ ᖃᐅᔨᓴᕈᑎᖃᕐᓂᖅ ᓄᓇᒥᐅᑕᕐᓂᒃ 

ᐱᓕᕆᕕᐅᔪᓐᓇᖅᑐᓂᒃ, ᑕᒪᓐᓇ ᐊᖏᓂᖓ ᖃᐅᔨᓴᕐᓂᐅᑉ ᐃᓱᒪᒃᓴᖅᓯᐅᕈᑕᐅᓂᐊᖅᑐᖅ 
ᑖᒃᑯᓄᖓ ᖃᐅᔨᓴᕈᑎᖃᕐᓂᕐᒧᑦ ᑲᑐᔾᔨᔪᓄᑦ ᒪᓕᒡᓗᒍ ᐃᓚᖓ 13.4; ᐊᒻᒪᓗ  

 
(g)  “ᖃᓄᐃᓕᖓᓂᐅᔪᑦ ᐊᓯᔾᔨᕐᓂᖏᑦ” ᑐᑭᖃᖅᑐᖅ ᐊᓯᔾᔨᕐᓂᖃᖅᐸᑕ ᑕᒪᒃᑯᐊ ᓄᓇᕗᒥ 

ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᓪᓗ. 
 
 
Part 13.3 ᐋᖅᑭᒃᑕᐅᓂᖏᑦ, ᐊᖏᓪᓕᒋᐊᖅᑕᐅᓂᖏᑦ, ᖃᓄᐃᓐᓂᖏᑦᑕ 

ᐊᓯᔾᔨᖅᑕᐅᓂᖏᑦ, ᒥᑭᓪᓕᒋᐊᖅᑕᐅᓂᖏᑦ ᐊᒻᒪ ᐲᖅᑎᑕᐅᓂᖏᑦ 
 
13.3.1 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᖃᐅᔨᑎᑦᓯᓂᐊᖅᐳᑦ ᑎᑎᕋᖅᓯᒪᔪᑎᒍᑦ ᐊᒻᒪᓗ ᐅᖃᕐᕕᒋᓗᒋᑦ ᓄᓇᕗᑦ 

ᑐᓐᖓᕕᒃᑯᑦ, ᐊᑐᖅᑕᐅᔪᓪᓗ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐊᒃᑐᖅᑕᐅᔪᓂ 
ᓄᓇᓕᖕᓂ ᐊᒻᒪ ᐱᑕᖃᖅᐸᑦ, ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ, 
ᐋᖅᑭᒃᓯᓚᐅᓐᖏᓪᓗᑎᒃ, ᐊᖏᓪᓕᒋᐊᕆᓚᐅᓐᖏᓪᓗᑎᒃ, ᖃᓄᐃᓕᖓᓂᖓᓂᒃ 
ᐊᓯᔾᔩᓚᐅᓐᖏᓪᓗᑎᒃ, ᒥᑭᓪᓕᒋᐊᕆᓚᐅᓐᖏᓪᓗᑎᒃ, ᐲᖅᓯᒍᒪᓚᐅᓐᖏᓪᓗᑎᒃ ᑐᒃᓯᕋᐅᑎᑎᒍᑦ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

 
13.3.2 ᑖᒃᑯᐊ ᖃᐅᔨᓴᖅᑎᐅᔪᑦ ᑲᑐᔾᔨᔪᑦ ᐱᓕᕆᐊᖃᕐᓂᐊᖅᐳᑦ ᓄᓇᒥᐅᑕᕐᓂᖅ ᖃᐅᔨᓴᕈᑎᖃᕐᓂᕐᒥᑦ 

ᕿᒥᕐᕈᓂᕐᒥᑦ ᑲᑎᒪᔩᑦ ᓈᒻᒪᒋᑐᐊᖅᐸᒋᑦ, ᑕᐃᒪᓐᓇ ᐋᖅᑭᒃᑕᐅᓯᒪᖕᒪᑦ ᐃᓚᖓᓂ 13.4, ᑐᖔᒍᑦ 
ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᒃᓯᓚᐅᖅᑎᓐᓇᒋᑦ, ᐊᖏᓪᓕᒋᐊᕆᓚᐅᖅᑎᓐᓇᒋᑦ, 
ᖃᓄᐃᓐᓂᖓᓂᓪᓗᓐᓂᑦ ᐊᓯᔾᔩᒍᒪᓚᐅᖅᑎᓐᓚᒋᑦ ᑖᒃᑯᓄᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ. 

 
13.3.3 ᐊᓯᐊᒍᑦ ᐊᖏᖃᑎᒌᒍᑕᐅᓯᒪᓐᖏᑉᐸᑦ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ 

ᐊᑐᖅᑕᐅᔪᑦ ᐃᓄᐃᑦ ᐃᑲᔪᖅᑎᒋᔭᐅᔪᑦ ᐊᒻᒪᓗ ᒪᓕᒡᓗᒍ ᐃᓗᐊᓂ 9.4.1 ᐊᒻᒪᓗ 9.4.2 ᑖᒃᑯᓇᓂ 



 
   
 
  

 

81

81

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ,  ᐲᖅᑭᒃᓯᓚᐅᓐᖏᓪᓗᑎᒃ, ᐊᖏᓪᓕᒋᐊᕆᓚᐅᓐᖏᓪᓗᑎᒃ, 
ᖃᓄᐃᓕᖓᓂᖓᓂᒃ ᐊᓯᔾᔩᓚᐅᓐᖏᓪᓗᑎᒃ, ᒥᑭᓪᓕᒋᐊᕆᓚᐅᓐᖏᓪᓗᑎᒃ, ᐲᖅᓯᓚᐅᓐᖏᓐᓂᕐᒥᓂ 
ᐊᑐᓕᕐᕕᒋᓂᐊᖅᑕᐅᖓᓂ ᐅᓪᓗᒥ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ  ᐃᓄᐃᑦ ᐊᖏᖃᑎᒌᖃᑕᐅᓯᒪᔪᑦ 
ᐊᖏᖃᑎᒌᒐᓱᐊᕐᓂᐊᖅᐳᑦ ᐱᑦᓯᐊᕈᑎᓗᑎᒃ ᐱᔾᔪᑎᒋᓗᒍ ᑖᒃᑯᐊ ᐊᖅᑭᒋᐊᕈᑕᐅᔪᑦ ᑕᒡᕗᖓ 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ.  

  
 
Part 13.4 ᓄᓇᒥᐅᑕᕐᓂᒃ ᖃᐅᔨᓴᕐᓂᖅ ᕿᒥᕐᕈᓂᖅ 
 
13.4.1.1 ᒪᓕᒡᓗᒍ ᐃᓗᐊᓂ 13.4.6, ᑐᖔᒍᑦ ᑐᒃᓯᕋᓚᐅᕋᓂ ᓇᓪᓕᐊᓂᒃ ᐊᖏᓪᓕᒋᐊᕆᓚᐅᖅᑎᓐᓇᒋᑦ, 

ᖃᓄᐃᓐᓂᖓᓂᓪᓘᓐᓃᑦ ᐊᓯᔾᔩᒍᒪᓚᐅᖅᑎᓐᓚᒋᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, 
ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐅᖃᖃᑎᖃᕐᓂᐊᖅᐳᑦ ᐊᖏᖃᑎᒌᒃᓯᒪᔪᓂᒃ ᑕᒪᑐᒧᖓ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᒻᒪ ᐊᓯᖏᑦ ᒐᕙᒪᐃᑦ 
ᑎᒥᖁᑎᖏᑦ ᐃᓚᐅᓂᖃᕈᒪᔪᑦ ᓄᓇᒥᐅᑕᐃᑦ ᕿᒥᕐᕈᔭᐅᑎᓪᓗᒋᑦ ᐱᔾᔪᑎᒋᓗᒍ ᐋᖅᑭᒃᓯᒍᒪᓂᖅ, 
ᐊᖏᓪᓕᒋᐊᕆᒍᒪᓂᖅ ᐊᒻᒪ ᐊᓯᔾᔩᒍᒪᓂᖅ ᖃᓄᐃᓕᖓᓂᐅᔪᒥᒃ.  

 
13.4.2 ᒪᓕᒡᓗᒋᑦ ᐅᖃᓕᒪᖃᑎᒌᖕᓂᐅᔪᑦ ᑕᒡᕙᓂ 13.4.1 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 

ᐱᒋᐊᖅᑎᑦᓯᓂᐊᖅᐳᑦ ᐊᒻᒪᓗ ᐃᒃᓯᕙᐅᑕᐅᓗᑎᒃ ᖃᐅᔨᓴᕐᓂᕐᒧᑦ ᑲᑐᔾᔨᔪᓄᑦ.  ᐊᑐᓂ ᕿᒥᕐᕈᔨᐅᔪᑦ 
ᑲᒪᒋᔭᖃᕐᓂᐊᖅᐳᑦ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐃᓘᓐᓇᖏᓐᓂᒃ ᓄᓇᒥᐅᑕᐃᑦ 
ᖃᐅᔨᓴᕈᑕᐅᓂᖏᓐᓄᑦ ᐱᓗᐊᖅᑐᒥᒃ ᐋᖅᑭᒃᑕᐅᓂᖏᑦ. ᐊᖏᓪᓕᒋᐊᖅᑕᐅᓂᖏᑦ, 
ᖃᓄᐃᓐᓂᖏᑕᓗ ᐊᓯᔾᔨᖅᑕᐅᓂᖏᑦ.  ᐊᑐᓂ ᖃᐅᔨᓴᖅᑎᐅᖃᑎᒌᑦ ᐃᒪᐃᓐᓂᐊᖅᐳᑦ, 
ᓈᒪᒃᑐᕆᑦᓯᒍᑎᒃ:  

 
(a) ᐃᓱᒪᒃᓴᖅᓯᐅᕈᑎᒋᓗᒋᑦ ᖃᓄᖅ ᐊᖏᑎᒋᓂᐊᕐᓂᖓ ᓇᓪᓕᐊᑐᐃᓐᓇᖅ 

ᕿᒥᕐᕈᔭᐅᓂᐊᖅᑐᖅ; 
 
(b) ᐃᓱᒪᒃᓴᖅᓯᐅᕈᑎᒋᓗᒋᑦ ᐊᖏᓂᖏᑦ ᕿᒥᕐᕈᔭᐅᓂᐊᖅᑐᑦ ᓇᓪᓕᐊᓂᑐᐃᓐᓇᖅ 

ᖃᐅᔨᓴᕐᓂᐅᔪᒥ, ᐃᓚᐅᓗᑎᒃ ᑕᒪᒃᑮᒃ ᓯᕗᓪᓕᖅ 1 ᐊᒻᒪᓗ ᑐᒡᓕᐊ 2 
ᖃᐅᔨᓴᕈᑕᐅᒻᒪᕆᒋᐊᓖᒃ, ᐅᔭᖅᑲᑦ ᐊᒻᒪᓗ ᐊᓯᖏᑦ ᓄᓇᒥᐅᑕᐃᑦ 
ᖃᐅᔨᓴᖅᑕᐅᔭᕆᖃᖅᑐᑦ, ᐋᖅᑭᒃᓯᒪᓂᖓ ᖃᐅᔨᓴᕈᑕᐅᓂᐊᖅᑐᖅ ᐊᒻᒪ 
ᐱᑕᖃᕆᐊᖃᕐᒪᖔᑦ ᑮᓇᐅᔭᓕᐅᕈᑎᖃᕐᓂᕐᒧᑦ, ᐃᓅᓯᓕᕆᓂᕐᒧᑦ 
ᖃᐅᔨᓴᕈᑕᐅᒋᐊᖃᖅᑐᓂᒃ ᖄᖓᒍᑦ ᓄᓇᒥᐅᑕᕐᓂᒃ ᖃᐅᔨᓴᕐᓂᐅᑉ; 

 
(c) ᐋᖅᑭᒃᓱᐃᓗᑎᒃ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᑐᕌᖓᓂᖃᕐᓗᒋᑦ ᐱᐊᓂᒃᑕᐅᓂᒃᓴᖏᓐᓄᑦ 

ᓇᓪᓕᐊᑐᐃᓐᓇᖅ ᖃᐅᔨᓴᕈᑕᐅᔪᑦ;  
 
(d) ᓂᕈᐊᕐᓗᒋᑦ ᒐᕙᒪᒃᑯᑦ ᑎᒥᖁᑎᖏᑦ, ᐊᓯᖏᓪᓘᓐᓃᑦ ᑳᓐᑐᕌᒃᑎᐅᔪᑦ  

ᐱᓕᕆᐊᖃᕐᓂᐊᕐᓗᑎᒃ ᓯᕗᓪᓕᕐᒥᒃ 1 ᐊᒻᒪᓗ ᑐᒡᐊᓂᒃ 2 ᖃᐅᔨᓴᕐᓂᐅᔪᓂᒃ, ᐃᓚᐅᓗᑎᒃ 
ᐃᖅᑲᓇᐃᔭᖅᑎᑦᓯᓂᖅ, ᐃᓕᓐᓂᐊᖅᑎᑦᓯᓂᕐᓗ ᐃᓄᖕᓂᑦ ᓄᓇᓕᖕᒥᐅᓂᒃ ᐅᔭᕋᑦᓯᐊᕙᖕᓂᒃ 
ᕿᓈᔭᖕᓂᕐᒧᑦ ᐊᒻᒪ ᓴᓇᓐᖑᐊᖅᑏᑦ ᓄᓇᒥ ᐱᓕᕆᖁᓗᒋᑦ ᐊᒻᒪᓗ ᖃᐅᔨᓴᕐᓗᒋᑦ 
ᓴᓇᓐᖑᐊᒐᒃᓴᓖ ᐅᒃᑯᓯᒃᓴᓂᒃ ᓄᓇᐅᑉ ᐃᓗᐊᓂ; 

(e) ᓇᓗᓇᐃᕐᓗᒋᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᓯᕗᓪᓕᕐᒧᑦ 1 ᖃᐅᔨᓴᕐᓂᕐᒧᑦ, ᐊᒻᒪᓗ 
ᐃᓱᒪᒃᓴᖅᓯᐅᕈᑎᒋᓗᒋᑦ ᐃᑲᔫᑎᒋᓂᐊᖅᑕᖏᑦ ᑲᑎᒪᔩᑦ ᓇᓪᓕᐊᑐᐃᓐᓇᖅ ᖃᐅᔨᓴᖅᑎᓂ 
ᐊᑭᖏᓐᓂᒃ ᓇᓪᓕᐊᑐᐃᓐᓇᖅ ᖃᐅᔨᓴᕐᓂᐅᔪᑦ;  

 
(f) ᐃᓱᒪᒃᓴᖅᓯᐅᕈᑎᒋᓗᒍ ᓄᓇᒥᐅᑕᕐᓂᒃ ᖃᐅᔨᓴᕈᑎᖃᕐᓂᖅ ᐱᐊᓂᒐᔭᕐᓂᖓ;  
 
(g) ᐋᖅᑭᒃᓱᐃᓗᓂ, ᐃᓄᒃᑎᑑᓕᖅᑎᑦᓯᓗᓂ, ᐊᒥᓱᕈᖅᑎᑦᓯᓗᓂ ᓄᓇᒥᐅᑕᕐᓂᒃ 

ᖃᐅᔨᓴᕈᑎᖃᕐᓂᕐᒧᑦ ᐅᓂᒃᑳᓂᒃ, ᐃᓚᐅᓗᑎᒃ ᓇᐃᓈᖅᓯᒪᔪᑦ ᖃᐅᔨᔭᐅᔪᓂᒃ;  
 
(h) ᑕᒪᒃᑯᐊ ᖃᐅᔨᔭᐅᔪᑦ ᓄᓇᒥᐅᑕᕐᓂᒃ ᖃᐅᔨᓴᕐᓂᒃᑯᑦ ᑐᓂᔭᐅᑦᓯᐊᕐᓗᑎᒃ ᐅᖃᐅᓯᒃᑯᑦ 

ᐊᒃᑐᖅᑕᐅᔪᓄᑦ ᓄᓇᓕᖕᓄᑦ: ᐊᒻᒪᓗ  
 
(i) ᐱᓕᕆᐊᖃᒃᑲᓐᓂᕐᓗᑎᒃ ᐊᓯᖏᓐᓂᒃ ᐱᓕᕆᐊᖑᒋᐊᖃᖅᑐᕆᔭᒥᓂᒃ. 

 
13.4.3 ᓇᓗᓇᐃᖅᓯᒪᓂᖅᓴᐅᖁᓪᓗᒍ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᓄᖅᑲᖅᑎᑦᓯᔪᓐᓇᖅᑐᑦ ᐃᓚᐅᓂᕐᒥᓂᒃ 

ᑖᒃᑯᓇᓂ ᓄᓇᒥᐅᑕᕐᓂᒃ ᕿᕐᒥᕐᕈᔪᓂ, ᐃᓱᒪᒍᑎᒃ, ᑲᒪᑦᓯᐊᕐᓗᑎᒃ, ᑕᒪᒃᑯᐊ ᐋᖅᑭᒃᑕᐅᓚᐅᓂᖏᑦ 
ᐊᖏᓪᓕᒋᐊᕐᓂᖏᑦ, ᖃᓄᐃᓐᓂᖏᑦᑕᓗ ᐊᓯᔾᔨᖅᑕᐅᓂᖏᑦ ᒪᓕᒃᑐᕆᓐᖏᒃᑯᓂᒋᑦ ᑖᒃᑯᓂᖓ 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᐃᑦ, ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᑦ, ᓂᕐᔪᑏᑦ 
ᐊᑦᑕᕐᓇᖅᑐᒦᑦᑐᑦ ᐱᖁᔭᖏᓐᓂᒃ, ᐊᑐᖅᐸᑕ, ᐅᕝᕙᓘᓐᓃᑦ ᐃᓱᒪᒍᑎᒃ, ᐱᑦᓯᐊᕐᓗᑎᒃ, ᑕᒪᓐᓇ 
ᐊᑭᖓ ᖃᐅᔨᓴᖅᑕᐅᓂᐅᑉ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ 
ᐊᖏᓪᓕᓗᐊᕐᓂᐊᖅᑑᔮᖅᐸᑦ, ᐊᖏᓪᓕᓗᐊᖅᐸᓪᓘᓐᓃᑦ.  

 
13.4.4 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᖅᐸᑕ ᐃᓱᓕᑦᓯᒍᒪᓪᓗᑎᒃ ᐃᓚᐅᓂᕐᒥᓂᒃ ᑖᒃᑯᓇᓂ 

ᓄᓇᒥᐅᑕᕐᓂᒃ ᖃᐅᔨᓴᖅᑐᓂ ᐱᔾᔪᑎᒋᓗᒋᑦ ᐋᖅᑭᒃᑕᐅᓚᐅᓂᖏᑦ ᐊᖏᓪᓕᒋᐊᕐᓂᖏᑦ, 
ᖃᓄᐃᓐᓂᖏᖏᑦᑕᓗ ᐊᓯᔾᔨᖅᑕᐅᓂᖏᑦ, ᑲᔪᓯᑎᑦᓯᓂᐊᓐᖏᓚᑦ ᑐᒃᓯᕋᐅᑎᒥᓂᒃ ᑖᒃᑯᓄᖓ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

 
13.4.5  ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ 

ᑮᓇᐅᔭᐃᑦ ᐱᔭᐅᓂᐊᖏᓚᑦ, ᐊᓯᐊᒍᑦ ᐊᖏᕈᑕᐅᓐᖏᑉᐸᑕ ᐊᖏᖃᑎᒌᖕᓂᖏᑎᒍᑦ 
ᐊᖏᖃᑎᒌᒃᓯᒪᔫᒃ, ᐊᑐᖅᑕᐅᓗᑎᒃ ᐊᑭᖏᓐᓄᑦ ᓇᓪᓕᐊᑐᐃᓐᓇᖅ ᐃᓚᖓᓄᑦ ᓄᓇᒥᐅᑕᐃᓂᒃ 
ᖃᐅᔨᓴᕈᑎᖃᕐᓂᖅ.  

 
13.4.6  ᐃᓚᖓ 13.4 ᐊᑐᕐᓂᐊᖏᓚᖅ ᑖᒃᑯᓄᖓ ᓂᒋᖓᓂᒃ, ᖃᖁᓪᓗᐃᑦ, ᐊᒃᐸᐃᓪᓗᓐᓂᑦ ᓄᓇᕗᒥ 

ᐆᒪᔪᖃᕐᕕᐅᔪᑦ. 
 
Part 13.5 ᐲᖅᓯᓂᖅ, ᒥᑭᓪᓕᒋᐊᕆᓂᕐᓗ 
 
13.5.1   ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ, ᐊᑐᖅᑕᐅᔪᓪᓘᓐᓃᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐅᒃᐱᕈᓱᒃᐸᑕ ᐃᓘᓐᓇᖏᓐᓂᒃ, ᐃᓚᐅᓐᓇᖓᓂᓗᓐᓂᑦ ᑖᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᓪᓗ, ᐃᓚᐅᓗᑎᒃ ᓇᓪᓕᐊᑐᐃᓐᓇᖅ ᐃᓄᐃᑦ ᓇᖕᒥᓂᖅ 
ᓄᓇᖁᑎᖏᓐᓂ, ᐃᑲᔫᑎᓗᐊᓐᖏᓐᓂᕐᒥᓂᒃ ᑕᒪᑐᒧᖓ ᐊᑐᖅᑕᐅᔪᒧᑦ ᐱᔾᔪᑎᖏᓐᓄᑦ ᑖᒃᑯᐊ 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᐃᑦ, ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᑦ, ᓂᕐᔪᑏᑦ 
ᐊᑦᑕᕐᓇᖅᑐᒦᑦᑐᑦ ᐱᖁᔭᖏᓐᓂᒃ, ᐊᑐᖅᐸᑕ, ᑐᒃᓯᕋᕈᓐᓇᖅᑐᖅ ᕿᒥᕐᕈᔭᐅᖁᓗᒋᑦ ᒫᓐᓇᐅᔪᖅ 

ᐅᕝᕙᓘᓐᓃᑦ ᑭᒡᓕᖏᑦ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕖᓪᓗ.  

 
13.5.2 ᑎᑎᕋᖅᓯᒪᔪᑎᒍᑦ ᑐᒃᓯᕋᖅᑎᓪᓗᒋᑦ ᓄᓇᕗᑦ ᑐᓐᖓᕕᒃᑯᑦ, ᐊᕕᒃᑐᖅᓯᒪᔪᑦ ᐃᓄᐃᑦ 

ᑲᑐᔾᔨᖃᑎᒌᖏᓪᓗᓐᓂᑦ, ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᒪᓕᒡᓗᑎᒃ ᐃᑲᔫᑎᒃᓴᒥᓂᒃ ᐊᒻᒪᓗ 
ᐱᒋᐊᑦᓴᐅᑎᒋᔾᔫᒥᓗᒍ, ᐱᓕᕆᐊᖃᕐᓂᐊᖅᐳᑦ ᐃᓗᐊᓂ 13.5.1 ᕿᒥᕐᕈᓂᖅ ᐱᖃᑎᒋᓗᒋᑦ ᓄᓇᕗᑦ 
ᑐᓐᖓᕕᒃᑯᑦ, ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓪᓗ, ᐊᑐᖅᑕᐅᔪᓪᓗ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᐊᒃᑐᖅᑕᐅᔪᖅ ᓄᓇᓕᒃ. 

 
13.5.3   ᑖᑦᓱᒪ ᐃᓗᐊᓂ 13.5.1 ᕿᒥᕐᕈᓂᖅ ᑕᑯᒃᓴᐅᑎᑦᓯᒃᐸᑦ ᐃᓗᓐᓇᖓᓂᒃ, ᐃᓚᐃᓐᓇᖓᓂᓘᓐᓃᑦ 

ᑖᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᓪᓗ ᐃᓚᐅᓗᑎᒃ 
ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂ,  ᐃᑲᔫᑎᓗᐊᓐᖏᓐᓂᖓᓂᒃ ᐱᔾᔪᑎᖏᓐᓄᑦ ᑖᒃᑯᐊ ᑲᓇᑕᒥ 
ᐆᒪᔪᓕᕆᓂᕐᒧᑦ ᐱᖁᔭᐃᑦ, ᐅᑎᖅᑕᖅᑐᑦ ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᑦ, ᓂᕐᔪᑏᑦ 
ᐊᑦᑕᕐᓇᖅᑐᒦᑦᑐᑦ ᐱᖁᔭᖏᓐᓂᒃ, ᐊᑐᖅᐸᑕ, ᐃᓱᒪᒋᓗᒋᑦ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᓐᓂ ᐊᒻᒪᓗ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᓪᓗ ᐃᓘᓐᓇᑎᒃ, ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᐃᒪᐃᓐᓂᐊᖅᐳᑦ, ᒪᓕᒡᓗᒋᑦ ᕿᒥᕐᕈᓂᓂ ᐊᒻᒪᓗ ᑎᑎᕋᖅᓯᒪᔪᑦ ᐃᑲᔪᖅᓱᐃᔪᑦ ᓄᓇᕗᑦ 
ᑐᓐᖓᕕᒃᑯᑦ, ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑐᓂᓯᓂᐊᖅᐳᑦ ᑐᑭᓯᕋᐅᑎᓂᒃ 
ᒥᑭᓪᓕᒋᐊᖁᔨᓂᕐᒧᑦ, ᐲᖅᓯᖁᔨᓂᕐᒧᓪᓘᓐᓃᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᐊᖏᕈᑕᐅᔪᒃᓴᐅᓗᓂ. 

 
 
13.5.4 ᓇᓗᓇᐃᖅᓯᒪᓂᖅᓴᐅᖁᓪᓗᒍ, ᐱᑕᖃᓐᖏᓚᖅ ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 

ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ ᐃᓱᓕᑎᑦᓯᔪᑦ ᓄᓇᕗᑦ ᑐᓐᖓᕕᒃᑯᑦ, ᐊᕕᒃᑐᖅᓯᒪᓂᐅᔪᓂ ᐃᓄᐃᑦ 
ᑲᑐᔾᔨᖃᑎᒌᖏᓪᓗᓐᓂᑦ ᐱᔪᓐᓇᐅᑎᖏᑦ ᑐᒃᓯᕋᐅᑎᓕᐅᕈᓐᓇᕐᓂᕐᒧᑦ ᑖᒃᑯᓄᖓ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒥᑭᓪᓕᒋᐊᖁᔨᓂᕐᒧᑦ, ᐲᖅᓯᖁᔨᓂᕐᒧᓪᓘᓐᓃᑦ ᑖᒃᑯᓂᖓ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᖏᕈᑕᐅᔪᒃᓴᐅᓗᓂ. 

 
 
13.5.5   ᓇᓗᓇᐃᖅᓯᒪᓂᖅᓴᐅᖁᓪᓗᒍ, ᐲᖅᓯᓂᖅ, ᒥᑭᓪᓕᒋᐊᕆᓂᕐᓗᓐᓂᑦ ᐱᐊᓂᒃᑕᐅᔪᑦ ᒪᓕᒡᓗᒍ ᑖᓐᓇ 

ᑎᑎᕋᖅᓯᒪᔪᖅ ᐃᓱᓕᑎᑦᓯᔾᔮᖏᓚᖅ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᓱᓕ ᐋᖅᑭᒃᓯᔪᓐᓇᕐᓂᖏᓐᓄᑦ, 
ᐊᖏᓪᓕᒋᐊᕆᔪᓐᓇᕐᓂᖏᓪᓘᓐᓃᑦ ᑕᒪᒃᑯᓇᓂ ᐆᒪᔪᖃᕐᕕᐅᔪᓂ ᐊᒻᒪ ᐅᑎᖅᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕖᖕᓂ, ᖃᓄᐃᓕᖓᓂᐅᔪᑦ ᐊᓯᔾᔨᑳᓪᓚᖕᓂᖅᐸᑕ.  

 
 
 Part 13.6 ᐊᑐᕈᓐᓇᕐᓂᖅ ᐊᑭᐊᒎᕐᓗᓂ ᓄᓇᕗᒥ ᐆᒪᔪᖃᕐᕕᐅᔪᑦ, ᐅᑎᖅᑕᖅᑐᑦ    
          ᑎᖕᒥᐊᑦ ᓴᐳᔾᔭᐅᓯᒪᕕᖏᑎᒍᓪᓗ 
 
13.6.1 ᐊᖏᖃᑎᒌᒃᑐᑦ ᐃᓕᓴᖅᓯᓯᒪᕗᑦ ᓴᖅᑭᑦᑐᖃᑐᐃᓐᓇᕆᐊᖃᕐᓂᖓᓂᒃ ᓯᕗᓂᒃᓴᒥᒃ 

ᐃᒪᒃᓴᖅᓯᐅᕈᑕᐅᓗᓂ ᐊᑐᖅᑕᐅᒍᓐᓇᕋᔭᕐᓂᖏᑦ ᑕᑭᔪᑯᑖᖕᒥᑦ ᐊᖅᑯᑎᒃᓴᓂᒃ ᑕᒪᒃᑯᓇᓂ ᓄᓇᕗᒥ 
ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᓪᓗ ᓴᖅᑭᖁᓪᓗᒋᑦ ᒪᑭᒋᐊᓖᑦ 
ᐱᕙᓪᓕᐊᑎᑦᓯᔾᔪᑎᒃᓴᑦ ᐃᑲᔫᑎᔪᑦ ᐃᓅᓯᕐᓄᑦ ᐊᒻᒪᓗ ᑮᓇᐅᔭᓕᐅᕈᑎᒋᑦᓯᐊᕈᓐᓇᖅᑕᖏᑦ 
ᐃᓄᖏᑦᑕ ᓄᓇᕗᑦ.  ᓴᖅᑭᑲᓪᓚᖕᓂᖅᐸᑦ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐊᑐᖅᑕᐅᔪᑦ 
ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᓯᓂᐊᖅᐳᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ 
ᖃᐅᔨᒃᑲᐅᑎᓂᒃ ᐃᓱᒪᒍᑎᒃ, ᑕᐃᒪᓐᓇᐃᑦᑐᖃᕆᐊᖃᕐᓂᖓᓂᒃ.  ᑖᒃᑯᐊ ᐱᖓᓱᑦ ᐊᖏᖃᖅᒌᒃᓯᒪᔪᑦ 

ᑲᑎᒪᓂᐊᖅᐳᑦ 60 ᐅᓪᓗᐃᑦ ᐃᓗᐊᓂ ᓴᖅᑭᑎᑕᐅᔪᒪᔪᖅ ᐅᖃᐅᓯᕆᓂᐊᕐᓗᒍ ᖃᓄᖅ 
ᓇᓗᓇᐃᖅᑕᐅᔪᓐᓴᕐᓂᖏᓐᓂᒃ ᑕᒪᒃᑯᐊ ᐅᖃᐅᓯᐅᒋᐊᓖᑦ.  

 
13.6.2 ᒪᓕᒡᓗᒍ ᐃᓗᐊᓂ 11.5.9 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ ᐊᖏᕈᑕᐅᓐᓂᖅᐸᑦ 

ᓄᓇᐅᑉ ᐊᑐᖅᑕᐅᓂᒃᓴᖓ ᐱᔪᓐᓇᖅᑎᑕᐅᓗᑎᒃ ᐊᖅᑯᑎᑯᑖᓕᐅᕐᓗᑎᒃ ᐃᓗᐊᓂ 13.6.1 ᖁᓛᓂ, 
ᑲᓇᑕᒥ ᐆᒪᔪᓕᕆᔨᕐᔪᐊᒃᑯ ᐱᓕᕆᓂᐊᖅᐳᑦ ᐊᒻᒪ ᐊᐅᓚᓗᑎᒃ ᒪᓕᒡᓗᒍ ᐸᕐᓇᐅᑕᐅᓯᒪᔪᖅ 
ᐊᖏᖅᑕᐅᓯᒪᔪᖅ.  

 
 
Part 13.7 ᐊᖏᖃᑎᒌᒐᓱᐊᕐᓂᖅ ᑕᐅᖅᓯᒍᑎᖃᕐᓂᐊᕐᓗᓂ ᐃᓄᐃᑦ ᓇᖕᒥᓂᖅ  
        ᓄᓇᖁᑎᖏᓐᓂᒃ 
 
13.7.1 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᖅᓯᕗᑦ ᐃᓚᖏᑦ ᐃᓄᐃᑦ ᐊᖏᖃᑎᒌᖃᑕᐅᓯᒪᔪᑦ 

ᐱᒋᐊᖅᑎᑦᓯᓂᐊᕐᓂᖏᓐᓂᒃ ᑕᐅᖅᓰᒍᑎᖃᕐᓗᑎᒃ ᐃᓚᖓᓂᒃ, ᐃᓘᓐᓇᖓᓂᓘᓐᓃᑦ ᐃᓄᐃᑦ 
ᓇᖕᒥᓂᖅ ᓄᓇᖁᑎᖏᑦᑕ ᐊᒡᒍᖅᓯᒪᓂᖓᓂᒃ ᐃᓗᐊᓂ ᓄᓇᕗᒥ ᐆᒪᔪᖃᕐᕕᐅᔪᑦ 
ᐊᒻᒪᓗ/ᐅᕝᕙᓘᓐᓃᑦᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᓪᓗ ᐱᖃᑎᒋᓗᒋᑦ ᒐᕙᒪᒃᑯᑦ 
ᑎᒥᖁᑎᖏᑦ ᑲᒪᒋᔭᖃᖅᑐᑦ ᐊᐅᓚᑕᐅᓂᖏᓐᓂᒃ ᒐᕙᒪᒃᑯᑦ ᓄᓇᖁᑎᖏᑦ ᓄᓇᕗᒥ.  ᑖᒃᑯᐊ 
ᐊᑐᖅᑐᑦ ᐃᓄᐃᑦ ᐊᖏᖃᑎᒌᖃᑕᐅᓯᒪᔪᑦ ᐱᑕᖃᖅᑎᑦᓯᓂᐊᖅᐳᑦ ᑖᒃᑯᓄᖓ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ ᑎᑎᕋᖅᓯᒪᔪᓂᒃ ᖃᐅᔨᑎᑦᓯᔾᔪᑎᓂᒃ ᐱᒋᐊᕈᑎᖃᓚᐅᕋᑎᒃ ᑕᐃᒪᓐᓇ 
ᑕᐅᖅᓰᒍᑎᖃᕐᓂᕐᒥᑦ.  

 
13.7.2 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᖃᐅᔨᒃᑲᐃᓂᐊᖅᐳᑦ ᐊᑐᖅᑕᐅᔪᓂᒃ ᐃᓄᐃᑦ ᐊᖏᖃᑎᒌᖃᑕᐅᓯᒪᔪᑦ 

ᐃᓱᒫᓗᑎᖃᕈᑎᒃ ᐱᓪᓗᒍ ᓴᖅᑭᑎᑕᐅᒍᒪᔪᖅ ᐃᓗᐊᓂ 13.7.1 ᑕᐅᖅᓰᒍᑕᐅᓂᖏᑦ ᐃᓄᐃᑦ 
ᓇᖏᒥᓂᖅ ᓄᓇᖁᑎᖏᑦ ᐊᒡᒍᖅᓯᒪᔪᑦ.  ᑕᐃᒪᐃᑦᑐᖃᖅᑎᓪᓗᒍ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᐊᒻᒪᓗ ᐊᑐᖅᑕᐅᔪᓂᒃ ᐃᓄᐃᑦ ᐊᖏᖃᑎᒌᖃᑕᐅᓯᒪᔪᑦ ᐊᔪᓐᖏᓐᓂᓕᒫᒥᒍᑦ ᐋᖅᑭᒐᓱᐊᕐᓗᒋᑦ 
ᐃᓱᒫᓗᑕᐅᔪᑦ ᑕᒪᒃᑮᖕᓄᑦ.  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᑭᕋᖅᑐᕐᓂᐊᖏᓚᑦ ᑕᐅᖅᓰᓂᕐᒥᑦ, 
ᑕᒪᓐᓇ ᑕᐅᖅᓰᓂᖅ ᒪᓕᑐᐊᖅᐸᑦ ᑖᒃᑯᓂᖓ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᐃᑦ, ᐅᑎᖅᑕᖅᑐᑦ 
ᑎᖕᒥᐊᑦ ᑲᑎᒪᔨᖏᓐᓄᑦ ᐱᖁᔭᑦ, ᓂᕐᔪᑏᑦ ᐊᑦᑕᕐᓇᖅᑐᒦᑦᑐᑦ ᐱᖁᔭᖏᓐᓂᒃ, ᐊᑐᖅᐸᑕ.  

 
 



 
   
 
  

 

85

85

 ᐊᑎᑯ 14 - ᐳᓛᕆᐊᖅᑐᑦ ᐃᓯᕈᓐᓇᕐᓂᖏᑦ, ᐊᑐᕈᓐᓇᕐᓂᖏᓪᓗ 
 
Part 14.1 ᑐᕌᖅᑕᐅᔪᑦ 
 
14.1.1  ᑖᑦᓱ ᐋᑎᑯ ᒪᑯᐊ ᑐᕌᖅᑕᖏᑦ: 
 

(a) ᐳᓛᕆᐊᖅᐸᒃᑐᑦ ᒪᓕᒡᓗᑎᒃ ᐃᓄᐃᑦ ᐊᑐᕈᓯᖏᓐᓂᒃ, ᑲᔾᔮᕈᓯᖏᓐᓂᓗ ᑕᒪᒃᑯᓇᓂ 
ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ; 

 
(b) ᓈᒻᒪᓈᖅᐸᑦ, ᑕᓯᐅᖅᑎᖃᕐᓗᑎᒃ ᐃᓄᖕᓂᑦ; 
 
(c) ᑐᓴᐅᒪᑎᓪᓗᒋᑦ ᐳᓛᖅᑏᑦ ᐱᔾᔪᑎᒋᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ, ᐊᑐᕈᓐᓇᕐᓂᖏᑦ, 

ᐃᓱᒪᖅᓱᕈᓐᓇᕐᓂᖏᑦ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᖕᓂ ᐊᒻᒪᓗ ᐅᑎᖅᑕᖅᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ, ᐊᒻᒪᓗ  

 
(d) ᓴᖅᑭᑎᑦᓯᑦᑕᐃᓕᓗᓂ, ᒥᑭᓂᖅᐹᖑᒐᓱᐊᖅᑎᓪᓗᒋᓪᓗ ᐊᑲᐅᓐᖏᓕᐅᕈᑎᒋᔪᓐᓇᖅᑕᖏᑦ 

ᑕᒪᒃᑯᐊ ᐳᓛᕆᐊᖅᓯᒪᔪᑦ, ᓂᕐᔪᑏᓪᓗ. 
 

 
Part 14.2  ᐃᓄᐃᑦ ᐊᑐᕐᓂᖏᑦ, ᑲᔾᔮᕐᓂᖏᓪᓘᓐᓃᑦ 
 
14.2.1  ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᒋᐊᕐᓂᐊᖅᐳᑦ ᒥᓂᔅᑕᒥᓂᒃ ᐊᒻᒪᓗ 

ᐊᓯᖏᓐᓂᒃ ᒥᓂᔅᑕᓂᒃ ᐊᒻᒪᓗ ᑲᑐᔾᔨᖃᑎᒌᓂᒃ ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᓈᒻᒪᒍᓱᒃᐸᑕ, ᖃᓄᓕᒫᖅ ᐳᓛᕆᐊᖅᑐᑦ ᐊᑐᖅᑎᓪᓗᒋᑦ ᑕᒪᒃᑯᓂᖓ ᓄᓇᕗᒥ 
ᐆᒪᔪᖃᕐᕕᖕᓂ ᐊᒻᒪᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ.  ᑕᒪᒃᑯᐊ ᐆᒪᔪᖃᕐᕖᑦ, 
ᑎᖕᒥᐊᖃᕐᕖᓪᓗ ᐃᓚᓕᐅᔾᔨᒃᐸᑕ ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂᒃ, ᑖᒃᑯᐊ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᑐᐃᓐᓇᕈᓐᓇᖅᑐᑦ ᐊᑐᖅᑕᐅᔪᓂᒃ ᐊᕕᒃᑐᖅᓯᒪᓂᕐᒥ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ.  

 
14.2.2 ᑖᒃᑯᐊ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᑕᒪᒃᑯᓄᖓ ᓄᓇᕗᒥ ᐆᒪᔪᖃᕐᕖᑦ ᐊᒻᒪᓗ 

ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᓪᓗ ᓇᓗᓇᐃᖅᓯᓯᒪᓂᐊᖅᐳᑦ: 
 

(a) ᐃᓂᐅᔪᑦ ᐃᓗᐊᓂ, ᓴᓂᖏᓐᓂᓘᓐᓃᑦ ᑕᒪᒃᑯᐊ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ ᐊᑐᖅᑕᐅᔪᑦ ᐃᓄᖕᓄᑦ 
ᐆᒪᔪᕋᓱᐊᕐᕕᐅᓪᓗᑎᒃ, ᖁᕕᐊᓱᒡᕕᐅᓪᓗᑎᒃ ᐊᒻᒪᓗ ᐊᓯᖏᓐᓂ ᐱᔾᔪᑎᖃᕐᓗᑎᒃ, 
ᐃᓚᐅᓗᑎᒃ ᐊᕐᕌᒎᑉ ᐊᓚᖓᓂ ᐊᑐᕐᓂᖅ; 

 
(b) ᐃᓄᐃᑦ ᓇᖕᒥᓂᖅ ᓄᓇᖁᑎᖏᑦ ᓴᓂᖏᓐᓂ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ 

ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ; 
 
(c) ᐃᓂᐅᔪᑦ ᐃᓗᐊᓂ, ᓴᓂᖏᓐᓂᓗ ᓄᓇᕗᒥ ᐆᒪᔪᖃᕐᕕᐅᔪᓂ ᐊᒻᒪᓗ ᐅᑎᖅᑕᖅᑐᓄᑦ 

ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ ᐊᑐᓯᑕᐅᔪᑦ ᐳᓚᕋᑦᑐᓄᑦ, ᐃᓚᐅᓗᑎᒃ ᐅᐸᒃᑕᐅᔪᑦ, 
ᐊᖅᑯᑎᖏᑦ, ᐃᓂᖏᑦ ᐊᒻᒪᓗ ᖃᖓᐅᓂᖓ ᐊᕐᕌᒍᒥ ᐊᑐᖅᑕᐅᓂᖏᑦ; ᐊᒻᒪᓗ  

(d) ᐊᑐᖅᑕᐅᔪᒃᓴᑦ ᒥᑭᓂᖅᐹᖑᑎᒐᓱᐊᕐᓗᒋᑦ ᐊᑲᐅᓈᖃᑦᑕᐅᑎᓐᖏᒐᔭᕐᓂᖏᑦ ᐳᓛᖅᑐᑦ 

ᐱᓕᕆᐊᖏᑦ ᐊᒻᒪᓗ ᐃᓄᐃᑦ ᐅᑐᕐᓂᖏᑦ ᐊᒻᒪᓗ ᑲᔾᔮᕐᓂᖏᑦ ᑕᒪᒃᑯᓇᓂ ᓄᓇᕗᒥ 
ᐆᒪᔪᖃᕐᕕᖕᓂ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ ᐊᒻᒪᓗ ᑕᒪᒃᑯᐊ 
ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂᒃ ᐃᓗᐊᓃᑦᑐᓂᒃ, ᐃᓚᐅᓗᑎᒃ ᐊᑐᓕᖁᔭᐅᔪᑦ, 
ᐃᓱᓕᑦᑕᐅᑎᒃᓴᑦ, ᓈᒪᓈᖅᐸᑦ, ᐳᓚᕋᑦᑐᑦ ᐊᑐᕐᓂᖏᑦ ᑕᒪᒃᑯᓂᖓ ᓄᓇᕗᒥ 
ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ.  

 
14.2.3 ᐱᔪᓐᓇᐅᑏᑦ ᑐᓂᔭᐅᔪᑦ ᐳᓚᕋᑦᑐᓄᑦ ᐃᓚᖃᕐᓂᐊᖅᐳᑦ ᐊᑐᖅᑕᐅᔪᒃᓴᓂᒃ ᓇᓗᓇᐃᖅᑕᐅᔪᑦ 

ᒪᓕᒡᓗᒍ ᐅᐃᒍᐊ 14.2.2(d) ᐊᒻᒪᓗ ᓇᓪᓕᐊᑐᐃᓐᓇᖅ ᐊᓯᖏᖅᑦ ᐊᑐᖅᑕᐅᒋᐊᓕᑦ 
ᒥᑭᓂᖅᐸᖑᒍᑕᐅᒐᓱᐊᖅᑐᑦ ᐊᑲᐅᓈᖃᑦᑕᐅᑎᒍᓐᓃᕋᔭᕐᓂᖏᓐᓄᑦ ᐳᓛᖅᑐᑦ ᐱᓕᕆᐊᖏᑦ 
ᐱᖃᑎᒋᓗᒋᑦ ᐃᓄᐃᑦ ᐊᑐᖅᑐᑦ ᐊᒻᒪᓗ ᑲᔾᔮᖅᑐᑦ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᓐᓂ ᐊᒻᒪᓗ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ ᐊᒻᒪᓗ ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂᒃ 
ᐃᓗᐊᓂᑦᑐᑦ.  

 
 
14.2.4 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᑕᖃᖅᑎᑦᓯᓂᐊᖅᐳᑦ ᑎᑎᕋᖅᓯᒪᔪᓂᒃ ᓇᓪᓕᐊᓂᑐᐃᓐᓇᖅ 

ᐊᑐᖅᑕᐅᒋᐊᓕᖕᓂᑦ ᓇᓗᓇᐃᖅᑕᐅᔪᑦ ᒪᓕᒡᓗᒍ ᐅᐃᒍᐊᓂ 14.2.2(d) ᓇᓪᓕᐊᓂᑐᐃᓐᓇᖅ 
ᐳᓛᖅᑐᓄᑦ ᑐᑭᓯᒋᐊᕐᕕᓐᓂ, ᓯᓂᒃᑕᕐᕕᓐᓂ, ᐊᓯᖏᓐᓂᓗ ᓈᒻᒪᒃᑐᓂ ᐊᒃᑐᖅᑕᐅᔪᒥ ᓄᓇᓕᖕᒥ.  

 
14.2.5 ᐃᓱᒪᒃᐸᑕ ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᑖᒃᑯᐊᓘᓐᓃᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 

ᑲᑎᒪᔨᕋᓛᑦ, ᓇᓄᐃᑦ-ᐳᓚᕋᑦᑐᑦ ᐊᑦᑕᕐᓇᕆᐊᖃᓐᖏᓐᓂᖏᑦ ᐊᒻᒪᓗ ᓇᓪᓕᐅᒃᑯᒫᖃᕐᓂᖅ ᑐᕋᖓᔪᑦ 
ᐳᓚᕋᑦᑐᑦ ᐊᑐᕐᓂᖏᓐᓂᒃ ᑕᒪᒃᑯᓂᖓ ᓄᓇᕗᒥ ᐆᒪᔪᓕᕆᕝᕕᐅᔪᓂ ᐊᒻᒪᓗ ᐅᑎᖅᑕᖅᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗ ᐱᔪᓐᓇᐅᑏᑦ ᑐᓂᔭᐅᔪᑦ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ 
ᐃᓚᖃᕐᓂᐊᖅᐳᑦ ᐊᑕᔪᓂᒃ ᑎᑎᕋᖅᓯᒪᓗᑎᒃ, ᐃᑲᔪᖅᑎᒋᓗᒋᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ, ᐅᖃᐅᑎᓗᒋᑦ ᐳᓛᕆᐊᖅᑐᑦ ᐱᔾᔪᑎᒋᓗᒋᑦ ᐊᑦᑕᕐᓇᕈᓐᓇᖅᑐᑦ ᐊᑕᔪᑦ 
ᐱᓕᕆᓂᖏᓐᓄᑦ.  

 
 
Part 14.3 ᖃᐅᔨᒃᑲᐅᑏᑦ ᐳᓚᕋᑦᑐᓄᑦ 
 
14.3.1 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᔭᐃᓂᐊᖅᐳᑦ ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂᒃ 

ᐃᓗᐊᓂᑦᑐᓂᒃ, ᖃᓂᒋᔭᖏᓐᓂᓗᓐᓂᑦ ᓄᓇᕗᒥ ᐆᒪᔪᖃᕐᕕᐅᔪᑦ ᐊᒻᒪᓗ ᐅᑎᖅᑕᖅᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕖᓪᓗ ᓄᓇᓐᖑᐊᓕᒫᓂ ᐊᒥᓱᕈᖅᑎᑕᒥᓂ ᐊᒻᒪᓗ ᑐᓂᐅᖅᑲᐅᑎᒥᓂ 
(ᐸᐃᑉᐹᑎᒍᑦ, ᖃᕆᓴᐅᔭᒃᑯᓪᓗᓐᓂᑦ) ᐊᑐᓕᖅᑎᑕᐅᓚᐅᖅᑎᓪᓗᒍ ᐅᓪᓗᖓ.  

 
14.3.2 ᓇᓪᓕᐊᑐᐃᓐᓇᖅ ᑐᑭᓯᒋᐊᕈᑎᒃᓴᖅ ᓴᖅᑭᑎᑕᐅᔪᖅ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ 

ᐊᑐᖅᑕᐅᓂᐊᖅᑐᖅ ᐳᓚᕋᑦᑐᓄᑦ ᑕᒪᒃᑯᓇᓂ ᓄᓇᕗᒥ ᐆᒪᔪᖃᕐᕕᐅᔪᓂ,  ᐅᑎᖅᑕᖅᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓘᓐᓃᑦ ᐊᒻᒪᓗ ᐅᖃᐅᔾᔨᓂᐊᖅᐳᑦ ᐳᓚᕋᑦᑐᓂᒃ ᑕᒪᒃᑯᐊ ᐊᓯᐊᒍᑦ 
ᐱᑕᖃᖅᑎᑕᐅᓐᖏᑉᐸᑕ ᐋᑎᑯ 21-ᒥ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᐃᓄᒃ ᐊᓯᐊ 
ᐃᓄᒻᒪᕆᐅᔪᑦ ᐃᓯᕈᓐᓇᖏᑦᑐᑦ, ᐃᑳᕈᓐᓇᖏᑦᑐᑦ, ᐃᓗᐊᓃᒍᓐᓇᖏᑦᑐᓪᓘᓐᓃᑦ ᐃᓄᐃᑦ ᓇᖕᒥᓂᖅ 
ᓄᓇᖁᑎᖏᓐᓂ ᐊᖏᖅᑕᐅᓚᐅᕋᑎᒃ ᐊᑐᖅᑕᐅᔪᓄᑦ ᐊᕕᒃᑐᑦᓯᒪᔪᒥ ᐃᓄᐃᑦ ᑲᑐᔾᔨᖃᑎᒌᖏᑦ.  

14.3.3 ᐊᕕᒃᑐᑦᓯᒪᔪᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐱᑕᖃᖅᑎᑦᓯᔪᓐᓇᖅᑐᑦ ᑐᑭᓯᒋᐊᕈᑎᒃᓴᓂᒃ ᑐᓂᓗᒋᑦ 
ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐱᔾᔪᑎᒋᓗᒋᑦ ᐳᓚᕋᑦᑐ ᑦ ᐃᓯᕈᓐᓇᕐᓂᖏᑦ ᐊᒻᒪᓗ 
ᐊᑐᕈᓐᓇᕐᓂᖏᑦ ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂ ᐃᓂᖃᖅᑐᑦ ᐃᓗᖏᓐᓂᒃ ᑕᒪᒃᑯᐊ ᓄᓇᕗᒥ 
ᐆᒪᔪᖃᕐᕕᐅᔪᓂ,  ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᖕᓂᓗᓐᓂᑦ. ᑕᒪᒃᑯᐊ ᑐᑭᓯᒋᐊᕈᑎᒃᓴᑦ 
ᑕᒻᒪᖅᓯᒪᓐᖏᑉᐸᑕ,  ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᓚᐅᑎᑦᓯᓂᐊᖅᐳᑦ ᑕᐃᒪᐃᑦᑐᓂᒃ 
ᑐᑭᓯᒋᐊᕈᑎᒃᓴᑦᓂᒃ ᓇᓪᓕᐊᓐᓄᑐᐃᓐᓇᖅ ᑎᑎᕋᖅᓯᒪᔪᓄᑦ ᑐᓂᔭᐅᔪᓄᑦ ᐳᓚᕋᑦᑎᓄ. 

 
 
Part 14.4 ᐊᑐᓕᖁᔭᐅᔪᑦ, ᑕᓯᐅᑎᖃᕆᐊᖃᕐᕕᐅᔪᓪᓗ ᐳᓛᖅᑐᓂᒃ 
 
14.4.1 ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᓇᓗᓇᐃᔭᐃᓂᐊᖅᐳᑦ, ᓈᒻᒪᓈᖅᐸᑦ:  
 

(a) ᐃᓂᐅᔪᓂᒃ ᐊᑐᓕᖁᔭᐅᓯᒪᔪᓂᒃ, ᐱᑕᖃᕆᐊᖃᖅᑎᑦᓯᓂᕐᓘᓐᓃᑦ  ᐳᓚᕋᑦᑐᑦ 
ᐱᖃᑎᖃᕆᐊᖃᕐᓂᖏᓐᓂᒃ ᖃᐅᔨᒪᔪᒥᒃ ᐃᓄᖕᒥᑦ ᑕᓯᐅᖅᑎᒥᒃ; ᐊᒻᒪᓗ  

 
(b) ᐊᑐᓕᖁᔨᓗᑎᒃ ᖃᐅᔨᒪᔭᐅᒋᐊᖃᖅᑐᓂᒃ ᑕᐃᒪᓐᓇ ᑕᓯᐅᖅᑎᐅᓂᕐᒧᑦ, ᐃᓚᐅᓗᑎᒃ 

ᐊᑐᓕᖁᔭᐅᔪᑦ ᐱᔾᔪᑎᒋᓪᓗᒋᑦ ᓇᓪᓕᐅᒃᑯᒫᖑᒐᔭᖅᑐᑦ. 
 
14.4.2 ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᖃᑎᖃᕐᓂᐊᖅᐳᑦ ᐊᑐᖅᑕᐅᔪᓂᒃ 

ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐱᔾᔪᑎᒋᓗᒋᑦ ᐃᓂᐅᔪᑦ ᓇᓗᓇᐃᖅᑕᐅᒋᐊᓖᑦ 
ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑎᓂ ᒪᓕᒡᓗᒍ ᐅᐃᒍᐊ ᐃᓗᐊᓂ  14.4.1.(a).  

 
14.4.3 ᐊᖏᕈᑕᐅᓚᐅᖅᑎᓪᓗᒍ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑎ, ᑖᒃᑯᐊ ᐃᓂᐅᔪᓂᒃ 

ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐱᒍᑎᒃ ᖃᐅᔨᑎᑦᓯᔾᔪᑎᓂᒃ ᐊᓯᖏᓐᓂᒃ ᐃᓂᐅᔪᓂᒃ, 
ᐊᑐᕆᐊᖃᖅᑐᓂᒃ ᖃᐅᔨᒪᔪᓂᒃ ᑕᓯᐅᖅᑎᖃᕆᐊᖃᕐᓂᖅ ᐊᑐᓕᖁᔭᐅᔪᓐᓇᖅᑐᖅ, 
ᐱᑕᖃᕆᐊᖃᖅᑎᑕᐅᓗᓂᓘᓐᓃᑦ ᑕᒪᑯᒥᖓ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ ᐊᒻᒪᓗ ᓈᒻᒪᓈᖅᐸᑦ, 
ᐋᖅᑭᒋᐊᖅᓯᒍᑎᖃᕐᓗᑎᒃ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᐋᖅᑭᒃᑕᐅᓯᒪᔪᑦ ᐃᓚᖓᓂ 3.7. 

 
14.4.4   ᐃᓂᐅᔪᒥᒃ ᓇᓗᓇᐃᖅᓯᔪᖃᖅᐸᑦ ᒪᓕᒡᒍᓗ ᐃᓗᐊᓂ 14.4.1, ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 

ᐱᑕᖃᖅᑎᑦᓯᓂᐊᖅᐳᖅᑦ ᑎᑎᕋᖅᓯᒪᔪᓂᒃ ᖃᐅᔨᒃᑲᐅᑎᓂᒃ ᐅᓂᒃᑳᖅᓯᒪᔪᓂᒃ ᓇᓪᓕᐊᓂᑐᐃᓐᓇᖅ 
ᐱᑕᖃᕆᐊᖃᖅᑐᓂᒃ ᖃᐅᔨᒪᔪᓂᒃ ᑕᓯᐅᖅᑎᖃᕐᓗᑎᒃ ᐊᐃᑉᐸᖃᕐᓗᑎᒃ ᓇᓪᓕᐊᓂᑐᐃᓐᓇᖅ 
ᐳᓚᕋᑦᑐᑦ ᑐᑭᓯᒋᐊᕐᕕᐊᓂᒃ, ᓯᓂᒃᑕᕐᕕᖕᒥ, ᐊᓯᖏᓐᓂᓘᓐᓃᑦ ᐃᓂᐅᔪᓂ ᐊᒃᑐᖅᑕᐅᓯᒪᔪᓂ 
ᓄᓇᓕᖕᓂ, ᐃᓚᖃᕐᓗᑎᒃ ᑎᑎᕋᖅᓯᒪᔪᓂᒃ ᐃᓄᖕᓂᑦ ᐊᐅᓪᓛᖅᑎᑦᓯᔨᐅᔪᓂᒃ, ᑕᓯᐅᖅᑎᐅᔪᑦ 
ᐅᖄᓚᐅᑎᖏᑦᑕ ᓈᓴᐅᑎᖏᑦ. 

 
14.4.5 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᓚᓕᐅᔾᔨᓂᐊᖅᐳᑦ ᐱᔪᓐᓇᐅᑎᓄᑦ ᓇᓪᓕᐊᑐᐃᓐᓇᕐᓂᒃ 

ᐊᐃᑉᐸᖃᕆᐊᖃᕐᕕᐅᔪᓂᒃ ᑕᓯᐅᖅᑎᓂᒃ ᐊᑐᓕᖁᔭᐅᓯᒪᓗᑎᒃ ᓇᓗᓇᐃᖅᑕᐅᓗᑎᒃ 
ᐊᐅᓚᑦᓯᔾᔪᑎᖃᓂᕐᒧᑦ ᐸᕐᓇᐅᑎᓂ.  

ᐊᑎᑯ 15 - ᐊᑐᓕᖅᑎᑦᓯᓂᖅ, ᕿᒥᕐᕈᓂᖅ, ᐊᖏᖃᑎᒌᒐᓱᐊᕈᑎᖃᒃᑲᓐᓂᕐᓂᕐᓗ 
 

Part 15.1 ᑐᕌᖅᑕᐅᔪᑦ 
 
15.1.1 ᑖᑦᓱᒪ ᐋᑎᑯ ᒪᑯᐊ ᑐᕌᖅᑕᖏᑦ:  
 

(a) ᓇᒻᒪᔪᓂᒃ, ᐊᑐᑦᓯᐊᖅᑐᓂᒃ ᐊᒻᒪᓗ ᐃᑲᔪᖅᑎᒌᒍᑕᐅᓗᓂ ᐊᑐᓕᖅᑎᑕᐅᓗᓂ ᑖᓐᓇ 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ; 

 
(b) ᖃᖓᐅᓕᕌᖓᑦ ᕿᒥᕐᕈᔭᐅᖃᑦᑕᕐᓗᓂ ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 

ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎ ᑐᓐᖓᕕᖏᑦ, ᑐᕋᖅᑕᖏᑦ ᐊᒻᒪᓗ ᐱᓕᕆᐊᒃᓴᖏᑦ 
ᒪᓕᒃᑕᐅᓕᕋᓗᐊᕐᒪᖔᑕ; 

 
(c) ᑲᔪᓯᓯᒪᔪᒥᒃ ᐊᑐᓕᖅᑎᑦᓯᕙᓪᓕᐊᖏᓐᓇᕐᓗᓂ ᑮᓇᐅᔭᓂᒃ ᐊᑐᖅᑐᒃᓴᓂᒃ (Schedule 15-

1) ᐊᒻᒪᓗ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᐸᕐᓇᐅᑏᑦ (Schedule 15-2) ᑕᒪᒃᑯᐊ 
ᑐᓐᖓᕕᖏᑦ, ᑐᕋᖅᑕᖏᑦ ᐊᒻᒪᐱᓕᕆᐊᒃᓴᖏᑦ ᒪᓕᒃᑕᐅᓕᕋᓗᐊᕐᒪᖔᑕ 
ᐊᑭᑐᓗᐊᓐᖏᑦᑐᒥᒃ; ᐊᒻᒪ  

 
(d) ᖃᖓᐅᓕᕋᖓᑦ ᐊᖏᖃᑎᒌᒍᑎᒋᒐᓱᐊᒃᑲᓐᓂᖃᑦᑕᕐᓗᒋᑦ ᑖᒃᑯᐊ ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ. 
 
 

Part 15.2 ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ  
          ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᑮᓇᐅᔭᐃᑦ  
 
15.2.1 ᒐᕙᒪᑐᖃᒃᑯᑦ ᐱᑕᖃᖅᑎᑦᓯᓂᐊᖅᐳᑦ ($8,300,000), ᐋᖅᑭᒋᐊᖅᑕᐅᓯᒪᔪᖅ ᒪᓕᒃᑐᒍ ᐃᓗᐊᓂ 

15.2.5 ᐊᑐᓕᖅᑎᑕᐅᖁᓪᓗᒋᑦ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ (ᑖᒃᑯᐊ “ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ ᑮᓈᐅᔭᑦ).  ᑖᒃᑯᐊ ᑮᓇᐅᔭᐃᑦ 
ᓴᓂᕐᕙᖅᑕᐅᓂᐊᖅᐳᑦ, ᐊᑐᖅᑕᐅᓗᑎᒡᓗ ᒪᓕᒡᓗᒍ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑮᓇᐅᔭᓄᑦ 
ᐊᑐᕈᑎᒃᓴᑦ ᐊᑕᔪᑦ Schedule 15-1. 

 
15.2.2 ᑖᒃᑯᐊ ᐊᖏᖃᑎᒌᒃᑯᑦ ᐋᖅᑭᒋᐊᕆᔪᓐᓇᖅᑐᑦ Schedules 15-1 ᐊᒻᒪᓗ 15.2 ᐊᒻᒪᓗ 

ᑮᓇᐅᔭᐃᔭᕈᑎᒋᓗᒋᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑮᓇᐅᔭᖏᑦ ᒪᓕᒡᓗᒋᑦ ᐊᕐᕌᒍᑕᒫᑦ ᕿᕐᒥᕐᕈᖃᑦᑕᕐᓂᓂ, ᐋᖅᑭᒃᑕᐅᓯᒪᔪᑦ 
ᐃᓗᐊᑕ ᐅᐃᒍᐊᓂ 15.4.1.(k), ᐊᓯᐊᒍᓪᓘᓐᓃᑦ ᐊᖏᕈᑎᖃᖅᐸᑕ.  ᓇᓗᓇᐃᖅᓯᒪᓂᖅᓴᐅᖁᓪᓗᒍ, 
ᓇᓕᐊᑐᐃᓐᓇᖅ ᐋᖅᑭᒋᐊᖅᑕᐅᔪᖅ ᑕᒡᕙᓂ Schedules 15-1 ᐊᒻᒪᓗ 15.2 ᐋᖅᑭᒃᑕᐅᓂᐊᖅᐳᑦ  
ᒪᓕᒡᓗᒋᑦ ᑎᑎᕋᖅᓯᒪᔪᖅ ᐃᓗᐊᓂ 2.4.1. 

 
15.2.3 ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 

ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᑮᓇᐅᔭᐃᑦ ᑕᒡᕙᓂ Schedules 15-1 ᑎᒍᒥᐊᖅᑕᐅᓂᐊᖅᐳᑦ 
ᐊᒻᒪ ᐊᐅᓚᑕᐅᓗᑎᒃ ᐃᒪᓐᓇ: 

(a) ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑎᒍᒥᐊᖅᑎᐅᓂᐊᖅᐳᑦ ᐊᒻᒪᓗ ᐊᐅᓚᑦᓯᔨᐅᓗᑎᒃ ᑖᒃᑯᓂᖓ 

ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 
ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᓂᒃ ᐅᓄᕐᓂᖃᖅᑐᓂᒃ ($2,700,000) 
ᐊᑭᓕᐅᑎᒋᓂᐊᕐᓗᒍ ᐊᑭᖏᓐᓄᑦ ᑖᒃᑯᐊ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
(ᑎᑎᖅᓯᒪᓂᐊ 1 ᐊᒻᒪᓗ 2 ᑕᒡᕙᓂ Schedule 15.1), ᐃᓕᓐᓂᐊᖅᑎᓄᑦ 
ᐱᒋᐊᖅᑎᑕᐅᔪᑦ (ᑎᑎᖅᓯᒪᔪᖅ 6), ᐃᓄᐃᑦ ᖃᐅᔨᓴᕐᓂᕐᒧᑦ ᐃᑲᔪᖅᑏᑦ (ᑎᑎᖅᓯᒪᔪᖅ 7) 
ᐊᒻᒪᓗ ᐊᑭᓕᐅᑕᐅᔪᑦ ᓇᓄᕐᓄᑦ ᑐᖁᑕᐅᔪᓄᑦ (ᑎᑎᖅᓯᒪᔪᖅ 8); ᐊᒻᒪᓗ  

 
(b) ᓄᓇᕗᑦ ᑐᓐᖓᕕᒃᑯᑦ ᑎᒍᒥᐊᕐᓂᐊᖅᐳᑦ ᐊᒻᒪᓗ ᐊᐅᓚᑦᓯᓗᑎᒃ ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ 
ᑮᓇᐅᔭᓂᒃ ᐅᓄᕐᓂᖃᖅᑐᓂᒃ ($5,600,000) ᐊᑭᓕᐅᑎᒋᓂᐊᕐᓗᒋᑦ ᐊᑭᖏᓐᓄᑦ 
ᓈᓴᐃᓂᐅᑉ (ᑎᑎᖅᓯᒪᔪᖅ 3 Schedule 15.1), ᑖᒃᑯᐊ ᑐᑭᑖᖅᑎᑦᓯᓂᕐᒧᑦ ᑎᑎᕋᖅᓯᒪᔪᑦ 
(ᑎᑎᖅᓯᒪᔪᑦ 4), ᑖᒃᑯᐊ ᐃᓄᐃᑦ ᐳᓚᕋᑦᑎᑦᓯᔨᐅᔪᑦ ᑮᓇᐅᔭᖏᑦ (ᑎᑎᖅᓯᒪᔪᑦ 5) ᐊᒻᒪᓗ 
ᐱᕙᓪᓕᐊᑎᑕᐅᓂᖏᑦ ᐋᖅᑭᐅᒪᔪᓐᓇᖅᑐᓂᒃ ᐳᓚᕋᑦᑐᓕᕆᓂᖅ ᐊᒻᒪᓗ 
ᑕᓯᐅᖅᑎᖃᖅᑎᑦᓯᓂᖅ ᐃᓗᐊᓂ ᐊᒻᒪᓗ ᐊᕙᓗᖏᓐᓂ ᓂᒋᒐᓂᖅ ᐆᒪᔪᖃᕐᕕᖓ ᐊᒻᒪᓗ 
ᑲᖏᖅᑐᒑᐱᒃ (ᑎᑎᖅᓯᒪᔪᖅ 9) ᐊᒻᒪᓗ ᐊᒃᐸᐃᑦ ᐆᒪᔪᖃᕐᕕᐊᑦ, ᖃᖁᓪᓗᐃᑦ 
ᐆᒪᔪᖃᕐᕕᐊᑦ ᐊᒻᒪᓗ ᕿᑭᖅᑕᕐᔪᐊᖅ (ᑎᑎᖅᓯᒪᓂᐊ 10).  

 
15.2.4 ᒐᕙᒪᑐᖃᒃᑯᑦ ᐊᑭᓖᓂᐊᖅᐳᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 

ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᓂᒃ ᓇᓗᓇᐃᖅᑕᐅᔪᓂᒃ ᐃᓗᐊᑕ ᐅᐃᒍᐊᓂ 15.2.2(b) 
ᓄᓇᕗᑦ ᑐᓐᖓᕕᒃᑯᓐᓄᑦ ᒪᓕᒡᓗᒋᑦ ᑮᓇᐅᔭᖃᖅᑎᑦᓯᓂᕐᒧᑦ ᐊᑐᒐᒃᓴᑦ ᑕᒡᕙᓂ (15.1), 
ᑮᓇᐅᔭᖅᑑᑎᒃᓴᑦ ᐊᑐᖅᑕᐅᒋᐊᓯᓗᑎᒃ ᐊᑐᖅᑕᐅᒋᐊᖃᓯᑐᐊᖅᐸᑕ ᖄᖏᓚᐅᖅᑎᓪᓗᒍ ᐊᑐᓕᕐᕕᖓ 
ᐅᓪᓗ ᐊᒻᒪᓗ ᑮᓇᐅᔭᐃᑦ ᐊᑭᓕᐅᑕᐅᓂᐊᕐᓗᑎᒃ ᑕᖅᑭᑕᒫᑦ.  ᓯᕗᓂᒃᓴᒥ ᒐᕙᒪᑐᖃᒃᑯᑦ ᐊᑐᐊᒐᖏᑦ 
ᐊᑭᓕᖅᑐᐃᒍᑕᐅᓂᖅᐸᑕ ᑕᖅᑮᑦ ᐱᖓᓱᑦ ᓈᒑᖓᑕ, ᐊᑭᓕᖅᑐᐃᓕᕐᓂᐊᖅᐳᑦ ᑕᖅᑮᑦ ᐱᖓᓱᑦ 
ᓈᒑᖓᑕ.  

 
15.2.5 ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑦᓯᓂᕐᒧᑦ 

ᑮᓇᐅᔭᐃᑦ ᐊᑭᓕᐅᑕᐅᔪᑦ ᖄᖏᓚᐅᖅᑎᓪᓗᒍ ᐊᑐᓕᕐᕕᖓ ᐅᓪᓗᖅ ᐋᖅᑭᒋᐊᖅᑕᐅᓂᐊᖅᐳᑦ 
ᐊᑐᕐᓗᒋᑦ Final Domestic Demand Implicit Price Index (FDDIPI), ᒪᓕᒡᓗᒍ 
ᐊᑐᖅᑕᐅᒐᔪᒃᑐᑦ ᒐᕙᒪᑐᖃᒃᑯᓐᓄᑦ ᐊᑐᖅᑐᑎᒃ ᑖᑦᓱᒥᖓ ᓇᓗᓇᐃᖅᓯᓯᒪᔾᔪᑎᓂᒃ (ᐋᖅᑭᒋᐊᕐᓗᒍ 
ᐱᖃᑖᓂ ᐊᕐᕋᒍᒥ ᐊᒻᒪᓗ ᐅᖓᑖᓄᑦ). 

 
15.2.6 ᐊᖏᖃᑎᒌᒃᑐᑦ ᓇᓗᓇᐃᖅᓯᕗᑦ ᑖᒃᑯᐊ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ 

ᐃᓱᒪᒋᔭᖏᑦ ᑖᒃᑯᐊ FDDIPI ᒪᓕᑦᓯᐊᖏᓐᓂᖏᓐᓂᒃ ᐅᑭᐅᖅᑕᖅᑐᒥ ᖃᓄᐃᓕᖓᓂᐅᔪᓂᒃ.  
ᓯᕗᓂᒃᓴᒥ ᒐᕙᒪᑐᖃᒃᑯᑦ ᐊᑐᐊᒐᖏ ᐱᑕᖃᖅᑎᑦᓯᒃᐸᑕ ᐊᑐᖅᑕᐅᔪᓐᓇᕐᓂᖅᐸᑕ ᓄᓇᕗᒥ 
ᓄᓇᑖᕆᔭᐅᓯᒪᔪᓂ, ᐊᓯᖏᑦ ᑖᑦᓱᒪ FDDIPI, ᑖᒃᑯᐊ ᐊᖏᖃᑎᒌᒃᓯᒪᔪᑦ ᐊᖏᖃᑎᒋᒃᐸᑕ, ᑖᒃᑯᐊ 
ᓄᑖᑦ ᓇᓗᓇᐃᒃᑯᑕᐃ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑎᓂ.  

 
15.2.7 ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ 

ᑮᓇᐅᔭᐃᑦ ᐊᑐᖅᑕᐅᖏᑦᑐᑦ ᓇᓪᓕᐊᓂᑐᐃᓐᓇᖅ ᐊᕐᕋᒍᒥ, ᓄᓐᖑᐊᓂᓘᓐᓃᑦ 7-ᒋᔭᖓᑦ  ᐊᕐᕌᒎᑉ 
ᑖᒃᑯᐊ  ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ, ᐊᓯᐊᒍᑦ 
ᐊᖏᕈᑕᐅᓯᒪᓐᖏᑉᐸᑦ ᐃᓚᒋᐊᕈᑕᐅᓂᐊᖅᑐᑦ ᑭᖑᓪᓕᕐᒧᑦ ᐊᕐᕌᒍᒧᑦ ᑮᓇᐅᔭᕆᔭᐅᓂᐊᖅᑐᓄᑦ 
ᑕᐃᒫᑦᓴᐃᓐᓇᖅ ᐊᑑᑎᖃᕐᓗᑎᒃ. 

ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑏᑦ 
 
15.3.1 ᐊᑐᓕᖅᑎᑕᐅᓂᖓ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 

ᐱᒋᐊᕐᓂᐊᖅᑐᖅ ᐊᑐᓕᕐᕕᖓᓂ ᐅᓪᓗᒥ ᐊᒻᒪᓗ ᑲᔪᓯᓂᐊᖅᑐᓂ ᒪᓕᒡᓗᒋᑦ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑏᑦ ᐊᑕᔪᑦ Schedule 15-2. 

 
  
Part 15.4 ᐊᕐᕌᒍᑕᒫᑦ ᕿᒥᕐᕈᓂᖅ 
 
15.4.1  ᐊᖏᖃᑎᒌᒃᓯᒪᔪᑦ ᑲᑎᓐᓂᐊᖅᐳᑦ ᐅᕙᓂ ᖃᓂᒋᓂᒋᔭᖓᓂᓗᓐᓂᑦ ᒫᑦᓯᒥ ᐊᕐᕌᒎᑉ ᓄᓐᖑᖏᓐᓂ, 

ᐱᒋᐊᕐᓗᒍ ᓯᕗᓪᓕᖅᐸᒥ ᓇᓪᓕᐅᓐᓂᖅᓯᐅᕐᓂᖓᓂ ᐊᑎᓕᐅᕈᑕᐅᓚᐅᖅᑎᓪᓗᒍ ᑖᓐᓇ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ. ᐃᒪᐃᓐᓂᐊᖅᐳᑦ:  

 
(a)  ᕿᒥᕐᕈᓗᒋᑦ ᐊᑐᓕᖅᑎᓯᓂᕐᒧᑦ ᑮᓇᐅᔭᐃᑦ ᐊᑐᖅᑐᒃᓴᑦ ᐊᒻᒪᓗ ᑖᒃᑯᐊ ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ 
ᑮᓇᐅᔭᐃᑦ ᐊᕐᕌᒎᓚᐅᖅᑐᒧᑦ, ᐊᒻᒪᓗ ᕿᒥᕐᕈᓗᒋᑦ ᑖᒃᑯᐊ ᐊᖏᖃᑎᒌᒃᓯᒪᔪᑦ 
ᐱᓕᕆᓂᕆᓚᐅᖅᑕᖏᑦ ᒪᓕᒐᑎᒃ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᑐᓐᖓᕕᖏᓐᓂᒃ, ᑐᕌᒐᖏᓐᓂᒃ ᐊᒻᒪᓗ ᑖᒃᑯᐊ 
ᐊᖏᖃᑎᒌᒃᓯᒪᔪᑦ ᐱᓕᕆᐊᒃᓴᕆᓯᒪᔭᖏᑦ;  

 
(b)  ᕿᒥᕐᕈᓗᒋᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐱᕙᓪᓕᐊᓂᕆᓯᒪᔭᖏᑦ 

ᐊᕐᕌᒍᒥ, ᐊᓪᓚᒃᑎᖃᕐᓂᕐᒧᑦ ᐋᖅᑭᒃᓯᒪᔾᔪᑕᐅᔪᑦ ᐃᑲᔪᖅᓱᐃᔪᓂᒃ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ ᐸᕐᓇᐅᑎᖏᑦ ᐊᒻᒪᓗ 
ᑮᓇᐅᔭᕆᓂᐊᖅᑕᖏᑦ ᐊᕐᕌᒎᐊᖅᑐᒧᑦ, ᒪᓕᒡᓗᒍ ᐃᓗᐊᓂ 3.2.26 ᑎᑭᓪᓗᒍ 3.2.29;  

 
(c)  ᕿᒥᕐᕈᓗᒋᑦ ᓄᓇᕗᑦ ᑐᓐᖓᕕᒃᑯᑦ ᐱᔭᓪᓕᐊᓂᖏᑦ ᐱᔾᔪᑎᒋᓗᒍ ᐱᐊᓂᒃᑕᐅᒐᓱᐊᕐᓂᖏᑦ 

ᓈᓴᖅᓯᒪᒋᐊᓖᑦ ᒪᓕᒡᓗᒍ ᐃᓚᖓ 6.4, 6.5 ᐊᒻᒪ 66;  
 
(d)  ᕿᒥᕐᕈᓗᒋᑦ ᓄᓇᕗᑦ ᑐᓐᖓᕕᒃᑯᑦ ᐱᕙᓪᓕᐊᓂᖏᑦ ᐱᔾᔪᑎᒋᓪᓗᒍ ᐱᕙᓪᓕᐊᑎᑕᐅᓂᖏᑦ 

ᑐᑭᑖᖅᑎᑦᓯᒍᑕᐅᔪᑦ ᑎᑎᕋᖅᓯᒪᔪᑦ, ᒪᓕᒡᓗᒍ ᐃᓚᖓ 6.7;  
 
(e)  ᕿᒥᕐᕈᓗᒋᑦ ᓄᓇᕗᑦ ᑐᓐᖓᕕᒃᑯᑦ ᐱᕙᓪᓕᐊᓂᖏᑦ ᐱᔾᔪᑎᒋᓪᓗᒍ ᐊᐅᓚᑕᐅᓂᖏᑦ 

ᐃᓄᐃᑦ ᐳᓚᕋᑦᑐᓕᕆᔨᐅᔪᑦ ᑮᓈᐅᔭᖏᑦ, ᒪᓕᒡᓗᒍ ᐃᓚᖓ 7.2;  
 
(f)  ᕿᒥᕐᕈᓗᒋᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᕙᓪᓕᐊᓂᖏᑦ ᐱᔾᔪᑎᒋᓗᒋᑦ ᐃᓄᐃᑦ 

ᑳᓐᑐᕌᒃᑎᑕᐅᓂᖏᑦ ᐊᒻᒪᓗ ᐱᓕᕆᔪᓐᓇᖅᑎᑕᐅᓯᒪᓂᖏᑦ, ᒪᓕᒡᓗᒍ ᐃᓚᖓ 8.3 ᐊᒻᒪ 
8.4;  

 
(g)  ᕿᒥᕐᕈᓗᒋᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᕙᓪᓕᐊᓂᖏᑦ ᐱᔾᔪᑎᒋᓗᒋᑦ 

ᐃᖅᑲᓇᐃᔭᖅᑎᑦᓯᓂᖅ ᐊᒻᒪ ᐃᓕᓐᓂᐊᖅᑎᑦᓯᓂᖅ ᐃᓄᐃᑦ ᐃᓕᓐᓂᐊᖅᑎᖏᓐᓂᒃ, 
ᒪᓕᒡᓗᒍ ᐃᓚᖓ 9.2 ᐊᒻᒪ ᐃᓱᓕᑦᑕᕐᕕᖃᓐᖏᑦᑐᑦ, ᐃᓱᓕᑦᑕᕐᕕᓖᓪᓗ ᐃᖅᑲᓇᐃᔭᖅᑏᑦ 
ᒪᓕᒡᓗᒍ ᐃᓚᖓ 9.3 ᐊᒻᒪ 9.4;  

(h)  ᕿᒥᕐᕈᓗᒋᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᕙᓪᓕᐊᓂᖏᑦ ᐱᔾᔪᑎᒋᓗᒋᑦ 
ᐃᓕᓐᓂᐊᖅᑎᑦᓯᓂᖅ, ᐃᖅᑲᓇᐃᔭᖅᑎᑦᓯᓂᕐᓗ ᐃᓄᖕᓂᑦ ᓄᓇᓂᕐ ᖃᐅᔨᓴᕐᓂᕐᒧᑦ 
ᐱᓕᕆᐊᓂ, ᒪᓕᒡᓗᒍ ᐃᓚᖓ 10.3;  

 
(i)   ᕿᒥᕐᕈᓗᒋᑦ ᓄᓇᕗᑦ ᑐᓐᖓᕕᒃᑯᑦ ᐱᕙᓪᓕᐊᓂᖏᑦ ᐱᔾᔪᑎᒋᓪᓗᒍ ᐱᕙᓪᓕᐊᑎᑕᐅᓂᖏᑦ 

ᐊᕙᑎᓂᒃ ᐋᖅᑭᐅᒪᑎᑦᓯᓗᓂ ᐳᓚᕋᑦᑐᓕᕆᓂᕐᒥᑦ ᐊᒻᒪ ᑕᓯᐅᖅᑎᐅᓂᕐᒥᑦ ᐃᓗᐊᓂ ᐊᒻᒪ 
ᓴᓂᖏᓐᓂ ᓂᒋᒐᓂᒃ, ᐊᒃᐸᐃᑦ ᐊᒻᒪᓗ ᖃᖁᓪᓗᐃᑦ ᐆᒪᔪᖃᕐᕕᖏᓐᓂ;  

 
(j)  ᕿᒥᕐᕈᓗᒋᑦ ᐊᖏᖃᑎᒌᒃᓯᒪᔪᑦ ᐱᕙᓪᓕᐊᓂᖏᑦ ᐃᑲᔪᖅᑎᒌᒃᑐᑎᒃ 

ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐱᓕᕆᐊᖃᖅᑎᓪᓗᒋᑦ ᐊᓯᖏᑦ ᐱᓕᕆᕕᐅᔪᑦ, ᑎᒥᐅᔪᑦ, 
ᑲᑐᔾᔨᖃᑎᒌᓪᓘᓐᓃᑦ ᐊᒻᒪ ᐃᓱᒪᒃᓴᖅᓯᐅᕈᑎᒋᓗᒋᑦ ᐃᑲᔪᖅᑎᒌᖃᑎᖃᕐᓂᖅ ᖃᓄᖅ 
ᐱᐅᓯᕚᓪᓕᕈᓐᓇᕐᓂᖏᓐᓂᒃ;  

 
(k)  ᒪᓕᒡᓗᒍ ᐃᓗᐊᓂ 15.2.1 ᐋᖅᑭᒋᐊᕐᓗᒋᑦ ᑕᐃᒪᐃᒋᐊᖃᖅᐸᑦ Schedule 15-1 ᐊᒻᒪ 

15.2 ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 
ᑐᓐᖓᕕᖏᑦ, ᑐᕋᖅᑕᖏᑦ ᐊᒻᒪᐱᓕᕆᐊᒃᓴᖏᑦ ᒪᓕᒃᑕᐅᓂᐊᕋᓗᐊᕐᒪᖔᑕ ᐊᒻᒪᓗ 
ᒪᓕᒃᑕᐅᖁᓪᓗᒋᑦ ᐊᑭᑭᓐᓂᖅᐹᖑᔪᓐᓇᖅᑐᒃᑯᑦ;  

 
(l)  ᐋᖅᑭᒃᓱᐃᓗᓂ ᓇᐃᓈᖅᓯᒪᔪᓂ ᐅᓂᒃᑳᓂᒃ ᓴᖅᑭᑎᑕᐅᔪᓂᒃ ᐊᕐᕌᒍᑕᒫᑦ ᕿᒥᕐᕈᓂᒃᑯᑦ 

ᐊᒻᒪ ᑖᒃᑯᐊ ᐅᓂᒃᑳᑦ ᒪᓂᒪᑎᓪᓗᒋᑦ ᑕᖅᑲᒃᑯᓄᖓ ᐃᓄᖕᓄᑦ; ᐊᒻᒪ  
 
(m)  ᐃᓱᒪᒃᓴᖅᓯᐅᕈᑎᒋᓗᒋᑦ ᐊᓯᖏᑦ ᓴᖅᑭᑦᑐᑦ ᐃᑲᔫᑎᓂᐊᖅᑐᑦ ᐊᑐᓕᖅᑎᑕᐅᑦᓯᐊᕐᓂᖏᓐᓄᑦ 

ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ.  
 
15.4.2 ᐱᓕᕆᐊᖃᓕᕐᓗᑎᒃ ᕿᒥᕐᕈᓂᕐᒥᒃ ᐊᑖᒍᑦ ᐃᓗᐊᑕ 15.4.1, ᑖᒃᑯᐊ ᐊᖏᖃᑎᒌᒃᓯᒪᔪᑦ 

ᐱᒐᓱᐊᕈᓐᓇᖅᑐᑦ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᐅᖃᐅᔾᔭᐅᒋᐊᕈᑎᓂᒃ ᑖᒃᑯᓇᓐᖓᑦ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᐊᓯᖏᓪᓘᓐᓃᑦ  ᐃᓄᐃᑦ, ᑎᒥᐅᔪᑦ ᐃᓚᐅᓂᖃᖅᑐᑦ 
ᐊᑐᓕᖅᑎᑕᐅᕙᓪᓕᐊᓂᖓᓂᒃ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ.  

 
 
 
Part 15.5 ᑕᓪᓕᒪᓄᑦ ᐊᕐᕌᒍᓄᑦ ᕿᒥᕐᕈᓂᖅ 
 
15.5.1 ᐊᓯᐊᒍᑦ ᐊᖏᕈᑕᐅᓯᒪᓐᖏᑉᐸᑦ, ᑖᒃᑯᐊ ᐊᖏᖃᑎᒌᒃᓯᒪᔪᑦ ᓴᖅᑭᑎᑦᓯᓂᐊᖅᐳᑦ ᐱᖃᑎᒌᒡᓗᑎᒃ 

ᕿᒥᕐᕈᓂᖃᕐᓗᑎᒃ ᑖᒃᑯᓂᖓ ᐊᑐᓕᖅᑎᑕᐅᓂᖏᓐᓂᒃ ᑖᒃᑯᐊ  ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᑕᓪᓕᒪᑦ ᐊᕐᕌᒍᑦ ᐊᓂᒍᓚᐅᖅᑎᓪᓗᒋᑦ 
ᐊᑎᓕᐅᖅᑕᐅᕕᒋᓚᐅᖅᑕᖓᓂᒃ, ᓇᓗᓇᐃᖁᓪᓗᒋᑦ ᑕᒪᒃᑯᐊ ᑐᕌᖅᑕᐅᔪᑦ ᐃᓗᐊᓂ 8.4.4 
ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᐊᒻᒪᓗ ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᒪᓕᒃᑕᐅᒐᓗᐊᕐᒪᖔᑕ. 

 
15.5.2   ᐊᓯᐊᒍᑦ ᐊᖏᕈᑕᐅᓯᒪᓐᖏᑉᐸᑦ, ᑖᒃᑯᐊ ᐊᖏᖃᑎᒌᒃᓯᒪᔪᑦ ᐋᖅᑭᒃᓱᐃᓂᐊᖅᐳᑦ ᑎᑎᕋᖅᓯᒪᔪᓂᒃ 

ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ 

ᐅᓂᒃᑳᓕᐊᕆᓯᒪᔪᓂᒃ ᐃᓚᒋᓗᓂᐅᒃ ᑕᒪᑐᒪ ᕿᒥᕐᕈᓂᐅᑉ ᓴᖅᑭᑎᑕᐅᔪᖅ ᒪᓕᒃᑐᒍ ᐃᓗᐊᓂ 
15.5.1.  

 
15.5.3 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐱᖃᑎᒌᒡᓗᑎᒃ 

ᑮᓇᐅᔭᖃᖅᑎᑦᓯᓂᐊᖅᐳᑦ ᕿᒥᕐᕈᓂᖅᑕᖃᖅᑎᓪᓗᒍ ᐊᒻᒪᓗ ᑖᒃᑯᐊ ᐅᓂᒃᑳᓕᐊᑦ 
ᐸᕐᓇᒍᑕᐅᓂᖏᓐᓄᑦ ᒪᓕᒡᓗᒍ ᐃᓗᐊᓂ 15.5.1.  

 
 
Part 15.6 ᐊᖏᖃᑎᒌᒐᓱᐊᒃᑲᓐᓂᕈᑕᐅᓂᖓ ᑖᓐᓇ ᐃᓄᐃᑦ ᐃᓅᓯᕐᒥ  
          ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 
 
15.6.1    ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᑲᔪᓯᓯᒪᓂᐊᖅᐳᑦ 

ᑭᓯᐊᓂ ᐃᓱᓕᑎᑕᐅᒃᐸᑦ ᑎᑎᕋᖅᓯᒪᔪᑎᒍᑦ ᐊᖏᖅᓯᒪᓗᑎᒃ ᑕᒪᕐᒥᒃ ᐊᖏᖃᑎᒌᒃᓯᒪᔪᑦ 
ᐅᕝᕙᓘᓐᓃᑦ ᐃᓇᖏᖅᑕᐅᒃᐸᑦ ᓄᑖᒧᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᖏᖃᑎᒌᒐᓱᐊᕐᓂᒃᑯᑦ ᒪᓕᒡᓗᒍ ᐃᓗᐊᓂ 15.6.2.  

 
 15.6.2   ᒪᓕᒡᓗᒍ ᐃᓗᐊᓂ 8.4.7 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᑖᒃᑯᐊ 

ᐊᖏᖃᑎᒌᒃᓯᒪᔪᑦ ᐃᒪᐃᓐᓂᐊᖅᐳᑦ, ᐊᓯᐊᒍᑦ ᐅᖃᖅᑕᐅᓯᒪᓐᖏᑉᐸᑦ, 
ᐊᖏᖃᑎᒌᒐᓱᐊᕈᑎᒋᒃᑲᓐᓂᕐᓗᒍ ᑖᓐᓇ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 
ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᓂᒍᓚᐅᖅᑎᓪᓗᒋᑦ ᐊᕐᕌᒍᑦ 7: ᐊᖏᖃᑎᒌᒐᓱᐊᕆᐊᓕᕐᓗᑎᒃ 
ᐱᒋᐊᕐᓂᖓᓂ ᐊᕐᕌᒍᖓ (6). 

 
 
15.6.3  ᑖᒃᑯᐊ ᐊᖏᖃᑎᒌᒃᑐᑦ ᕿᒥᕐᕈᓂᐊᖅᐳᑦ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ 

ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ ᐅᓂᒃᑳᓕᐊᕆᓯᒪᔪᓂᒃ ᒪᓕᒡᓗᒍ ᐃᓗᐊᓂ 
15.5.2, ᐊᓯᖏᓪᓗ ᑐᑭᓯᒋᐊᕈᑎᒃᓴᑦ, ᐃᓱᒪᒃᓴᖅᓯᐅᕈᑎᖃᕐᓗᑎᒃ ᑖᒃᑯᐊ 
ᐊᖏᖃᑎᒌᒐᓱᐊᒃᑲᓐᓂᕈᑕᐅᒋᐊᖃᕐᒪᖔᑕ, ᐋᖅᑭᒋᐊᕆᐊᖃᕐᒪᖔᑕᓘᓐᓃᑦ ᑖᒃᑯᐊ ᐊᖏᕈᑏᑦ.  

Schedule 15-1 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑕᐅᓂᖏᓐᓄᑦ ᑮᓇᐅᔭᐃᑦ ᐊᑐᖅᑐᒃᓴᑦ 

 
(ᑎᑎᕋᖅᓯᒪᓂᐊ ᐃᓗᐊᓂ 15.2.1) 

 

 ᐊᕐᕌᒍ 1 ᐊᕐᕌᒍ 2 ᐊᕐᕌᒍ 3 ᐊᕐᕌᒍ 4 ᐊᕐᕌᒍ 5 ᐊᕐᕌᒍ 6 ᐊᕐᕌᒍ 7 ᑲᑎᓪᓗᒋᑦ ᑭᓇ 
ᑎᒍᒥᐊᖅᐸ 
ᑮᓇᐅᔭᓂᒃ 

ᑲᑎᓪᓗᒋᑦ # ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ 2 4 6 8 9 9   

1. ᐋᖅᑭᒃᑕᐅᓂᖏᑦ, ᐊᐅᓚᓂᖏᑦ ᑲᑎᒪᔨᕋᓛᑦ1  $131,000 $172,000 $346,000 $399,000 $492,000 $380,000 $1,920,000 CWS 

2. ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᑲᑎᒪᔨᕋᓛᓪᓗ ᐊᓪᓚᒃᑎᖃᕐᓂᖏᑦ2  $4,000 $6,000 $12,000 $16,000 $19,000 $18,000 $75,000 CWS 

                 3. ᐃᓕᖅᑯᓯᕐᓅᖓᔪᓂᒃ ᓈᓴᐃᓂᖅ3  45,000 $140,000 $175,000 $140,000   $500,000 NTI 

4. ᑐᑭᑖᖅᑎᑦᓯᔾᔪᑏᑦ ᑎᑎᕋᖅᓯᒪᔪᑦ4   45,000 $140,000 $175,000 $140,000  $500,000 NTI 

5. ᐳᓚᕋᑎᒃᓯᔩᑦ ᑮᓇᐅᔭᖏᑦ5 $250,000 $750,000 $1,000,000 $1,000,000 $500,000 $250,000 $250,000 $4,000,000 NTI 

6. ᐃᓕᓐᓂᐊᖅᑎᓄᑦ ᐱᒋᐊᖅᑎᑕᑦ6  $40,000 $40,000 $40,000 $40,000 $60,000 $60,000 $280,000 CWS 

7. ᐃᓄᐃᑦ ᓄᓇᓂ ᐃᑲᔪᖅᑎᐅᔪᑦ7  $55,000 $55,000 $55,000 $60,000 $85,000 $90,000 $400,000 CWS 

8. ᓇᓄᕐᓂᒃ ᑐᖂᑦᓯᓂᕐᒧᑦ ᐊᑭᓕᐅᑏᑦ  $25,000      $25,000 CWS 

9.  ᓂᒋᒐᓂ ᐆᒪᔪᓕᕆᕕᐊ  $300,000      $300,000 NTI 

10. ᐊᒃᐸᐃᑦ/ᖃᖁᓪᓗᒃ ᐆᒪᔪᓕᕆᕕᐊ  $300,000      $300,000 NTI 

ᑲᑎᓪᓗᒋᑦ $250,000 $1,650,000 $1,458,000 $1,768,000 $1,330,000 $1,046,000 $798,000 $8,300,000  
1 ᒥᑦᓴᐅᓴᒃᑕᐃᑦ: $40k ᐊᕐᕌᒍ ᐊᑕᐅᓯᖅ ᑲᑎᒪᔨᕋᓛᑦ ᑲᑎᒪᑐᐃᓐᓇᕐᓂᖏᑦ:  ᐊᑕᐅᓯᖅ ᑲᑎᒪᓂᖅ ᐃᓕᓐᓂᐊᖅᓯᓐᓈᑦ ᓯᕗᓪᓕᕐᒥ ᐊᕐᕌᒍᒥ ᐃᑲᔪᖅᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᐅᓚᓂᖏᑦ $12k ᐊᑕᐅᓯᖅ ᑲᑎᒪᓂᖅ; ᒪᕐᕈᒃᑲᓐᓂᒃ (2) ᑲᑎᒪᔨᕋᓛᑦ 
ᑲᑎᒪᓂᖏᑦ ᑐᒡᓕᐊᓂ ᐊᕐᕌᒍᒥ ᐸᕐᓇᐃᓂᕐᒥᒃ ᐊᒻᒪᓗ ᐃᑲᔪᖅᑎᒌᖕᓂᖏᑦ ᑲᑎᒪᔨᕋᓛᓕᒫᑦ - $27K 

 

2 $2000 ᐊᕐᕌᒍᒥ ᐊᑕᐅᓯᕐᒥ ᑲᑎᒪᔨᕋᓛᑦ, ᐃᓚᓗᒋᑦ $1000 ᐊᕐᕌᒍ 6 ᐃᓗᓐᓇᖏᓐᓄᑦ ᑲᑎᒪᓂᖏᓐᓂᑦ ᑲᑎᒪᔨᕋᓛᓕᒫᑦ        
3 $45K ᓯᕗᓪᓕᖅᐹᒥ ᐊᕐᕌᒍᒥ ᐱᓕᕆᐊᖃᕐᓗᑎᒃ ᐸᕐᓇᐃᓂᕐᒥᒃ, ᐋᔩᖃᑎᖃᕐᓂᕐᒥᓪᓗ; ᐅᖓᑖᒍᑦ, ᓈᓴᐃᓂᖅ ᐊᕐᕌᒍᖏᓐᓂ 3,4,5 ᐊᑭᖃᕐᓗᖑ $35k ᐊᑕᐅᓯᕐᒧᑦ ᓴᐳᔾᔭᐅᓯᒪᕕᐅᔪᒧᑦ.  
4 $45K ᐊᕐᕌᒍᒥ ᐱᓕᕆᐊᖃᕐᓗᑎᒃ ᐸᕐᓇᐃᓂᕐᒥᒃ, ᐋᔩᖃᑎᖃᕐᓂᕐᒥᓪᓗ; ᐅᖓᑖᒍᑦ, ᑐᑭᑖᖅᑎᑦᓯᓂᕐᒧᑦ ᑎᑎᕋᖅᓯᒪᔪᑦ ᐋᖅᑭᒃᓱᖅᑕᐅᔪᑦ ᐊᕐᕌᒍᒥ 4,5,6 ᐊᑭᖃᖅᑐᒍ $35k ᐊᑕᐅᓯᕐᒧᑦ ᓴᐳᔾᔭᐅᓯᒪᕝᕕᐅᔪᒧᑦ.   
5 ᐊᑐᖅᑕᐅᓂᐊᖅᑐᕆ.ᔭᐅᓂᖏᑦ ᐳᓚᕋᑦᑎᑦᓯᔨᐅᔪᓄᑦ ᑮᓇᐅᔭᐃᑦ ᐊᑐᓯᑕᐅᖏᑦ ᐸᕐᓇᐃᓂᐃᒧᑦ ᐱᔾᔪᑎᖃᕐᓗᑎᒃ ᒪᓕᒋᐊᖃᖅᑐᑦ ᑐᓐᖓᕕᒋᔭᐅᔪᓂᒃ ᐋᖅᑭᒃᑕᐅᔪᓂᒃ ᐊᖏᖃᑎᒌᒃᓯᒪᔪᓄᑦ ᐊᒻᒪᓗ ᐋᔩᖃᑎᒋᓗᒋᑦ ᓄᓇᓖᑦ ᐊᒃᑐᖅᑕᐅᓯᒪᔪᑦ:  
6 ᓯᕗᓪᓕᖅ ᐊᕐᕌᒍ $25k ᐋᔩᖃᑎᒌᖕᓂᖏᓐᓄᑦ ᐳᓚᕋᑦᑐᓕᕆᔨᐅᔪᓐᓇᖅᑐᑦ ᑖᒃᑯᓇᓂ 12-ᓂ ᓄᓇᓕᐅᔪᓂ, ᓯᕗᓪᓕᐅᔾᔭᐅᒋᐊᓕᖕᓂᒃ ᐋᖅᑭᒃᓱᐃᓂᖅ, ᐊᒻᒪᓗ 
ᐋᖅᑭᒃᓱᐃᓂᖅ ᑐᓐᖓᕕᒃᓴᓂᒃ ᐊᑐᕈᓐᓇᕐᓂᐊᕐᓗᓂ ᑮᓇᐅᔭᓂᒃ.  ᐱᖃᑖᓂ ᐊᕐᕌᒍᒥ ᐱᒋᐊᖅᑎᓪᓗᒍ ᐆᒃᑐᕋᐅᑕᐅᔪᖅ ᐊᒻᒪᓗ ᐱᓕᕆᐊᑦ ᓂᖁᐊᖅᑕᐅᓯᒪᔪᓂ ᓄᓇᓕᖕᓂ. ᐱᖓᔪᐊᓐᓂ ᐊᕐᕌᒍᒥ ᐊᖏᓪᓕᒋᐊᕐᓗᒋᑦ ᓯᕗᒻᒧᐊᑦᓯᐊᖅᓯᒪᔪᑦ ᐆᒃᑑᑕᐅᔪᑦ 
ᐱᓕᕆᐊᑦ ᐊᒻᒪᓗ ᐱᓕᕆᐊᒃᓴᑦ ᐊᓯᖏᓐᓄᑦ ᓄᓇᓕᖕᓄᑦ.  ᓯᑕᒪᖓ ᐊᕐᕌᒍ ᐅᖓᑖᓄᓪᓗ ᐱᓕᐊᓂᒡᓗᒋᑦ ᐱᓕᕆᐊᑦ ᐊᒻᒪᓗ ᐃᑲᔫᑕᐅᔪᑦ; ᐃᓕᓐᓂᐊᖅᑎᑦᓯᓯᓐᓈᑦ ᐊᒻᒪᓗ ᐊᓯᖏᑦ ᐃᑲᔪᖅᓱᐃᔾᔪᑕᐅᓯᒪᔪᑦ ᐳᓚᕋᑦᑎᑦᓯᔨᐅᔪᓄᑦ  

 

6 $20K. ᐊᑕᐅᓯᖅ ᐃᓕᓐᓂᐊᖅᑎ, ᒪᕐᕉᒃ ᐃᓕᓐᓂᐊᖅᑏᒃ ᐊᕐᕌᒍ 2.3.4.5: 3 ᐃᓕᓐᓂᐊᖅᑏᑦ ᐊᕐᕌᒍ ᐊᑕᐅᓯᖅ ᐊᕐᕌᒍᓂ 6,7.      

7 $5K ᐊᑕᐅᓯᖅ ᐃᓄᒃ ᓄᓇᓂ ᐃᖅᑲᓇᐃᔭᖅᑐᖅ          

Schedule 15-2 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ ᐸᕐᓇᐅᑏᑦ 

 

(section 15.3.1) 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

IIBA 
Ref. 

ᐱᓕᕆᐊᒃᓴᑦ ᐊᕐᕌᒍ1 ᐊᕐᕌᒍ2 ᐊᕐᕌᒍ3 ᐊᕐᕌᒍ4 ᐊᕐᕌᒍ5 ᐊᕐᕌ
ᒍ6 

ᐊᕐ
ᕌᒍ
7 

CWS  N
TI 

KitIA KivIA QIA NHTO 

               
3.2.1 ᐋᖅᑭᒃᑕᐅᓂᖏᑦ  ᑲᑎᒪᔨᕋᓛᑦ              

 ᓂᒋᒐᓂᖅ, ᐊᒃᐸᐃᑦ/ᖃᖁᓪᓗᖅ,  ᑲᑎᒪᔨᕋᓛᑦ  X      X    X X 

 ᐃᓗᐃᓕᖅ ᐊᐅᓚᑦᓯᖃᑎᒌᑦ ᑲᑎᒪᔨᕋᓛᑦ   X     X  X    

 ᖃᖅᓴᐅᖅᑑᖅᐃᒃᑲᑦᑐᐊᖅ/ ᑲᑎᒪᔨᕋᓛᑦ; ᓂᕐᔪᑎᖃᕐᕕᒃ  ᑲᑎᒪᔨᕋᓛᑦ; ᐊᒃᐸᑦ/Polar Bear Pass/Seymour 
Is. ᐊᐅᓚᑦᓯᖃᑎᒌᑦ ᑲᑎᒪᔨᕋᓛᑦ. 

X    X   X X  

 Dewey-Soper ᑲᑎᒪᔨᕋᓛᑦ; ᑰᒐᔪᒃ ᐊᐅᓚᑦᓯᖃᑎᒌᑦ ᑲᑎᒪᔨᕋᓛᑦ   X   X   X X  

 ᒥᑦᑎᒪᑕᓕᐅᑉ ᑭᑭᖅᑕᖓ  ᑲᑎᒪᔨᕋᓛᑦ      X  X    X  

               

               

3.2.14 ᑐᑭᓯᒋᐊᖅᑎᑕᐅᓂᕐᒧᑦ ᐃᓕᓐᓂᐊᕐᓂᖅ ᑲᑎᒪᓗᓂ              

 ᓂᒋᒐᓂᖅ, ᐊᒃᐸᐃᑦ/ᖃᖁᓪᓗᖅ, ᑲᑎᒪᔨᕋᓛᑦ  X      X X   X X 

 ᐃᓗᐃᓕᕐᒧᑦ  ᑲᑎᒪᔨᕋᓛᑦ   X     X X X    

 ᖃᓴᐅᖅᑑᖅ/ᐃᒃᑲᑦᑐᐊᖅ ᑲᑎᒪᔨᕋᓛᑦ; ᓂᕐᔪᑎᖃᕐᕕᒃ ᐊᐅᓚᑦᓯᖃᑎᒌᑦ ᑲᑎᒪᔨᕋᓛᑦ; ᐊᒃᐸᐃᑦ/Polar Bear 
Pass/Seymour Is. ᑲᑎᒪᔨᕋᓛᑦ. 

X    X X  X X  

 Dewey-Soper ᑲᑎᒪᔨᕋᓛᑦ; ᑰᒑᕐᔪᒃ ᑲᑎᒪᔨᕋᓛᑦ   X   X X  X X  
 ᒥᑦᑎᒪᑕᓕᐅᑉ ᕿᑭᖅᑖᓄᑦ ᑲᑎᒪᔨᕋᓛᑦ      X  X X   X  

3.2.17 ᐃᓕᓐᓂᐊᕐᓂᖅ, ᑐᑭᓯᒋᐊᕈᑎᒃᓴᓂᒃ ᑕᐅᖅᓰᓂᕐᒧᑦ ᐃᓕᓐᓂᐊᕐᓂᖅ ᑲᑎᒪᓯᓐᓈᑦ     X  X X X X X X 
IIBA 
Ref. 

ᐱᓕᕆᐊᒃᓴᑦ ᐊᕐᕌᒍ1 ᐊᕐᕌᒍ2 ᐊᕐᕌᒍ3 ᐊᕐᕌᒍ4 ᐊᕐᕌᒍ5 ᐊᕐᕌ
ᒍ6 

3.4 ᓄᓇᕗᒥ ᐆᒪᔪᖃᕐᕖᑦ ᐱᓕᕆᐊᒃᓴᖏᑦ ᐊᒻᒪᓗ 

ᖃᓄᓕᐅᕈᑎᒃᓴᓄᑦ ᐸᕐᓇᐅᑎᖏᑦ 
 X   X      

         
         

3.5.1 ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ        
 ᓂᒋᒐᓂᖅ, ᐊᒃᐸᐃᑦ ᐊᒻᒪ ᖃᖁᓪᓗ ᑲᓇᑕᒥ ᐆᒪᔪᖃᕐᕕᐅᔪᑦ   X     X      

 ᐃᓗᐃᓕᖅ  ᑎᖕᒥᐊᖃᕐᕕᒃ   X X X    X       

 ᖃᖅᓴᐅᖅᑑᖅ, ᐃᒃᑲᑦᑐᐊᖅ, ᐊᒃᐸᐃᑦ Seymour Is. 
ᑎᖕᒥᐊᖃᕐᕕᒃ; ᓂᕿᔪᑎᖃᕐᕕᒃ & Polar Bear Pass ᑲᓇᑕᒥ 
ᐆᒪᔪᖃᕐᕕᒃ 

     X    X      

 Dewey-Soper & ᑰᒑᕐᔪᒃ ᑎᖕᒥᐊᖃᕐᕕᒃ     X    X      

 ᒥᑦᑎᒪᑕᓕᐅᑉ ᕿᑭᖅᑖ ᑎᖕᒥᐊᖃᕐᕕᒃ      X   X      

         

         

6.3-
6.5 

ᓈᓴᐃᓂᖅ        

 1. ᐅᖃᐅᓯᒃᑯᑦ ᐅᓂᒃᑳᕐᓂᖅ/ᐃᑦᑕᕐᓂᑕᓕᕆᓂᖅ         

 ᓂᒋᒐᓂᖅ, ᐊᒃᐸᐃᑦ/ᖃᖁᓪᓗᖅ ᐆᒪᔪᖃᕐᕖᑦ   X   X     X   X 
 ᐃᓗᐃᓕᖅ ᑎᖕᒥᐊᖃᕐᕕᒃ   X X  X    X    
 ᐊᒃᐸᐃᑦ, ᒥᑦᑎᒪᑕᓕᐅᑉ ᕿᑭᖅᑖᓂ. ᑎᖕᒥᐊᖃᕐᕕᒃ, Polar Bear Pass & 
ᓂᕐᔪᑎᖃᕐᕕᒃ ᑲᓇᑕᒥ ᐆᒪᔪᖃᕐᕖᑦ 

  X   X     X  

 ᖃᖅᓴᐅᖅᑑᖅ, ᐃᒃᑲᑦᑐᐊᖅ, Dewey-Soper & ᑰᒑᕐᔪᒃ ᑎᖕᒥᐊᖃᕐᕕᒃ  X   X     X   X  
           

IIBA 
Ref. 

ᐱᓕᕆᐊᒃᓴᑦ ᐊᕐᕌᒍ1 ᐊᕐᕌᒍ2 ᐊᕐᕌᒍ3 ᐊᕐᕌᒍ4 ᐊᕐᕌᒍ5 ᐊᕐᕌ

 2. ᐃᓄᒃᑎᑐᑦ ᐃᓂᐅᔪᓂᒃ ᓇᓗᓇᐃᔭᐃᓂᖅ         

 ᓂᒋᒐᓂᖅ, ᐊᒃᐸᐃᑦ/ᖃᖁᓪᓗᖅ ᐆᒪᔪᖃᕐᕕᐊ  X   X    X  X 

 ᐃᓗᐃᓕᐅᑉ ᑎᖕᒥᐊᖃᕐᕕᐊ   X X  X     X   
 ᐊᒃᐸᐃᑦ ᐊᒻᒪ ᒥᑦᑎᑕᒪᓕᐅᑉ ᕿᑭᖅᑖᓂ ᑎᖕᒥᐊᖃᕐᕕᒃPolar 

Bear Pass & ᓂᕐᔪᑎᖃᕐᕕᐅᑉ ᑲᓇᑕᒥ ᐆᒪᔪᖃᕐᕕᐊ   
   X   X      X  

 ᖃᖅᓴᐅᖅᑑᖅ, ᐃᒃᑲᑦᑐᐊᖅ, Dewey-Soper & ᑰᒑᕐᔪᒃ ᑎᖕᒥᐊᖃᕐᕕᒃ  X   X     X  X  

          

 3. ᓂᕐᔪᑏᑦ, ᐃᓕᖅᑯᓯᕐᓄᑦ ᐱᒻᒪᕆᐅᔪᑦ         

 ᓂᒋᒐᓂᖅ, ᐊᒃᐸᐃᑦ ᐊᒻᒪ ᖃᖁᓪᓗᐃᑦ ᐆᒪᔪᖃᕐᕕᖏᑦ X  X     X  X 

 ᐃᓗᐃᓕᒃ ᑎᖕᒥᐊᖃᕐᕕᒃ   X     X  X  X   

 .ᐊᒃᐸᐃᑦ ᐊᒻᒪ ᒥᑦᑎᒪᑕᓕᐅᑉ  ᑎᖕᒥᐊᖃᕐᕕᒃ, Polar Bear 
Pass & ᓂᕐᔪᑎᖃᕐᕕᒃ ᑲᓇᑕᒥ ᓂᕐᔪᑎᖃᕐᕕᒃ    

   X   X   X  

 ᖃᖅᓴᐅᖅᑑᖅ, ᐃᒃᑲᑦᑐᐊᖅ,, Dewey-Soper & ᑰᒑᕐᔪᒃ ᑎᖕᒥᐊᖃᕐᕕᒃ   X   X  X X  

IIBA 
Ref. 

ᐱᓕᕆᐊᒃᓴᑦ ᐊᕐᕌᒍ1 ᐊᕐᕌᒍ2 ᐊᕐᕌᒍ3 ᐊᕐᕌᒍ4 ᐊᕐᕌᒍ5 ᐊᕐᕌ

6.8 ᑐᑭᑖᖅᑎᑦᓯᔾᔪᑎᑦ ᑎᑎᕋᖅᓯᒪᔪᑦ        

 1. ᐳᓚᕋᑦᑎᑦᓯᔩᑦ ᑐᑭᒧᐊᒍᑎᖏᑦ        

 ᓂᒋᒐᓂᖅ, ᐊᒃᐸᐃᑦ ᐊᒻᒪ ᖃᖁᓪᓗᐃᑦ ᐆᒪᔪᖃᕐᕕᖏᑦ    X   X   X X 

 ᐃᓗᐃᓕᒃ ᑎᖕᒥᐊᖃᕐᕕᒃ  X X  X  X   

 ᐊᒃᐸᐃᑦ ᐊᒻᒪ ᒥᑦᑎᒪᑕᓕᐅᑉ ᕿᑭᖅᑕᖓ. ᑎᖕᒥᐊᖃᕐᕕᒃ , Polar Bear Pass 
& ᓂᕐᔪᑎᖃᕐᕕᒃ ᑲᓇᑕᒥ ᐆᒪᔪᖃᕐᕕᒃ   

   X   X   X  

 ᖃᖅᓴᐅᖅᑑᖅ, ᐃᒃᑲᑦᑐᐊᖅ, , Dewey-Soper & ᑰᒑᕐᔪᒃ ᑎᖕᒥᐊᖃᕐᕕᒃ  X   X     X X  

            

         

 2. ᐊᓯᖏᑦ ᑐᑭᑖᖅᑎᑦᓯᔾᔪᑕᐅᔪᑦ ᑎᑎᕋᖅᓯᒪᔪᑦ        

 ᓂᒋᒐᓂᖅ, ᐊᒃᐸᐃᑦ/ᖃᖁᓪᓗᖅ ᐆᒪᔪᖃᕐᕕᐊ     X   X   X X 

 ᐃᓗᐃᓕᒃ ᑎᖕᒥᐊᖃᕐᕕᒃ    X X  X  X   

 ᐊᒃᐸᕐ, ᒥᑦᑎᒪᑕᓕᐅᑉ ᕿᑭᖅᑖᓂ ᑎᖕᒥᐊᖃᕐᕕᒃ, Polar Bear Pass & 
ᓂᕐᔪᑎᖃᕐᕕᒃ ᑲᓇᑕᒥ ᐆᒪᔪᖃᕐᕖᑦ   

   X   X   X  

 ᖃᖅᓴᐅᖅᑑᖅ, ᐃᒃᑲᑦᑐᐊᖅ,, Dewey-Soper & ᑰᒑᕐᔪᒃ ᑎᖕᒥᐊᖃᕐᕕᒃ  X   X  X X  

IIBA 
Ref. 

ᐱᓕᕆᐊᒃᓴᑦ ᐊᕐᕌᒍ1 ᐊᕐᕌᒍ2 ᐊᕐᕌᒍ3 ᐊᕐᕌᒍ4 ᐊᕐᕌᒍ5 ᐊᕐᕌ

7.2.1 ᐋᖅᑭᒃᓯᓗᓂ, ᐊᐅᓚᑦᓯᓗᓂ ᐳᓚᕋᑦᑎᑦᔩᑦ  ᑮᓈᐅᔭᖏᓐᓂᒃ X X X X X X X  X     

         

         

9.2.2 ᐃᖅᑲᓇᐃᔭᖅᑎᑖᕐᓂᖅ, ᐃᓕᓐᓂᐊᖅᑎᑦᓯᓂᖅ ᐃᓄᖕᓂᑦ 
ᐃᓕᓐᓂᐊᖅᑎᓂᒃ 

 X X X X X X X      

         

10.3.1   ᐃᖅᑲᓇᐃᔭᖅᑎᑕᐅᓂᖏᑦ ᐃᓄᐃᑦ ᓄᓇᓂ ᐃᑲᔪᖅᑏᑦ  X X X X X X X      

         

15.4 ᕿᒥᕐᕈᓂᖅ ᐊᑐᓕᖅᑎᑕᐅᓂᖏᓐᓄᑦ ᐃᑲᔫᓯᐊᕐᓂᕐᒧᑦ ᐊᖏᕈᑏᑦ  X X X X X X X X X X X X 
         

App. 
1,2,3 

ᓄᓇᓂᒃ-ᐳᓚᕋᑦᑎᑦᓯᓂᕐᒧᑦ ᐱᒋᐊᖅᑎᑕᐅᔪᑦ ᑕᒡᕙᓂ ᓂᒋᒐᓂᖅ, ᐊᒃᐸᐃᑦ ᐊᒻᒪ 
ᖃᖁᓪᓗᐃᑦ ᐆᒪᔪᖃᕐᕕᖏᓐᓂ 

X X X X X X  X   X X 

         

         

 ᓇᐃᒍᑎᖏᑦ: CWS- ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ        

 NTI- ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ.        

 KitIA- ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ        

 KivIA- ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ        

 QIA- ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ        

 ᓇᖕᒪᐅᑕᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ       

 ACMC- ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᑦ        

 ᑖᖅᓯᓕᖅᑎᑦᓯᒪᔪᖅ X   ᓇᓗᓇᐃᖅᓯᔪᖅ ᓯᕗᓪᓕᐅᖃᑕᐅᔪᑦ 
ᑖᖅᓯᓕᖅᓯᒪᓐᖏᑦᑐᑦ   X ᓇᓗᓇᐃᖅᓯᔪᖅ 
ᐃᑲᔪᖅᓱᐃᔨᐅᓂᕐᒥᑦ. 

ᐋᑎᑯ 16 - ᐊᖏᖃᑎᒌᒍᓐᓇᐃᓕᔪᓄᑦ ᐋᖅᑭᒋᐊᕈᑎᒃᓴᑦ 
 
Part 16.1 ᑐᕌᖅᑕᐅᔪᑦ 
 
16.1.1 ᑖᓐᓇ ᐋᑎᑯ ᑐᕋᒐᖃᖅᑐᖅᑐᖅ ᒪᑯᓂᖓ:  
 

(a) ᐋᖅᑭᒃᓯᓴᕋᐃᔾᔫᒥᓗᑎᒃ, ᐊᑭᑐᓗᐊᓐᖏᑦᑐᒥᒃ, ᐊᑑᑎᖃᖅᑐᓂᒃ ᐊᒻᒪᓗ 
ᐃᖏᕐᕋᑦᓯᐊᖅᑐᒥᒃ ᐊᖏᖃᑎᒌᒍᓐᓇᐃᓪᓕᔪᓄᑦ ᐋᖅᑭᒃᐸᓪᓕᐊᔾᔪᑎᒃᓴᓂᒃ; ᐊᒻᒪᓗ  

 
(b) ᓴᐳᑎᓗᒋᑦ ᐊᒻᒪᓗ ᐊᔪᕐᓇᖏᑉᐸᑦ, ᓴᓐᖏᒃᑎᑉᐹᓪᓕᕐᓗᒋᑦ ᐱᖃᑎᒌᖕᓂᖏᑦ ᑕᒪᒃᑯᐊ 

ᐊᖏᖃᑎᒌᒃᓯᒪᔪᑦ. 
 

 
Part 16.2 ᑐᑭᖏᑦ 
 
16.2.1   ᑕᒡᕙᓂ ᐋᑎᑯᒥ: 
 

(a) “ᐊᖏᖃᑎᒌᒐᓱᐊᖅᑎᖃᕐᓂᖅ” ᑐᑭᖃᖅᑐᖅ ᐱᖃᑎᒌᒃᑐᑎᒃ ᑖᒃᑯᐊ ᐊᖏᖃᑎᒌᒃᓯᒪᔪᑦ 
ᑲᑎᑦᑐᑎᒃ ᐊᒻᒪᓗ ᐆᒃᑐᖅᑐᑎᒃ ᐱᖃᑎᖃᖅᑐᑎᒃ ᐃᑲᔪᖅᑎᒥᒃ 
ᐊᖏᖃᑎᒌᒐᓱᐊᖅᑎᑦᓯᔨᒥᒃ, ᐋᖅᑭᒃᓯᒐᓱᐊᖅᑎᓪᓗᒋᑦ ᐊᖏᖃᑎᒌᒍᑕᐅᒍᓐᓇᐃᓪᓕᔪᓂᒃ 
ᑖᒃᑯᓄᖓ; ᐊᒻᒪᓗ  

 
(b) “ᐊᖏᖃᑎᒌᒐᓱᐊᖅᑎᑦᓯᔨ” ᑐᑭᖃᖅᑐᖅ ᑕᑉᐱᖅᓯᒪᓐᖏᑦᑐᖅ ᐊᒻᒪ ᐃᓚᐃᓐᓈᖏᑦᑐᖅ 

ᑐᑭᒧᐊᒃᑎᑦᓯᔨᐅᔪᖅ ᐃᓱᒪᓕᐅᕈᑎᖃᕐᓂᕐᒥᒃ ᐱᔪᓐᓇᐅᑎᖃᕋᓂ, ᐃᑲᔪᖅᑐᖅ 
ᐊᖏᖃᑎᒌᒃᓯᒪᔪᓂᒃ ᐊᖏᖃᑎᒌᒍᑎᖃᕋᓱᐊᖅᑎᓪᓗᒋᑦ ᐊᖏᕈᑕᐅᔪᓐᓇᖅᑐᓂᒃ 
ᐊᖏᖃᑎᒌᒍᑕᐅᔪᓐᓇᐃᓪᓕᔪᓄᑦ ᑖᒃᑯᓄᖓ.  

 
 

Part 16.3 ᐊᖏᖃᑎᒌᒍᓐᓇᐃᓪᓕᔪᓄᑦ ᐋᖅᑭᒋᐊᕈᑏᑦ 
 
16.3.1 ᐃᓚᐅᓐᖏᑦᑐᑑᓗᒋᑦ ᐅᖃᐅᓯᐅᔪᑦ ᐊᑖᒍᑦ ᐃᓚᖓᑕ 4.3 ᐊᒻᒪᓗ ᐃᓗᐊᑕ ᐅᐃᒍᐊᓂ 2.1.(d) 

ᑖᒃᑯᓇᓂ Appendix ll, ᐊᖏᖃᑎᒌᒍᓐᓇᐃᓪᓕᔪᑦ ᒪᕐᕉᒃ, ᐅᖓᑖᓄᓪᓗᓐᓂᑦ ᐊᖏᖃᑎᒌᒃᓯᒪᔪᑦ 
ᐱᔾᔪᑎᒋᓪᓗᒋᑦ ᑐᑭᖃᖅᑎᑦᓯᓂᖅ, ᐊᑐᖅᑎᑦᓯᓂᖅ, ᐊᑐᓕᖅᑎᑕᐅᓂᖓᓘᓐᓃᑦ ᑖᒃᑯᐊ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐋᖅᑭᒃᑕᐅᓂᐊᖅᐳ ᐃᒪᓐᓇ:  

 
(a) ᓯᕗᓪᓕᖅᐹᒥ, ᑖᒃᑯᐊ ᐊᖏᖃᑎᒌᒍᓐᓂᖅᑑᒃ ᐊᖏᖃᑎᒌᒃᓯᒪᔪᑦ ᐊᔪᓐᖏᓐᓂᓕᒫᒥᒍᑦ 

ᐋᖅᑭᒃᓯᒐᓱᐊᕐᓂᐊᖅᐳ ᐊᖏᖃᑎᒌᒍᓐᓃᕈᑎᒥᓂᒃ ᐅᖃᓕᒪᐅᑎᒋᓗᒍ ᐊᒻᒪᓗ 
ᐊᖏᖃᑎᒌᒐᓱᐊᕈᑎᒋᓗᒋᑦ. ᑖᒃᑯᐊ ᐊᖏᖃᑎᒌᒍᓐᓂᖅᑑᒃ ᐊᖏᖃᑎᒌᒃᓯᒪᔪᑦ 
ᐱᓂᐊᕐᓂᖃᕐᓂᐊᖅᐳᑦ ᐱᑦᓯᐊᕐᓗᑎᒃ;  

 
(b) ᑖᒃᑯᐊ ᐊᖏᖃᑎᒌᒍᓐᓃᖅᑑᒃ ᐊᖏᖃᑎᒌᒃᓯᒪᔪᑦ ᐋᖅᑮᔪᓐᓇᖏᑉᐸᑕ 

ᐅᖃᓕᒪᐅᑎᓂᒃᑯᑦ ᐊᒻᒪᓗ ᐊᖏᖃᑎᒌᒐᓱᐊᕐᓂᒃᑯᑦ, ᓇᓪᓕᐊᑐᐃᓐᓇᖅ 
ᐊᖏᖃᑎᒌᖃᑕᐅᓯᒪᔪᖅ ᖃᐅᔨᒃᑲᐃᔪᓐᓇᖅᑐᖅ ᐃᓗᓐᓇᖏᓐᓄᑦ 
ᐊᖏᖃᑎᒌᖃᑕᐅᓯᒪᔪᓄᑦ, ᐊᖏᖃᑎᒌᒐᓱᐊᕈᒪᓗᓂ ᐊᑐᕐᓗᓂ 
ᐊᖏᖃᑎᒌᒐᓱᐊᖅᑎᑕᐅᓂᒃᑯᑦ.  ᑖᒃᑯᐊ ᐊᖏᖃᑎᒌᒍᓐᓂᖅᑑᒃ ᐊᖏᖃᑎᒌᒃᓯᒪᔪᑦ 

ᑎᒍᓯᓂᐊᖅᐳᑦ ᐱᔨᑦᓯᕋᖅᑎᒥᒃ ᑕᒪᒃᑮᖕᓄᑦ ᐊᖏᕈᑕᐅᔪᒥᒃ ᐊᖏᖃᑎᒌᒐᓱᐊᖅᑎᑦᓯᔨᒥᒃ 
ᐊᒻᒪᓗ ᐊᔪᓐᖏᓐᓂᓕᒫᒥᒍᑦ ᐋᖅᑮᒐᓱᐊᕐᓂᐊᖅᐳᑦ ᐊᖏᖃᑎᒌᒍᓐᓇᐃᓕᒍᑎᒥᓂᒃ 
ᐊᑐᓗᒍ ᐊᖏᖃᑎᒌᒐᓱᐊᖅᑎᑕᐅᓂᖅ;  

 
(c) ᑖᒃᑯᐊ ᐊᖏᖃᑎᒌᒍᓐᓃᖅᑑᒃ ᐊᖏᖃᑎᒌᒃᓯᒪᔪᑦ ᐋᖅᑮᒍᓐᓇᖏᑉᐸᑕ 

ᐊᖏᖃᑎᒌᓐᖏᔾᔪᑎᒥᓂᒃ ᐊᑐᕐᓗᒍ ᐃᓗᐊᓂ ᐅᐃᒍᖓ 16.3.1.(a), ᐊᒻᒪᓗ ᐊᑐᖅᐸᑦ, 
ᓇᓪᓕᐊᑐᐃᓐᓇᖅ ᐊᖏᓐᖏᖃᑕᐅᓐᖏᑦᑐᖅ ᐃᒪᐃᑦᑐᓐᓇᖅᑐᖅ, ᐊᖏᓚᐅᖅᑎᓪᓗᒍ 
ᐊᖏᖃᑕᐅᓐᖏᑦᑐᖅ, ᑐᕋᖅᑎᓪᓗᒍ ᑕᒪᓐᓇ ᐊᖏᕈᑕᐅᓐᖏᑦᑐᖅ ᓈᒻᒪᒋᔭᐅᔪᒧᑦ 
ᕐᐃᓱᒪᓕᐅᕈᔾᔨᒍᓐᓇᖅᑐᒃᑰᖅᐸᓪᓕᐊᓗᓂ. 

    
16.3.2 ᐱᑕᖃᓐᖏᓚᖅ ᑕᒡᕙᓂ ᑎᑎᕋᖅᓯᒪᔪᒥ ᐋᑎᑯᒥ ᐃᓱᓕᑎᑦᓯᔪᓂᒃ ᒪᓕᒐᑎᒍᑦ 

ᐋᖅᑭᒋᐊᕈᑕᐅᔪᓐᓇᖅᑐᓂᒃ ᓇᓪᓕᐊᓐᓄᑐᐃᓐᓇᖅ ᐊᖏᖃᑎᒌᒃᓯᒪᔪᑦ.  
 
16.3.3 ᐊᑐᓂ ᐊᖏᖃᑎᒌᖃᑕᐅᓐᖏᑦᑐᑦ ᐊᑭᓕᓂᐊᖅᐳᑦ ᓇᖕᒥᓂᖅ ᐊᑭᓕᕆᐊᓕᖕᓂᑦ 

ᐊᖏᖃᑎᒌᖏᒍᑕᐅᔪᓂᒃ ᐋᖅᑭᒐᓱᐊᕐᓂᖃᖅᑎᓪᓗᒍ ᒪᓕᒡᓗᒍ ᑖᓐᓇ ᐋᑎᑯ ᐊᒻᒪᓗ 
ᐊᖏᖃᑎᒌᒍᓐᓇᐃᓪᓕᔫᒃ ᓇᓕᒧᒌᒃᑐᒥᒃ ᐊᑭᓖᓂᐊᖅᐳᑦ ᐃᖅᑲᓇᐃᔭᖅᑎᑦᓯᓂᕐᒥᒃ 
ᐊᖏᖃᑎᒌᒐᓱᐊᖅᑎᒥᒃ ᒪᓕᒡᓗᒍ ᐅᐃᒍᐊ ᐃᓗᐊᓂ 16.3.1(b) ᐊᒻᒪᓗ ᐱᔾᔪᑎᖃᖅᑐᒥᒃ 
ᐃᓱᒪᓕᐅᖅᑎᐅᓂᐊᖅᑐᒥᒃ ᒪᓕᒡᓗᒍ ᐃᐅᒍᐊᓂ 16.3.1(c). 

APPENDIX I —ᐊᒃᐸᐃᑦ ᐆᒪᔪᖃᕐᕕᖓ 
 

1.0   ᑭᒡᓕᖏᑦ 
 
1.1 ᑭᒡᓕᖏᑦ ᐊᒃᐸᐃᑦ ᐆᒪᔪᖃᕐᕕᖓᑕ ᐃᒪᐃᓕᖓᕗᑦ:  
 

ᐃᓘᓐᓇᑎᒃ latitudes and longitudes ᑕᒡᕙᓂ ᑕᐃᔭᐅᔪᑦ 1983 North 
American Datum; ᑕᒪᒃᑯᐊᓕᒫᖅ ᓄᓇᓐᖑᐊᒦᑦᑐᑦ ᑕᒡᕙᓂ ᒪᓕᒃᓯᒪᔪᑦ 
ᑎᑎᕋᖅᑕᐅᓯᒪᔪᓂᒃ  edition 3 of the National Topographic Series Map 
16L & 16K (Cape Dyer) ᓴᖅᑭᑎᑕᐅᔪᑦ ᐊᖏᑎᒋᓂᖃᖅᑐᒥᒃ 1:250,000 
ᖃᐅᔨᓴᕐᓂᕐᒧᑦ ᐊᒻᒪ ᓄᓇᓐᖑᐊᓕᕆᓂᕐᒧᑦ ᐱᓕᕆᕕᐊᑦ ᐅᔭᕋᖕᓂᐊᖅᑎᒃᑯᑦ, 
ᓄᓇᒥᐅᑕᓕᕆᔩᓪᓗ, ᐋᑐᕚ;  

ᓄᓇᕗᒥ:  
ᐃᓚᖓᓂ ᕿᑭᖅᑖᓗᑉ ᐊᒻᒪ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ;  

ᓄᓇᐃᑦ ᐊᒡᒍᖅᓯᒪᔪᑦ ᓴᓂᖏᓐᓂ ᐊᒃᐸᐃᑦ ᑲᖏᖅᓱᐊᓂ, ᐃᓚᐅᓗᑎᒃ ᓄᓇᐃᑦ, ᐃᒪᐃᑦ 
ᐊᒻᒪᓗ ᕿᑭᖅᑕᐃᑦ, ᐱᓗᐊᖅᑐᒥᒃ ᒪᑯᐊ ᓇᓗᓇᐃᖅᑕᐅᔪᑦ:  

ᐱᒋᐊᕐᓗᓂ ᐃᓂᖃᖅᑐᒥᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᓂᒃ, ᐱᒋᐊᕐᓂᖓᓂᒃ 

latitude of 67
o
 08’ 00”N ᐊᒻᒪ a longitude of 61

o
 51’ 00”W; 

ᐱᒋᐊᕐᓗᒍ ᑲᓇᓐᓇᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᓴᓂᐊᒍᑦ latitude 

67
o
 08’ 00”N ᑲᑎᓐᓂᐊᓄᑦ 12 ᓈᑎᑯ ᒪᐃᓕᒥᒃ ᐊᕕᒃᑐᖅᓯᒪᓂᐅᔫᑉ ᑕᕆᐅᖓ 

ᑕᒫᓂ longitude 61
o 
29’ 06” W; 

ᐱᒋᐊᕐᓗᒍ ᓂᒋᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑕᐅᓄᖓ 
ᐃᓱᓕᑦᑕᕐᕕᐊᓄᑦ 12 ᓈᑎᑯ ᒪᐃᓕ ᐊᕕᒃᑐᖅᓯᓂᐅᔫᑉ ᑕᕆᐅᖓᓂ ᑎᑭᓪᓗᒍ 

ᑲᑎᓐᓂᖏᑦ ᑕᒡᕙᓂ longitude 61
o
 15’ 00”W ᑕᒫᓂ latitude 67

o
 00’ 35” N; 

ᐱᒋᐊᕐᓗᒍ ᓂᒋᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑐᑭᓕᐊᕐᓂᐊᓄᑦ ᑕᒡᕙᓂ 

longitude 61
o 
15’ 00” W ᑲᑎᓐᓂᖏᓐᓄᑦ of latitude 66

o
 52’ 00”N; 

ᐱᒋᐊᕐᓗᒍ ᓂᒋᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑕᐅᓄᖓ ᑐᑭᒧᑦ ᑕᒡᕙᓂ 

latitude 66
o 
48’ 00” N ᐊᒻᒪᓗ longitude 61

o 
20’ 00” W; 

ᐱᒋᐊᕐᓗᒍ ᐅᐊᖕᓇᖓᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑕᐅᓄᖓ ᑐᑭᒧᑦ ᑕᒡᕙᓂ 

66
o
 50’ 30” N ᐊᒻᒪ longitude 61

o 
35’ 00” W; 

ᐱᒋᐊᕐᓗᒍ ᐅᐊᖕᓇᖓᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᓴᓂᐊᒍᑦ latitude 66
o

50’ 30”N ᑎᑭᓪᓗᒍ latitude 66
o
 50’ 30”N ᑲᑎᓐᓂᖓᓄᑦ ᐅᓕᕝᕕᐅᒐᔪᒃᑐᖅ 

ᑭᒡᓕᐊᓄᑦ ᑕᒡᕙᓂ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑕᒫᓂ 61
o 
36’ 41” W; 

ᐱᒋᐊᕐᓗᒍ ᐅᐊᖕᓇᖅᐸᓯᖓᓂᒃ, ᐱᖓᖕᓇᖅᐸᓯᖓᓂᒃ ᐊᒻᒪᓗ ᓂᒋᖅᐸᓯᖓᓂ 
ᑕᐅᓄᖓ ᐅᓕᑕᕐᕕᐅᑉ ᑭᒡᓕᖓᓄᑦ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᓂ ᐊᒻᒪᓗ 

ᑕᐃᒎᓯᖃᓐᖏᑦᑐᖅ ᐃᑭᐅᔪᑦ ᑕᑎᑦᑐᖅ ᑕᒡᕗᖓ latitude 66
o
 51’ 17”N ᑕᒫᓂ 

longitude 61
o 
47’ 29” W; 

ᐱᒋᐊᕐᓗᒍ ᐱᖓᖕᓇᖅᐸᓯᖓᓂᒃ ᕿᑭᖅᑖᓗᖕᒥᑦ ᑕᐅᓄᖓ ᓴᓂᐊᒍᑦ latitude 66
o
 

51’ 17”N ᑲᑎᕝᕕᖓᓄᑦ ᑕᒡᕗᖓ 61
o 
51’ 00” W; 

 
ᐱᒋᐊᕐᓗᒍ ᐅᐊᖕᓇᖓᓂ ᕿᑭᖅᑖᓗᖕᒥᑦ, ᑕᒡᕘᓇ ᐊᒃᐸᐃᑦ ᑲᖏᖅᓱᖓᑕ ᑐᑭᒧᐊᖅᑐᖅ 

ᑕᒡᕙᓂ longitude 61
o
51’ 00” W ᑲᑎᓐᓂᖏᓐᓄᑦ ᐅᓕᕝᕕᐅᒐᔪᒃᑐᑦ ᐃᓂᖓᓄᑦ 

ᐅᐊᖕᓇᖅᐸᓯᐊᓂ ᐊᒃᐸᐃᑦ ᑲᖏᑦᓱᖓᑕ ᑕᒫᓂ latitude 66
o
 53’ 55” N; 

 
ᐱᒋᐊᕐᓗᒍ ᑲᓇᓐᓇᕆᒐᔪᒃᑕᖓ ᐅᓕᓐᓂᐅᒐᔪᒃᑑᑉ ᐃᓂᖓᓄᑦ ᐅᐊᓇᖅᐸᓯᐊᓄᑦ 

ᐊᒃᐸᐃᑦ ᑲᖏᑦᓱᐊᑕ ᑎᑭᓪᓗᒍ ᑲᑎᕝᕕᐊ longitude 61
o 

49’ 00” W ᑕᒫᓂ 

latitude 66
 o
 53’ 43” N; 

 

ᐱᒋᐊᕐᓗᒍ ᐅᐊᖕᓇᖅᐸᓯᐊᓂᒃ ᕿᑭᖅᑖᓗᑉ ᑕᐅᓄᖓ ᑐᑭᒧᑦ longitude 61
o 
49’ 

00” W ᑲᑎᓐᓂᖓᓄᑦ ᐅᓕᕝᕕᐅᒐᔪᒃᑑᑉ ᐃᓂᖓ ᓂᒋᖅᐸᓯᐊᓂ ᑲᓇᓐᓇᕐᒥ ᐊᕐᒃᐸᐃᑦ 

ᐃᑭᖓᓂ ᑕᒫᓂ latitude 66
o
 56’ 21” N; 

 
ᐱᒋᐊᕐᓗᒍ ᓂᒋᖅᐸᓯᐊᓂᒃ ᐊᒻᒪᓗ ᐅᐊᖕᓇᖅᐸᓯᐊᓂᒃ ᑕᐅᓄᖓ ᐅᓕᕝᕕᒋᒐᔪᒃᑕᖓᑕ 
ᐃᓂᐊᓄᑦ ᐊᒃᐸᐃᑦ ᐃᑭᖓᑕ ᐊᒻᒪᓗ ᐊᑯᑭᑦᑐᖅ/ᕿᑭᖅᑖᓗᒃ  ᐃᑭᖓᓂᒃ 

ᑲᑎᓐᓂᖓᓄᑦ ᑖᒃᑯᐊ longitude 61
o 
51’ 00” W ᑕᒫᓂ latitude 66

o
 58’ 17” 

N;   
 
ᐱᒋᐊᕐᓗᒍ ᐅᐊᓇᖅᐸᓯᐊᓂᒃ ᐊᑯᑭᑦᑐᖅ/ᕿᑭᖅᑖᓗᒃ  ᐃᑭᖓᓂᒃ ᑕᐅᓄᖓ ᑐᑭᒧᑦ 

longitude 61
o 
51’ 00” W ᑎᑭᓪᓗᒍ ᐱᒋᐊᕐᕕᒋᖅᑲᐅᔪᖅ;  

 
 

ᐅᖃᐅᓯᐅᔪᖅ ᓄᓇ ᐃᓗᓕᖃᖅᑐᖅ ᑕᒫᓂ 774 sq km 
 
 
2.0 ᐃᓄᐃᑦ ᓇᖕᒥᓂᖏᑦ ᓄᓇᐃᑦ 
 
2.1 ᒪᓕᒡᓗᒍ ᐃᓗᐊᓂ 9.3.4 ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᐃᓄᐃᑦ ᓇᖕᒥᓂᖏᑦ 

ᓄᓇᐃᑦ ᐊᒡᒍᖅᓯᒪᔪᑦ BI-02/16K ᐊᒻᒪᓗ ᐃᓚᖓ ᐃᓄᐃᑦ ᓇᖕᒥᓂᖏᑦ ᓄᓇᐃᑦ ᐊᒡᒍᖅᓯᒪᔪᑦ 

BI-01/16L, K ᐃᓚᐅᑎᑕᐅᓂᐊᖅᐳᖅ ᑖᒃᑯᓄᖓ ᐊᒃᐸᐃᑦ ᐆᒪᔪᖃᕐᕕᖓᓂ ᐊᒻᒪᓗ ᒪᓕᒡᓗᓂ 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᓂᒃ.  

 
 

3.0 ᐳᓚᕋᑦᑐᓕᕆᓂᕐᒧᑦ ᐃᑲᔫᑎᖃᒃᑲᓐᓂᕐᓂᖅ 
 

3.1 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᑕᖃᖅᑎᑦᓯᓂᐊᖅᐳᑦ ᓄᓇᕗᑦ ᑐᓐᖓᕕᒃᑯᓐᓄᑦ ᑖᒃᑯᐊ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓄᑦ 
ᑮᓇᐅᔭᓂᒃ ᐅᓄᕐᓂᖏᑦ ᓇᓗᓇᐃᖅᑕᐅᓯᒪᔪᑦ ᑎᑎᖅᓯᒪᓂᐊᓂ 10 ᑕᒡᕙᓂ Schedule 15-1 
ᓯᕗᓕᖅᑎᐅᓂᐊᕐᓗᑎᒃ ᐱᕙᓪᓕᐊᑎᑕᐅᓂᖏᓐᓄᑦ ᐊᕙᑎᒥᐅᑕᕐᓂᒃ ᐋᖅᑭᐅᒪᑎᑦᓯᔪᓐᓇᖅᑐᓂᒃ 
ᐳᓚᕋᑦᑐᓕᕆᓂᖅ ᐊᒻᒪᓗ ᑕᓯᐅᖅᑎᖃᕐᓂᖅ ᐊᒻᒪᓗ ᓴᓂᖏᓐᓂ ᑖᒃᑯᐊ ᐊᒃᐸᐃᑦ ᐆᒪᔪᖃᕐᕕᖓᓂ 
ᐊᒻᒪᓗ ᕿᑭᖅᑕᕐᔪᐊᑉ.  

 
 

APPENDIX II —   ᓂᒋᒡᒐᓂᖅ ᐆᒪᔪᖃᕐᕕᐊ 
 
1.0 ᑭᒡᓕᖏᑦ 

 
1.1 ᑭᒡᓕᖏᑦ ᑖᑦᓱᒪ ᓂᒋᒡᒐᓂᐅᑉ ᐆᒪᔪᖃᕐᕕᖓᐃᒪᐃᓕᖓᕗᑦ:  
 

ᑐᑭᒧᐊᖕᓂᐅᔪᑦ, ᓴᓂᒧᐊᖕᓂᐅᔪᑦ ᑕᒡᕙᓂ ᒪᓕᒃᓯᒪᔪᑦ 1983 North American 
Datum; ᓄᓇᓐᖑᐊᒥ ᐋᖅᑭᒃᓯᒪᓂᖏᑦ ᑕᒡᕙᓂᑦᑐᑦ ᒪᓕᒃᓯᒪᔪᑦ ᑖᑦᓱᒥᖓ edition 3 
of the National Topographic Series Map 27C (McBeth Fiord),   
ᓴᖅᑭᑎᑕᐅᒧᑦ ᐊᖏᓂᖃᖅᑐᑎᒃ 1:250,000 ᖃᐅᔨᓴᕐᓂᒃᑯᑦ ᐊᒻᒪ 
ᓄᓇᓐᖑᐊᓕᕆᓂᕐᒧᑦ ᐱᓕᕆᕕᒃ, ᐅᔭᕋᖕᓂᐊᖅᑎᒃᑯᑦ, ᓄᓇᒥᐅᑕᓕᕆᔩᓪᓗ, ᐋᑐᕚ;  

ᐊᒻᒪᓗ edition 2 of the National Topographic Series Map 27D (Cape 
Henry Kater), ᓴᖅᑭᑎᑕᐅᔪᑦ ᓱᑲᓐᓂᖃᖅᑐᓂᒃ  1:250,000 ᑲᓇᑕᒥ ᐃᓂᐅᔪᖅ 
ᓄᓇᓐᖑᐊᓕᕆᓂᕐᒧᑦ ᐱᓕᕆᕕᒃ, ᐅᔭᕋᖕᓂᐊᖅᑎᒃᑯᑦ, ᓄᓇᒥᐅᑕᓕᕆᔩᐊᓪᓗ, ᐋᑐᕚ; 

ᓄᓇᕗᒥ;  
ᕿᑭᖅᑖᓗᖕᒥ ᐊᒻᒪᓗ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓ; 

ᓄᓇᓕᒫᑦ ᐊᒡᒍᖅᓯᒪᔪᑦ ᓴᓂᖏᓐᓂ ᐃᒐᓕᒃᑑᑉ ᐃᓚᐅᓗᑎᒃ ᓄᓇᐃᑦ, ᐃᒪᐃᑦ, ᐊᒻᒪᓗ 
ᕿᑭᖅᑕᐃᑦ ᐱᓗᐊᖅᑐᒥᒃ ᓇᓗᓇᐃᖅᑕᐅᔪᑦ ᒪᑯᐊ:  

ᐱᒋᐊᕐᓗᒍ ᑐᑭᐊᓂ ᕿᑭᖅᑖᓗᑉ, ᑕᐃᔭᐅᔪᖅ ᓄᕗᐊ ᑎᑭᓪᓗᒍ ᐅᐊᖕᓇᖅᐸᓯᐊ Cape 

Raper ᐊᒻᒪ  latitude 69
o
 50’ 00”N ᐊᒻᒪ longitude 67

o
 13’ 16.87”W; 

ᐱᒋᐊᕐᓗᒍ ᑲᓇᓐᓇᖅᐸᓯᐊᓂᒃ ᕿᑭᖅᑖᓗᑉ ᐊᒻᒪᓗ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᓂ 

ᑕᐅᓄᖓ latitude 69
o 

50’ 00”N ᑲᑎᕝᕕᖓᓄᑦ ᑖᒃᑯᐊ 12 ᓈᑎᑯ ᒪᐃᓕ 

ᐊᕕᒃᑐᖅᓯᒪᓂᐅᔫᑉ ᑕᕆᐅᖓᓄᑦ ᑕᒫᓂᑦᑐᖅ longitude 66
o
 36’ 03” W; 

ᐱᒋᐊᕐᓗᒍ ᑲᓇᓐᓇᖅᐸᓯᐊᓂᒃ ᕿᑭᖅᑖᓗᑉ ᐊᒻᒪ ᑯᑭᑦᑑᑉ/ᕿᑭᖅᑖᓗᑉ ᐃᑭᖓᓂ 

ᑕᐅᓄᖓ ᐃᓱᓕᕝᕕᐊᓄᑦ 12 ᓇᑎᑯ ᒪᐃᓕ ᐅᖓᓯᖕᓂᖓ ᑕᒫᓂ longitude 66
o
 

07’ 13” W; 

ᐱᒋᐊᕐᓗᒍ ᐱᖓᖕᓇᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᐊᒻᒪᓗ ᕿᑭᖅᑖᓗᑉ 

ᑕᐅᓄᖓ ᓴᓂᐊᒍᑦ latitude 69
o 
17’ 00” N ᑲᑎᓐᓂᖓᓄᑦ longitude 66

o 
44’ 

3.04” W; 

ᐱᒋᐊᕐᓗᒍ ᐅᐊᖏᓇᖓᓂᒃ ᕿᑭᖅᑖᓗᑉ ᑐᑭᒧᑦ ᓄᕗᐊᓄᑦ latitude 69
o
 20’ 

20.42” N ᐊᒻᒪ longitude 66
o 
49’ 2.63” W; 

ᐱᒋᐊᕐᓗᒍ ᐅᐊᖏᓇᖓᓂᒃ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ latitude 

69
o
 24’ 15.05” N ᐊᒻᒪ longitude 67

o 
03’ 31.74” W; 

ᐱᒋᐊᕐᓗᒍ ᐅᐊᖏᓇᖓᓂᒃ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ 69
o
 27’ 

35.80” N ᐊᒻᒪ longitude 67
o 
14’ 46.48” W; 

ᐱᒋᐊᕐᓗᒍ ᐱᖓᖕᓇᖅᐸᓯᐊᓂᒃ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ latitude 

69
o
 27’ 44.66” N ᐊᒻᒪ longitude 67

o 
26’ 53.39” W; 

ᐱᒋᐊᕐᓗᒍ ᐱᖓᖕᓇᖓᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ latitude 

69
o
 28’ 44.21” N ᐊᒻᒪ longitude 67

o 
43’ 8.79” W; 

 
ᐱᒋᐊᕐᓗᒍ ᓂᒋᖅᐸᓯᐊᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ latitude 

69
o
 27’ 0.18” N ᐊᒻᒪ longitude 67

o 
54’ 5.06” W; 

 
ᐱᒋᐊᕐᓗᒍ ᐅᐊᖏᓇᖓᓂᒃ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ latitude 

69
o
 27’ 47.29” N ᐊᒻᒪ longitude 68

o 
02’ 51.73” W; 

  
ᐱᒋᐊᕐᓗᒍ ᐅᐊᖏᓇᖅᐸᓯᐊᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ 

latitude 69
o 
34’ 43.78” N ᐊᒻᒪ longitude 68

o 
40’ 00” W; 

 
 

ᐱᒋᐊᕐᓗᒍ ᐅᐊᖕᓇᖅᐸᓯᐊᓄᑦ ᕿᑭᖅᑖᓗᑉ, ᐊᑭᐊᒍᑦ McBeth Fiord ᐊᒻᒪ 

ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ latitude 69
o
 39’ 27.57” N ᐊᒻᒪ 

longitude 68
o 
40’ 00” W; 

ᐱᒋᐊᕐᓗᒍ ᐅᐊᖏᓇᖅᐸᓯᐊᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ 69
o
 

38’ 27.38” N ᐊᒻᒪ longitude 68
o 
26’ 10.99” W; 

ᐱᒋᐊᕐᓗᒍ ᐅᐊᖏᓇᖅᐸᓯᐊᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ 

latitude 69
o
 39’ 7.15” N ᐊᒻᒪ longitude 68

o 
19’ 0.43” W; 

ᐱᒋᐊᕐᓗᒍ ᐅᐊᖏᓇᖅᐸᓯᐊᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ 

latitude 69
o
 43’ 25.24” N ᐊᒻᒪ longitude 68

o 
12’ 50.42” W; 

 
 

ᐱᒋᐊᕐᓗᒍ ᐅᐊᖏᓇᖅᐸᓯᐊᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ 

latitude 69
o
 46’ 39.12” N ᐊᒻᒪ longitude 68

o 
05’ 41.79” W; 

ᐱᒋᐊᕐᓗᒍ ᐅᐊᖏᓇᖅᐸᓯᐊᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ 

latitude 69
o
 47’ 32.06” N ᐊᒻᒪ longitude 67

o 
53’ 42.01” W; 

ᐱᒋᐊᕐᓗᒍ ᑲᓇᓐᓇᖅᐸᓯᐊᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ latitude 

69
o
 47’16.38” N ᐊᒻᒪ longitude 67

o 
45’ 5.69” W; 

ᐱᒋᐊᕐᓗᒍ ᑲᓇᓐᓇᖅᐸᓯᐊᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ latitude 

69
o
 44’ 5.59” N ᐊᒻᒪ longitude 67

o 
26’ 41.32” W; 

ᐱᒋᐊᕐᓗᒍ ᑲᓇᓐᓇᖅᐸᓯᐊᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ latitude 

69
o
 44’ 3.59” N  ᐊᒻᒪ longitude 67

o 
16’ 12.67” W; 

 

ᐱᒋᐊᕐᓗᒍ ᓂᒋᖅᐸᓯᐊᓂ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ latitude 69
o
 

44’36.52” N ᐊᒻᒪ longitude 67
o 
10’ 33.68” W; 

 
ᐱᒋᐊᕐᓗᒍ ᐅᐊᖏᓇᖅᐸᓯᐊᓄᑦ ᕿᑭᖅᑖᓗᑉ ᓴᓂᐊᒍᑦ ᑐᑭᒧᐊᒃᑑᑉ ᓄᕗᐊᓄᑦ 
ᐱᒋᐊᕐᕕᖓᑕ ᑕᐃᔭᐅᔫᑉ ᓄᓇᐅᑉ ᐃᓗᓕᖃᖅᑐᖅ ᑕᒫᓂ 3362 sq km. 

 
 
2.0 ᐃᓄᐃᑦ ᓇᖕᒥᓂᖏᑦ ᓄᓇᐃᑦ 

 
2.1  ᐃᓄᐃᑦ ᓇᖕᒥᓂᖏᑦ ᓄᓇᐃᑦ ᑕᒡᕙᓂ ᐊᐅᓕᑦᑎᕕᒃ ᕿᑭᖅᑕᖓᓂ ᐊᒻᒪᓗ ᐅᖓᓯᖕᓂᖃᖅᑐᖅ 1 

ᑭᓛᒥᑕ ᐅᓕᖅᑕᕐᕕᐊᑕ ᑭᒡᓕᐊᓂᒃ ᐃᒡᒐᓕᒃᑑᖅ (ᑖᓐᓇ “ᓂᒋᒐᓂᖅ ᐃᓄᐃᑦ ᓇᖕᒥᓂᖏᑦ 
ᓄᓇᐃᑦ”) ᐃᓚᐅᑎᑕᐅᓂᐊᖅᐳᖅ ᐃᓗᐊᓂ ᓂᒋᒐᓂᖅ ᐆᒪᔪᖃᕐᕕᐊᓄᑦ ᐊᒻᒪᓗ ᒪᓕᒡᓗᓂ 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᓂᒃ ᒪᑯᐊ ᒪᓕᒡᓗᒋᑦ: 

 
(a) ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑐᓂᓯᓂᐊᖅᐳᑦ ᐱᔪᓐᓇᐅᑕᐅᒋᐊᖃᖅᑐᓂᒃ ᐊᑖᒐᑦ ᑲᓇᑕᒥ 

ᐆᒪᔪᓕᕆᓂᕐᒧᑦ ᐱᖁᔭᑦ ᑖᒃᑯᐊ ᓇᖕᒪᐅᑕᓕᒃᑯᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦ 
ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑎᒃᑯᐊᖅᑕᐅᓯᒪᔪᓪᓗᓐᓂᑦ ᑎᒥᐅᔪᑦ 
ᐱᕈᖅᐸᓪᓕᐊᑎᑦᓯᖁᓪᓗᒋᑦ ᓄᓇᓂ-ᐳᓚᕋᑦᑐᓕᕆᓂᕐᒧᑦ ᓯᓂᒃᑕᕐᕕᒃᓴᓂᒃ ᐊᒻᒪᓗ 
ᖃᐅᔨᓴᕐᓗᒋᑦ ᐱᖁᑕᐅᔭᕆᐊᓖᑦ, ᒪᕐᕈᓕᕋᓛᒧᑦ ᒥᕝᕕᐅᔪᓐᓇᖅᑐᒥᒃ ᒥᑦᑕᕐᕕᒃᑖᕐᓗᓂ 
ᐊᒻᒪ ᑐᓚᒃᑕᕐᕕᒧᑦ ᓱᓇᒃᑯᑖᓂᒃ ᑕᒡᕙᓂ ᓂᒋᒐᓂᖅ ᐃᓄᐃᑦ ᓇᖕᒥᓂ ᖏᓐᓂ ᓄᓇᓂ 
ᓴᓂᐊᓂ ᑲᓇᓐᓇᖅᐸᓯᐊᓂᒃ ᑖᑦᓱᒪ Cape Raper.  

 
(b) ᓇᓪᓕᐊᒃ ᐃᓂᐅᔪᖅ ᐊᒻᒪᓗ ᑕᒪᒃᑯᐊ ᓴᓇᔭᐅᔪᑦ ᐊᒻᒪᓗ ᐊᐅᓚᓕᕐᓂᐊᕐᓂᕐᒧᑦ 

ᐱᕕᒃᓴᐅᔪᑦ ᐱᔾᔪᑎᖃᖅᑐᑦ ᒪᑭᒋᐊᓕᖕᓂᑦ ᓇᓗᓇᐃᖅᑕᐅᔪᓂᒃ ᐅᐃᒍᐊᓂ ᐃᓗᐊᑕ 
2.1(a) ᐊᖏᖃᑎᒌᒍᑕᐅᓂᐊᖅᐳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 

ᓇᖕᒪᐅᑕᓕᒃᑯᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦ ᐊᒻᒪᓗ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᑦ, ᐅᖃᖃᑎᒋᓗᒋᑦ ᓂᒋᒐᓂᖅ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ.  

 
(c) ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ ᓇᓪᓕᐊᓂᑐᐃᓐᓇᖅ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᔾᔪᑎᒋᓗᒋᑦ ᐅᖃᐅᓯᐅᔪᑦ ᐃᓗᐊᑕ ᐅᐃᒍᐊᓂ 2.1.(b) 
ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᑦ, ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᓪᓗᓐᓂᑦ ᑎᑎᕋᕐᓗᑎᒃ 
ᐊᒻᒪᓗ ᑐᓂᓗᒋᑦ. 

 
(d) ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏ ᐊᒻᒪᓗ ᓇᖕᒪᐅᑕᓕᒃ 

ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦ ᐊᖏᖃᑎᒌᒍᓐᓇᖏᑉᐸᑕ  ᐱᔾᔪᑎᒋᓪᓗᒍ 
ᐃᓗᐊᓂᑦᑐᖅ ᐅᐃᒍᐊᑕ 2.1(b), ᐃᓱᒪᓕᐅᕈᑎᖃᕐᓂᕐᒧᑦ ᐆᒃᑐᖅᑕᐅᔪᖅ ᐊᒻᒪᓗ 
ᐊᑐᖅᑕᐅᒋᐊᓖᑦ ᐋᖅᑭᒃᑕᐅᓯᒪᔪᑦ ᐃᓚᖓᓂ 4.3 ᐊᑐᕐᓂᐊᖅᑐᖅ.  
ᓇᓗᓇᐃᖅᓯᒪᓂᖅᓴᐅᖁᓪᓗᒍ, ᑖᓐᓇ ᐃᓚᖓ 4.3 ᐊᑐᖅᑕᐅᒋᐊᓕᒃ 
ᐊᑐᖅᑕᐅᓂᐊᖅᐳᖅ ᐃᓱᒪᒃᓴᖅᓯᐅᕈᑎᒋᓗᒍ ᐃᓂᐅᔪᒧᑦ ᐊᒻᒪᓗ ᓴᓇᔭᐅᒋᐊᓕᖕᓄᑦ 
ᐊᒻᒪᓗ ᐊᐅᓚᓕᕐᕕᒃᓴᖏᑦ ᐱᕕᒃᓴᐅᔪᑦ ᒪᑭᒋᐊᓖᑦ ᐊᒻᒪᓗ ᑖᓐᓇᓗ ᐱᔪᓐᓇᐅᑎ 
ᑐᓂᔭᐅᓂᐊᕋᓗᐊᕐᒪᖔᑦ ᐱᔾᔪᑎᒋᓐᖏᓪᓗᒍ.   

 
 
3.0 ᐃᓚᒋᐊᕈᑏᑦ ᐳᓚᕋᑦᑐᓕᕆᓂᕐᒧᑦ ᐃᑲᔫᑎᓄᑦ 
 
3.1 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᐱᑕᖃᖅᑎᑦᓯᓂᐊᖅᐳᑦ ᓄᓇᕗᑦ ᑐᓐᖓᕕᒃᑯᓐᓄᑦ ᑖᒃᑯᓂᖓ 

ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 
ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᓂᒃ ᐅᓄᕐᓂᖏᑦ ᓇᓗᓇᐃᖅᑕᐅᓯᒪᔪᑦ ᑎᑎᖅᓯᒪᓂᐊᓂ 9 
ᑖᒃᑯᓇᓂ Schedule 15-1 ᑲᒪᓂᐊᕐᓗᑎᒃ ᐱᕙᓪᓕᐊᑎᑕᐅᓂᖏᓐᓂᒃ ᐊᕙᑎᓂᒃ 
ᐋᖅᑭᐅᒪᑎᑦᓯᔪᓂᒃ ᐳᓚᕋᑦᑐᓕᕆᓂᕐᒥᒃ ᐊᒻᒪᓗ ᑕᓯᐅᖅᑎᖃᕐᓂᕐᒥᑦ ᐳᓛᕆᐊᖅᑐᓂᒃ ᐊᒻᒪᓗ 
ᐊᕙᓗᖏᓐᓂ ᓂᒋᒐᓂᖅ ᐆᒪᔪᖃᕐᕕᐊᑕ ᐊᒻᒪᓗ ᑲᖏᖅᑐᒑᐱᒃ.  

 
 
4.0   ᐱᔪᓐᓇᐅᑏᑦ ᓯᕗᓪᓕᐅᓗᑎᒃ ᕿᐱᓗᑎᖃᕈᓐᓇᕐᓂᕐᒧᑦ 
 
4.1 ᑖᓐᓇ ᒥᓂᔅᑕ ᐊᑐᓕᖁᔨᓂᐊᖅᐳᖅ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, ᒪᓕᒐᓕᐅᕐᕕᒡᔪᐊᒧᓪᓗᓐᓂᑦ 

ᑕᐃᒪᐃᒋᐊᖃᕐᒪᑦ, ᒪᓕᒐᕐᓂᒃ ᐊᓯᔾᔨᐅᑎᒃᓴᓂᒃ ᐱᑕᖃᖅᑎᑦᓯᔪᓐᓇᕈᑎᒃᓴᓂᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ, ᑎᒃᑯᐊᖅᑕᐅᓯᒪᔪᒧᓪᓘᓐᓃᑦ  ᑎᒥᐅᔪᒧᑦ ᓯᕗᓪᓕᖅᐸᐅᓗᑎᒃ 
ᕿᐱᓗᑎᖃᕈᓐᓇᖅᑐᑦ ᐊᐅᓪᓛᖅᑎᑦᓯᔨᐅᓂᕐᒧᑦ, ᑕᓯᐅᖅᑎᐅᓂᕐᒧᓪᓗ ᐳᓚᕋᑦᑐᓂᒃ ᑕᒡᕙᓂ 
ᓂᒋᒐᓂᖅ ᐆᒪᔪᖃᕐᕕᖓᓂ ᒪᓕᒡᓗᒍ ᒪᓕᒋᐊᓕᒃ ᐋᖅᑭᒃᑕᐅᓯᒪᔪᑦ ᐊᑖᓂ. 

 
4.2 ᐃᓗᐊᓂ 4.3 ᑎᑭᓪᓗᒍ 4.7 ᐊᑖᓂ ᐊᑐᕐᓂᐊᖅᑐᑦ ᑭᓯᐊᓂ ᐃᓱᓕᑦᑕᐅᑎᖃᖅᐸᑕ 

ᐃᓯᕈᓐᓇᕐᓂᕐᒧᑦ ᐊᒃᑐᖅᑕᐅᔪᓂ ᑕᒡᕙᓂ ᓂᒋᒐᓂᖅ ᐆᒪᔪᖃᕐᕕᐊᓂ. 
 
4.3 ᐃᓄᒻᒪᕆᐅᓐᖏᑦᑐᒥᒃ, ᐃᓅᓐᖏᑦᑐᓪᓗᓐᓂᑦ ᐱᓕᕆᕕᐅᔪᖅ ᑐᒃᓯᕋᖅᐸᑦ ᓄᓇᕗᒥ 

ᐆᒪᔪᓕᕆᕝᕕᐅᔪᒧᑦ ᐱᔪᓐᓇᐅᑎᒃᓴᒥᒃ ᐊᐅᓪᓛᖅᑎᑦᓯᔨᐅᓂᐊᕐᓗᑎᒃ, ᑕᓯᐅᖅᑎᐅᓂᐊᕐᓗᑎᒡᓘᓐᓃᑦ 
ᓂᒋᒐᔪᖅ ᓄᓇᕗᒥ ᐆᒪᔪᖃᕐᕕᖕᒥ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑐᓂᓯᓂᐊᖅᐳᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᑎᒥᒧᓪᓘᓐᓃᑦ ᑎᒃᑯᐊᖅᑕᐅᓯᒪᔪᒧᑦ ᐱᔪᓐᓇᐅᑎᖃᕐᓗᑎᒃ 

ᕿᐱᓗᑎᖃᖅᑳᕈᓐᓇᕐᓂᕐᒧᑦ ᐱᔪᓐᓇᐅᑎᑖᕈᓐᓇᕐᓂᕐᒥᒃ ᐱᓕᕆᐊᖃᕐᓂᐊᕐᓗᓂ 
ᐋᖅᑭᐅᒪᔪᓐᓇᖅᑐᓂᒃ ᐊᔾᔨᐸᓗᖏᓐᓂᒃ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᐃᓄᒻᒪᕆᐅᓐᖏᑦᑐᑦ 
ᑐᒃᓯᕋᖅᑐᑦ. 

 
4.4 ᐱᔪᓐᓇᐅᑎᖃᕐᓂᖅ ᕿᐱᓗᑎᖃᖅᑳᕈᓐᓇᕐᓂᕐᒥᑦ ᐅᖃᐅᓯᐅᔪᖅ ᐃᓗᐊᓂ 4.1 ᑎᑭᓪᓗᒍ 4.3 

ᐊᑐᕐᓂᐊᕆᕗᖅ ᓄᑖᕈᕆᐊᕆᓂᕐᒧᑦ, ᐋᖅᑭᒋᐊᕆᓂᕐᒧᑦ ᒫᓐᓇᐅᔪᖅ ᐱᔪᓐᓇᐅᑎᒋᔭᐅᔪᓂᒃ, 
ᑕᒪᒃᑯᐊ ᓄᑖᕈᕆᐊᕆᓂᕐᒧᑦ, ᐋᖅᑭᒋᐊᕆᓂᕐᒧᑦ ᐊᔾᔨᒋᔭᐅᓐᖏᒻᒪᕆᒃᐸᑦ, ᐃᓂᖓᓗᓐᓂᑦ ᒫᓐᓇ 
ᐱᔪᓐᓇᐅᑎᐅᔪᒥᒃ.  

 
4.5 ᐱᓚᐅᕐᓗᓂ ᐱᔪᓐᓇᐅᑎᓄᑦ ᑐᒃᓯᕋᐅᑎᓂᒃ, ᑎᑎᖅᑲᓂᓪᓗᓐᓂᑦ ᐃᓚᐅᓂᖃᕈᒪᔪᓂᒃ 

ᐃᓄᒻᒪᕆᐅᓐᖏᑦᑐᓂᒃ, ᐃᓄᒻᒪᕆᐅᓐᖏᑦᑐᓪᓗᓐᓂᑦ ᐱᓕᕆᕕᖓᓐᓂᒃ, ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᑦ ᐱᑕᖃᖅᑎᑦᓯᓂᐊᖅᐳᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 
ᑎᒥᒧᓪᓗᓐᓂ ᑎᒃᑯᐊᖅᑕᐅᓯᒪᔪᒧᑦ ᑎᑎᕋᖅᓯᒪᔪᓂᒃ ᖃᐅᔨᒃᑲᐃᔾᔪᑎᓂᒃ ᑐᒃᓯᕋᐅᑎᓂᒃ, 
ᑎᑎᖅᑲᓂᓪᓗᓐᓂᑦ ᐃᓚᐅᓂᖃᕈᒪᔪᓂᒃ.  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 
ᑎᒃᑯᐊᖅᑕᐅᓯᒪᔪᕐᓘᓐᓃᑦ ᐅᓪᓗᓂ 30-ᓂᒃ ᐱᕕᒃᓴᖃᕐᓂᐊᖅᐳᖅ ᑐᓂᔭᐅᓚᐅᕐᓗᓂ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ ᖃᐅᔨᒃᑲᐅᑎᓂᒃ ᑐᓂᓯᖁᔨᔪᓂᒃ  ᐆᒪᔪᓕᕆᔨᕐᔪᐊᒃᑯᓐᓄᑦ 
ᖃᓄᐃᓕᐅᕈᑎᖃᕈᒪᓂᐊᓂᕐᒥᓂᒃ ᐱᔪᓐᓇᐅᑎᓂ ᕿᐱᓗᑎᖃᖅᑳᕈᓐᓇᕐᓂᕐᒧᑦ ᐊᒻᒪᓗ ᐅᓪᓗᓂ 
90-ᓂᒃ ᖃᐅᔨᑎᑕᐅᓚᐅᕐᓗᓂ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑐᓂᓯᓗᑎᒃ ᑐᒃᓯᕋᐅᑎᓂᒃ 
ᐱᔪᓐᓇᐅᑎᑖᕈᒪᓂᕐᒧᑦ ᐱᓕᕆᐊᖃᕐᓂᐊᕐᓗᓂ ᐊᔾᔨᐸᓗᖏᓐᓂᒃ.  

 
4.6 ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑎᒃᑯᐊᖅᑕᐅᓯᒪᔪᓪᓗᓐᓂᑦ ᑐᓂᓯᑦᓴᐅᑎᒋᒋᐊᕐᓗᑎᒃ 

ᐊᒻᒪᓗ ᐊᖏᕈᑕᐅᔪᓐᓇᖅᑐᒥᒃ ᑐᒃᓯᕋᐅᑎᓕᐅᕐᓗᑎᒃ ᐱᔪᓐᓇᐅᑎᑖᕈᑎᒃᓴᓄᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᑦ ᑐᓂᓯᓂᐊᖅᐳᑦ ᐱᔪᓐᓇᐅᑎᓂᒃ ᑖᒃᑯᓄᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ, ᑎᒃᑯᖅᑕᐅᓯᒪᔪᒧᓪᓘᓐᓃᑦ.  

 
4.7 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑎᒃᑯᐊᓯᒪᔭᖓᓪᓘᓐᓃᑦ ᒪᓕᓐᖏᑉᐸᑕ ᓇᓪᓕᐊᓂᒃ 30-ᓂᕐ 

ᐅᓪᓗᓂ ᖃᐅᔨᒃᑲᐅᑕᐅᓯᒪᔪᓂᒃ, 90-ᓂ ᐅᓪᓗᓂᓪᓘᓐᓃᑦ ᑐᒃᓯᕋᐅᑎᓂᒃ ᑐᓂᓯᒋᐊᖃᕐᓂᕐᒧᑦ 
ᐃᓱᓕᑦᑕᕐᕕᒃ ᐋᖅᑭᒃᑕᐅᓯᒪᔪᖅ ᐃᓗᐊᓂ 4.4 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑐᓂᓯᔪᓐᓇᖅᑐᑦ 
ᐱᔪᓐᓇᐅᑎᓂᒃ ᐃᓄᒻᒪᕆᐅᓐᖏᑦᑐᓄᑦ, ᐱᓕᕆᕕᐅᔪᓄᓪᓘᓐᓃᑦ.  

 
4.8 ᐊᖏᖃᑎᒌᒍᑕᐅᔪᓐᓇᐃᓪᓕᔪᑦ ᐱᔾᔪᑎᒋᓪᓗᒋᑦ ᐱᔪᓐᓇᐅᑎᓄᑦ ᑐᒃᓯᕋᐅᑏᑦ ᓇᓗᓇᐃᖅᑕᐅᔪᑦ 

ᐃᓗᐊᓂ 4.6 ᖁᓛᓂ, ᐃᓚᐅᓗᑎᒃ ᓇᓪᓕᐊᑐᐃᓐᓇᖅ ᖃᓄᐃᓕᖓᔾᔪᑕᐅᔪᖅ ᐊᒻᒪᓗ ᒪᓕᒋᐊᓖᑦ 
ᑖᒃᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐊᑕᑎᓐᓂᐊᖅᐸᖏᑦ ᐱᔪᓐᓇᐅᑎᓄᑦ, ᐋᖅᑭᒃᑕᐅᓂᐊᖅᐳᑦ 
ᒪᓕᒡᓗᒍ ᐃᓚᖓ 4.3 ᑕᒡᕙᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ 
ᐊᖏᕈᑎᓂ.  

 
 
 



SSSCW Sxxxx110110pate110 of  

110110

 
 

APPENDIX III —ᖃᖁᓪᓗᐃᑦ ᓄᓇᕗᒥ ᐆᒪᔪᖃᕐᕕᒃ 
  
1.0 ᑭᒡᓕᖏᑦ 
 
1.1 ᑖᑯᐊ ᑭᒡᓕᖏᑦ ᖃᖁᓪᓗᖅ ᓄᓇᕗᒥ ᐆᒪᔪᖃᕐᕕᐅᑉ ᐃᒪᐃᓕᖓᕗᑦ:  
 

ᐃᓗᓐᓇᑎᒃ ᒪᓂᒧᑦ ᑐᑭᒧᓪᓄᓗ ᑕᑭᓂᖏᑦ ᑕᒡᕙᓂ ᐅᖃᐅᓯᐅᔪᑦ ᒪᓕᒃᑐᑦ ᑖᒃᑯᓂᖓ 
1983 North American Datum; ᓄᓇᓐᖑᐊᖁᑕᐅᔪᓕᒫᑦ ᑕᐅᑐᖏᑦ ᐱᔭᐅᓯᒪᔪᑦ  
ᐅᕙᓐᖓᑦ edition 3 of the National Topographic Series Map 16M & 
16N (Padloping Island) produced at a scale of 1:250,000 ᑲᓇᑕᒥ 
ᐃᓂᐅᔪᖅ ᐊᒻᒪᓗ ᓄᓇᓐᖑᐊᓕᕆᓂᕐᒧᑦ ᐱᓕᕆᕕᐊᑦ ᐅᔭᕋᖕᓂᐊᖅᑎᒃᑯᑦ, 
ᓄᓇᒥᐅᑕᓕᕆᔩᓪᓗ, ᐋᑐᕚ; 

ᓄᓇᕗᒥ;  
ᐃᓚᖓ ᖃᖁᓪᓗᐃᑦ ᕿᑭᖅᑕᖓᑕ ᐊᑯᑭᑦᑑ/ᕿᑭᖅᑖᓗᑉ ᐃᑭᖓᓂ; 

ᓄᓇᓕᒫᑦ ᐊᒡᒍᖅᓯᒪᔪᑦ ᓴᓂᐊᓂ ᖃᖁᓪᓗᑉ ᕿᑭᖅᑕᖓᓂ, ᐃᓚᐅᓗᑎᒃ ᓄᓇᐃᑦ, 
ᐃᒪᐃᑦ ᐊᒻᒪᓗ ᕿᑭᖅᑕᐃᑦ ᐃᒪᓐᓇ ᓇᓗᓇᐃᖅᑕᐅᔪᓐᓇᖅᑐᑦ:  

ᐱᖏᐊᕐᓗᒍ ᓄᕗᐊᓂᒃ ᐃᓂᖃᖅᑐᒥᒃ ᑲᓇᓐᓇᖅᐸᓯᐊᓂᒃ ᖃᖁᓪᓗᐃᑦ ᕿᑭᖅᑕᖓᑕ 

ᐊᑯᑭᑦᑑ/ᕿᑭᖅᑖᓗᑉ ᐃᑭᖓᓂ, ᑖᓐᓇ ᑕᐃᔭᐅᔪᖅ ᐃᓂᖃᖅᑐᖅ a latitude of 67
o
 

17’ 13.53”N ᐊᒻᒪ a longitude of 62
o
 47’ 28.04”W;  

ᐱᒋᐊᕐᓗᒍ ᐅᐊᖕᓇᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑭᒡᓕᐊᒍᑦ ᑐᑭᒧᐊᒃᑑᑦ 

ᓄᕗᒧᑦ latitude 67
o
 21’ 5.00”N ᐊᒻᒪ longitude 62

o
 37’ 7.13” W; 

ᐱᒋᐊᕐᓗᒍ ᑲᓇᓐᓇᖅᐸᓯᐊᓂᒃ ᐱᒋᐊᕐᓗᒍ ᑲᓇᓐᓇᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ 

ᐃᑭᖓᑕ ᑭᒡᓕᐊᒍᑦ ᑐᑭᒧᐊᒃᑑᖅ latitude 67
o
 21’ 40.56” N ᐊᒻᒪ longitude 62

o 

22’ 47.50” W;  

ᐱᒋᐊᕐᓗᒍ ᑲᓇᓐᓇᖅᐸᓯᐊᓂᒃ ᐱᒋᐊᕐᓗᒍ ᓂᒋᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ 

ᐃᑭᖓᑕ ᑭᒡᓕᐊᒍᑦ ᑐᑭᒧᐊᒃᑑᖅ latitude 67
o
 18’ 24.40” N ᐊᒻᒪ longitude 62

o 

11’ 9.29” W; 

ᐱᒋᐊᕐᓗᒍ ᓂᒋᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑭᒡᓕᐊᒍᑦ ᑐᑭᒧᐊᒃᑐᖅ 

ᓄᕗᐊᓄᑦ 67
o
 13’ 5.16” N ᐊᒻᒪ longitude 62

o 
07’ 2.76” W; 

ᐱᒋᐊᕐᓗᒍ ᓂᒋᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑭᒡᓕᐊᒍᑦ ᑐᑭᒧᐊᒃᑐᖅ 

ᓄᕗᐊᓄᑦ latitude 67
o 
08’ 1.14” N ᐊᒻᒪ longitude 62

o 
12’ 15.74” W; 

ᐱᒋᐊᕐᓗᒍ ᐅᐊᖕᓇᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑭᒡᓕᐊᒍᑦ ᑐᑭᒧᐊᒃᑐᖅ 

ᓄᕗᐊᓄᑦ latitude 67
o
 10’ 31.73” N ᐊᒻᒪ longitude 62

o 
21’ 46.00” W; 

ᐱᒋᐊᕐᓗᒍ ᐅᐊᖕᓇᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑭᒡᓕᐊᒍᑦ ᑐᑭᒧᐊᒃᑐᖅ 

ᓄᕗᐊᓄᑦ latitude 67
o
 11’ 35.41” N ᐊᒻᒪ longitude 62

o 
21’ 58.76” W; 

ᐱᒋᐊᕐᓗᒍ ᐅᐊᖕᓇᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑭᒡᓕᐊᒍᑦ ᑐᑭᒧᐊᒃᑐᖅ 

ᓄᕗᐊᓄᑦ latitude 67
o 
12’ 15.21” N ᐊᒻᒪ longitude 62

o 
23’ 25.39” W;   

ᐱᒋᐊᕐᓗᒍ ᐅᐊᖕᓇᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑭᒡᓕᐊᒍᑦ ᑐᑭᒧᐊᒃᑐᖅ 

ᓄᕗᐊᓄᑦ latitude 67
o
 12’ 38.43” N ᐊᒻᒪ longitude 62

o 
25’ 4.87” W;  

 
 
 
 

ᐱᒋᐊᕐᓗᒍ ᓂᒋᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᑭᒡᓕᐊᒍᑦ ᑐᑭᒧᐊᒃᑐᖅ 

ᓄᕗᐊᓄᑦ at latitude 67
o
 11’ 38.90” N ᐊᒻᒪ longitude 62

o 
26’ 1.70” W; 

 
ᐱᒋᐊᕐᓗᒍ ᐅᐊᖕᓇᖅᐸᓯᐊᓂᒃ ᐊᑯᑭᑦᑑᑉ/ᕿᑭᖅᑖᓗᑉ ᐃᑭᖓᑕ ᐊᑭᐊᒍᑦ ᖃᖁᓪᓗᐃᑦ 
ᕿᑭᖅᑕᖏᑦ ᑐᑭᒧᐊᒃᑐᒥᒃ ᓄᕗᐊᓄᑦ ᐱᒋᐊᕐᕕᖓᑕ; 

 
ᐅᖃᐅᓯᐅᔪᖅ ᐊᒡᒍᖅᓯᒪᔪᖅ ᐃᓗᓕᖃᖅᑐᖅ 398 sq ᑭᓛᒥᑕ, ᐅᖓᑖᓄᓪᓘᓐᓃᑦ, 
ᑐᖔᓄᓪᓘᓐᓃᑦ.  

 
2.0 ᐃᓄᐃᑦ ᓇᖕᒥᓂᖏᑦ ᓄᓇᐃᑦ 
 
2.1 ᒪᓕᒡᓗᒍ ᐃᓗᐊᓂ 9.3.4. ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᐃᓚᖓ ᐃᓄᐃᑦ 

ᓇᖕᒥᓂᖓᑦ ᓄᓇᐃᑦ ᐊᒡᒍᖅᓯᒪᔪᑦ B1-16/16M ᐃᓚᐅᑎᑕᐅᓂᐊᖅᐳᖅ ᑕᒡᕙᓂ ᖃᖁᓪᓗᖅ 
ᓄᓇᕗᒥ ᐆᒪᔪᖃᕐᕕᒃ ᐊᒻᒪᓗ ᒪᓕᒋᐊᖃᖅᑐᑦ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᓂᒃ. 

 
 
3.0 ᐃᑲᔫᑎᒃᑲᓐᓂᑦ ᐳᓚᕋᑦᑐᓕᕆᓂᕐᒧᑦ ᐃᑲᔫᑎᓄᑦ 
 
3.1 ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᐱᑕᖃᖅᑎᑦᓯᓂᐊᖅᐳᑦ ᓄᓇᕗᑦ ᑐᓐᖓᕕᒃᑯᓐᓄᑦ ᑖᒃᑯᓂᖓ 

ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᓅᓯᕐᒥ ᐃᑲᔫᓯᐊᖅᑖᕈᑎᒃᓴᑦ ᐊᖏᕈᑏᑦ 
ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᓂᒃ ᐅᓄᕐᓂᖏᑦ ᓇᓗᓇᐃᖅᑕᐅᓯᒪᒧᑦ ᑎᑎᖅᓯᒪᓂᐊᓂ 10 
ᑕᒡᕙᓂ Schedule 15-1 ᑲᒪᒋᓂᐊᕐᓗᒍ ᐱᕙᓪᓕᐊᑎᑕᐅᓂᖏᑦ ᐊᕙᑎᓂᒃ 
ᐋᖅᑭᐅᒪᑎᑦᓯᔪᓐᓇᖅᑐᑦ ᐳᓚᕋᑦᑐᓕᕆᓂᖅ, ᑕᓯᐅᖅᑎᖃᕐᓂᕐᓗ ᐳᓚᕋᑦᑐᓂᒃ ᐊᒻᒪ ᓴᓂᖏᓐᓂ 
ᖃᖁᓪᓗᖅ ᓄᓇᕗᒥ ᐆᒪᔪᓕᕆᕕᒃ ᐊᒻᒪᓗ ᕿᑭᑕᕐᔪᐊᖅ.  

APPENDIX IV —ᓄᓇᖑᐊᖏᑦ ᑖᒃᑯᐊ ᓄᓇᕗᒥ ᐆᒪᔪᖃᕐᕖᑦ ᐊᒻᒪ 
ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕖᑦ 

 
ᓄᓇᓐᖑᐊᖏᑦ ᑖᒃᑯᓂᖓ ᓄᓇᕗᒥ ᐆᒪᔪᖃᕐᕖᑦ ᐊᒻᒪ ᐅᑎᑕᖅᑐᓄᑦ ᑎᖕᒥᐊᓄᑦ ᓴᐅᔾᔭᐅᓯᒪᕖᓪᓗ 
ᐱᔭᐅᔪᓐᓇᖅᑐᑦ ᕿᓪᓕᖅᑕᓂᑦᑐᑦ ᑖᒃᑯᓇᓐᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᓐᓂᒃ. 

 ᐊᑎᓕᐅᕈᓰᑦ 
 
ᑭᒡᒐᖅᑐᕐᓗᒍ ᑯᐃᖕ ᑲᓇᑕᒧᑦ: ᑭᒡᒐᖅᑐᕐᓗᒋᑦ ᐃᓄᐃᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ 

ᓄᓇᓂ ᓇᖕᒥᓂᖅ ᑭᒡᒐᖅᑐᖅᑐᑦ:  
  

 
ᑲᓇᑕᐅᑉ ᒐᕙᒪᖏᓐᓄᑦ: 
 
 
______________________________ 
The Honourable  ᔮᓐ ᐱᐅᑦ  
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ: 
 
 
______________________________ 
ᐹᓪ ᖃᓗᔾᔭᖅ, ᐊᖓᔪᖅᑳᖅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ: 
 

  
 ᑖᒃᑯᓄᖓ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ: 

 
 
______________________________ 
ᑖᓄᓪ ᕼᐊᕕᐅᔭᖅ, ᐊᖓᔪᖅᑳᖅ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

  
 ᑖᒃᑯᓄᖓ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ:  

 
 
______________________________ 
ᑕᓐᖑᓛᖅ ᓵᓐᑎ, ᐊᖓᔪᖅᑳᖅ 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

  

 ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ: 
 
 
______________________________ 
ᑖᒪᓯ ᐊᓕᖅᑲᑐᖅᑐᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ: 

  
   ᑖᒃᑯᓄᖓ ᓇᖕᒪᐅᑕᓕᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ:  

 
 
______________________________ 
XXX, ᐃᒃᓯᕙᐅᑕᖅ 
ᑖᒃᑯᓄᖓ ᓇᖕᒪᐅᑕᓕᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ: 

